
 

 

 

 

 
 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 49 
 

ᐊᐃᑉᐱᖅ, ᐅᑐᐱᕆ 26, 2010 
 

 

ᖁᑉᐱᕐᓂᓖᑦ 2723ᒥᒃ 2792ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)    

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ 
 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

 

ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 

 

 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 26, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 

ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 

ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 

ᑕᐃᒪ ᐱᒋᐊᕈᑎᑦᑎᓐᓂᒃ ᑐᒃᓯᐊᕐᓂᕐᒥᒃ 

ᐱᒋᐊᖅᑎᑦᑎᔪᓐᓇᕐᒪᖔᖅ ᐊᐱᕆᔪᒪᓪᓗᒍ. ᒥᔅᑕ 

ᓂᓐᖓᖅ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᓐᓄᓴᑦᑎᐊᕙᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᒥᓂᔅᑕᐃᑦ, ᓄᓇᕘᒥᐅᑦ, ᕿᑭᖅᑕᕐᔪᐊᕐᒥᐅᓪᓗ. 

 

2-ᖓᓂ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᐊᖓᔪᖅᑳᖅ 

ᓗᐃ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 204 - 3(2): ᓄᓇᕘᒧᑦ 

ᐅᖃᐅᓯᕐᒧᑦ ᒪᓕᒐᐅᑉ ᖃᓄᖅ 

ᐋᖅᑭᓱᖅᓯᒪᓂᐊᕐᓂᕆᔭᖓᑕ 

ᐸᕐᓇᒃᓯᒪᐅᑎᖏᑦ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᑕᐃᒃᑯᐊ ᓂᕈᐊᖅᑕᐅᕕᒋᓯᒪᔭᒃᑲ 

ᐃᒡᓗᓕᒃᒥᐅᑦ ᐱᓗᐊᖅᑐᒥᒃ. 

ᑐᓵᔪᓐᓇᖅᓯᔪᐊᓐᓅᑕᐃᓐᓇᖅᑰᒻᒪᑕ  

ᑐᓵᔪᓐᓇᖏᑯᑖᖏᓐᓇᖅᑐᐊᓘᒻᒪᑕ. ᑕᐃᒪ 

ᐅᓪᓗᒦᑦᑎᐊᐸᒃᑲ ᐊᒻᒪᓗ ᑕᐃᒃᑯᐊ ᓴᓂᕋᔭᕐᒥᐅᑦ.  

 

ᐅᖃᖅᑎᑦᑎᔩ, ᑭᖑᓪᓕᖅᐹᒥᒃ ᑲᑎᒪᓂᖃᕋᑦᑕ 

ᐃᒪᓐᓇᐃᑦᑑᔪᒥᒃ ᐊᖏᕈᑎᖃᓚᐅᕐᕋᒪ ᑖᒃᑯᐊ ᒐᕙᒪᒃᑯᑦ 

ᓴᖅᑮᓂᐊᕐᓂᕋᑦᓱᒋᑦ ᓄᓇᕘᒧᑦ ᐅᖃᐅᓯᕐᒧᑦ ᒪᓕᒐᐅᑉ 

ᖃᓄᖅ ᐋᖅᑭᓱᖅᑕᐅᕙᓪᓕᐊᓂᐊᕐᓂᖓ 

ᐋᖅᑭᓱᖅᓯᒪᓂᐊᕐᓂᕆᔭᖓᑕ ᐸᕐᓇᒃᓯᒪᐅᑎᖏᑦ. 

ᑭᓯᐊᓂᓕ, ᐅᖃᖅᑎᑦᑎᔩ, ᑕᒪᓐᓇ ᐱᔭᕆᐊᑐᔪᒻᒪᕆᐊᓗᒃ 

ᓇᓗᓇᕈᓐᓃᓚᐅᕐᒪᑦ. ᑕᐃᒪᓐᓇ 

ᓇᓗᓇᐃᖅᓯᒪᑦᑎᐊᕐᓚᕆᑦᑐᓂᒃ ᐅᖃᐅᓯᓕᕆᓂᕐᒧᑦ 

ᒪᓕᒐᖅ ᐊᑐᓕᖅᑕᐅᑎᓐᓇᓱᓐᓂᐊᕐᕈᑦᑎᒍ 

ᖃᓄᐃᓕᖓᔪᒥᒃ ᑕᐅᑐᖅᑰᕋᔭᕐᒪᖔᑦᑕ. ᑖᒃᑯᐊᓕ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᐃᒡᓗᒥᒃ ᐅᓪᓗᒥ 

ᑐᓴᖁᓕᖅᖢᒋᑦ ᑕᒪᓐᓇᐃᓛᒃ 

ᐱᓕᕆᐊᕐᕆᕈᒻᒪᕆᒃᑲᑦᑎᒍ, ᑖᒃᑯᐊ ᐅᖃᐅᓯᓕᕆᓂᖅ 

ᓄᓇᕗᑦᒥ ᒪᓕᒐᖏᓐᓄᑦ ᐃᓕᓴᕆᔭᐅᓯᒪᓂᖅ ᐊᒻᒪ 

ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᓂᖓᓄᑦ ᒪᓕᒐᖅ.  

 

ᑖᒃᑯᐊ ᖃᓄᖅ ᐊᑐᓕᓪᓚᑦᑖᑎᐊᑲᓐᓂᕈᓐᓇᕋᔭᕐᒪᖔᑕ 

ᒐᕙᒪᒃᑯᑦ ᑖᒃᓱᒥᖓ ᐊᖏᕈᑎᖃᖅᓯᒪᓪᓚᕆᑉᐳᑦ. 

ᓴᖅᑮᓪᓚᕆᓐᓂᐊᖅᑐᓪᓗ, ᑕᒪᓐᓇ ᖁᓚᓐᓇᕐᖏᓚᖅ. 

ᑭᓯᐊᓂ ᐸᕐᓇᒋᐊᑐᓂᖓ ᑕᕝᕙ ᑖᓐᓇᓗ 

ᓱᒃᑲᐃᔾᔪᑎᒋᒐᑦᑎᒍ. ᑕᐃᒪᐃᑦᑑᓂᖓᓄᑦ, ᑖᓐᓇ 

ᐸᕐᓇᒃᑕᐅᑎᓪᓗᒍ, ᑕᐃᒪ ᒫᓐᓇ 

ᐸᕐᓇᒋᐊᖃᓪᓚᕆᓐᓂᐊᕐᕋᑦᑎᒍ ᑕᒪᒃᑯᐊ ᖃᓄᖅ, ᓲᕐᓗ, 

ᐅᖃᐅᓯᕐᒧᑦ ᐊᑐᖅᑎᑦᑎᓇᓱᓪᓚᕆᓐᓂᐊᕐᕈᑦᑕ, ᑖᒃᑯᐊ 

ᑕᐅᑐᖅᑰᓕᖅᓯᒪᔭᕆᐊᖃᕋᑦᑎᒍ ᐸᕐᓇᒃᑕᐅᓯᒪᔪᑦ 

ᒪᓕᒐᐃᑦ ᖃᓄᖅ ᐊᑐᖅᑕᐅᓕᕋᔭᕐᒪᖔᑕ. ᐊᒻᒪᓗ ᑖᓐᓇ 

ᓴᖅᑭᓛᕈᒪᓪᓗᒍ ᑭᖑᓪᓕᕐᒥ ᐅᑭᐅᖅ ᑲᑎᒪᓕᖅᐸᑕ; 

ᑕᐃᑰᓇ ᐃᖅᑲᓇᐃᖅᕕᒃᓴᐅᑎᖃᓐᖑᐊᓕᕐᒪᑦ.  

 

ᓯᕗᓪᓕᕐᒥ ᓇᓗᓇᕈᓐᓃᓚᐅᖅᑐᖅ ᒐᕙᒪᒃᑰᔪᑎᒍᑦ 

ᑕᒪᓐᓇ ᓲᕐᓗ ᑎᑎᖅᑲᑎᒍᑦ ᑲᑎᖅᓱᖅᑕᐅᓯᒪᓃᑦ 

ᐅᖃᐅᓯᓕᕆᓂᕐᒧᑦ ᓇᐅᒃᑯᑦ ᓱᒃᑲᐃᓗᐊᕈᑎᖃᒻᒪᖔᑦ - 

ᑕᒪᓐᓇ ᑐᑭᓯᑦᑎᐊᕐᕆᐊᖃᕐᓂᐊᕐᕋᑦᑎᒍ - ᐊᒻᒪᓗ ᑖᓐᓇ 

ᑐᑭᓯᐅᒪᓕᑐᐊᕈᑦᑎᒍᓕ ᑕᐃᒪ, ᐊᓱᐃᓪᓛᒃ 

ᐋᖅᑭᒃᐹᓪᓕᕈᑎᔅᓴᓄᑦ ᓴᖅᑮᔪᓐᓇᕐᓂᐊᕐᕋᑦᑕ ᐅᖃᐅᓰᑦ 

ᑕᒪᒃᑯᐊ ᒪᓕᒐᓐᖑᖅᓯᒪᔪᑦ ᖃᓄᖅ 

ᐊᑐᓕᖅᑕᐅᓇᓱᒃᑲᔭᕐᒪᖔᑕ. ᑖᒃᑯᐊ 

ᐱᓕᕆᖃᑎᒋᓂᐊᕐᕋᑦᑎᒍ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᕗᑦ, ᐃᖅᑲᓇᐃᔭᕐᓂᕐᒧᒃ ᐱᓕᕆᐊᕐᓖᑦ. 

ᐊᒻᒪ ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᕙᑦᑐᑦ 

ᐅᖃᐅᓯᖏᑦ ᐅᖃᕈᓐᓇᕐᓂᖏᓪᓗ ᐃᓄᒃᑐᓐ 

ᑐᑭᓯᔭᕆᐊᖃᕐᓂᐊᕐᒥᒐᑦᑎᒍᑦᑕᐅᖅ 

ᐱᔨᑦᑎᕋᖅᑕᐅᑎᐊᕐᓂᐊᖅᑐᐊᖅᐸᑕ ᑕᒪᒃᑯᐊ 

ᓄᓇᕗᒻᒥᐅᑦ.  

 

ᐱᖃᑖᓂ, ᐅᖃᖅᑎᑦᑎᔩ, ᑖᓐᓇ ᓲᖅ 

ᐃᑉᐱᓇᓪᓚᕆᖅᑰᒻᒪᑦ ᐅᖃᐅᓯᓕᕆᓂᕐᒧᑦ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓐᖑᐸᓪᓕᐊᓕᖅᑎᓪᓗᒍ ᑕᒪᓐᓇ 

ᐃᓕᖅᑯᓯᓕᕆᔨᒃᑯᑐᐊᖅ ᐱᓕᕆᐊᒃᓴᕆᖏᒻᒪᒍ, ᑭᓯᐊᓂ 

ᒐᕙᒪᓕᒫᑦ ᐊᕕᑦᑐᖅᓯᒪᔫᔪᑦ ᑖᒃᑯᐊ ᑕᒪᕐᒥᒃ 

ᐱᓕᕆᐊᒃᓴᖃᒻᒪᑕ. ᑕᒪᓐᓇ ᓴᖅᑭᑕᐅᓇᔭᖅᐸᑕ. ᑕᐃᒪᓕ 

ᑭᓯᐊᓂ ᑲᑐᔾᔨᖃᑎᒌᑦᑎᐊᕐᓗᑕ, ᐊᒻᒪᓗ ᑖᒃᑯᐊ 

ᐊᕕᑦᑐᖅᓯᒪᓂᐅᔪᑦ ᐱᓕᕆᕝᕕᓖᑦ ᑖᒃᓱᒥᖓ 

ᐃᓚᐅᑦᑎᐊᕐᒪᕆᓪᓗᑕᐅᔭᕆᐊᖃᕐᓂᐊᕐᒪᑕ ᐊᒻᒪ 

ᒐᕙᒪᒃᑯᑦ ᑎᒥᖁᑎᒋᔭᖏᑦ ᑕᒫᓂ ᓄᓇᕗᑦᒥ. ᑕᐃᒪᓕ 

ᑕᐃᒪᐃᑦᑑᓂᖓᓄᑦ ᖃᐅᔨᒋᐊᓪᓚᑲᓐᓂᕋᓱᓐᓂᐊᖅᐳᖓ 

ᐊᒻᒪᓗ ᐅᖃᐅᓰᑦ ᑕᒪᒃᑯᐊ ᖃᓄᖅ 

ᐊᐅᓚᑕᐅᓂᐊᕐᒪᖔᑕ ᖃᓄᕐᓗ 

ᑲᒪᒋᔭᐅᑦᑎᐊᑲᓐᓂᕈᓐᓇᕐᒪᖔᑕ. ᐊᒻᒪᓗ ᑕᒪᒃᑯᐊ ᓱᕐᓗ 

ᓱᒃᑲᐃᓗᐊᖅᑐᓘᓐᓃᑦ ᐃᑉᐱᒋᔭᐅᒃᑲᓂᕆᐊᓖᓪᓘᓐᓃᑦ 

ᖃᐅᔨᒪᔭᕆᐊᖃᕐᓂᐊᕐᕋᑦᑕ.  
 

ᑭᖑᓪᓕᖅᐹᒥ ᑖᒃᑯᐊ ᓴᖅᑮᓇᓱᓐᓂᐊᑎᓪᓗᑕ ᑮᓇᐅᔭᒥᒃ 

ᐃᑲᔪᖅᑕᐅᔭᕆᐊᖃᕐᓂᐊᕐᕋᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᑕᐃᒪᐃᑦᑑᓂᖓᓄᑦ ᒐᕙᒪᒃᑯᑦ - 

ᐊᒻᒪᓗ ᑕᒪᒃᑯᐊ ᐊᑦᑐᖅᑕᐅᓂᖃᕐᓂᐊᖅᑐᑦ ᑕᒪᑐᒥᖓ 

ᐸᕐᓇᒍᑎᖃᒻᒪᕆᓐᓂᐊᖅᑐᑦ - ᑲᓇᑕᐅᑉ ᒐᕙᒪᒃᑯᖏᑦ 

ᐊᖏᕈᑎᖃᖅᓯᒪᒻᒪᑕ ᑮᓇᐅᔭᓂᒃ 

ᐃᑲᔫᑎᒋᔪᓐᓇᖅᑕᖏᓐᓂᒃ ᑕᕝᕙᓐᖓᑦ 

ᐊᒧᓯᓇᓱᓪᓚᕆᓐᓂᐊᕐᕋᑦᑕ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᖅᑐᓪᓗ ᑕᒪᒃᑯᓂᖓ ᓲᕐᓗ ᓄᓇᕗᒥ 

ᑎᒥᖁᑎᒋᔭᐅᔪᑦ ᐊᑦᑐᖅᑕᐅᓂᐊᖅᑐᓪᓗ ᐅᖃᐅᓯᒃᑯᑦ, 

ᑕᒪᓐᓇᓗ ᐸᕐᓇᐅᑎᒋᕙᓪᓕᐊᓂᐊᕋᑦᑎᒍ 

ᐋᔩᖃᑎᒌᓐᓂᒃᑯᑦ ᑮᓇᐅᔭᓂᒃ ᐊᒧᓯᓇᓱᐊᓕᕈᑦᑕ 

ᑖᒃᑯᓂᖓ ᒐᕙᒪᒃᑯᓐᓂ. 
 

ᑲᑐᔾᔨᖃᑎᒌᓪᓗᑎᒃ ᑭᓯᐊᓂ ᑕᒪᓐᓇ 

ᓴᖅᑭᑦᑎᐊᕈᓐᓇᕐᓂᐊᕐᒪᑦ ᐃᓯᕐᖔᕈᓐᓇᖏᓐᓇᑦᑎᒍ 

ᐃᓕᖅᑯᓯᓕᕆᔨᒃᑰᓗᑕ ᑭᓯᐊᓂ ᒐᕙᒪᓕᒫᑦ. ᐊᒻᒪᓗ 

ᓄᓇᕗᒻᒥᐅᑦ ᐊᒡᓛᑦ ᑕᒪᕐᒥᒃ ᑕᒪᑐᒥᖓ ᐱᓕᕆᖃᑎ 

ᐱᓕᕆᑦᑎᐊᑐᐊᕈᑦᑕ ᑕᒪᓐᓇ 

ᓴᙱᑎᑉᐹᓪᓕᓪᓚᕆᓐᓂᐊᖅᑐᖅ ᓄᓇᕗᒻᒥᐅᑦ 

ᓇᓗᓇᖅᑰᔨᙱᒻᒪᑦ ᑕᒫᓂ ᑲᓇᑕ 

ᐃᓗᐊᓃᖃᑕᐅᒍᓗᐊᖅᑎᓪᓗᑕ ᒐᕙᒪᑦᑑᑎᓪᓗᑕ 

ᓇᒻᒥᓂᖅ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᓯᕗᓕᖅᑎ ᐄᕙ ᐋᕆᐊᒃ.  

ᐱᒃᑲᐅᓛᖏᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᓄᓇᕗᒻᒥ ᐱᕙᓪᓕᐊᓂᖅ 

ᑲᑐᔾᔨᓗᑕ ᑭᓯᐊᓂ ᑲᔪᓯᑦᑎᐊᕈᓐᓇᓚᖓᒐᑦᑕ, 

ᐊᕐᕌᒎᕋᑖᓚᐅᖅᑐᒥ ᑖᒃᑯᐊ ᐊᖏᕈᑎᒋᓯᒪᔭᕗᑦ 

ᓄᓇᕗᒻᒥᐅᑦ ᐊᑐᓕᖅᑎᑦᑎᓚᐅᕐᒪᑕ; ᐊᐱᕆᓚᐅᕋᒃᑭ  

ᒥᓂᔅᑕᐅᖃᑎᒃᑲ ᑕᒪᑉᑕᒥᒃ ᐃᑲᔪᖅᑐᐃᑦᑎᐊᖁᓪᓗᒋᑦ 

ᑕᐃᒫᒃ ᒥᐊᓂᕆᓂᕐᒧᑦ ᐱᓕᕆᕝᕕᖏᓐᓂᒃ. 

ᐊᒻᒪᑦᑕᐅᖅ ᒪᓕᒐᐃᑦ ᐊᐅᓚᑕᐅᑦᑎᐊᓕᕋᓗᐊᕐᒪᖔᑕ 

ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒃ. 

 

ᑕᒪᑉᑕᒥᒃ ᑲᔪᓯᑎᑦᑎᔨᐅᓪᓗᑕ ᓯᕗᓕᖅᑏᑦ 

ᑲᑎᒪᔨᖏᑦ ᒥᓂᔅᑕᐃᑦ ᑲᑎᒪᔨᖏᑦ ᐱᓇᓱᐊᕈᓯᖓᓂ 

ᐅᖃᐅᓯᖃᓚᐅᕐᒪᑕ ᐱᒋᐊᖅᑐᑎ ᐅᖃᐅᓯᖃᖅᑐᑎᒃ 

ᑕᒪᑉᑕ ᐃᓗᓕᖏᓐᓂᒃ, ᒐᕙᒪᒃᑯᓐᓂ 

ᐊᑐᓕᖅᑎᑕᐅᒋᐊᓕᕐᓂᒃ. ᖁᔭᓐᓇᒦᖅᐸᒃᑲ 

ᐃᖅᑲᓇᐃᔭᖅᑎᒃᑲ ᑖᒃᑯᓂᖓ ᓄᑖᓂᒃ 

ᐱᐅᓯᐅᒋᐊᓕᓐᓂᒃ ᐊᑐᓕᖅᑎᑦᑎᕙᓪᓕᐊᓯᒪᒻᒪᑕ. 

ᕿᒥᕐᕈᑦᑎᐊᖅᑐᒋᑦ ᖃᐅᔨᓴᓚᐅᕋᑦᑎᒍ ᐊᐅᔭᖅ. 

ᑕᐸᐃᕐᓇᑦᑎᐊᒻᒪᕆᑦᑐᑎᒃ ᑲᔪᓯᑦᑎᐊᖅᓯᒪᒧᑦ. 

 

ᖁᕕᐊᑉᐳᖓ ᑐᓴᖅᑎᑦᑎᔪᓐᓇᕋᒪ ᑎᓕᔭᐅᓗᑕ 

ᖃᓄᐃᓕᖓᒋᐊᖃᕐᒪᖔᑕ. ᐊᒥᓱᑦ ᐱᔭᔅᓴᕗᑦ 

ᐱᓕᕆᐊᖃᑎᒋᓪᓗᒋᑦ ᐃᖅᑲᓇᐃᔭᕐᕖᑦ 

ᐊᕝᕕᐊᕈᑎᓂᒃ ᐊᐳᖅᑕᕈᑕᐅᕙᑦᑐᓂᒃ 

ᑕᕝᕙᐅᒍᓐᓃᑎᑦᑎᒐᓱᐊᕋᑦᑕ ᑲᔪᓯᑎᒐᓱᑦᑐᒋᑦ 

ᑐᕌᒐᕗᑦ ᑮᓇᐅᔭᑭᑦᓴᑐᒻᒪᕆᐅᒐᓗᐊᖅᑎᓪᓗᑕ. 

ᑕᐃᒪᐃᒃᑲᓗᐊᖅᑎᓪᓗᒋᑦ ᐊᐳᖅᑕᕈᑏᑦ 

ᐊᑦᓱᕈᕐᓇᖅᑐᑦ ᑕᒪᑉᑕ ᐃᓗᐊᓃᑦᑐᑦ ᐸᕐᓇᐅᑏᑦ 

ᐊᑐᓕᖅᑎᑕᐅᕙᓪᓕᐊᒻᒪᑕ.  

 

ᓇᓗᖅᑯᑎᙱᑎᐊᖅᓱᖓᓗ ᑕᖅᑭᓂᒃ ᐊᒡᒋᖅᑐᓂᒃ 

ᐊᕐᕌᒍᓂᓗ ᑲᔪᓯᓂᐊᖅᑐᑦ ᐅᓐᓄᐊᖏᓐᓇᖅ 

ᑲᔪᓯᔪᓐᓇᖏᒻᒪᑕ ᑲᔪᓯᖁᔭᕋᓗᐊᕗᑦ. ᑭᓯᐊᓂ 

ᓄᓇᕗᑦ ᐊᖅᑯᑎᑦᓴᖓ ᑐᕌᑦᑎᐊᖅᑑᔮᖅᑐᖅ 

ᑕᑯᓐᓇᙳᐊᖅᓯᒪᔭᑦᑎᓐᓄᑦ 2030-ᒧᑦ. ᑭᓯᐊᓂ 

ᐱᔭᕇᕈᒫᖅᑐᑎᒍ 2013-ᒥ. ᑭᓯᐊᓂ ᑕᒪᒃᑯᐊ ᓱᓕ 

ᐊᒥᓱᑦ ᐅᔾᔨᕆᑦᑎᐊᕆᐊᖃᕋᑦᑎᒍ.  

 

ᐋᔩᖃᑎᒌᓐᓂᒃᑯᑦ ᒐᕙᒪᒃᑯᑦ 

ᑎᓕᒃᑲᓐᓂᕆᐊᖃᕐᓂᐊᕋᑦᑎᒍ 

ᖃᓄᐃᓕᒋᐊᖃᕐᓂᐊᕐᒪᖔᑕ. ᐅᓪᓗᒥ 

ᒪᓕᒐᓕᐅᕐᕕᐅᑉ ᑲᑎᒪᕕᖓᓄᑦ ᓴᖅᑮᓂᐊᖅᑯᖓ 

ᑎᑎᖅᑲᒃᑯᑦ ᖃᐅᔨᒪᓂᐊᕐᖓᑕ ᓄᓇᕗᒻᒥᐅᑦ 

ᐸᕐᓇᐅᑎᑦᑎᓐᓂᒃ ᐊᕐᕌᒍᓄᑦ ᐊᒡᒋᖅᑐᓄᒃ. 

ᑖᒃᑯᐊ ᐊᕐᕌᒍᑦ ᐱᖓᓱᑦ ᐊᒥᐊᒃᑯᑦ 

ᑎᓕᔭᐅᔾᔪᑎᒋᓯᒪᔭᕗᑦ ᓯᕗᓪᓕᐅᔾᔨᕕᒋᓂᐊᕋᑦᑎᒍ 

ᐅᑯᓂᖓ:  

 

 ᐃᖏᕐᕋᔪᓕᕆᓂᖅ 

 ᑮᓇᐅᔭᖃᖅᑎᑦᑎᓂᖅ ᓄᓇᓕᓐᓂᑦ ᐃᒻᒥᓂᒃ 

ᒪᑭᑉᐸᓪᓕᐊᒍᑎᔅᓴᖏᓐᓂᒃ  

 ᐊᔪᖅᓴᖅᑐᑦ ᖃᑦᑏᓐᓇᐅᓕᖅᐹᓪᓕᖁᓪᓗᒋᑦ 

ᑲᑐᔾᔨᖃᑎᕗᑦ ᐃᓚᒋᓗᒋᑦ 

 ᐃᓪᓗᓕᕆᓂᖅ 

 ᑖᒃᑯᐊ ᐃᓄᖁᑎᕗᑦ ᓱᕈᓰᑦ ᒪᒃᑯᑐᓪᓗ 

ᑲᔪᓯᑦᑎᐊᖁᓪᓗᒋᑦ.  

 

ᑖᒃᑯᐊ ᓄᑕᐅᙱᑦᑐᑦ ᓇᓗᓇᙱᑦᑐᑦ, ᑭᓯᐊᓂ 

ᐋᖅᑭᒋᐊᑐᐃᓐᓇᖅᑕᕗᑦ. ᑕᒪᑉᑕ ᐃᓗᓕᖏᑦ 

ᐸᕐᓇᐅᑏᑦ ᑐᙵᕕᒋᓪᓗᒋᑦ ᐊᑐᓕᖅᑎᑦᑎᒋᐊᖃᕋᑦᑕ. 

 

ᐅᖃᖅᑏ, ᐅᑉᐱᕈᓱᒃᑲᒪ ᓄᓇᕗᒻᒥ 

ᑕᑯᓐᓇᙳᐊᖅᓯᒪᔭᖏᓐᓂᒃ ᑲᔪᓯᒋᐊᖃᕐᒪᑕ, ᑖᒃᑯᐊ 

ᑕᕝᕙ ᒪᓕᓪᓗᒋᑦ ᓄᑖᙳᕆᐊᖅᓯᒪᔭᕗᑦ ᒪᓕᒐᖅ 

ᐅᐹᕆᓇᓱᐊᕐᓂᐊᖅᑕᕗᑦ ᑕᒪᓐᓇ ᐊᔪᖅᓴᕐᓂᖅ, 

ᐊᒻᒪᓗᑦᑕᐅᖅ ᓄᓇᕗᒻᒥᐅᓂᒃ ᐃᓚᐅᑎᑦᑎᓇᓱᐊᕐᓂᖅ 

ᐱᓕᕆᐊᕇᓐᓇᕐᓂᐊᕋᑦᑎᒍ. ᑕᒪᓐᓇ 

ᑕᐅᑐᙳᐊᖅᑕᕗᑦ ᓯᕗᓂᑦᑎᓐᓂ ᐱᓪᓗᒍ. ᐊᒻᒪᓗ 

ᓇᖕᒥᓂᖅ ᓄᓇᑦᑎᓐᓂ ᐱᓕᒻᒪᒃᓴᕆᐊᖃᕐᓂᖅᐳᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᐊᖓᔪᖅᑳᖅ ᐲᑕ ᑕᑉᑑᓇ.  

ᐃᑲᔪᓱᕐᓂᖅ ᓄᓇᕗᒻᒥ ᐃᖃᓗᓕᕆᓂᕐᒥᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ 

ᖁᕐᓗᖅᑐᒥᐅᓪᓗ ᓄᓇᕗᒻᒥᐅᓪᓗ ᐅᓪᓗᒃᑯᑦ.  

 

ᑖᓐᓇ ᐅᓪᓗᒥ ᓇᖏᖅᓯᕗᖓ ᖃᓄᐃᓕᖓᓕᕐᒪᖔᑦ 

ᓄᓇᕗᒻᒥ ᐃᖃᓗᓕᕆᓂᖅ ᑐᓴᖅᑎᑦᑎᒍᒪᓪᓗᖓ 

ᐸᕐᓇᐅᑎᓕᐊᖑᓯᒪᔪᓂᒃ ᑮᓇᐅᔭᓕᐅᒃᑲᓐᓂᕈᑎᔅᓴᓂᒃ. 

 

ᖃᓕᕋᓕᓐᓂᐊᕈᑏᑦ ᑰᑕᖏ ᓄᓇᕗᒻᒥ 

ᐅᓄᖅᓯᒋᐊᖅᑕᐅᓚᐅᕐᒪᑕ 2010-ᖑᑎᓪᓗᒍ ᒫᓐᓇ 

$37 ᒥᓕᐊᓂᒃ ᑮᓇᐅᔭᓕᐅᕈᑕᐅᒍᓐᓇᓕᖅᑐᑦ.  

 

>>ᐸᑦᑕᑐᖅᑐᑦ 

 

ᓂᕆᐅᒃᑐᒍᑦ ᓄᓇᕗᒻᒥ ᖃᓕᕋᓕᓐᓂᐊᕈᑏᑦ ᑰᑕᖏ 

2010-ᒥ ᑕᒪᒡᒋᕐᓗᑎᑦ ᐱᔭᐅᓂᐊᕆᐊᖏᑦ. 

ᐅᔾᔨᕆᓗᑎᒍᓪᓗ ᑮᓇᐅᔭᓕᐅᕈᑎᒋᔪᓐᓇᖅᑕᕗᑦ 

ᐃᖃᓗᓕᕆᓂᕐᒥ ᑕᕝᕙᐅᒻᒪᑕ, ᐊᒻᒪᓗ ᓄᓇᕗᒻᒥᐅᑦ 

ᐅᒥᐊᕐᔪᐊᖁᑎᑖᖅᐸᓪᓕᐊᒋᐊᖃᕐᒪᑕ 

ᐃᖃᓗᓐᓂᐅᑎᓂᑦ. ᐱᓕᕆᕕᕗᑦ 

ᐱᓕᕆᐊᖃᖅᐸᓪᓕᐊᔪᑦ 

2010-ᒥ. 

 

ᒫᔾᔨᐅᑎᓪᓗᒍ ᐱᓕᕆᕕᕗᑦ ᐃᑲᔪᓚᐅᕐᒥᔪᐃᑦ 

$575,000-ᓂᑦ ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᖏᓐᓄᑦ ᔨᓂ ᐊᒻᒪ ᑕᒡ 

ᐅᒥᐊᕐᔪᐊᖅᑖᕈᑎᒋᔭᖓᓂᒃ. ᑕᑉᐸᐅᓐᖓ 

ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ ᑲᑐᔾᔭᐅᓗᓂ 

ᐊᓱᐃᑦᑐᒧᑦ, ᖃᐅᓱᐃᑦᑐᒧᑦ, ᐃᒃᐱᐊᕐᔪᒻᒧᑦ ᐊᒻᒪ 

ᕿᑭᖅᑕᕐᔪᐊᕐᒥᐅᓄᓪᓗ. ᑖᒃᑯᐊ ᓂᕆᐅᒃᑐᒍᑦ 20-

ᓂᐊᕆᐊᖏᑦ ᐃᖅᑲᓇᐃᔮᒃᓴᑦ ᑕᕝᕙᓂ ᓂᐅᕋᐃᕕᒻᒥ. 

ᐱᕈᖅᐸᓪᓕᐊᑐᐃᓐᓇᖑᓱᒃᑐᖅ ᓇᓗᓇᓐᖏᑦᑐᖅ 17-

ᓄᑦ. 

 

ᑕᕝᕙᓂ ᐄᐳᕈᒥ $650,000 ᓂᖀᑦᑕᐅᖅ 

ᐃᖃᓗᓕᕆᔨᒃᑯᓐᓄᑦ ᖃᐃᑦᑎᔭᐅᓚᐅᕐᒥᔪᑦ; ᐊᒻᒪ 

ᑮᓇᐅᔭᓕᐅᕋᓱᒃᑏᑦ ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᑦ ᒪᕐᕉᓪᓗ ᐆᒪᔪᕐᓂᐊᖅᑏᑦ 

ᑲᑐᔾᔨᖃᑎᒌᖏᑦ ᓂᐅᕕᕈᑎᒃᓴᖏᓐᓂᒃ Vinland 

ᐅᒥᐊᕐᔪᐊᖓᓂᒃ. ᐋᒍᓯᐅᑎᓪᓗᒍ $300,000-ᓂᑦ 

ᓂᕿᑕᖅ ᐃᖃᓗᓕᕆᔨᒃᑯᑦ 

ᑮᓇᐅᔭᖅᑖᖅᑎᑕᐅᓚᐅᕐᒥᔪᐃᑦ 

ᐅᒥᐊᕐᔪᐊᖅᑖᕈᑎᒃᓴᓂᑦ, “ᓯᑯᕗᑦ”. 

 

ᐅᖃᖅᑏ, ᑕᒪᓐᓇ ᐊᕙᑎᓕᕆᔨᒃᑯᑦ ᑮᓇᐅᔭᖅᑎᒍᑦ 

ᐃᑲᔫᑎᒋᓇᓱᐊᖅᑕᖓ. ᑖᒃᑯᐊ ᓄᓇᕗᑦ 

ᐃᖃᓗᓕᕆᓂᕐᒥ ᐸᕐᓇᐅᑏᑦ ᑐᕌᒐᓪᓗᐊᑕᖃᕐᒪᑕ  

ᓄᓇᓖᑦ ᐊᕙᑎᐊᓃᑦᑐᑦ ᐊᐅᓚᔪᓐᓇᐅᑎᖏᓪᓗ 

ᓈᒪᑦᑎᐊᓕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕼᐊᓐᑐ ᑐᑐ. 

ᓴᓇᓐᖑᐊᐸᒃᑐᑦ ᑎᑎᕋᖅᑐᓂᑦ 

ᐊᑭᑦᑐᕋᐅᑎᓂᖏᓐᓂᑦ (ᑐᑐ) 

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᐱᒋᔪᒪᓪᓗᒋᑦ ᒪᕐᕉᒃ ᐃᓅᓱᒃᑑᒃ 

ᓄᓇᕗᒥᐅᑖᒃ: ᓯᕗᓪᓕᖅᐹᖑᓪᓗᓂ, 

ᐱᖓᔪᒋᔭᐅᓪᓗᓂ: ᓵᓚᑦᑕᐅᓐ ᓴᓇᓐᖑᐊᐸᒃᑐᑦ 

ᐊᑭᑦᑐᕋᐅᑎᓂᖏᓐᓂᑦ ᓵᓚᖃᓚᐅᖅᑑᒃ.  

 

ᑕᕝᕙᓂ ᑕᐃᓐᓇ ᖁᑦᑎᑦᑐᒥᐅᓄᑦ ᑭᒡᒐᖅᑐᐃᔨ 

ᐃᓕᓴᖅᓯᓚᐅᕐᒪᑦ ᑖᒃᑯᓂᓐᖓ ᒫᓐᓇᖃᑖᖅ. 

 

ᑖᓐᓇ ᐊᑭᑦᑐᕋᐅᑎᓂᖅ ᒪᑐᐃᖓᓚᐅᖅᑐᖅ ᒍᓚᐃᑦ 

11-ᒦᑦᑐᓄᑦ 12-ᒦᑦᑐᓄᓪᓗ ᓄᓇᕗᒻᒥᐅᓂᑦ, Prince 

Edward Island-ᒎᖅ ᓄᓇᖓᓂ. ᑖᒃᑯᐊ Simmons 

Lecture-ᖑᓇᕋᖅᑕᐅᔪᖅ ᐅᖃᓕᒪᓂᕆᓚᐅᖅᑕᖓ 

ᒥᐊᓕ ᓴᐃᒪᓐ ᐅᑭᐊᒃᓵᖓᓂ 2009, ᑖᓐᓇ 

ᐅᖃᐅᓯᒥᓂᖏᑦ ᐊᑭᑦᑐᕋᐅᑎᒍᑕᐅᓪᓗᑎᑦ, 

ᑐᑭᓯᔭᐅᒐᓱᐊᖅᑐᑎᑦ ᐅᑭᐅᖅᑕᖅᑐᒥᐅᖑᓂᕗᑦ 

ᑲᓇᑕᒥᐅᑕᐅᓂᕗᑦ. ᑳᓚ ᐆᔪᑯᓗᒃ, ᐃᒃᐱᐊᕐᔪᒻᒥᐅᖅ; 

ᑐᕇᓴ ᑕᑉ, ᐃᖃᓗᒻᒥᐅᖅ - ᓯᕗᓪᓕᖅᐹᖑᓪᓗᓂ 

ᐊᐃᑉᐹ, ᐱᖓᔪᒋᔭᐅᓪᓗᓂ ᐊᐃᑉᐹ. ᑕᐃᒫᒃ 

ᑐᑭᓕᐊᖃᑎᒌᑦᑐᑎᒃ. 

 

ᐅᖃᖅᑏ, ᑳᓚ ᑎᑎᕋᓚᐅᕐᒪᑦ, “ᐱᔾᔪᓯᑐᖃᐃᑦ 

ᓯᕗᓕᑦᑎᓐᓃᓐᖔᖅᑐᑦ ᑭᖑᕚᒃᑎᓐᓄᑦ”. ᑖᓐᓇ 

ᐊᖏᖃᑎᒌᑦᑎᐊᓚᐅᕐᒪᑕ ᑖᓐᓇ ᓵᓚᖃᖁᔭᐅᓪᓗᓂ, 

ᖃᐅᔨᓴᖅᑎᑦ ᐅᓂᒃᑳᓕᐊᒥᓂᕐᓂᑦ. 

ᐸᐃᑉᐹᖁᑎᑖᖅᑐᑎᑦ ᓯᒃᑭᑖᖅᑎᑕᐅᓪᓗᑎᒃ $3,000-

ᓂᑦ, ᑳᓚ ᐃᒃᐱᐊᕐᔪᒻᒥᐅᖅ ᑐᓂᔭᐅᓐᓂᖅᑐᓂ. ᑐᕇᓴ 

ᐱᖓᔪᒋᔭᐅᓪᓗᓂ, ᖃᓄᐃᓕᖓᓕᕐᒪᖔᑕ  

ᐃᓄᐃᑦ ᐃᓅᓂᖏᑦ ᑎᑎᕋᓚᐅᖅᑐᖅ. ᑖᓐᓇ 

Ecuador-ᒦᒻᒪᑦ, $1,000-ᓂᑦ 

ᓯᒃᑭᑖᖅᑎᑕᐅᓂᐊᖅᑑᒐᓗᐊᖅ ᐊᐅᓪᓚᖅᓯᒪᒻᒪᑦ 

ᑐᓂᔭᐅᔪᒫᓐᓂᐊᖅᑐᖅ. ᑭᖑᓪᓕᖅᐹᒥᒃ ᐊᖑᓚᓕᒃ 

ᐲᑕᓴᓐ, ᖁᓪᓗᖅᑑᕐᒥᐅᖅ, ᓂᓪᓕᐅᑎᒋᔪᒪᒻᒥᔭᕗᑦ 

ᐅᓂᒃᑳᓕᐅᓚᐅᕐᒥᒻᒪᑦ ᓄᓇᕗᑦ ᐊᓯᕙᕈᓯᖏᓐᓂᒃ 

ᐃᖃᓗᒐᓲᓯᖏᓐᓂᓪᓗ, ᖃᓄᖅ 

ᒪᑭᒪᔾᔪᑎᐅᓲᖑᒻᒪᖔᑕ ᐃᓄᐃᑦ ᓂᕿᖏᑦ. 

 

ᐅᖃᖅᑏ, ᑖᒃᑯᐊ ᐊᔾᔨᒌᓐᖏᑐᒻᒪᕆᐅᓪᓗᑎᒃ 

ᐃᓕᖅᑯᓯᑦᑎᓐᓂᒃ ᐱᐅᓯᑦᑎᓐᓂᒃ ᐃᓄᖁᑎᑦᑎᓐᓂᒃ 

ᐅᓂᒃᑳᖅᓯᒪᒻᒪᑎᒃ ᐅᖓᓯᒌᒃᑲᓗᐊᖅᑐᑎᑦ ᓄᓇᖏᑦ. 

ᐅᔾᔨᓇᑦᑎᐊᕐᓂᖓ ᓴᖅᑭᖅᓯᒪᓂᖓᓗ ᖁᔭᒋᓪᓗᒍ 

ᐊᑭᑦᑐᕋᐅᑎᓂᒃᑯᑦ ᐅᓂᒃᑳᓕᐅᖅᑎᑕᐅᓚᐅᕐᒪᑕ. 

ᐅᐱᒋᔪᒪᓪᓗᒋᑦ ᑳᓚ, ᑐᕇᓴ ᐊᒻᒪ ᐊᖑᓚᓕᒃ 

ᑭᒡᒐᑐᐃᑦᑎᐊᖅᓯᒪᒻᒪᑕ ᓄᓇᕗᒻᒥ ᐃᓅᖃᑎᑦᑎᓐᓄᑦ 

ᐊᒥᓲᓂᖅᓴᓄᑦ. ᐅᐱᒋᓚᐅᕐᓚᕗᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 208 - 3(2): ᓄᑖᖅ 

ᐃᓕᓐᓂᐊᕈᑎᔅᓴᖅ ᐱᓪᓚᕆᓐᖑᐊᖅ 

ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓄᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇᑦᓯᐊᖅ 

ᐅᖃᓕᒫᕋᓱᓐᓂᐊᖅᑲᕋ. 

 

>>ᐃᓪᓚᖅᑐᑦ 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᒪᕐᕉᓐᓂᒃ ᓄᑖᓂᒃ 

ᐃᑲᔪᖅᑏᓐᓂᒃ ᖃᐅᔨᒃᑲᐅᑎᒍᒪᓪᓗᒋᑦ, ᑕᑉᐱᑲᓂ 

ᓄᓇᕗᒻᒥ ᓯᓚᑦᑐᖅᓴᖅᕕᒻᒥ, 

ᐋᓐᓂᐊᓯᐅᖅᑎᔅᓴᐅᓂᕐᒧᑦ ᐃᓕᓐᓂᐊᖅᑐᐃᑦ.  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᓛᖅ Hᐃᐅᓪ, ᓄᑕᕋᓛᖓ ᐊᓈᓇᖓᓗ 

ᓄᕙᐃᐅᓪ ᑐᓐᖓᓱᖁᕚᒃᑲ ᓄᓇᑦᑕ 

ᓯᓚᑦᑐᖅᓴᖅᕕᖓᓄᑦ. ᓄᕕᐃᐅᓪ, ᕼᐃᐅᓗ ᐊᒃᓱᐊᓗᒃ 

ᐃᑲᔪᓐᓂᖃᓚᖓᒻᒪᑕ ᐅᑭᐅᖅᑕᖅᑑᑉ 

ᓯᓚᑦᑐᖅᓴᖅᕕᖓᓂ ᐋᓐᓂᐊᓯᐅᖅᑎᔅᓴᐅᓂᕐᒧᑦ 

ᐃᓕᓴᐃᓕᕈᑎᒃ ᐱᐊᕋᓕᕆᓂᕐᒧᑦ, ᐃᕐᓂᓱᒃᓯᓂᕐᒧᑦ, 

ᐋᓐᓂᐊᖅᑐᓕᕆᓂᕐᒥᓪᓗ ᑐᐊᕕᓐᓇᖅᑐᒥᒃ. ᑖᓐᓇ 

ᓄᐊᕕᐃᐅᓪ ᐃᑲᔪᖃᑦᑕᓕᓂᐊᓘᒻᒪᑦ ᑕᒪᒃᑯᓂᖓ. 

 

ᐅᖃᖅᑏ, ᑖᒃᑯᐊ ᐃᑲᔪᖅᓯᒪᑦᓯᐊᖅᑐᑦ ᓄᕕᐃᐅᓪ 

ᐃᕐᓂᓱᒃᓰᓂᕐᒥᒃ ᐊᒻᒪ ᐃᕐᓂᓱᒃᓰᖑᐊᓂᕐᒥᒃ. ᐊᓪᓛᑦ 

ᓄᑕᕋᓐᖑᐊᑦ ᐃᕐᓂᓱᒃᓰᓂᕐᒥᒃ 

ᐃᓕᓴᐃᖃᑦᑕᓕᓂᐅᓪᓗᑎᒃ. ᑖᒃᑯᐊ, ᐅᖃᖅᑎ, 

ᐱᓪᓚᑦᑖᓐᖑᐊᖅᓱᑎᒃ ᐱᑎᑕᐅᖃᑦᑕᕐᒪᑕ 

ᐃᓕᓐᓂᐊᖅᑕᒥᓂᒃ.  

 

ᑖᒃᑯᐊᓘᓐᓃᑦ ᐋᖅᑭᓱᖅᑕᐅᓛᖅᑐᑦ ᒍᐊᒫᕐ 

ᖃᐅᔨᓴᖅᑎᒃᑯᓐᓄᑦ, ᑭᓐᓕᓯᓂᐊᖅᑎᑯᓐᓄᑦ, 

ᓴᓇᖃᑦᑕᖅᑐᑦ ᐃᓕᓐᓂᐊᕐᕈᑎᓂᒃ ᐱᓕᒻᒪᔅᓴᐅᑎᓂᒃ 

ᐃᓄᓐᖑᐊᓂᒃ. ᐱᓕᒻᒪᔅᓴᐅᑎᒋᔭᐅᓪᓗᑎᒃ 

ᐃᓕᓐᓂᐊᖅᑎᖁᑎᑦᑎᓐᓄᑦ ᐱᓪᓚᑦᑖᓐᖑᐊᖅᓱᑎᒃ, 

ᑐᐊᕕᓐᓇᖑᐊᖅᓱᑎᒃ ᖃᓄᖅ ᐃᓅᓕᑦᓯᒋᐊᒥᒃ 

ᐃᓅᖃᑎᒥᒃ ᑕᒫᓂᑐᐃᓐᓇᖅ ᐅᕝᕙᓗᓐᓂᑦ 

ᐋᓐᓂᐊᕕᒻᒥᑦ ᐱᓕᒻᒪᔅᓴᖅᑎᑕᐅᓪᓗᑎᒃ. ᑕᒪᒃᑯᐊ 

ᐊᔪᕋᔭᓚᐅᖅᑕᖏᑦ ᐱᓕᒻᒪᔅᓴᖅᑎᑕᐅᔪᓐᓇᕐᒪᑕ 

ᐃᓄᓐᖑᐊᖃᑦᑎᑕᐅᓪᓗᑎᒃ, ᖁᔭᒋᓯᒪᔭᕗᑦ.  

 

ᑕᐃᒪᓪᓚᑦᑖᖅ ᐱᑦᑕᐅᑎᒋᔪᓐᓇᖏᒻᒪᑕ 

ᐃᓅᓕᒃᓯᓂᕐᒥᒃ; ᐱᓕᒻᒪᓴᕐᓗᑎᒃ ᑭᓯᐊᓂ. ᐃᓄᒃᑎᑐᑦ 

ᐅᖃᐅᓯᕐᒥᓂᒃ ᐊᑐᖅᓱᑎᒃ ᐊᓪᓛᑦ ᓂᐱᓕᐅᖅᓯᒪᔪᑦ 

ᓂᓪᓕᐊᖑᐊᖅᑐᑦ ᑖᒃᑯᐊ ᐃᓄᓪᓚᑦᑖᓐᖑᐊᖑᓪᓗᑎᒃ 

ᓂᐹᓐᖑᐊᖅᑐᓪᓘᓐᓃᑦ ᐋᓐᓂᐊᖑᐊᖅᓱᑎᒃ ᑖᒃᑯᐊ 

ᐃᓄᒃᑎᑐᓪᓗ ᐃᓅᓕᔭᐅᓐᖑᐊᕋᓱᐊᕈᓐᓇᖅᑐᑎᒃ. 

 

ᐅᖃᖅᑏ, ᓯᓚᑦᑐᖅᓴᖅᕕᒻᒥᐅᑦ 

ᐋᓐᓂᐊᓯᐅᖅᑎᔅᓴᐅᓂᕐᒧᑦ ᐃᓕᓴᐃᔨᖏᑦ 

ᑲᔪᖏᑦᓯᐊᖅᑐᑕ ᖁᔭᒋᔪᒪᓪᓗᑎᒍ 

ᓴᓐᖓᑦᑎᕆᕙᓪᓕᐊᓂᖏᓐᓂᒃ ᐋᓐᓂᐊᓯᐅᖅᑎᔅᓴᐃᑦ 

ᐃᓕᓴᐅᑎᔅᓴᖏᓐᓂᒃ. ᑖᒃᑯᓂᖓ ᐃᓄᓐᖑᐊᓂᒃ 

ᐱᓕᒻᒪᔅᓴᐅᑎᔅᓴᓂᒃ ᐃᓅᓕᒃᓯᓂᕐᒧᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᑦ 

ᐃᑲᔪᕐᓂᖃᓐᖑᓱᒻᒪᑕ ᑭᒃᑯᓕᒫᑦᑎᐊᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᑲᑎᒪᔨᑐᐃᓐᓇᐃᑦ 

ᐅᖃᐅᓯᖏᑦ. ᖁᑦᓯᑦᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 322 - 3(2): 

ᐊᔾᔨᒌᑦᑎᑦᑎᓂᖅ ᐱᓐᖑᐊᓂᕐᕈᔪᓐᓂᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓪᓗᒥ ᓂᑯᕕᑦᑐᖓ ᑖᒃᑯᓂᖓ ᒐᕙᒪᒃᑯᑦ 

ᐊᑦᔨᒌᑦᑐᒃᑯᑦ ᐱᓕᕆᐊᖃᖃᑦᑕᖁᓪᓗᒋᑦ 

ᐃᖃᐃᓕᓴᕆᐊᖅᑐᖃᑦᑕᖅᑐᓂᒃ, 

ᐱᓐᖑᐊᕆᐊᖅᑐᖅᑐᐃᑦ ᓄᓇᕗᒻᒥᐅᑕᓄᒃ. 

 

ᐅᖃᖅᑏ, ᑕᐃᒪ ᐅᐱᓐᖓᔅᓵᖑᓚᐅᖅᓯᒪᔪᒥᒃ ᑕᒪᓐᓇ 

ᑮᓇᐅᔭᑎᒍᑦ ᐃᑲᔪᕈᑎᔅᓴᓂᒃ ᐅᖃᐅᓯᖃᓚᐅᖅᓯᒪᒐᒪ 

ᐃᖃᐃᓕᓴᖃᑦᑕᖅᑐᓄᑦ, ᑕᒪᒃᑯᐊ ᐱᓗᐊᖅᑐᒥᒃ 

ᐅᖓᓯᑦᑐᒦᖔᖅᑐᓂᒃ ᓄᓇᕗᑦᒥ. ᑖᓐᓇ 

ᑕᓯᐅᔭᕐᔪᐊᕐᒥᐅᑕᖅ ᖃᐅᔨᒪᑦᓯᐊᖅᑐᖅ ᑕᒪᑐᒪ 

ᒥᒃᓵᓄᑦ. ᓴᓂᑭᓗᐊᕐᒥᐅᑕᐃᑦ ᑕᐃᒪᓐᓇ 

ᐊᔾᔨᒋᔭᐅᖏᑦᑐᒥᒃ ᐊᑲᐅᖏᓕᐅᕈᑎᖃᓚᐅᕐᒪᑕ. 

 

ᒫᔾᔨ 12-ᖑᑎᓪᓗᒍ ᑖᓐᓇ ᒥᓂᔅᑕ 

ᐱᓐᖑᐊᖅᑐᓕᕆᓂᕐᒧᑦ ᓄᓇᕗᑦᒥ ᐅᖃᓚᐅᕐᒪᑦ 

ᑐᑭᓯᒋᐊᕈᑎᔅᓴᐅᒐᔭᖅᑐᓂᒃ ᐃᖏᕐᕋᒍᑎᔅᓴᖏᓐᓂᒃ  

ᐃᖃᐃᓕᓴᖃᑦᑕᖅᑐᑦ ᐱᓐᖑᐊᕆᐊᖅᑐᖃᑕᐅᓪᓗᑎᒃ. 

ᑕᐃᒪᓐᓇ ᐊᑭᓖᒋᐊᖃᓱᖑᒻᒪᑕ $150, $175-

ᓘᓐᓃᑦ ᐊᑐᓂᒃ ᐃᖃᐃᓕᓴᐅᑎᓄᑦ. ᑭᓯᐊᓂ ᑕᒪᒃᑯᐊ 

ᐃᓚᒋᔭᐅᔪᑦ ᐊᑭᓕᖃᑦᑕᖅᖢᑎᒃ 5-ᐳᓴᓐ, 10-ᐳᓴᓐ 

ᐃᖏᕐᕋᓂᕐᒧᑦ. 

 

ᐅᖃᖅᑏ, ᐃᒪᓐᓇ ᓈᓴᐅᑎᓕᕆᔨᐅᒋᐊᖃᔾᔭᖏᑦᑐᒍᑦ 

10-ᐳᓴᓐ $2,000-ᓚᐃᑦ ᖃᖓᑕᔫᕈᑎᔅᓴᖅ 

ᐊᖏᓂᖅᓴᐅᒻᒪᑦ 10-ᐳᓴᒋᔭᖓᓂᒃ $200 

ᖃᖓᑕᓲᒃᑰᕈᑎᔅᓴᒥᒃ. ᑕᐃᒪᓐᓇ 

ᐃᑲᔪᖅᑕᐅᖃᑦᑕᕆᐊᖃᒻᒪᑕ ᐃᖏᕐᕋᓂᖏᓐᓄᑦ 

ᓇᓃᓐᓂᖏᑦ ᒪᓕᓪᓗᒋᑦ. ᑖᒃᑯᐊ 

ᐃᖃᓗᓐᓅᖃᑕᐅᓂᐊᕐᓗᑎᒃ ᐃᖃᐃᓕᓴᖅᑏᑦ 

ᖁᑦᑎᑦᑐᒥᐅᑕᐅᔪᑦ $200 ᐅᖓᑖᓄᑦ 

ᐊᑭᓖᒋᐊᖃᖃᑦᑕᕐᒪᑕ ᐸᖕᓂᖅᑑᒥᐅᑕᖅ ᓲᕐᓗ 

ᐊᑭᓖᒋᐊᖃᑐᐃᓐᓇᑎᓪᓗᒍ $20-ᓂᒃ. ᐃᓛᒃ 

ᑲᑎᑦᑎᒋᐊᖃᑐᐃᓐᓇᑎᓪᓗᒍ $20-ᓂᒃ.  

 

ᐅᖃᖅᑏ, ᑖᒃᑯᐊ Golf-ᕕᑦᑎᐅᔪᑦ ᑕᐃᒪᓐᓇ 

ᐊᔪᓐᓂᕋᕈᑎᖃᑦᑐᑦ ᑕᐃᒪᓐᓇ ᐃᑲᔪᖅᑕᐅᓲᖑᒻᒪᑕ. 

 

ᐊᐃᑦᑖᖑᒐᓗᐊᖅᐳᑦ ᒪᒃᑯᒃᑐᑦ ᓄᓇᕗᒻᒥᐅᑦ 

ᐃᖃᐃᓕᓴᖃᑦᑕᖅᑐᑦ ᐃᒪᓐᓇ 

ᐊᔾᔨᒌᑎᑕᐅᖃᑦᑕᖏᒻᒪᑕ ᑮᓇᐅᔭᑎᒍᑦ ᐃᑲᔫᓯᐊᖏᑦ. 

ᑕᒪᒃᑯᐊ ᐃᖃᐃᓕᓴᖅᑏᑦ ᓲᕐᓗ 

ᐊᑲᐅᙱᓕᐅᕈᑎᖃᕐᓂᖅᓴᐅᒻᒪᑕ, ᓲᕐᓗ 

ᐃᖏᕐᕋᓂᕐᒧᑦ ᐅᖓᓯᑦᑐᒥᐅᑕᐅᓂᖏᑦ 

ᐱᔾᔪᑎᒋᓪᓗᒋᑦ. 

 

ᐅᖃᖅᑏ, ᐃᖃᓗᓐᓂ Hᐊᑭᖅᑎᐅᔪᑦ ᐅᖃᕈᓐᓇᕐᒪᑕ 

ᐃᓕᔅᓯᓐᓄᑦ ᐃᒪᓐᓇ Hᐊᑭᑦᑎᐊᓇᙱᒻᒪᑦ. ᑭᓯᐊᓂ 

ᐃᓛ ᐃᒪᓐᓇ ᐳᖅᑐᓂᖅᓴᐅᑎᓪᓗᒍ ᐊᓯᖏᓐᓂ 

ᓄᓇᓕᖕᓂᑦ. ᐅᑭᐅᖅᑕᖅᑐᒥ ᐱᙳᐊᕈᑏᑦ 

ᐱᔾᔪᑎᒋᓪᓗᒋᑦ ᑕᐃᒪᓐᓇ ᐊᔾᔨᒌᑦᑐᒃᑯᑦ ᓲᕐᓗ 

ᐱᔪᓐᓇᖅᑎᑕᐅᓯᒪᒋᐊᖃᖅᐳᑦ.  

 

ᓵᑯᖅᑏᓪᓗ ᖃᐅᔨᒪᕙᓯ ᑕᐃᒪᓐᓇ 

ᐃᑲᔪᖅᑕᐅᓂᖃᕐᓂᖅᓴᐅᒋᐊᖃᕐᒪᑕ 

ᐅᓗᕆᐊᓇᙱᑦᑐᒦᖁᓪᓗᒋᑦ. 

 

ᑕᐃᒪ, ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᐳᖓ ᑖᓐᓇ 

ᑲᔪᓯᒍᒪᓪᓗᒍ ᐅᖃᐅᓯᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᑖᓐᓇ ᒥᔅᑕ ᐃᐊᓕᐊᑦ ᐊᐱᕆᒻᒪᑦ 

ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ 

ᐅᖃᐅᓯᒃᓴᓂ ᐱᔭᕇᕈᒪᒻᒪᒋᑦ. ᐋᒡᒑᖅᑐᖃᖅᐹ? 

 

ᐋᒡᒑᖅᑐᖃᙱᒻᒪᑦ ᐱᔭᕇᕈᓐᓇᖅᐳᑎᑦ ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᐱᖁᔭᓕᐅᖅᑎᐅᖃᑎᒃᑲ. 

 

ᑕᐃᒪ ᖃᐅᔨᒪᔪᒃᓴᐅᒐᑦᑕ ᑕᐃᒪᓐᓇ 

ᓵᑯᕆᐊᖅᑐᕐᓂᐊᕐᓗᓂ 

ᐅᓗᕆᐊᓇᙱᑦᑐᒦᒋᐊᖃᕐᓇᖅᐳᖅ ᑕᒪᓐᓇ ᑲᒪᒋᔭ 

ᐊᑐᖅᑕᐅᒋᐊᖃᖅᐳᖅ 

 

ᐅᖃᖅᑏ, ᑕᐃᒪ ᒥᓂᔅᑕᐃᑦ ᑲᒪᒋᔭᖃᖅᑐᑦ 

ᐱᙳᐊᖅᑐᓕᕆᓂᕐᒧᑦ ᓄᓇᕘᒥ ᖃᓄᑐᐃᓐᓇᖅ 

ᐊᓯᔾᔩᒋᐊᖃᕈᓂ ᐊᑐᐊᒐᕐᓂᒃ ᓄᓇᕗᒻᒥᐅᑕᐅᔪᓄᑦ 

ᐊᔾᔨᒌᒃᑎᑕᐅᑦᑎᐊᕈᓐᓇᖁᓪᓗᒋᑦ ᑮᓇᐅᔭᓄᑦ 

ᑐᓂᔭᐅᖃᑦᑕᖁᓪᓗᒋᑦ ᐱᙳᐊᕆᐊᖅᑐᖃᑕᐅᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑖᓐᓇ ᕿᑭᖅᑖᓘᑉ 

ᓂᒡᒋᐊᓂᒃ, ᒥᔅᑕ ᓯᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 323 - 3(2): ᐲᑕ 

ᐱᑦᓯᐅᓛᖅ ᐃᓕᓐᓂᐊᕐᕕᒃ 

ᓴᓇᒋᐊᖅᑕᐅᓂᖓ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᓐᓇ ᓯᕗᓪᓕᖅᐹᖑᔪᒃᓴᐅᔪᖅ ᐅᖃᖅᑏ,  

ᖁᔭᓐᓇᒦᕈᔭᒃᑲ ᒐᕙᒪᒋᓚᐅᖅᓯᒪᔭᖅᐳᑦ ᒫᓐᓇᐅᔪᕐᓗ 

ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᖓᓂ 

ᐋᖅᑭᔅᓱᐃᓚᐅᕐᒪᑕ ᑭᙵᕐᓂ. ᑕᒪᒃᑯᐊ 

ᐃᓕᓐᓂᐊᕐᕕᒻᒥ ᑖᒃᑯᐊ ᐱᙳᐊᖅᑎᑕᐅᖃᑦᑕᕐᒪᑕ 

ᑐᓴᕐᓈᖅᑎᑕᐅᖃᑦᑕᕐᖢᑎᒡᓗ ᖃᓄᑐᐃᓐᓇᖅ 

ᐱᙳᐊᖅᑎᑕᐅᖃᑦᑕᕐᖢᑎᒃ ᐸᐃᕆᕝᕕᖃᕐᖢᓂᓗ. 

 

ᐅᖃᖅᑏ, ᖃᐅᔨᒪᒐᑦᑕ ᑕᐃᒪᓐᓇ 

ᐅᓗᕆᐊᓇᙱᑦᑐᒦᑎᓪᓗᒋᑦ ᓲᕈᓯᑦ ᑕᐃᒪᓐᓇ 

ᖁᕕᐊᓇᒻᒪᕆᒻᒪᑦ ᐱᒻᒪᕆᐅᒻᒪᑦ. ᑕᒪᓐᓇ 

ᓄᑖᙳᖅᑎᑕᐅᕋᑖᓚᐅᖅᑐᖅ ᐃᓕᓐᓂᐊᕐᕕᒃ 

ᑕᐃᒪᓐᓇ ᓴᙱᔫᕗᖅ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᐃᓕᓐᓂᐊᖅᑐᑦ 

ᖃᓄᑐᐃᓐᓇᖅ.  

 

ᐅᖃᖅᑏ, ᑕᒪᓐᓇ ᐱᐅᔪᒻᒪᕆᐅᕗᖅ 

ᓄᓇᓕᖕᓂᒥᐅᑕᐅᔪᓄᑦ. ᑭᒡᒐᑐᖅᐸᒃᑲ ᑖᒃᑯᐊ 

ᓂᕈᐊᖅᑎᒃᑲ ᖁᔭᓐᓇᒦᕐᖢᒋᓪᓗ ᒐᕙᒪᒃᑯᑦ 

ᑳᓐᑐᕌᒃᑎᐅᔪᓪᓗ ᑕᐃᒪᓐᓇ ᐊᒃᓱᕈᖅᓯᒪᖕᒪᑕ 

ᓄᑖᙳᖅᑎᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐊᓪ. ᑲᑎᒪᔨᑐᐃᓐᓇᐃᑦ 

ᐅᖃᐅᓯᖏᑦ. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᐊᑯᓪᓕᕐᒧᑦ, ᒥᔅᑕ ᓂᙵᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 324 - 3(2): 

ᐃᒥᖅᑕᐅᒻᒧᑦ ᒥᓪᓗᐊᕈᑎᖃᕐᕕᒃ ᓴᓇᔭᐅᓂᖓ 

(ᓂᓐᖓᖅ) 

ᓂᙵᖅ: ᒪᒥᐊᓇᖅ. ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᑭᐅᙳᖅᐸᓪᓕᐊᓕᕐᒪᑦ ᒫᓐᓇ, 

ᐃᒃᑮᓇᖅᓯᓂᐊᓕᕐᖢᓂᓗ, ᓱᑲᐃᒃᑲᓗᐊᕐᖢᓂ, 

ᐅᕝᓗᓪᓗ ᓇᐃᓕᕐᓗᑎᒃ, ᐊᒻᒪᓗᒃᑕᐅᖅ 

ᐊᐳᑎᖃᓕᕐᓗᓂ, ᑕᒪᓐᓇ ᕼᐋᒻᒪᓚᒃᑯᓐᓄ 

ᐱᓕᕆᐊᖑᓂᕋᖅᑕᐅᔪᖅ ᐃᒥᖅᑕᕐᓂᖅ, ᐊᒃᑕᕐᓂᖅ 

ᐊᒻᒪ ᑯᕕᕋᐃᓂᖅ, ᐅᑭᐅᒥ 

ᐊᔪᕐᓇᓂᖅᓴᐅᓕᖃᑦᑕᕐᒪᑦ. 

 

ᐅᖃᖅᑎᑦᑎᔩ; ᑕᐃᓐᓇ Hᐊᒪᓚᒃᑯᓐᓂ ᑎᑎᕋᖅᑎᖓ 

SAO ᐅᖃᓪᓚᖃᑎᒋᓚᐅᕐᖢᒍ, ᐊᒻᒪᓗ  

ᐅᖃᓪᓗᖃᑎᒋᓵᓚᐅᕐᖢᒍ, ᑕᐃᓐᓇ ᐃᒥᖅᑕᐅᒻᒧᑦ 

ᒥᓪᓗᐊᕈᑎᖃᕐᕕᒃ ᐃᒥᖅᑕᕐᕕᒃ ᐋᖅᑭᐅᒪᙲᓐᓇᓕᕐᒪᑦ 

ᐋᖅᑭᐅᒪᙲᓐᓇᑦᑎᐊᓕᕐᒪᑦ. ᐊᒻᒪᓗ ᐅᑭᐅᖑᑎᓪᓗᒍ 

ᐋᖅᑭᐅᒪᙱᒋᐊᕈᓂ ᐊᔪᕐᓇᖅᓯᓂᖅᓴᐅᓂᐊᕐᖢᓂ. 

ᐊᒻᒪᓗᒃᑕᐅᖅ ᐊᑭᑐᓂᖅᓴᐅᓕᕐᓂᐊᖅᖢᓂ. 

 

ᐅᕙᑦᑎᐊᕈ ᐊᐱᖅᓱᕐᕕᒃ ᑎᑭᑉᐸᑦ, ᒥᓂᔅᑐᖑᔪᖅ 

Hᐊᒪᓚᓕᕆᔨᒃᑯᓐᓂ CGSᑯᓐᓄᑦ ᐊᐱᕆᓂᐊᖅᐸᕋ 

ᑕᒪᓐᓇ ᐋᖅᑭᒃᑕᐅᑲᐅᑦᑐᕈᓐᓇᕐᒪᖔᑦ ᐅᑭᐅᓗᒃᑖᒧᑦ. 

ᐃᒻᒪᖄ ᓯᕗᓂᒃᓴᑉᑎᓐᓄᑦ ᑕᐃᒪᓐᓇ 

ᐊᑐᑦᑎᐊᖅᑐᔅᓴᐅᔭᕆᐊᖃᕋᓗᐊᕐᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᑎᓕᖕᒧᑦ. ᒥᔅ ᐅᒡᔪᒃ. 

  

ᒪᓕᒐᓕᐅᖅᑎᐅᑉ ᐅᖃᐅᓯᖓ 325 - 3(2): 

ᐅᒥᐊᕐᔪᐊᑦ ᖃᓄᐃᑦᑐᑐᐃᓐᓇᐃᑦ 

ᐳᓚᕋᕐᓂᐅᓚᐅᖅᑐᑦ ᐅᖅᓱᖅᑑᒥᑦ (ᐅᒡᔪᖅ) 

 

ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᐅᑉᓗᒃᑯᑦ 

ᓇᑦᑎᓕᖕᒥᐅᑦ. ᐅᓪᓗᒥ ᐅᖃᐅᓯᖃᕈᒪᔪᖓ 

ᐅᖅᓱᖅᑑᕐᒥᐅᑕᓂᒃ. ᐊᐅᔭᖅ 

ᐅᖅᓱᖅᑑᓕᐊᖃᑦᑕᕋᓗᐊᕋᒪ ᐊᑕᐅᓰᓐᓇᖓ, ᑕᐃᑲᓂ 

ᐱᓕᕆᔪᒻᒪᕇᑦ ᐅᖅᓱᖅᑑᒥ.  

 

ᐊᒥᓱᒻᒪᕇᑦ ᐅᒥᐊᑦ ᑎᖏᕐᕋᐅᑎᓖᑦ 

ᐅᖅᓱᖅᑑᓕᖃᑦᑕᕋᓗᐊᕐᒪᑕ, ᑕᐃᑉᑯᐊᓗ 

ᐊᒃᖢᐃᑦᑐᓄᑦ ᐳᓛᖃᑦᑕᖅᑐᕆᔭᐅᔪᑦ ᐅᒥᐊᕐᔪᐊᑦ 

ᐊᒥᓱᒻᒪᕇᑦ ᑕᐃᑯᙵᕐᖢᑎᒃ. ᑕᐃᒃᑯᐊ 

ᐳᓚᕋᖅᑐᓕᕆᓂᖅ. 

 

ᑮᓇᐅᔭᓂᒃ ᐱᕙᓪᓕᐊᔪᓕᕆᓂᒃᑯᑦ ᑕᐃᑲᓂ 

ᕼᐊᒻᓚᒃᑯᓪᓗ, ᐅᖅᓱᕐᓘᑉ ᕼᐊᒻᓚᖓᑦ 

ᕼᓇᑦᑎᐊᖅᑐᐸᓇᓘᒻᒪᑕ ᑖᒃᑯᐊ ᑎᑭᑕᐅᔭᕌᖓᒥ 

ᐃᓄᐃᑦ ᐃᓕᖅᑯᕼᐃᓂᒃ. 

 

ᕼᐊᓇᐅᕌᓂᓪᓗ ᕼᐅᓇᕋᓗᓐᓂᑦ 

ᓂᐅᕕᐊᑦᓴᖃᑦᑎᐊᖃᑦᑕᕐᖢᑎᒃ. ᑖᑉᓱᒥᖓᓗ ᐊᒧᕼᐊᑉ 

ᒥᕼᐊᓄᑦ ᑐᓴᐅᒪᑎᑦᑎᑦᑎᐊᖃᑦᑕᕐᖢᑎᑦ. 

ᑖᑦᑯᐊ ᐱᓕᕆᔪᒻᒪᕇᑦ ᐅᖅᓱᖅᑑᕐᒥᐅᑦ ᐊᐅᔭᖅ 

ᐃᑲᔪᖅᑎᒌᑦᑎᐊᖅᖢᑎᑦ.  

 

ᖃᐅᔨᒪᔪᒍᓪᓗ ᕼᐃᕗᓂᕌᓗᐊᓂ ᐊᒥᕼᐅᑦ 

ᑕᐅᕙᓐᐅᖓᑦ ᑕᕆᐅᑉ ᐊᑭᐊᓂᑦ ᐃᓄᐃᑦ 

ᓄᓇᖓᓐᓄᑦ ᑕᕆᐅᖓᓄᑦ ᑕᐅᕗᖓ 

ᐊᑎᕙᓪᓕᐊᓐᓄᑦ ᐃᑳᕋᓱᐊᖃᑦᑕᖅᓯᒪᓕᖅᑐᑦ. 

ᐊᒥᕼᐅᓪᓗ ᐊᔪᖅᓴᖅᖢᑎ.  

 

ᑭᕼᐃᐊᓂ ᑕᐃᓇ ᐊᒧᕼᐊᕕᓂᖅ 

ᐊᔪᖅᓴᖏᑎᑕᐅᓯᒪᓕᕐᒪᑦ, ᓇᑦᑎᓕᒻᒥᐅᑕᓄᑦ 

ᑕᐃᑲᓂᕐᒥᐅᑕᓄᑦ ᐃᑲᔪᖅᑕᐅᔪᕕᓂᐅᒐᒥ 

ᐊᔪᓐᖏᓚᕿᔪᕕᓂᖅ. ᑖᒃᑯᐊ ᓇᑦᑎᓂᒻᒥᐅᑕᑦ 

ᐃᑲᔪᕈᓐᓇᖅᑐᒻᒪᕇᑦ ᐊᔪᒐᐃᑦᑐᑦ. ᑕᐃᒪ 

ᕼᐃᕗᓪᓕᕼᐊᒃᑯᑦ ᑕᐃᑲᓂ ᐅᖅᓱᖅᑑᒥ. 

 

ᑕᐃᑲᓃᑎᓪᓗᖓᑦᑕᐅᖅ ᑕᐃᓐᓇ ᑏᕖᒃᑯᑦ 

ᑕᐅᑐᓐᓇᖃᑦᑕᖅᑐᖅ, ᑕᐃᐊᑰᓇ ᐊᖅᑯᓵᕐᒪᑦ ᐱᐅᕐ 

ᖁᓕᕿᑕᐅᔪᖅ. Germany-ᒥᑦ Hawaii-ᒧᓐᖒᖅ 

ᐅᒥᐊᖅᑐᖅᑐᖅ. ᑖᒻᓇ ᖃᐅᓱᐃᑦᑐᒥᑦ ᐅᖅᓱᖅᑑᒧᑦ, 

ᑕᐃᑯᖓ ᐅᖅᓯᒋᐊᖅᑐᑐᓐᓄᑦ. ᑕᐃᒪᓐᓇᑎᒋ 

ᐅᒥᐊᕐᓄᑦ ᑎᑭᑕᐅᖃᑦᑕᖅᑐᑦ ᐅᖅᓱᖅᑑᖅᒥᐅᑦ. 

 

ᑕᐃᑯᓐᖓᐅᑎᓪᓗᖓᑦᑕᐅᖅ ᑕᐃᓐᓇ 

ᐅᒥᐊᕐᔪᐊᕐᓇᓗᒃ ᑐᓴᐅᒪᔭᖅᓯ, ᐅᖅᓱᕐᔪᐊᒥᑦ ᐅᓯᔪᖅ 

ᑕᓗᕐᔪᐊᒧᑦ ᐊᒡᔭᖅᑐᒋᔭᐅᔪᖅ, ᐅᒥᐊᕐᔪᐊᖃᕐᓂᖓᓄᑦ 

ᑕᐃᑲᓂ ᐃᒃᑲᕿᓯᒪᖃᑦᑕᒻᒪᕆᑦᑐᑦ. -ᑐᓴᐅᒪᔭᔅᓴᓯ 

ᑖᒻᒪ ᑐᓴᖅᑕᐅᑦᑎᐊᖁᓪᓗᒍ. ᓂᕆᐅᑉᐳᖓ ᐊᕐᕌᒍ 

ᐊᐅᔭᒌᑉᐸᑦ, ᐅᑭᐅᕐᓂᖅᐸᑦ ᐊᐅᔭᒻᒥᑉᐸᑦ 

ᑎᑭᑕᐅᑦᑎᐊᓂᐊᕐᒥᑦ ᐅᖅᓱᖅᑑᕐᒥᐅᑦ.  

ᑐᓐᖓᓇᖅᑐᒻᒪᕆᐅᒻᒪᑕ ᐅᖅᓱᖅᑑᕐᒥᐅᑦ ᖁᔭᒋᕙᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᔪᖅ. ᒪᓕᒐᓕᐅᖅᑏ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 

ᖁᒻᒧᐊᑦᑐᖅ. 

ᖁᕕᐊᒋᔭᐅᓂᖏᑦ ᐸᓐᓂᖅᑑᒥᑦ ᓄᐊᓴᐃᔩᑦ 

ᑲᑎᒪᔨᕋᓛᑦ (ᖁᒻᒧᐊᑦᑐᖅ) 

 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᓄᓇᖅᑲᑎᒃᑲ ᐸᓐᓂᖅᑑᒦᑦᑐᑦ ᐅᓪᓗᖃᑦᑎᐊᖁᓪᓗᒋᑦ. 

ᐃᖅᑲᐅᒪᕙᔅᓯ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᖁᔭᓐᓇᒦᕈᒪᓪᓗᖓ ᑖᒃᑯᓂᖓ ᑮᓇᐅᔭᓂᑦ 

ᑲᑎᑎᑕᐅᓚᐅᖅᑐᓂᑦ ᑲᑎᒪᔨᕋᓛᓄᑦ ᐸᓐᓂᖅᑑᒥᑦ. 

ᐅᖃᖅᑏ, ᑖᒃᑯᐊ ᑲᑎᖅᓱᐃᓚᐅᖅᑐᑦ ᑲᑎᒪᔨᕋᓛᑦ 

ᓄᐊᑦᓯᖃᑦᑕᕐᒪᑕ ᐸᓐᓂᖅᑑᒥᐅᓄᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᑐᐊᕕᕐᓇᑐᒃᑰᖅᑐᑦ ᐃᓚᒌᑦ, 

ᓲᕐᓗ ᐃᖏᕋᓂᖏᓐᓄᑦ ᐊᓯᖏᓐᓄᓪᓗ.  

 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᔪᐊᓇ ᓇᑲᓱᒃ, 

ᐃᓕᓴᐱ ᓇᐅᔪᖅ, ᓘᓯ ᐅᓂᐅᖅᓵᒐᖅ ᐊᒻᒪᓗ ᓈᓐᓯ 

ᕖᕕ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᐊᔅᓱᕈᖃᑦᑕᕐᖓᑕ ᑮᓇᐅᔭᓂᑦ ᐱᕈᖅᓴᐃᓇᓱᑦᑐᑎᑦ 

ᖃᖓᓕᒫᒃᑯᑦ ᓄᓇᑦᑎᓐᓂᒥᐅᑕᕐᓂᑦ 

ᐃᑲᔪᖅᑕᐅᔭᕆᐊᖃᖅᑐᖃᕌᖓᑦ, ᐱᓗᐊᓐᖑᐊᖅᑐᖅ 

ᐋᓐᓂᐊᕕᓕᐊᖅᑐᖃᕆᐊᖃᖅᑎᓪᓗᒍ ᐋᑦᑐᕚᒧᑦ,  

ᐅᕝᕙᓘᓐᓃᑦ ᐊᓯᐊᓄᑦ. ᐅᕝᕙᓘᓐᓃᑦ ᓄᓇᑦᑎᓐᓄᑦ 

ᑎᑭᑦᑐᖃᖖᖃᑲᖅᑎᓪᓗᒍ ᐃᓚᐃᖅᑐᖃᓚᐅᖅᑎᓪᓗᒍ. 

 

ᐃᓕᓴᕆᔭᕗᑦ ᑖᒃᑯᐊ ᖃᓂᒪᑦᑕᐃᓕᓕᕆᔨᒃᑯᑦ 

ᐅᓄᖓ ᐋᓐᓂᐊᕕᓕᐊᖅᑐᖃᖅᑎᓪᓗᒍ ᐃᑲᔪᓲᑦ, 

ᐊᒻᒪᓗ ᐊᐃᑉᐸᖃᖅᑎᑦᑎᓲᑦ. ᑭᓯᐊᓂ ᐃᓛᓐᓂᒃᑯᑦ 

ᑖᓐᓇ ᐊᑐᖅᑕᐅᖏᓐᓇᕈᓐᓇᐸᖏᒻᒪᑦ ᐊᒻᒪᓗ 

ᐊᒥᒐᖅᐸᑦᑕᑐᓂ.  

 

ᐊᒻᒪᓗ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᐃᓚᖓᖅᑐᖃᖅᑎᓪᓗᒍ ᖃᖓᑦᑕᓰᓲᖑᒻᒥᔫᒐᓗᐊᑦ, 

ᐅᐸᒍᑎᑦᑎᐊᖁᔨᓪᓗᑎᑦ ᐃᓚᒋᔭᒥᑦ ᑕᕝᕗᖓ 

ᐃᓚᓐᖓᖅᑐᒥᓂᕐᓄ. ᑖᓐᓇᑦᑕᐅᖅ 

ᐊᑐᖅᑕᐅᑎᐊᖅᐸᒻᒥᔪᖅ ᑭᓯᐊᓂ ᑖᓐᓇ 

ᐊᒥᒐᖅᐸᒥᒻᒪᑦ. 

 

ᐊᒻᒪᓗ ᐃᓛᓐᓂᒃᑯᑦ ᑖᒃᑯᐊ ᑲᑎᒪᔨᕋᓛᑯᓗᐃᑦ 

ᓄᓇᑦᑎᓐᓂ ᖃᓄᑐᐃᓐᓇᖅ, 

ᐊᔅᓱᕈᓐᓇᖅᑐᖃᖅᑎᓪᓗᒍ ᐱᓗᐊᓐᖑᐊᖅᑐᖃᐃ 

ᐃᓪᓗᒥᑦ ᐃᑭᑦᑐᖃᖅᑐᒥᓂᐅᑎᓪᓗᒍ. ᑮᓇᐅᔭᓂᑦ 

ᐱᕈᖅᓴᐃᖃᑦᑕᒥᒻᒪᑕ ᑖᒃᑯᐊ ᐊᔅᓱᕈᓐᓇᑐᖅᓯᐅᖅᑐᑦ 

ᐃᑲᔪᖅᑕᐅᑲᓐᓇᖁᓪᓗᒋᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑭᔨᒐᑐᖅᑕᒃᑲ ᓄᓇᑦᑎᓐᓂᒥᐅᑦ 

ᖁᔭᓐᓇᒦᖃᑎᒋᔪᒪᕙᒃᑲ ᑖᒃᑯᓂᖓ ᑎᓴᒪᓂᑦ, ᔪᐊᓇ, 

ᐃᓕᓴᐱ, ᓘᓯ ᐊᒻᒪᓗ ᓈᓐᓯ. ᐊᔅᓱᕈᖃᑦᑕᕐᖓᑕ 

ᐱᓕᕆᓪᓗᑎᑦ ᐊᒻᒪᓗ ᖁᔭᓐᓇᒦᖅᑕᕗᑦ 

ᓄᓇᑦᑎᓐᓂᒥᐅᑕᓕᒫᖑᓪᓗᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. 

ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ, ᒥᔅᑕ ᐊᐅᐸᓗᒃᑐᖅ. 

ᖃᒪᓂᑦᑐᐊᒥᑦ ᒪᒃᑯᑦᑐᐃᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᑦ ᑕᕝᕙᐅᕗᑏᖅᐸᒃᑲ, 

ᐱᓗᐊᖅᑐᒥᑦ ᑖᒃᑯᐊ ᓂᕈᐊᖅᓯᓚᐅᖅᑐᑦ 

ᑭᒡᒐᑐᖅᑕᒻᓂᑦ ᐊᒻᒪᓗ ᐃᓅᓱᑉᑐᓄᑦ ᐱᓗᐊᖅᑐᒥᑦ 

ᑖᒃᑯᐊ ᐃᓅᑦᑐᕐᔪᐊᓪᓘᓐᓃᑦ. 

ᐅᖃᐅᔾᔪᐃᑎᑦᑎᐊᖃᑦᑕᑦᑕᕐᒪᑕᑦᑕᐅᖅ ᑖᑉᑯᓂᖓ 

ᐃᓱᒫᓗᒍᑎᒋᔭᒥᓂᒃ, ᑖᑉᓱᒥᖓ ᒪᓕᒐᓕᐅᖅᑎᐅᔪᓂᑦ 

ᐱᓕᕆᐊᔅᓴᓐᓄᑦ ᐅᐱᓐᓂᖃᓗᑦᑖᑦᑎᐊᒥᐊᕋᓗᐊᖅᑐᑦ 

ᓇᓗᓇᖏᑦᑑᒐᓗᐊᖅ.  

 

ᑭᓯᐊᓂ ᐃᓅᓱᑦᑐᓃᓐᖔᖅᑐᓂᑦ, 

ᐃᓅᓱᑦᑐᕐᔪᐊᓂᓪᓘᓐᓃᑦ ᑐᓴᖅᐸᓪᓕᐊᔪᓂᑦ ᑖᓐᓇ 

ᐃᑉᐱᓐᓇᓗᐊᖅᑐᓂ. ᓇᓗᓇᖏᑦᑎᐊᒥᐊᖅᑐᖅ ᖃᓄᖅ 

ᒐᕙᒪᑦ ᐊᐅᓛᓪᓗᕿᒻᒪᖔᑕ ᐃᕼᐅᒪᒋᔭᒥᓂᒃ, 

ᓈᒻᒪᒋᔭᒥᓂᒃ, ᓈᒻᒪᒋᖏᑕᒥᓂᓪᓘᓐᓂᑦ 

ᐅᖃᕼᐅᒻᒫᑎᑦᑕᐅᖅ. ᑖᓐᓇ ᖁᕕᐊᓇᖅᖢᓂ 

ᒪᓕᒐᓕᐅᖅᑕᐅᔪᓂᒃ ᒪᓕᒐᓕᐅᖅᑎᐅᔪᓂᒃ 

ᖃᒪᓂᖅᑐᐊᒃᑯᑦ ᓈᓚᐅᒃᑎᒃᑰᕌᖓᒪ ᐅᖃᖃᑦᑖᔪᒐᒪ. 

ᑖᓐᓇ ᒪᓕᒐᓕᐅᖅᑎᐅᓂᖅ ᖃᒪᓂᖅᑐᐊᕐᒦᖔᕐᒪᑦ, 

ᖃᒪᓂᖅᑐᐊᕐᒥᐅᑕᓄᑦ ᐱᒋᔭᐅᒻᒫᖅᖢᓂ. ᑖᑉᓇ 

ᐃᑉᐱᓇᓗᐊᖅᖢᓂ. 

 

ᐊᒻᒪᓗ ᑖᒃᑯᐊ ᐃᓄᑐᖃᐃᓪᓗ, ᐃᓛᒃ, ᐃᓐᓇᐃᑦ 

ᑖᒃᑯᐊ ᐅᖃᐅᔾᔪᐃᑦᑎᐊᖃᑦᑕᖅᖢᑎᒃᑕᐅᖅ ᑖᒃᑯᓂᖓ 

ᐳᐃᒍᐃᖁᔨᓐᖏᑕᖅᖢᑎᒃ ᕼᐆᒃ ᑕᒫᓐᓃᒻᒪᖔᑦᑕ 

ᒪᓕᒐᓕᐅᖅᕕᐅᑉ ᐃᓗᐊᓂ.  

 

ᑖᑉᓇ ᐃᕼᐅᒋᖃᑦᑖᓕᓚᐅᖅᑐᒍᑦᑕᐅᖅ. ᐊᒻᒪᓗ 

ᐅᓪᓗᒥ ᐃᓅᕼᐅᒃᑐᓄᑦ ᐅᕕᒃᑲᓄᑦ  

ᐊᒃᑐᐊᖓᒻᒫᖅᖢᓂᑦᑕᐅᖅ ᐃᑉᐱᓇᖅᑐᖅᑑᒐᒥ 

ᓇᓗᓇᓐᖏᑦᖢᓂ. ᑖᓐᓇ 

ᖃᒪᓂᖅᑐᐊᕐᒥᐅᖃᑎᒋᔭᓐᓄᑦ ᑐᕼᐊᖅᑐᓂ 

ᓈᒻᒪᑦᓯᐊᒥᐊᖅᖢᓂᑦᑕᐅᖅ ᖁᕕᐊᓇᖅᖢᓂᓗ. 

 

ᑖᓐᓇ ᐃᑲᔪᓗᐊᕐᓂᖅᕼᐅᔫᒐᓗᐊᖅᑕᐅᖅ 

ᑎᑎᕋᕝᕕᒻᒦᖃᑎᒋᔪᔭᕋ, ᑎᑎᕋᖅᑎᒐ ᑕᐃᓐᓇ, ᓘᓯ 

ᐃᕘ. ᐃᑲᔪᖅᑐᖅᑎᐊᕐᒥᐊᖅᑕᖅᑐᓂᑦᑕᐅᖅ 

ᓇᓗᓇᐃᖅᓯᑦᑎᐊᕐᒥᐊᖅᑕᖅᑐᓂ ᐅᖃᓘᑎᒃᑯᑦ, 

ᐅᖃᓘᑎᕋᓛᒃᑯᑦ, ᖃᕋᑕᐅᔭᓐᖑᐊᒃᑯᑦ ᐊᒪᓗ 

ᕼᐆᑎᐅᓪᒧᑦ ᕼᐃᕙᓂᖅᐸᑦᖢᓂᓘᓐᓃᑦ ᑖᒃᑯᓂᖓ 

ᓇᓗᓇᐃᖅᕼᐃᑕᖅᖢᓂ ᑭᑐᑦ ᕼᐃᕙᓂᖅᑕᕐᒪᖔᑕ, 

ᐊᒻᒪᓗ ᖃᓄᖅ ᐃᑲᔪᖅᑐᐊᒍᐊᕐᒪᖔᑦᑕ.  

 

ᑖᑉᓇ ᐃᑉᐱᓐᓇᓗᐊᕐᒪᑦ, ᒪᑭᔾᔪᑎᒋᕙᕋ ᑖᒃᑯᐊ 

ᐃᓅᕼᐅᒃᑐᑦ, ᒪᒃᑯᑦᑐᑦ ᖃᒪᓂᖅᑐᐊᕐᒥᐅᑕᐃᑦ 

ᑖᑉᓱᒥᖓ ᓂᑉᓕᕼᐃᓐᓇᕼᐅᐊᓚᐅᖅᑐᖓ ᑕᒫᓂ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ) 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑕᒑᖅ ᑰᓕ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 470 - 

3(2): ᓄᓇᕗᒻᒥ ᐃᒡᓗᓕᕆᓂᕐᒧᑦ 

ᐸᐸᑦᑎᔨᒃᑯᓐᓂᑦ ᕿᒥᕐᕈᓂᖅ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐅᓇ 

ᐊᐱᖅᑯᑕᐅᓚᐅᖅᑐᖅ ᖃᓄᖅ ᐊᑭᑐᑎᒋᒻᒪᖔᑦ 

ᓄᓇᕗᑦ ᐸᐸᑦᑎᔨᒃᑯᑦ ᑮᓇᐅᔭᖏᑦ 

ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒍ ᓈᓴᐅᑎᖓ 407-3(2). 

ᐅᓇ ᑭᐅᔾᔪᑎᖓ ᐃᒪᐃᓕᖓᔪᖅ, ᖃᓪᓗᓈᑎᑐᑦ 

ᐅᖃᓕᒫᓐᓂᐊᖅᑕᕋ: 

 

(ᑐᓵᔨᑎᒍᑦ) “ᑎᓗᕙᑦ ᐊᒻᒪᓗ ᑑᔅ, ᑖᒃᑯᐊ 

ᖃᐅᔨᓴᓚᐅᕐᒪᑕ ᑕᒻᒪᖅᓯᒪᔪᖅᓯᐅᖅᑐᑎᒃ ᓄᓇᕗᑦᒥ  

ᐃᓪᓗᓕᕆᔨᕐᔪᐊᑯᓐᓄᑦ. ᑕᐃᒪᓐᓇ 

ᐱᓕᕆᑎᑕᐅᓚᐅᕐᒪᑕ $99,000-ᓂᒃ 

ᐊᑭᓕᖅᑕᐅᓪᓗᑎᒃ. ᑎᓚᕙᑦ ᑑᔅ ᐊᒻᒪᓗ 

ᑳᑦᑐᓛᑎᑕᐅᓚᐅᖅᖢᑎᒃ $20,000 ᑖᖅᑎᑕᐅᓪᓗᑎᒃ. 

ᑲᑎᓪᓗᒋᑦ $119,000-ᖑᓪᓗᑎᒃ 

ᐊᑭᓕᖅᑕᐅᒍᑎᒋᔭᖏᑦ ᖃᐅᔨᓴᖅᖢᑎᒃ ᑮᓇᐅᔭᓂᒃ 

ᐊᑐᓕᖅᑕᐅᑎᑕᐅᓯᒪᔪᒥᒃ ᓄᓇᕗᑦᒥ 

ᐃᓪᓗᓕᕆᔨᕐᔪᐊᑯᓐᓄᑦ.” ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᓯᕗᓕᖅᑎ ᐄᕙ 

ᐋᕇᐊᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 457 - 

3(2): ᐅᑭᐅᖅᑕᖅᑐᒥ ᒪᑭᒪᓂᕐᒧᑦ 

ᑲᓇᑕᒥᐅᑕᐅᓂᕐᒧᓪᓗ ᐱᕐᔪᐊᓂᑦ ᑲᑎᒪᓂᖅ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᓈᓴᐅᑎᖓ 

ᑭᒡᒍᓯᖅ ᐊᐱᖅᑯᒻᒧᑦ 457-3(2). ᑖᓐᓇ ᑭᒡᒍᓯᖓ 

ᐅᖃᖅᓯᒪᔪᖅ ᐃᒫᒃ: 

 

(ᑐᓵᔨᑎᒍᑦ) “ᒐᕙᒪᒃᑯᑦ ᐃᓚᐅᑎᑕᐅᓂᖏᑦ 

ᐅᑭᐅᖅᑕᖅᑐᒥ ᐊᒻᒪᓗ ᐸᐸᑦᓯᓂᕐᒥᒃ ᑲᓇᑕᒥ 

ᑲᑎᒪᒍᑕᐅᓚᐅᖅᑐᖅ ᑕᒪᓐᓇ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᑲᒪᒋᔭᐅᓚᐅᖅᑐᖅ $15,000-ᓂᒃ ᑲᑎᒪᕕᑦᑎᓐᓄᑦ 

ᐃᑲᔪᕈᑎᖃᓚᐅᖅᑐᒍᑦ.” 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᒻᒧᑦ 

ᐳᓛᕆᐊᖅᓯᒪᔪᑦ. ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᒃᑯᐊ 

ᐃᓕᑕᕆᔭᐅᖁᔭᒃᑲ ᐊᒥᓱᒐᓚᐅᒻᒪᑕ, 

ᓂᑯᕕᖔᕐᔪᓐᓂᐊᕐᕋᒪ.  

ᓯᕗᓪᓕᖅᐹᒥᒃ, ᐅᖃᖅᑏ, ᖁᕕᐊᓱᓪᓚᕆᑦᑐᖓ 

ᑕᕝᕙᓂ ᓯᕗᓪᓕᖅᐹᒥᒃ ᑖᓐᓇ ᑕᒫᓃᑦᑐᖅ 

ᑐᓄᒐᓃᑦᑐᖅ, ᓵᓕ ᑰᓕ, ᓄᓕᐊᕋ, ᐊᖏᕐᕋᕋ ᑖᓐᓇ. 

ᐊᒻᒪ ᓴᓂᐊᓃᑦᑐᖅ ᐃᕐᖑᑕᑯᓗᑉᐳᑦ, 

ᑕᒫᓃᑦᑐᐊᓘᒻᒪᑦ. ᐊᒥᓱᓂᒃ ᐃᕐᖑᑕᖃᕋᑦᑕ, ᒪᐃᒐᓐ 

ᓇᑦᓱᕐ, ᐊᕐᕕᐊᒥᐅᑕᑯᓘᒐᓗᐊᖅ. 

ᐃᓕᓐᓂᐊᕐᖏᓚᐅᕐᓂᕐᒥᓂ ᑕᒫᓃᒻᒪᑦ 

ᑐᓐᖓᓱᒃᑎᑕᐅᓇᔭᖅᐸᑎᒃ ᖁᕕᐊᓱᒐᔭᖅᑐᖓ. 

 

>>ᐸᑦᑕᑐᖅᑐᑦ 

 

ᐊᒻᒪ ᐅᖃᖅᑏ, (ᑐᓵᔨᒃᑯᑦ): ᐊᒃᓱᐊᓗᒃᑕᐅᖅ 

ᐅᐱᒍᓱᒃᑭᕗᖓ ᑖᒃᑯᐊ ᐅᕗᓐᖓᖅᓯᒪᔪᑦ 

ᒪᓕᒐᓕᐅᖅᕕᒻᒧᑦ. 

 

ᐅᖃᖅᑏ, ᐅᑯᐊᖑᔪᑦ, ᐃᓚᐅᖃᑦᑕᖅᓯᒪᔪᑦ 

ᐱᕙᓪᓕᐊᓂᖓᓄᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᓪᓗ 

ᑕᐃᒃᑯᐊ ᖁᔭᓐᓇᒦᖅᑕᐃᓐᓇᕆᔪᒪᒐᒃᑭᑦ. ᐊᒻᒪᓗ 

ᑲᔪᓯᑦᑎᐊᖁᔪᒥᓇᕐᓂᐊᖅᑯᑦ ᑖᔅᓱᒧᖓ 

ᐱᒻᒪᕆᕐᔪᐊᕌᓗᒻᒧᑦ ᐱᓕᕆᐊᖃᕐᖓᑕ 

ᐱᔭᕆᐊᑐᔫᓪᓗᓂᓗ. ᐊᒻᒪᓗ ᖁᔭᓕᓪᓗᖓ, ᑖᒃᑯᐊ 

ᐃᓚᖏᑦ ᐅᕙᓃᑦᑐᐃᓐᓇᐅᖏᑦᑑᒐᓗᐊᑦ, ᐅᑯᐊ 

ᐊᑎᖏᑦ ᑕᐃᓂᐊᕋᒃᑭᑦ: ᑖᒃᑯᐊ ᓄᓇᕗᑦ 

ᑐᙵᕕᒃᑯᓃᙶᖅᑐᑦ, ᓇᓕᐊᖑᒻᒪᖔᑕ ᐃᓚᖏᓪᓗ 

ᐃᓅᓯᕐᒧᑦ ᐃᓵᒃᓯᒪᒋᒃᑯᓃᙶᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑎᒋᔭᖏᑦ.  

 

ᓯᕗᓪᓕᖅᐹᒥᒃ ᐃᓕᓴᕆᔪᒪᔭᕋ: 

 

 ᕕᐊᑭ ᕿᓚᕝᕙᖅ, ᐃᖃᓗᓐᓃᙶᖅᓯᒪᔪᖅ; 

ᔨᐊᓯ ᒪᐃᒃ, ᐃᖃᓗᓐᓃᙶᖅᑐᖅᑕᐅᖅ; 

ᓇᐃᑕᓐ ᐅᐸᑦ, ᓄᓇᕗᑦ ᑐᙵᕕᒃᑯᑦ;  

ᓇᕙᕋᓇ ᐱᕗᕆᑦ, ᕿᑭᖅᑕᓂᒃᑯᓐᓃᙶᖅᑐᖅ; 

ᒫᑕ ᓇᐅᓪᓚᖅ, ᑐᓐᖓᕕᒃᑯᓐᓂ;  

ᔨᓂ ᒪᐃᒃ, ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᖅ;  

ᕆᓇᐃ ᓯᒪᑦ, ᑖᓐᓇ ᐃᑲᔪᖅᑎᐅᔪᖅ Livingworks-

ᒃᑯᓐᓂᑦ; ᐊᒻᒪ 

ᔮᒃ Hᐃᒃᔅ, ᐅᖃᐅᔾᔨᒋᐊᖅᑎᒋᔭᐅᔪᖅ 

ᐃᑲᔪᖅᑎᒋᔭᐅᔪᖅ ᑖᒃᑯᓄᖓ. 

 

ᑖᒃᑯᐊ ᖁᔭᓐᓇᒦᕈᒪᔭᒃᑲ ᐊᒃᓱᐊᓗᒃ ᐊᒻᒪ 

ᐱᓕᕇᓐᓇᓂᐊᖅᐳᓯ, ᐊᑐᕐᓂᖃᑦᑎᐊᕋᑦᓯ. 

ᖁᔭᓕᑦᑎᐊ ᑭᙴᒪᔪᒍᑦ ᐃᓛᒃ ᖁᔭᓕᑦᑎᐊᖅᐳᒍᓪᓗ 

ᐱᓕᕆᐊᕆᔭᔅᓯᓐᓂᒃ. ᖁᔭᓐᓇᒦᑦᑕᐅᖅ 

ᐅᕙᑦᑎᓂᑦᑕᐅᖅ ᐃᑲᔪᖃᑦᑕᕋᔅᓯ ᑕᒪᔅᓱᒧᖓ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᖃᓄᐃᓕᐅᕈᑎᒃᓴᐅᔪᓂᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑐᙵᓱᑦᑎᐊᕆᑦᓯ 

ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 

ᐴᓛᖅᑐᓂᒃ. ᒥᔅᑕ ᓂᙵᖅ.  

 

ᓂᙵᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᓐᓂᒃ 

ᐃᓕᓴᖅᓯᔪᒪᕗᖓ: ᓯᕗᓪᓕᕐᒥ ᓇᐅᔮᓂ 

Hᐊᒪᓚᒃᑯᓐᓂ ᒪᐃᔭᖑᔪᖅ, ᑑᓇᑦ ᒥᓗᖅᑐᖅ; ᐊᒻᒪ, 

ᐱᖃᑖ ᓄᓇᑦᓯᐊᕐᒥ ᑲᑎᒪᔨᐅᖃᑎᒋᓚᐅᖅᓯᒪᔭᕋ 

ᒪᓕᒐᓕᐅᖅᑎᑯᓐᓄᑦ, ᕕᐊᑭ ᒪᐃᒃ. 

 

ᑖᕙᓃᑦᑐᖅ. ᖁᔭᓐᓇᒦᒃ, ᑕᒻᒪᖅᑐᖓᖃᐃ. ᓄᑲᖔᖓ. 

ᒪᒥᐊᓇᐅᒐᓗᐊᖅ. ᕕᐊᑭ ᒪᐃᒃ ᐅᖃᓗᖃᑎᒋᒍᓐᓂ 

ᐅᖃᐅᑎᓂᐊᖅᐸᐃᑦ ᐃᓕᑕᕆᕙᕋᒎᖅ. ᖁᔭᓐᓇᒦᒃ. 

ᑕᐅᑐᑦᑎᐊᕈᓐᓃᖅᑰᓕᕋᒪ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᒻᒥ ᐳᓛᖅᑐᓂᒃ. ᒥᔅᑕ ᖁᒻᒧᐊᑦᑐᖅ.  

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐃᓕᓴᕆᔪᒪᓪᓗᒋᑦᑕᐅᖅ ᑖᒃᑯᐊ ᐱᓗᐊᙳᐊᖅᑐᖅ, 

ᑕᓪᓕᒪᒻᒪᕆᐅᒻᒪᑖᓯ, ᑖᓐᓇ ᐃᓚᖓᑦ 

ᐃᖅᑲᓇᐃᔭᖅᓯᒪᑐᐃᓐᓇᖅᑑᒐᓗᐊᖅ ᑕᐃᑲᓂ 

ᐸᓐᓂᖅᑑᒥ. ᑕᐃᒪ ᐸᓐᓂᖅᑑᕐᒥᐅᑕᒐᔭᓪᓚᕇᑦ ᑕᒫᓂ 

ᐃᖃᓗᓐᓂᒥᐅᑕᐅᓕᕐᖓᑕ. 

 

ᑖᒃᑯᐊ ᑎᓴᒪᒻᒪᕆᐅᒻᒥᒻᒪᑕ ᑕᒫᓂ 

ᓄᓇᑦᑎᓐᓂᒥᐅᑕᒥᓂᑯᓗᐃᑦ. ᐱᓗᐊᙳᐊᖅᑐᖅ, 

ᑖᓐᓇ ᓄᓇᑦᑎᓐᓂᒥᐅᑕᖅ ᑐᙵᓱᑦᑎᒍᒪᓪᓗᒍ, ᔩᓂ 

ᒪᐃᒃ; ᕕᐊᑭ; ᔨᐊᓯ, ᔫᓕᐊ; ᐊᒻᒪᓗ ᔮᑭ. ᖁᔭᓐᓇᒦᒃ, 

ᑐᙵᓱᒋᔅᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 

ᐳᓛᖅᑐᓂᒃ. ᑐᙵᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ 

ᑖᓐᓇ ᐃᓯᖅᑕᐅᑦᑕᐃᓕᖃᑦᑕᖏᒻᒪᑦ ᑲᑎᒪᑎᓪᓗᑕ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᙵᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 471 - 3(2): ᓴᓇᔭᐅᓂᖓ ᑰᒑᕐᔪᒻᒥᑦ 

ᐃᒥᖅᑕᕐᕕᒃ ᒥᓪᓗᐊᕈᑎᖃᖅᕕᒃ (ᓂᓐᖓᖅ) 

 

ᓂᙵᖅ: ᐅᖃᖅᑏ. ᐅᐊᑦᑎᐊᖅ ᐅᖃᓪᓚᒃᑎᓪᓗᖓ 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᓪᓗᕝᕕᐊᒍᑦ, ᑕᐃᓐᓇ 

ᑰᒑᕐᔪᒻᒥ ᐃᒥᖅᑕᕐᕕᒃ - 

ᒥᓪᓕᐊᕈᑎᖃᕐᕕᐅᓂᕋᖅᑕᐅᔪᖅ ᖃᓪᓗᓈᑐᑦ - ᑕᐃᒪ 

ᐊᐅᔭᖅ ᐋᖅᑭᓱᖅᑕᐅᓇᓱᖃᑦᑕᖅᑰᖅᑑᒐᓗᐊᖅ 

ᐋᖅᑭᑦᑕᐅᒻᒪᕆᒍᓐᓇᖏᒻᒪᑦ.  

ᐊᒻᒪᓗ Hᐊᒪᓚᒃᑯᑦ ᑰᒑᕐᔪᒻᒥ ᑎᑎᕋᖅᑎᐊᑕ 

ᐅᖃᓗᖃᑎᒋᓚᐅᖅᖢᒋᑦ ᐃᑉᐸᒃᓴᖅ. ᐅᑭᐅᒃᑯᑦ 

ᑕᒪᒃᑯᐊ ᐋᖅᑭᐅᒪᔪᓐᓃᕌᖓᒥᒃ ᐃᑯᒪᐃᓛᒃ, 

ᐊᐅᓚᐅᑎᓕᕆᔨᐅᔪᑦ, ᓴᕖᑦ, ᐋᖅᑭᓐᓂᖅ 

ᐊᔪᕐᓇᖅᑐᐊᓘᒻᒪᑕ.  

 

ᐊᒻᒪᓗ ᓄᓇᕗᑦ ᐃᓗᐊᓂ ᓄᓇᕐᔪᐊᓗᑦᑖᒥ 

ᐃᒪᑦᑎᐊᕆᓛᖑᒐᑦᑕ ᐃᒪᑦᑎᐊᕙᖕᒥᒃ ᑕᒪᐅᖓ 

ᐃᒡᓗᕗᑦ ᐊᒥᒐᙱᑦᑐᒥᒃ ᐃᒪᖃᖃᑦᑕᕆᐊᖃᖅᑐᑎᒃ. 

ᐊᒻᒪᓗ ᐋᓐᓂᐊᕐᓇᙱᑦᑐᓕᕆᔨᒃᑯᓐᓂᒃ 

ᐅᐊᓴᑦᑎᐊᖃᑦᑕᖁᔭᐅᓪᓗᑕ ᑕᒫᓂ. ᐊᒻᒪᓗ ᑕᒪᓐᓇ 

ᐋᓐᓂᐊᓇᖅᑐᖅ ᓴᖅᑭᓲᖑᓕᕐᒪᑦ ᓄᑖᖅ. 

 

ᑖᒃᑯᐊ ᐃᓱᒪᒋᓗᒋᑦ ᒥᓂᔅᑕᒧᑦ CGS-ᑯᓐᓄᑦ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᐊᐱᕆᔪᒪᒐᓗᐊᕐᖢᖓ: 

ᑕᐃᒪᖃᐃ ᑖᓐᓇ ᐱᓕᕆᔨᓂᑦ ᑎᓕᔪᓐᓇᖅᐸᖏᑦ 

ᖃᐅᔨᓴᖅᑕᐅᑦᑎᐊᕐᓗᓂ ᐅᑭᐅᕐᓂᐊᓵᖅᑎᓪᓗᒍ 

ᐋᖅᑭᑦᑕᐅᖁᓗᒍ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓂᕐᒧᑦ ᓗᐊᓐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᔅᑕ ᓂᓐᖔᖅ 

ᐊᐱᕆᔪᓐᓇᕋᕕᑦ ᑖᒃᓱᒥᖓ. ᐊᖏᖃᑎᒋᕙᒋᑦ 

ᐃᒪᑦᓯᐊᕐᕆᓛᖑᖅᑰᕋᑦᑕ ᓯᓚᕐᔪᐊᕐᒥ. 

ᐃᒪᑦᓯᐊᕆᓛᖑᑎᓪᓗᑕ ᐃᓚᖏᑦ ᓂᐅᕕᖅᕕᒻᒥᒃ 

ᐃᒪᕐᒥᒃ ᓂᐅᕕᕆᐊᖅᑐᑦ ᑕᑯᓇᖃᑦᑕᑕᐱᒃᑭᕗᑦ. 

 

ᑖᓐᓇᐃᓛᒃ ᓱᓕᔪᖅ. ᑕᐃᑲᓂ ᑰᒑᕐᔪᒻᒥ ᐃᒥᖅᑕᖅᕕᐊ 

ᑕᐃᓐᓇ ᐃᑯᒪᖏᑦ  

ᓈᒻᒪᖏᓕᓚᐅᕐᒥᒻᒪᑕᐃᓛᒃ. ᑕᐃᒃᑯᐊ ᐃᑯᒪᓕᕆᔨᒥᒃ 

ᑎᑭᑦᑐᖃᓚᐅᖅᑐᖅ ᑕᐃᒃᑯᖓ ᑕᕝᕙᓂ ᑕᖅᑭᒥ 

ᐊᑐᖅᑕᑎᓐᓂ ᕿᒥᕐᕈᔭᖅᑐᖅᖢᓂ ᑕᐃᒃᑯᐊ ᐃᑯᒪᑦ 

ᓱᓇᕐᓗᒻᒪᖔᑕ, ᖃᓄᖅ ᐋᖅᑭᒋᐊᖃᑦᑎᒋᓂᐊᕐᒪᖔᑕ. 

ᑕᐃᓐᓇ ᐱᕐᓗᐊᕿᓚᐅᖅᑐᕐᓕ ᐊᐅᔭᖅ ᐃᑯᒪ ᐱᖃᑖ 

ᐊᔪᒻᒪᕆᓕᖅᖢᓂᐅᒻᒪᑦ. ᕿᒥᕐᕈᔭᐅᔫᒐᓗᐊᖅ ᒫᓐᓇ 

ᐃᑯᒪᓕᕆᔨᓄᑦ ᖃᓄᖅ 

ᐋᖅᑭᑕᐅᑦᓯᐊᕈᓐᓇᓂᐊᕐᒪᖔᑦ 

ᐊᐅᓛᑦᓯᐊᖏᓐᓇᖁᓐᓇᕋᓗᐊᕐᒪᓂᓛᒃ ᐅᑭᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ. ᒥᓂᔅᑕᖃᐃ ᐊᖏᖅᑰᖅᑲᐅᖏᒻᒪᑦ 

ᐋᖅᑭᑎᐊᕐᒪᕆᓐᓂᐊᕐᕋᓗᐊᕐᒪᖔᑦ. ᐃᒻᒪᖃ 

ᐋᖅᑭᑕᐅᑦᓯᐊᖁᒍᓐᓇᖅᐹ ᑖᓐᓇ ᐊᒃᑑᕙ 

ᓄᖑᓐᓂᐊᓵᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᓂᖔᖅ, ᑖᓐᓇ ᑕᐃᑯᖓ 

ᑎᑭᑦᑐᖃᓚᐅᕐᒪᓂᓛᒃ ᐃᑯᒪᓕᕆᔨᒥᒃ 

ᕿᒥᕐᕈᓂᐊᖅᑐᒥᒃ ᖃᓄᖅ ᓱᓈᕐᓗᒻᒪᖔᖅ, ᖃᓄᕐᓗ 

ᐊᐅᓛᑦᓯᐊᖏᓐᓇᕈᓐᓇᕋᔭᕐᒪᖔᑦ ᑖᑉᓇ ᐃᒪᖃᕝᕕᒃ, 

ᒥᓪᓕᐊᕈᑎᖃᕐᕕᒃ. ᑕᐃᑯᖓᓗ 

ᕿᒥᕐᕈᔭᐅᓪᓗᓂᑦᑕᐅᖅ ᒫᓐᓇ ᖃᓄᖅ ᐅᑭᐅᖅ 

ᓱᕋᖏᑕᐃᓐᓇᕈᑎᔅᓴᖅᑕᖃᕋᔭᖅᑕᕐᓂᕐᒪᖔᑦ. 

 

ᖃᐅᔨᓴᖅᑕᐅᑦᑎᐊᕋᓱᒃᑐᖅ ᒫᓐᓇ. ᑖᓐᓇ ᑕᖅᑭᖅ 

ᓄᖑᓚᐅᖏᓐᓂᖓᓂ  

ᐋᖅᑭᑕᐅᑦᓯᐊᓂᐊᖅᐴᕈᒪᓐᓇᖅᑑᒐᓗᐊᖅ. ᑭᓯᐊᓂ 

ᐊᔪᓐᓇᕐᒪᑦ ᑕᐃᒪᓐᓇ ᐅᖃᕐᓂᖅ. 

ᐊᔪᓐᓇᕈᓐᓃᑐᐊᖅᐸᑦ ᑕᐃᒃᑯᐊ 

ᐃᖢᐊᖏᓕᐅᕈᑎᒋᔭᖏᑦ 

ᐊᔪᓕᖅᑕᕈᑎᒋᔪᒥᓇᖅᑕᖏᓪᓗ 

ᐱᓕᕆᐊᖑᑦᓯᐊᕐᓂᐊᖅᑐᑦ ᐅᑭᐅᖅ 

ᐃᒪᐃᕈᑎᖁᓐᓇᖏᒻᒪᑦ.  

 

ᐃᓚᒋᐊᕈᓐᓇᖅᑐᒍᓗ ᐅᑭᐅᖅ ᑖᓐᓇ 

ᐊᐅᓛᖏᑦᑎᐊᖅᑎᑕᐅᖏᓐᓇᕋᓱᓐᓂᐊᕐᒪᑦ ᐊᕐᕌᒍ 

ᑖᓐᓇ ᓄᑖᒥᒃ ᐊᓯᔾᔨᕈᒪᓐᓇᕋᓗᐊᕐᒪᑦ ᐃᒥᖅᑕᖅᕕᐊᑕ 

ᐃᒻᒥᖅᑑᑎᖏᑦ. ᒫᓐᓇᓕ ᐱᓕᕆᓂᐊᖅᐳᒍᑦ, 

ᐱᓕᕆᔨᕗᓪᓗ ᑕᐃᑲᓃᓕᐊᓂᒃᖢᑎᒃ, ᑖᒃᓱᒥᖓ 

ᐊᐅᓛᑦᓯᐊᖏᓐᓇᖁᔨᒐᓗᐊᒧᑦᑕᐅᖅ ᐅᑭᐅᓗᒃᑖᖅ.  

 

ᑭᐅᑦᓯᐊᖅᐸᕋᖃᐃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 

ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᑭᐅᑦᑎᐊᖅᑖᖓ, ᐊᒻᒪᓗ ᑐᑭᓯᑦᑎᐊᕐᕋᒪ ᖁᔭᓐᓇᒦᒃ. 

ᑕᐃᒪ ᐊᖏᕐᕋᐅᓂᐊᖅᓵᕐᓗᑕᖃᐃ ᖃᓄᖅ 

ᒫᓃᑎᒋᓂᐊᕐᒪᖔᑦᑕ ᐊᑯᓂᐅᑎᒋᔪᒥᒃ 

ᖃᐅᔨᒪᓇᓐᖏᑦᑑᒐᓗᐊᖅ - 

ᐊᖏᕐᕋᐅᓂᐊᓵᖅᑎᓪᓗᖓᖃᐃ ᐅᓂᒃᑳᖅᓯᒪᔪᒥᒃ 

ᑎᑎᖅᑲᒃᑯᑦ ᖃᐃᑦᑎᔪᓐᓇᓂᐊᖅᐳᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐊᔪᓐᓇᔾᔭᖏᑦᑐᖅ. 

ᖃᓄᖅ ᑎᑎᕋᖅᓯᒪᓂᐊᕐᒪᖔᑦ ᓇᓗᓇᑐᐃᓐᓇᖅᐳᖅ. 

ᒫᓐᓇ ᐅᖃᐅᑎᕙᒋᑦ ᓇᓃᓕᕐᒪᖔᑦ. ᐊᓯᔾᔨᓂᖅᐸᑦ,  

ᐊᓯᔾᔨᖅᐸᓪᓕᐊᓂᖓᓗ ᒪᓕᓪᓗᒍ, 

ᖃᐅᔨᒪᑎᑦᑎᐊᓂᐊᖅᐸᒋᑦ. ᑎᑎᕋᖅᓯᒪᔪᒃᑯᑦ 

ᑕᑯᔪᒪᒍᓐᓂ.  

 

ᑕᒪᓐᓇ ᐅᖃᐅᓯᕆᔭᒻᒪ ᓯᓚᑖᒍᑦ ᓱᓇᒥᒃ 

ᓴᖅᑭᖅᑐᖃᓕᕐᓂᖅᐸᑦ ᖃᐅᔨᑎᒋᐊᕐᓂᐊᖅᐸᒋᑦ 

ᐊᐅᓚᓚᐅᖏᓂᓐᓂ. ᐊᖃᕈᖏᓱᖓᕈᕕᑦ 

ᐊᔪᓐᓇᕋᔭᖅᑰᖏᑦᑐᖅ, ᑲᑎᒫᓂᓚᐅᖏᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 

 

ᐊᐱᖅᑯᑦ 472 - 3(2): 

ᐃᕐᓂᐊᖑᕕᒋᔭᐅᖃᑦᑕᖅᑐᓂᑦ ᐱᓕᕆᐊᑦ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᕆᔪᒪᓕᕐᒥᔭᕋ ᐅᓪᓗᒥ ᑖᓐᓇ 

ᐋᓐᓂᐊᖃᑦᑕᐃᓕᓕᕆᔨᒃᑯᑦ ᒥᓂᔅᑑᔪᖅ.  

 

ᑕᒫᓃᓚᖅ ᐊᔾᔨᒌᖏᑦᑐᓄᑦ ᐊᑐᖅᐸᒻᒪᑕ ᓄᓇᕗᑦᒥ. 

ᐃᓚᖏᓪᓗ ᑕᒪᒃᑯᐊ ᐃᕐᓂᓱᒃᑐᑦ ᑕᒫᓂ 

ᑲᒪᒋᔭᐅᔪᓐᓇᖏᒐᐃᒻᒪᑕ ᐃᖃᓗᓐᓂ ᖃᓪᓗᓈᓄᑦ 

ᐊᐅᓚᖅᑎᑕᐅᒋᐊᖃᓲᖑᒻᒪᑕ ᑕᒫᓂᖃᐃ ᐋᑐᕚᒧᑦ 

ᐃᓚᖏᑦ ᑐᐊᕕᓐᓇᑐᒃᑯᑦ ᐊᐅᓚᖅᑎᑕᐅᓲᖑᒻᒪᑕ. 

ᑕᐅᓇᓂᓗ ᐃᓅᔪᒥᓂᐅᓕᖅᑐᑎᒃ.  

 

ᐃᓚᖏᑦ ᑕᐃᒪ ᐅᕙᓐᓄᑦ ᐅᐸᒃᓯᖃᑦᑕᖅᓯᒪᒻᒪᑦ 

ᐃᑲᔪᖅᑕᐅᔪᒪᓪᓗᑎᑦ ᐃᓅᔾᔪᑎᕕᓂᖅᑖᕈᒪᓪᓗᑎᑦ. 

ᑕᐃᒫᒃ ᓂᕈᐊᖅᓯᒪᒐᑎ ᑕᐅᓇᓂ ᐃᓅᓂᐊᕐᒪᖔᑕ, 

ᑭᓯᐊᓂ ᐊᔪᕐᓇᖅᑐᒦᓕᖅᑐᑎᑦ ᐅᓪᓗᒥ  

ᖃᓄᑐᐃᓐᓇᖅ ᒐᕙᒪᒃᑯᓐᓄᑦ ᐃᑲᔪᖅᑕᐅᓂᐊᕐᓗᓂ 

ᓇᓗᓇᐃᒃᑯᑕᖃᕆᐊᖃᕐᖓᑕ ᓇᓕᐊᑐᐃᓐᓇᖅ. 

ᑕᐃᒫᒃ ᑕᒫᓂ ᓄᓇᕗᒻᒥ ᐱᔪᓐᓇᕋᑎ ᓄᓇᕗᒻᒥ 

ᑭᓯᐊᓂ ᐅᓇᓂ ᐋᓐᑎᐊᕆᐅᒥ 

ᐱᑖᖅᑎᑕᐅᒍᓐᓇᖅᑐᑦ. ᑕᐃᒫᒃ 

ᐊᒃᓱᕈᕐᓇᖅᑐᖅᓯᐅᖃᑦᑕᖅᓯᒪᒻᒪᑕ 

ᐱᔪᓐᓇᐃᓕᓯᒪᓪᓗᑎᑦ.  

 

ᑖᓐᓇ ᒥᓂᔅᑕᐅᔪᖅ ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ 

ᖃᓄᒃᑲᓐᓂᖅ ᐊᓪᓚᕝᕕᖓ ᐊᑐᖅᑕᐅᔪᓐᓇᕐᒪᖔᖅ 

ᐊᐱᖅᑯᑎᒋᔪᒪᓕᕐᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᑕᒑᖅ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᑐᑭᓯᑦᑎᐊᖅᑕᕋ ᐊᒥᓱᓪᓗ ᐋᓐᑎᐊᕆᐅᒥ 

ᐃᓅᖃᑦᑕᕐᓂᑯᕕᓃᑦ ᐊᒃᓱᕈᖃᑦᑕᕐᓂᑯᓪᓚᕆᐅᒻᒪᑕ. 

ᑕᐃᒪᓕᖓᔪᒥ ᑲᖏᖅᖠᓂᕐᒥ ᑕᐅᕙᓂ 

ᐃᒃᓯᕚᖅᑎᓪᓗᖓ ᐃᑲᔪᖃᑦᑕᓚᐅᖅᓯᒪᒻᒥᒐᒪ 

ᐊᑯᓂᑲᓪᓚᒃ. ᐊᑯᓂᐋᓗᒃ, ᐊᑯᓂᓗᐊᒻᒪᕆᐋᓗᒃ 

ᐅᑭᐅᖃᓕᕋᑕᖅᑐᕕᓂᐅᓚᐅᖅᑐᑦ 16-ᓂᑦ 

ᑕᐃᒪᐃᑦᑐᒥᑦ ᐱᓚᐅᖅᓯᒪᒐᓂ. ᑖᓐᓇ ᐱᔭᕆᐊᑐᔫᒻᒪᑦ 

ᑐᑭᓯᐊᓪᓗᒍ.  

 

ᖁᕕᐊᓱᒐᔭᖅᑐᖓ, ᐅᖃᖅᑏ, ᑖᓐᓇ ᐊᑎᖓ 

ᑎᖑᓇᔭᕈᒃᑯ ᖃᐃᓐᓇᔭᖅᐸᒍ. ᑕᐃᓐᓇ 

ᑲᒪᒋᒋᐊᕐᓂᐊᕋᑦᑎᒍ, ᐊᒻᒪ ᐅᖃᕈᓐᓇᖅᑐᖓ, 

ᐋᓐᑎᐊᕆᐅᒥ ᐅᖃᖃᑎᒋᒃᑲᓐᓂᕆᐊᖃᖅᑕᕗᑦ 

ᒐᕙᒪᒃᑯᑎᒍᑦ ᑕᒪᒃᑯᐊ ᐃᓱᐊᕐᓂᖅᓴᒧᑦ 

ᐋᖅᑭᒋᐊᕈᓐᓇᕐᒪᖔᑕ. ᑕᐃᓐᓇ 

ᐊᖏᖃᑎᒌᒍᑎᖃᕐᓂᕈᑦᑕ 

ᐱᑦᑎᕆᐊᓐᖏᓗᐊᒐᓚᑦᑐᓂᑦ ᑐᓴᖃᑦᑕᓕᕋᑦᑕ 

ᐊᒥᓱᓂᑦ. ᐅᖃᖅᑏ, ᐅᖃᕈᓐᓇᕐᓂᐊᖅᑐᖓ: ᑖᓐᓇ 

ᐊᑎᖓ ᐱᒍᒃᑯ ᑲᒪᒋᒋᐊᕐᓂᐊᖅᐸᕗᑦ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 

ᐃᓚᒋᐊᕈᑦ, ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᖁᔭᓐᓇᒦᖅᑕᕋ ᒥᓂᔅᑕᐅᔪᖅ. ᐊᑎᖏᓐᓂ 

ᐱᓯᒪᑦᑎᓕᕇᖅᑑᒐᓗᐊᖅ ᐃᓚᖏᓐᓂ ᓱᓕ 

ᐅᑕᖅᑭᒻᒪᑕ ᑕᐃᒃᑯᐊ ᑭᒡᒐᑐᖅᑐᒃᑲ. ᑕᐃᒫᒃ 

ᐅᖃᕈᓐᓇᖅᑐᖓ. 

 

ᑭᓯᐊᓃᓛᒃ, ᐃᒫᒃ, ᓇᒥᑐᐃᓐᓇᖅ ᒫᓂ ᓄᓇᕗᒻᒥ 

ᐃᓅᑉᐸᑦ ᑕᕝᕘᓇ ᐊᓪᓚᕝᕕᖏᑎᒍᑦ 

ᐋᓐᓂᐊᖃᖅᑕᐃᓕᕆᔨᒃᑯᑦ ᑐᕌᕈᓐᓇᕐᖓᑕ ᑕᒫᓂ 

ᓄᓇᕗᒻᒥ. ᑭᓯᐊᓂ, ᑕᐅᓇᓂ ᖃᓪᓗᓈᓂ 

ᐃᓅᓐᓂᕋᐃᒻᒪᑕ ᑕᕝᕘᓈᕈᓐᓇᖏᒻᒪᑕ 

ᓵᒍᓐᓇᖏᒻᒪᑕ. ᑕᐅᓄᖓ ᑭᓯᐊᓂ ᖃᓪᓗᓈᓂ 

ᐊᓪᓚᕝᕕᖓᓄᑦ ᐱᓇᓱᒋᐊᖃᓕᖅᑐᑎᑦ. 

ᐊᑭᓖᑎᑕᐅᒋᐊᖃᖅᑐᑎᓪᓗ. ᑭᓯᐊᓂ ᐊᒻᒪᓗ 

ᑕᐅᓇᓂ ᑖᒃᑯᐊ ᐊᑐᒐᖏᑦ ᒪᓕᒋᐊᖃᖅᑐᓂᒋᑦ. 

 

ᑕᒪᒃᑯᐊ ᐃᓚᖏᑦ ᐊᔪᕐᓇᖅᑐᒦᓪᓚᕆᑉᐸᒻᒪᑕ 

ᓈᒪᔪᓐᓇᖏᒻᒪᑕ ᑖᒃᑯᐊ ᐸᐃᑉᐹᑦ 

ᐊᐳᕈᑕᐅᖃᑦᑕᕐᖓᑦ. ᑖᒃᑯᐊ ᖃᓄᒃᑲᓐᓂᖅ 

ᒐᕙᒪᒋᔭᕗᑦ ᕿᒥᕐᕈᕙᓪᓕᐊᔪᓐᓇᕐᒪᖔᑕ 

ᐊᐱᕆᔪᒪᔭᕋ ᑖᓐᓇ ᒥᓂᔅᑕᐅᔪᖅ, ᑕᒪᒃᑯᓂᖓ 

ᐃᑲᔪᒃᑲᓐᓂᕈᓐᓇᕐᒪᖔᖅ ᖃᓄᒃᑲᓐᓂᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓇᑦᑎᐊᖅᑐᖅ. ᑖᓐᓇ ᐅᖃᖅᑲᐅᔭᒪ ᐃᓚᖓ, 

ᑖᒃᑯᐊ ᐋᓐᑎᐊᕆᐅᑐᐃᓐᓇᐅᖏᑦᑐᖅ ᒫᓂᑑᐸ 

ᐊᒻᒪᓗ ᐃᐅᓪᐴᑕ ᑕᒪᕐᒥ ᑕᐃᒃᑯᐊ ᓄᓇᕗᒻᒥ 

ᐃᓅᕝᕕᐅᓲᖑᓕᕐᒪᑕ. 

ᐱᔭᕆᐊᑐᔪᒃᑰᖃᑦᑕᖅᑐᐃᓐᓇᐅᓪᓗᑎᓪᓗ. ᑖᓐᓇ 

ᐱᔾᔪᑎᒋᓪᓗᒍ ᐅᖃᕈᓐᓇᖅᑐᖓ ᑕᐃᒃᑯᐊ 

ᐊᖏᖃᑎᒎᑎᒋᔭᕗᑦ ᑕᒪᑐᒧᖓ ᐃᓅᔪᕕᓃᑦ ᑕᐅᓇᓂ 

ᐋᖅᑭᒋᐊᑦᑎᐊᑲᓐᓂᕆᐊᖃᖅᑕᕗᑦ. 

ᐅᖃᕐᓂᐊᖅᐳᖓᓗ ᕿᒥᕐᕈᓇᒋᐊᖃᖅᑕᕗᑦ 

ᐱᐅᓂᖅᓴᒥᑦ ᐋᖅᑮᒍᒪᓗᑕ. 

ᑕᐃᒪᐃᓕᒋᐊᕈᓐᓇᖅᑐᖓ ᑕᕝᕙᓂ ᑲᑎᒪᕝᕕᒻᒥ. 

ᐊᒻᒪᓗ ᐋᖅᑭᐸᓪᓕᐊᓂᖓ ᖃᓄᖅ ᐱᔭᕆᐊᑐᓂᖓ 

ᓴᖅᑭᐸᓪᓕᐊᑉᐸᑦ, ᑕᕝᕗᖓ  

ᐅᓂᒃᑳᑲᓐᓂᕈᓐᓇᓛᖅᑐᖓ ᖃᖓᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 

ᐃᓚᒋᐊᕈᑦ, ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᒃ ᑖᓐᓇ 

ᕿᒥᕐᕈᕙᓪᓕᐊᑎᓪᓗᒍ ᖁᕕᐊᒋᔭᕋ. 

ᐱᔮᖅᑯᑕᐅᓐᖏᑦᑐᒥᒃ ᑕᐅᓇᓂ ᐃᓅᓕᖅᐸᒻᒪᑕ 

ᑕᒪᒃᑯᐊ ᐊᑦᑕᓇᖅᑐᒦᑦᑐᒥᓃᑦ ᐊᒻᒪᓗ 

ᐊᑭᓖᑎᑕᐅᓕᖅᑐᑎᑦ ᑕᒪᒃᑯᐊ ᑕᒫᓂ ᓄᓇᕗᒻᒥ 

ᐃᓅᓐᓂᖃᑕ ᐊᑭᖃᕋᔭᓐᖑᐊᖏᑦᑎᐊᖅᑑᒐᓗᐊᖅ.  

 

ᑕᒪᒃᑯᐊ ᓇᓗᓇᐃᒃᑯᑕᐃᑦ ᓯᕗᓪᓕᖅᐹᒥ 

ᐊᑭᖃᓲᖑᒻᒪᑕ ᑕᒫᓂ ᖃᐅᔨᒪᔭᕋ. ᑕᐃᒫᒃ ᑖᓐᓇ 

ᒥᓂᔅᑕᐅᔪᖅ ᐃᓇᒋᐊᒃᑲᓐᓂᕈᒪᔭᕋ ᑖᒃᑯᐊ ᓇᒻᒥᓂᖅ 

ᑕᐃᒪᐃᑦᑎᔅᓯᒪᓐᖏᑎᐊᖅᑎᓪᓗᒋᑦ 

ᓂᕈᐊᖅᓯᒪᑎᓐᓇᒋᑦ; ᑕᐃᒫᒃ ᑖᓐᓇ ᒥᓂᔅᑕᐅᔪᖅ 

ᐃᑲᔪᕆᐊᕈᓐᓇᓂᐊᕐᒪᖔᖅ ᑖᒃᑯᓂᖓ ᐸᐃᑉᐹᓂᑦ 

ᐊᑭᖃᕆᐊᖃᓲᖑᔪᓂᑦ. ᑖᒃᑯᐊ ᒐᕙᒪᐃᑦ 

ᓯᓚᑎᑦᑎᓐᓂ ᐊᖏᖃᑎᒋᓗᒋᑦ ᓯᕗᓂᑦᑎᓐᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇᐃᒍᓐᓇᓚᖓᔪᒍᑦ. ᑖᓐᓇ ᐃᑲᔫᑦ 

ᐋᖅᑭᐅᒪᑦᑎᐊᓂᓐᖏᑉᐸᑦ ᑕᐃᒪ 

ᖃᐅᔨᒋᐊᒃᑲᓐᓂᒻᒪᕆᓚᐅᕐᓗᒍ ᐱᔪᒪᒐᒃᑯ. ᑕᐃᒃᑯᐊᓗ 

ᑕᒪᒃᑯᐊ ᐃᓚᖏᑦ ᐊᑭᓖᓂᖅ ᐃᓛᒃ ᐱᔭᕆᑐᔫᒻᒪᑕ 

ᐃᓄᐃᑦ ᓇᓗᓇᐃᒃᑯᑕᖏᑦ ᖃᓄᖅ ᐃᓅᔪᕕᓃᑦ 

ᓇᓂᑐᐃᓐᓇᖅ ᐃᖅᑲᖅᑐᐃᕕᒃᑯᓪᓗ 

ᓇᓗᓇᐃᖅᑕᐅᒋᐊᖃᓕᓲᖑᓪᓗᑎᒃ ᐊᑎᖏᑦ 

ᖃᓄᐃᓕᖓᓪᓚᑦᑖᕐᒪᖔᑕ. ᑖᓐᓇ 

ᑐᑭᓯᑦᑎᐊᓚᐅᕐᓗᒍ ᑕᕝᕗᖓ ᐅᖃᕈᓐᓇᕐᓂᐊᖅᑐᖓ.  

 

ᑕᐃᒃᑯᐊᓗ ᐊᔪᖅᓴᖅᑐᑦ ᐊᑭᓖᔪᓐᓇᖏᑦᑐᑦ ᐅᕙᒍᑦ 

ᐊᑭᓕᕆᐊᖃᕐᓂᐊᖅᑕᕗᑦ ᓄᓇᕗᑦ ᒐᕙᒪᑦ. ᑖᓐᓇ  

ᑐᑭᓯᓇᑦᑎᐊᕐᓗᒍ ᑕᕝᕗᖓ ᐋᖅᑭᒋᐊᕐᓗᒍ 

ᖃᐅᔨᑎᑦᑐᒫᖅᐸᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᑲᓕᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 473 - 3(2): ᐃᓄᐃᑦ ᑎᒥᖁᑎᖏᓐᓂᑦ 

ᑲᑎᒪᔩᑦ ᒐᕙᒪᑐᖃᒃᑯᑦ ᑯᐊᐳᕇᓴᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᐃᔅᓯᕙᐅᑕᖓᓐᓄᑦ ᒐᕙᒪᒃᑯᓐᓄᑦ 

ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᑲᑎᒪᔨᖏᓐᓄᑦ 

ᑮᓇᐅᔭᓕᕆᔨᒃᑯᓐᓄᑦ. 

 

ᔫᓐ 9-ᖑᑎᓪᓗᒍ ᐸᓖᓯᒃᑯᑦ 

ᖃᐅᔨᓴᕐᓂᕆᓚᐅᖅᑕᖓᓄᑦ ᐊᐱᖅᓱᓚᐅᖅᓯᒪᒐᒪ, 

ᑕᐃᒃᑯᓄᖓ ᐊᑐᖅᑐᐊᐸᑦᑐᓂᒃ ᓄᓇᕗᒻᒥ 

ᐊᑐᖅᑐᐊᕐᕕᐅᔪᒥ, ᑕᐃᓐᓇ ᐅᖃᓚᐅᖅᓯᒪᒻᒪᑦ 

ᐊᖏᔪᖅᑳᖓᓂᒡᒎᖅ ᐅᖃᖃᑎᖃᓚᐅᕐᖓᑦ, 

ᑕᐃᒃᑯᐊᓗ ᑐᓂᔭᐅᔭᖅᑐᕐᓂᐊᓚᐅᕐᒪᑕ ᑕᐃᒃᑯᓄᖓ 

ᐃᖅᑲᖅᑐᐃᕕᒻᒥ ᓴᐳᓐᓂᐊᖅᑎᐅᔪᓄᑦ 

ᕿᒥᕐᕈᔭᐅᒃᑲᓂᕐᓂᐊᕐᖓᑕ. ᑕᖅᑮᑦ ᑎᓴᒪᑦ 

ᐊᓂᒍᓕᕐᖓᑕ, ᖃᓄᐃᓕᖓᓕᖅᑑᒐᓗᐊᓂᒃᑯᐊ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑲᒪᔪᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔨᓄᑦ 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᑖᔅᓱᒥᖓ ᐊᐱᕆᒻᒪᑦ. 

ᐅᖃᖅᑏ, ᖃᐅᔨᒪᔭᒃᑯᑦ ᑖᒃᑯᐊ ᐃᓛ 

ᐃᖅᑲᖅᑐᐃᔨᒃᑯᑦ ᓴᐳᓐᓂᐊᖅᑎᖏᓐᓃᑦᑐᑦ ᓱᓕ. 

ᕿᒥᕐᕈᓇᑦᑕᐅᕙᓪᓕᐊᔪᑦ ᒫᓐᓇᐅᔪᖅ ᑕᐃᒪᓕᖓᔪᖅ, 

ᑕᐃᒫᒃ ᑭᓯᐊᓂ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ 

ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᕈᓐᓃᖓᕐᓗ ᖃᓄᐃᓕᓚᐅᖅᓯᒪᒻᒪᑕ ᑖᒃᑯᐊ 

ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᕐᕕᐅᔪᑦ, ᐊᒻᒪᓗ 

ᐃᓪᓗᓕᕆᔨᕐᔪᐊᑯᓪᓗ ᑖᒃᑯᐊ ᑎᒥᖁᑎᒋᔭᐅᒻᒪᑕ 

ᐊᑐᓗᐊᖃᑦᑕᕐᓂᖏᓐᓄᑦ. ᒥᓂᔅᑕᐅᔪᖅ 

ᒫᓃᖃᑦᑕᑎᓪᓗᒍ ᓱᖅᑯᐃᓱᒻᒥᒐᒪ ᐊᔅᓱᐊᓗᒃ 

ᒪᑐᐃᖓᑦᑎᐊᖁᔨᖃᑦᑕᓚᐅᖅᓯᒪᒻᒪᑕ ᑖᒃᑯᓂᖓ 

ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ.  

 

ᔫᓂᒥ ᑕᒫᓂ ᐊᐱᖅᑯᑎᒋᓚᐅᕐᒥᒐᒃᑯ 

ᐊᑐᖅᑐᐊᕐᕕᐅᕙᑦᑐᑦ ᐊᑐᖅᑐᐊᖅᑕᒥᓂᒃ 

ᐱᓕᕆᕕᓐᓄᑦ ᐃᓄᓐᓄᓪᓗ, ᑕᐃᒃᑯᐊᓗ 

ᓴᖅᑭᑕᐅᓯᒪᙱᑦᑐᑦ ᒪᓕᒐᓕᐅᖅᑎᓄᑦ 

ᑕᖅᑲᒃᑯᓄᖓᓘᓐᓃᑦ. ᑕᐃᒪᓕ 

ᐃᓕᓯᒪᒐᔭᙳᐊᓕᕋᓗᐊᕋᑦᑕ ᑕᒪᒃᑯᐊ 

ᒪᑐᐃᖓᑦᑎᐊᖅᑲᑕ.  

 

ᐊᑲᐅᙱᓕᐅᕈᑎᖃᙱᓂᖅᓴᐅᒻᒪᑕ ᒥᓂᔅᑕᐅᔪᑦ 

ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔨᐅᔪᑦ 

ᑎᓕᐅᕆᒍᓐᓇᖅᑲᑦ ᐊᑐᖅᑐᐊᕐᕕᐅᔪᒥᑦ 

ᓴᖅᑮᔪᓐᓇᕐᓗᑎᒃ ᑕᐃᒃᑯᐊ ᑮᓇᐅᔭᓂᒃ 

ᐊᑐᖅᑐᐊᓚᐅᖅᓯᒪᔪᑦ: ᐄ ᐅᕝᕙᓗ ᐋᒡᒐ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᑖᓱᒥᖓ. ᐄ, 

ᖃᐅᔨᒪᔪᖅ ᐃᒫᒃ ᐊᖏᑐᐃᓐᓇᕐᓗᖓ 

ᐋᒡᒑᕐᓗᖓᓘᓐᓃᑦ ᐊᔪᕐᓇᕐᖓᑦ ᑭᐅᒋᐊᔅᓴᖅ. 

ᐅᖃᐅᑎᔪᓐᓇᖅᑕᕋᓗᐊᕋ ᑕᐃᒃᑯᓇᙵᑦ ᑲᑎᒪᔨᓂᑦ 

ᐅᖃᖃᑎᒋᔪᓐᓇᕋᒃᑭᑦ ᐊᒻᒪᓗ ᓄᓇᕗᒻᒥ 

ᐱᓕᕆᕕᐅᔪᓂᑦ ᐊᑐᖅᑐᐊᕐᕕᐅᔪᑦ, ᑕᐃᓐᓇ 

ᐊᑐᕐᕕᐅᖃᑦᑕᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ 

ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᔫᓐᒥ ᑕᒫᓂ ᒐᕙᒪᒃᑯᑦ ᓴᖅᑮᓚᐅᕐᖓᑕ ᑎᑎᖅᑲᐅᔪᒥᒃ 

ᐃᔅᓯᕙᐅᑕᕆᔭᐅᑲᐃᓐᓇᓚᐅᖅᓯᒪᔪᒥᒃ ᓄᓇᕗᒻᒥ 

ᐱᓕᕆᕕᖃᖅᑐᓄᑦ ᐊᑐᕐᕕᐅᔪᓄᑦ. ᐊᒻᒪᓗ 

ᖁᔭᓈᕆᓚᐅᖅᑐᓂᒃ ᒐᕙᒪᒃᑯᑦ ᒪᓕᒐᑎᒍᑦ 

ᐅᓂᒃᑳᓕᐅᖃᑦᑕᕆᐊᖃᕐᓂᖏᑦ ᐊᐅᓚᑦᑎᔨᒻᒪᒋᔭᐅᔪᑦ 

ᑕᐃᒃᑯᓄᖓ ᓄᓇᕗᒻᒥ ᐱᓕᕆᕕᐅᔪᓄᑦ, ᐊᒻᒪᓗ 

ᑲᑎᒪᔨᓄᑦ. ᑭᓯᐊᓂᓕ ᖃᐅᔨᓕᕆᓪᓗᖓᓕ ᑕᐃᒃᑯᐊ 

ᐊᐅᓚᑦᑎᔨᒻᒪᕆᒻᒥ ᐱᑖᕋᓱᓕᕐᒥᒻᒪᑕ NBCC-ᑯᓐᓄᑦ. 

 

ᑖᓐᓇ ᐃᖅᑲᓇᐃᔮᔅᓴᖅ ᐃᒪᐃᓕᖓᓪᓗᓂ, ᑖᓐᓇ 

ᐊᐅᓚᑦᑎᔨᒻᒪᕆᒃ ᐊᒻᒪᓗ ᐃᒪᐃᓕᖓᒻᒪᑦ: ᒥᓂᔅᑕᒧᑦ 

ᓵᑕᔅᓴᐅᒍᓐᓇᕐᖓᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐳᓚᕋᑦᑐᓕᕆᔨᒃᑯᓐᓄᑦ NBCC-ᑯᓐᓄᑦ 

ᑲᑎᒪᔨᖏᓐᓄᑦ. ᖃᓄᐊᓗᒃ ᑕᐃᒪ ᐊᖏᔪᖅᑳᖅ 

ᐊᐅᓚᑦᑎᔨᒻᒪᕆᒋᔭᐅᔪᖅ ᐱᖓᓱᓂᒃ 

ᐊᖏᔪᖅᑳᖃᕈᓐᓇᖅᑲ ᓇᓗᓕᙱᓪᓗᑎᒃ ᑕᒪᒃᑯᐊ 

ᐱᓕᕆᕕᖃᕐᓂᐊᕐᓗᓂ, ᐃᓛᒃ, ᐱᓕᕆᐊᖃᖅᑎᓪᓗᒋᑦ 

ᑎᒥᖁᑎᒋᔭᐅᔪᑦ ᒐᕙᒪᒃᑯᓪᓗ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ 

ᒪᕐᕉᓐᓂᒃ. ᐅᖃᖅᑏ, ᑕᒪᓐᓇ 

ᐅᖃᖃᑎᒋᒍᑎᓂᐊᖅᑲᕋ ᑕᐃᒃᑯᓄᖓ ᑲᒪᔪᒧᑦ 

ᑕᐃᒃᑯᓄᖓ ᓄᓇᕗᒻᒥ ᐱᓕᕆᕕᖃᖅᑐᓄᑦ 

ᐊᑐᕐᕕᐅᕙᒃᑐᓄᑦ. ᐊᒻᒪᓗ 

ᓇᓗᓇᐃᖅᓯᕕᒋᒋᐊᕐᓂᐊᖅᐸᕋ ᖃᓄᐃᓗᒃ ᑕᐃᓐᓇ 

ᐊᐅᓚᑦᑎᔨᒻᒪᕆᐅᓂᐊᖅ ᐊᖓᔪᖅᑳᖃᓐᓂᐊᕐᒪᖔᑦ 

ᐱᖓᓱᒻᒪᕆᐅᔪᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐱᖓᔪᐊᓐᓂᒃ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᐊᖏᕐᒪᑦ. ᖃᐅᔨᒪᔪᖓ, 

ᓇᓗᓕᖅᑎᑦᑎᔪᒪᓐᖏᓐᓇᑦᑕ ᐱᖓᓱᓂᑦ  

ᐊᖓᔪᖅᑳᖃᖅᑎᓪᓗᒍ ᐅᕝᕙᓘᓐᓃᑦ 

ᑎᓕᔭᐅᑦᑎᐊᕐᓂᐊᕋᓗᐊᕐᒪᖔᑦ. 

 

ᔫᓂᐅᑎᓪᓗᒍ ᑕᒫᓂ ᒥᓂᔅᑕᐅᔪᖅ ᓴᖅᑮᓚᐅᕐᒥᒻᒪᑦ 

ᑖᒃᑯᐊ ᑎᒥᖁᑎᒋᔭᐅᔪᑦ ᑲᑎᒪᔨᖏᓐᓄᑦ, 

ᐃᓚᖏᓐᓂᓪᓗ ᓯᕗᓪᓕᐅᔾᔭᐅᖁᔭᐅᓚᐅᖅᑐᑦ 

ᐅᐸᓗᖓᐃᔭᕐᓗᑎᒃ ᑎᑎᖅᑲᓂᒃ 

ᑐᑭᒧᐊᒍᑕᐅᓂᐊᖅᑐᓂᑦ ᑕᒪᒃᑯᓄᖓ ᑎᒥᐅᔪᓂᑦ 

ᐱᔭᕇᖅᑕᐅᕙᓪᓕᐊᑎᓪᓗᒍ ᐊᖏᖃᑎᒌᒍᑕᐅᔪᖅ. 

ᑭᓯᐊᓂ ᑕᒪᒃᑯᓂᖓ ᓱᓕ ᑕᑯᓚᐅᖅᓯᒪᓐᖏᓇᑦᑕ. 

ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᐃᒫᒃ ᓇᓗᓇᕈᓐᓃᕐᒪᑕ 

ᑕᐃᒪᐃᒻᒪᑦ, ᓱᒻᒪᓄᑯᐊ ᓴᖅᑭᑕᐅᓚᐅᖅᓯᒪᓐᖏᓚᑦ 

ᒪᓕᒐᓕᐅᕐᕕᒻᒥ? ᒥᓂᔅᑕ ᐊᖏᕈᓐᓇᖅᑳ 

ᒪᓕᒐᓕᐅᕐᕕᓐᓄᑦ ᑖᓐᓇ ᓴᖅᑭᑕᐅᓛᕐᖓᑦ 

ᐅᑭᐊᒃᓵᕈᓚᐅᓐᖏᓐᓂᖓᓂ: ᐄ ᐅᕝᕙᓗ ᐋᒡᒐ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᕙᓃᑦᑎᓪᓗᖓ ᑕᐃᒫᔅᓴᐃᓐᓇᖅ 

ᐊᐃᖅᓱᖃᑦᑕᓚᐅᖅᓯᒪᒐᒪ: ᐄ ᐅᕝᕙᓘᓐᓃᑦ ᐋᒡᒐ. 

 

ᑕᐃᒪ, ᐅᖃᖅᑏ, ᑖᓐᓇ ᖃᐅᔨᒋᐊᑦᑎᐊᓛᕋᒃᑭᑦ 

ᓴᖅᑭᒍᓐᓇᖅᓯᓛᖅᑐᒃᓴᕆᒐᓗᐊᖅᑲᕗᑦ ᐸᐃᑉᐹᖑᔪᑦ 

ᑕᕝᕙᓃᓕᕈᑦᑕ. ᐅᕝᕙᓘᓐᓃᑦ ᑐᓴᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 

ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᒃ. 

ᐊᐱᖅᑯᑦ 474 - 3(2): ᐊᐃᑦᑑᑕᐅᔪᓐᓇᖅᑐᑦ 

ᐋᓐᓂᐊᕐᓇᐃᑦ (ᐅᒡᔪᖅ) 

 

ᐅᒡᔪᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ 

ᐋᓐᓂᐊᖃᓐᓇᓐᖏᑦᑐᓕᕆᒃᑯᓐᓄᑦ ᐃᓄᓕᕆᔨᒃᑯᓐᓄᑦ.  

 

ᐃᒃᐸᒃᓴᖅ ᐊᐱᖅᓱᓚᐅᕋᒪ ᑕᒪᒃᑯᓄᖓ ᑳᓐᓲᔪᓂᑦ 

ᐊᔾᔨᒌᓐᖏᑦᑐᓂᑦ ᓄᓇᕗᒥ. ᐊᒻᒪᓗ ᖁᔭᒋᓪᓗᒍ 

ᒥᓂᔅᑕ ᖃᐅᔨᒋᐊᕐᓂᐊᕐᓇᕋᓚᐅᕐᒪᑦ ᖃᓄᐃᑦᑐᑦ 

ᑐᑭᓯᒋᐊᕈᑎᒃᓴᐃᑦ ᐊᑐᐃᓐᓇᐅᒻᒪᖔᑕ. 

 

ᑕᐃᒪᓕ ᑕᒪᔅᓱᒧᖓ ᕿᓂᕋᓱᒃᑎᓪᓗᒍ ᒥᓂᔅᑕ 

ᐊᐱᕆᔪᒪᓕᕐᒥᔭᕋ, ᐊᖏᕈᓇᕋᔭᕐᒪᖔᖅ ᑖᒃᑯᐊ 

ᐊᐱᕆᓗᓂ ᐃᖅᑲᓇᐃᔭᖅᑎᒥᓂᒃ ᑭᓱᐃᑦ 

ᐊᑐᐃᓐᓇᐅᒻᒪᖔᑕ ᑕᒪᒃᑯᓄᖓ ᑯᔭᓐᓂᒃᑯᑦ 

ᖁᐱᕐᕆᕝᕕᓐᓂᐅᖃᑦᑕᖅᑐᓂᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 

ᒥᓂᔅᑕ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑖᓐᓇ ᐊᖏᕈᓐᓇᑎᐊᖅᑕᕋ ᑕᒪᔅᓱᒪᐅᑉ 

ᒥᒃᓵᓄᑦ ᑐᑭᓯᒋᐊᖅᑎᑦᑎᓗᖓ ᑖᒃᓱᒥᓐᖓ 

ᐊᐱᖅᑯᑎᒋᔭᖓᓂᒃ. ᐊᒻᒪᓗ ᖃᐅᔨᒪᒐᒪ ᑕᐃᒃᑯᐊ 

ᐊᑐᐃᓐᓇᐅᓕᖅᐸᑕ ᐊᑐᐃᓐᓇᕈᐃᓛᕐᒥᔪᐃᑦ 

ᐃᖅᑲᓇᐃᔭᖅᑎᒃᑲ. ᓴᖅᑭᕈᓐᓇᕕᔾᔪᐊᓛᖅᑕᕋ ᑕᕝᕙᓂ 

ᒪᓕᒐᓕᐅᕐᕕᒻᒥ, ᖃᓄᐃᑦᑐᑦ ᖁᐱᕐᕆᒍᑕᐅᕙᒃᑐᑦ 

ᓴᖅᑭᔮᓗᐊᓐᖑᐊᕐᒪᖔᑕ ᓄᓇᕗᒥ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᓴᕋᔪᓲᖑᒻᒥᒐᒪ ᐃᓱᒪᓕᐅᕈᑎᑦᑎᐊᕙᐅᔪᒃᑯᑦ ᐃᒫᒃ 

ᑐᑭᓯᐅᒪᑦᑎᐊᖅᑐᓂᑦ ᓴᖅᑭᓲᖑᒻᒪᑦ. ᑕᐃᒪᓕ 

ᖃᐅᔨᒪᑦᑎᐊᖁᒍᑦᑎᒍᑦ ᑕᐃᒫᒃ ᐊᑲᐅᓐᖏᓐᓂᖓᓂᒃ  

ᐅᓱᕐᒧᑦ ᐴᒥᓘᓐᓃᑦ ᐊᑐᓐᖏᓪᓗᑎᑦ ᑯᔭᖃᑦᑕᓂᖅᑲᑕ 

ᑕᐃᒫᒃ ᖁᐱᕐᕆᒍᓐᓇᒻᒪᕆᒻᒪᑕ. ᒥᓂᔅᑕ 

ᐅᖃᐅᔾᔨᒍᓐᓇᖅᑳ ᖃᓄᖅ ᐸᓐᓇᐸᓪᓕᐊᒻᒪᖔᑕ 

ᓴᖅᑮᒍᓐᓇᕐᓗᑎᑦ ᓄᓇᕗᒥ ᖃᓄᐃᓐᓂᖓᓄᑦ ᐊᒻᒪᓗ 

ᐱᓗᐊᖅᑐᒥ ᑕᐃᒃᑯᐊ ᖁᐱᕐᕆᑯᑕᐅᕙᒃᑐᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᐅᖃᐅᑎᒍᓐᓇᖅᑕᕋ ᑕᒪᒃᑯᐊ 

ᑯᔭᓐᓂᒃᑯᑦ ᖁᐱᕐᕆᓂᐅᕙᒃᑐᖏᓛᖅ 

ᐊᑐᐃᓐᓇᐅᒐᔪᒃᑐᑦ ᑎᑎᕋᖅᓯᒪᔪᑦ ᐋᓐᓂᐊᕐᕕᐅᔪᓂᑦ 

ᓄᓇᓕᓐᓂ. 

 

ᖃᐅᔨᒪᓪᓗᖓᓗ ᐃᓚᖏᓐᓂᑦ ᑕᒪᒃᑯᐊ 

ᐅᕕᒃᑲᕆᔭᕗᑦ ᐊᓪᓛᑦ ᐃᓐᓇᐅᔫᒐᓗᐊᑦ ᑕᒪᒃᑯᓂᖓ 

ᐅᖃᓕᒫᓕᓂᐅᓐᖏᑦᑑᒐᓗᐊᑦ. ᑭᓯᐊᓂ 

ᑎᓕᑦᑎᐊᒃᑲᓐᓂᕋᓱᒃᑕᕗᑦ. ᖃᐅᔨᒪᔪᒍᑦ 

ᐊᐃᑦᑐᐃᓂᐅᖃᑦᑕᖅᑐᖅ ᖁᐱᕐᕆᓂᐅᔪᓂᑦ, ᐊᒻᒪᓗ 

ᐅᖃᕈᓐᓇᖅᑐᖓ, ᖃᓄᖅᑑᕋᓱᑦᑎᐊᕋᓗᐊᕋᑦᑕ 

ᐋᓐᓂᐊᖃᓐᓇᓐᖏᑦᑐᓕᕆᔨᒃᑰᓪᓗᑕ 

ᑐᓴᖅᑎᑎᑦᑎᐊᕋᓱᒃᑐᑕ. ᐄ, ᖃᐅᔨᒪᔪᒍᓪᓗ 

ᖃᓄᐃᓘᒃᑲᓐᓂᕐᕕᖃᕋᓗᐊᕐᒥᒐᑦᑕ ᓱᓕ ᑕᐃᒫᒃ 

ᑕᐃᒃᑯᐊᓗ ᖃᓂᒪᓐᓇᖏᑦᑐᓕᕆᔩᑦ ᑲᑎᒪᔨᕋᓛᖏᑦ 

ᐊᑐᕐᓗᒋᑦ. ᑕᒪᒃᑯᓂᖓ 

ᑐᑭᓯᑎᑎᑦᑎᐊᒃᑲᓐᓂᕋᓱᖃᑦᑕᓂᐊᖅᑲᕗᑦ. 

 

ᐅᖃᕈᒪᒻᒥᔪᖓ ᑖᒃᑯᐊ ᓄᓇᕗᑦ ᑐᓐᖓᕕᒃᑯᖏᑦ 

ᒐᕙᒪᑐᖃᒃᑯᑎᒍᑦ ᐱᓕᕆᐊᑎᒍᑦ 

ᑮᓇᐅᔭᖃᖅᑎᑕᐅᓪᓗᑎᑦ ᖃᑯᑎᒃᑯᑦ 

ᓴᖅᑭᑎᑦᑎᓚᐅᓲᖑᒻᒥᔪᑦ ᑕᒪᒃᑯᓂᖓ 

ᖃᓄᐃᓐᖏᑎᐊᕐᓂᕐᒧᑦ, ᐱᓗᐊᖅᑐᒥᑦ 

ᖁᐱᕐᕆᓂᐅᖃᑦᑕᖅᑐᓂᑦ. ᐊᖏᖅᓯᒪᕗᖓᓗ 

ᖃᓄᑐᐃᓐᓇᖅ ᐃᑲᔪᕋᓱᓐᓂᐊᕋᒪ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐊᐃᑉᐸᖓᓂᑦ ᐃᓚᒋᐊᕈᑦ, ᒥᔅ ᐅᒡᔪᖅ. 

 



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2741 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪᓗᑦᑕᐅᖅ ᖃᐅᔨᒪᔪᖓ ᐱᓕᕆᑦᑎᐊᖅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

ᐅᕙᓐᓂᑦ ᐅᑉᐱᕆᔪᖓ, ᖃᓄᐃᖏᑎᐊᓂᕐᒧᑦ 

ᑯᔭᓐᓂᑯᓪᓗ ᐊᒻᒪᓗ ᑕᒪᒃᑯᓂᖓ ᐅᓱᓐᓄᑦ ᐴᓂᑦ 

ᑐᓂᐅᖅᑲᐃᓲᑦ. ᑭᓯᐊᓂ ᑕᐃᒃᑯᐊ ᓄᖑᑲᐅᑦᑐᐸᒻᒪᑕ. 

ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᒪᓕᒐᓕᐅᑉᕕᒻᒥ 

ᖃᓄᐃᓘᖅᐸᓕᐊᒻᒪᖔᑕ ᑕᒪᓐᓇ ᑲᔪᓯᒍᓐᓇᖁᓪᓗᒍ, 

ᐊᒻᒪᓗ ᑕᐃᒃᑯᐊ ᐃᓕᓐᓂᐊᕕᓐᓅᓯᒃᑲᓐᓂᓛᕐᒪᖔᑕ 

ᐋᓐᓂᐊᕐᕕᐅᔪᓂᓘᓐᓃᑦ ᑕᒫᓂ ᓄᓇᕗᓕᒫᒥᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ, 

ᑖᒃᑯᐊ ᐃᓄᐃᑦ ᖃᓄᐃᖏᑎᐊᕐᓂᖏᓐᓄᑦ 

ᑲᓇᑕᒦᑦᑐᑦ ᐱᓕᕆᐊᖃᖃᑦᑕᕐᖓᑕ ᑖᔅᓱᒥᖓ 

ᑮᓇᐅᔭᖃᖅᑎᑕᐅᓛᖅᑐᑦ ᔪᓚᐃ 19, 2012. 

 

ᐅᖃᐅᑎᒍᓐᓇᖅᑕᕋᓕ ᑖᓐᓇ ᒪᓕᒐᓕᐅᖅᑎ, ᐄ, 

ᐊᑐᐃᓐᓇᐅᑎᑕᐅᒃᑲᓐᓂᕆᐊᖃᖅᑐᑦ ᑕᒪᒃᑯᓄᖓ, 

ᐊᑐᐃᓐᓇᖃᖅᐸᖏᑦᑐᓄᑦ ᖃᕋᓴᐅᔭᓂᑦ. ᑕᐃᒪ 

ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖃᕋᑦᑕ 

irespectmyself.ca ᖃᕋᓴᐅᔭᒃᑯᑦ. ᐊᒻᒪᓗ 

ᑕᐃᒃᑯᐊᓗ ᖃᕋᓴᐅᔭᖃᖅᑐᐃᓐᓇᐅᕙᖏᒻᒥᒪᑕ, 

ᑕᒪᒃᑯᐊ ᐱᓗᐊᖅᑐᒥᑦ ᖃᓪᓗᓇᐅᔭᕈᓐᓇᖏᑦᑐᑦ. 

 

ᑭᓯᐊᓂ ᐅᖃᐅᑎᔪᓐᓇᖅᑕᕋ 

ᖃᓄᖅᑑᑲᓐᓂᕆᐊᖃᕋᑦᑕ ᐊᒻᒪᓗ 

ᐱᕙᓪᓕᐊᓯᒪᓕᕈᑦᑎᒍᑦ ᑕᒪᓐᓇ ᖃᐅᔨᒪᑎᓛᖅᑲᕋ. 

ᐱᔭᕆᐊᑐᔪᕈᓘᖑᓱᒻᒪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐱᖓᔪᐊᓂᑦ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅ 

ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓚᖏᓐᓂ ᑲᓇᑕᒥ ᐊᕕᑦᑐᖅᓯᒪᔪᓂᑦ 

ᑐᓴᖅᑎᑕᐅᒐᔪᒻᒪᑕ, ᑕᒪᒃᑯᐊ ᖃᑦᑎᐅᓂᖏᓐᓂᑦ 

ᖁᐱᕐᕆᓂᐅᕙᑦᑐᑦ ᐅᖃᐅᑕᐅᓯᒪᔪᑦ 

ᐊᕕᑦᑐᖅᓯᒪᔪᓂᑦ ᓄᓇᕗᒻᒥ. ᐅᕙᓂᓕ 

ᐅᑕᖅᑭᔫᔮᓲᖑᒐᑦᑕ ᓲᕐᓗ ᐳᕙᓪᓗᓐᓂᖅ. ᑭᓯᐊᓂ 

ᑐᓴᕋᔅᓴᑎᒍᑦ ᐃᖅᑯᓪᓕᐅᑎᐅᔭᕋᐃᒻᒪᑦ. ᑕᐃᒫᒃ 

ᖁᐊᖅᓵᕐᓇᓕᖃᑦᑕᖅᑐᖅ ᐅᐱᓐᓇᕋᓂ ᐃᓄᐃᑦ 

ᖃᐅᔨᒪᖏᑦᑐᑦ ᑕᐃᒪᐃᑦᑐᒥᑦ ᐱᑕᖃᓯᑲᓪᓚᒻᒪᖔᑦ, 

ᐅᕝᕙᓘᓐᓃᑦ ᐊᒥᓱᕈᖅᐸᓕᐊᒻᒪᖔᑕ ᑕᒪᒃᑯᐊ 

ᐋᓐᓂᐊᖑᔪ. 

 

ᒥᓂᔅᑕᐅᔪᖅ ᐃᓱᒪᖅᓴᓯᐅᖅᓯᒪᕚ 

ᑐᓴᖅᑎᑦᑎᖃᑦᑕᖖᐊᔅᓴᖅ, 

ᑐᓴᖅᑎᑦᑎᑲᐃᓐᓇᖃᑦᑕᕐᓗᓂ ᑕᒪᒃᑯᓄᐊ 

ᐋᓐᓂᐊᖑᔪᓂᑦ ᖁᐱᕐᕆᓐᓂᐅᔪᓂᑦ ᓄᓇᕗᒻᒥ 

ᖃᑯᑎᒃᑯᑦ, ᐅᖃᖅᔫᒥᔭᖃᑦᑕᕐᓗᓂ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᒪᔅᓱᒧᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᕙᓪᓕᐊᔪᑦ. ᐊᓪᓛᑦ ᐅᐱᕐᖔᖑᓚᐅᖅᓯᒪᔪᖅ 

ᐅᖃᓚᐅᖅᓯᒪᔪᖓ ᐅᕕᒃᑲᐅᔪᑦ 

ᐃᓚᐅᖃᑕᐅᓂᖏᓐᓄᑦ, ᑐᓴᖅᑎᑦᑎᕚᓪᓕᓂᕐᒧᑦ 

ᑕᐃᒪᐃᓪᓗᐊᖃᑎᖏᓐᓄᑦ. ᐊᒻᒪᓗ 

ᑕᑯᔅᓴᐅᑎᑦᑎᓪᓗᑕ ᓂᐅᕕᕐᕕᒻᒥ ᑕᑲᓇᓃᓛᒃ 

ᓂᐅᕕᕐᕕᐊᓗᒻᒥᑦ, ᑐᓂᐅᖅᑲᐃᑲᑦᑕᖅᑐᑎᑦ 

ᐱᖃᓐᓇᕆᔭᒥᓄᑦ. ᐊᒻᒪᓗ ᑕᒪᓐᓇ 

ᑕᐃᒪᓘᒃᑲᓐᓂᖁᔨᖃᑦᑕᓂᐊᖅᑯᖓ. 

 

ᐊᕐᕌᒍᑦ ᐊᒥᓲᖏᑦᑐᑦ ᐊᓂᒍᖅᑐᑦ 

ᐱᕚᓪᓕᖅᓯᒪᓂᖅᓴᐅᓕᖅᑐᒍᑦ ᑕᒪᑐᒧᖓ. ᑕᐃᒃᑯᐊ 

ᑐᓴᖅᑎᒍᓐᓇᓂᖅᓴᕆᓪᓗᒋᓪᓗ ᓄᓇᓕᐅᔪᖅ. 

ᐊᖏᖅᑐᖓᓗ ᒪᓕᒐᓕᐅᖅᑎᒧᑦ, ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᒃᑲᓐᓂᕆᐊᖃᓪᓚᕆᑦᑐᑦ ᓇᐅᒃᑯᑦ 

ᐱᔭᕆᐊᖃᖅᑕᒥᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 

 

ᐊᐱᖅᑯᑦ 475 - 3(2): ᐃᓵᖅᓴᑎᑦᑎᑦᑕᐃᓕᓂᖅ 

ᐊᖏᕋᕆᔭᐅᔪᓂᑦ (ᐅᑲᓕᖅ) 

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᒪᓕᒐᓕᕆᔨᒃᑯᑦ 

ᒥᓂᔅᓴᖓᓐᓄᑦ:  

 

ᐱᓇᓱᐊᕈᓯᐅᓚᐅᖅᑐᒥᑦ ᓂᕈᐊᖅᑕᐅᕕᒋᓯᒪᔭᕐᓂᑦ 

ᑐᓴᖅᑎᑕᐅᓚᐅᕋᑦᑕ ᐃᓵᖅᓴᖅᑕᐅᔪᒥᓂᕐᒥᑦ; ᐊᒻᒪ 

ᑕᐃᓐᓇ ᖃᓄᐃᓘᖅᑐᖃᕈᓘᔭᖅᑐᒥᓂᐊᓘᒻᒪᑦ 

ᑕᕝᕙᓂ ᓂᕈᐊᖅᑕᐅᕕᒋᓯᒪᔭᕐᓂᑦ. ᑕᐃᒃᑯᐊᓗ 

ᑕᐃᒪᐃᓘᕆᔪᒥᓃᑦ ᑎᒍᔭᐅᒪᓕᖅᑐᑦ.  ᑭᓯᐊᓂ 

ᓂᕈᐊᖅᑕᐅᕕᒋᓯᒪᔭᕐᓂᑦ ᐃᓱᒫᓘᑎᖃᓪᓚᕆᒻᒪᑕ 

ᑕᐃᒪᐃᓕᐅᖅᑐᖃᖃᑦᑕᑎᓪᓗᒍ, 

ᐱᓂᕐᓗᒃᑐᖃᖃᑦᑕᑎᓪᓗᒍ.  

 

ᖃᓄᐃᓕᐅᖅᐸᑦ ᑖᒃᑯᐊ ᐸᓖᓯᒃᑯᑦ ᓄᓇᑦᑎᓐᓂ? 

ᖃᓄᐃᓕᐅᕈᑎᖃᕋᓱᑉᐸᑦ ᑕᒪᒃᑯᓂᖓ? ᖁᔭᓐᓇᒦᒃ, 

ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒪᓕᒐᓕᕆᔨᒃᑯᑦ ᒥᓂᔅᑕᖓ, ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᐅᑲᓕᖅ. ᑕᐃᒪ 

ᐸᓖᓯᒃᑯᑦ ᐊᔪᐃᓐᓇᓪᓚᕆᑦᑐᑎᒃ ᖃᐅᔨᓴᕋᓱᒻᒪᑕ 

ᑕᒪᑐᒥᖓ. ᖃᐅᔨᓴᓚᐅᕐᒪᑕᐃᓛᒃ ᑎᒍᓯᓯᒪᓕᖅᑐᑎᒃ. 

ᐃᖃᓗᒻᒥᐅᑦ ᐅᖃᐅᑎᔪᒪᓪᓗᒋᑦ ᐸᓖᓯᒃᑯᑦ 

ᐱᓪᓚᑦᑖᓪᓚᕆᑦᑐᐊᓘᕙᒻᒪᑕ 

ᑕᐃᒪᐃᓕᐅᖅᑐᖃᑦᑎᓪᓗᒍ 

ᐱᓂᕐᓗᒃᑐᖃᑦᑐᒥᓂᐅᑎᓪᓗᒍ. 

ᑐᓴᐅᒪᔭᓕᒫᑦᑎᐊᖏᓐᓂᒃ ᕿᓂᕆᐊᓕᓐᓂᒃ 

ᕿᓂᖅᐸᒻᒪᑕ ᖃᐅᔨᓴᖅᑐᑎᒃ. ᑕᐃᒪ 

ᐊᔪᐃᓐᓈᖃᓚᐅᕐᒪᑕ, ᑕᐃᒪᐃᓐᓂᖏᓐᓄᑦ  

ᑎᒍᓯᓚᕿᓚᐅᖅᑯᑦ ᑕᐃᒪᐃᓕᐅᕆᔪᕕᓂᕐᓂᒃ.  

 

ᐅᑉᐱᕆᑦᑎᐊᕐᕋᒃᑯ ᐸᓖᓯᒃᑯᑦ ᐱᑦᓯᐊᖅᑐᐊᓘᒋᐊᖏᑦ 

ᖃᐅᔨᓴᖅᑐᖃᕆᐊᖃᓕᕋᐃᒻᒪᑦ. 

ᖃᐅᔨᒪᑎᑦᑎᒋᐊᖃᕆᓪᓗᑕ ᑕᒫᓂ 

ᐅᓗᕆᐊᕐᓇᕐᓂᖏᓐᓂᒃ. 

ᖃᓄᐃᓕᐅᖅᑐᖃᕋᔪᓐᓂᐸᓪᓘᓐᓃᑦ, 

ᖃᓄᐃᓕᐅᖅᑐᖃᕐᓂᖅᐸᑦ ᑐᓴᖅᑎᑦᑎᖃᑦᑕᖁᓪᓗᒋᑦ 

ᐸᓖᓯᒃᑯᓐᓄᑦ ᐅᖃᐅᓯᕆᔭᐅᖃᑦᑕᕐᓗᑎᒃ 

ᐱᓂᕐᓗᒃᑐᐃᑦ, ᐱᕋᔭᑦᑐᐃᓪᓘᓐᓃᑦ ᐸᓖᓯᒃᑯᓐᓄᑦ. 

 

ᓴᓐᓂᕈᐊᖅᓯᒪᖃᑦᑕᕐᓗᒋᑦ ᒪᑐᓯ. ᑕᐃᒫᒃ ᖃᓄᖅ 

ᐱᑦᑎᐊᖅᑑᔮᓂᐊᖏᑉᐸᑦ ᑎᓪᓗᑐᖅᑐᖃᑉᐸᑦ 

ᒪᑐᐃᕈᑎᑦᑕᐃᓕᓗᒋᑦ ᐱᓂᕐᓗᓂᐊᖅᑑᔮᖅᐸᑕ. 

ᒪᓗᓐᓇᖅᐸᑕ ᐅᖄᓚᖃᑦᑕᑦᓴᐅᑎᒋᓗᓯ 

ᐸᓖᓯᒃᑯᓐᓄᑦ. ᐃᓅᑑᓗᐊᑦᑕᐃᓕᓗᓯᓗ 

ᐅᓐᓄᐊᖑᓂᖓᓂ ᐱᓱᓐᓂᓯᓐᓂ ᓇᒧᕈᓘᔭᖅ. 

ᐱᖃᓐᓂᕆᔭᓐᓂᒃ ᐊᐃᑉᐸᖃᓪᓗᑎᒃ, 

ᑖᒃᓯᓪᓗᑎᓪᓘᓐᓃᑦ ᐅᕝᕙᓘ ᐊᖏᕐᕋᐅᔾᔭᐅᔪᒪᕙᓪᓗᓯ 

ᑲᑉᐱᐊᓱᓐᓂᐅᓴᒍᑦᓯ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ 

ᐃᓚᒋᐊᕈᑦ, ᒥᔅᑕ ᐅᑲᓕᖅ. 

 

ᐅᑲᓕᖅ (ᑐᓵᔨᒃᑯᑦ): ᑲᔪᖏᖅᑐᐃᒐᔭᖅᑐᖓ 

ᒥᓂᔅᑕᒥᒃ. ᑕᐃᒪ ᐸᓖᓯᒃᑯᑦ ᐃᒻᒪᖃ 

ᐃᖏᕐᕋᔭᓐᓂᖅᓴᐅᕙᑉᐸᑕ ᑕᐅᓅᓇ 

ᓂᕈᐊᖅᑕᐅᕕᒋᓯᒪᔭᒃᑯᑦ. ᐸᓖᓯᑕᖃᕋᐃᒻᒪᑦ, 

ᓇᒥᑐᐃᓐᓈᑎᐊᖅᑎᓪᓗᒍ, ᐸᓖᓯᑕᖃᕋᐃᒻᒪᑦ 

ᓄᖅᑲᖔᔾᔫᒥᔾᔪᑎᔫᔮᖅᐸᒻᒪᑕ ᐱᓂᕐᓗᐸᑦᑐᓄᑦ. 

ᑕᒪᓐᓇ ᖁᕕᐊᓇᓐᖏᑦᑐᐊᓘᒻᒪᑦ ᐊᓕᐊᓇᐃᒐᓂ 

ᓄᓇᑦᑎᓐᓄᑦ. 

 

ᐃᒻᒪᖃ ᐸᓖᓯᒃᑯᑦ ᐊᐱᕆᔭᐅᒃᑲᓂᖅᐸᑕ 

ᐃᖏᕐᕋᔭᓐᓂᖅᓴᐅᖁᓪᓗᒋᑦ, ᖃᐅᔨᓴᕐᓗᑎᒃ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑉᐱᒋᔭᐅᓂᖅᓴᐅᓂᐊᕐᖓᑕ ᓄᓇᖅᑲᑎᒌᓄᑦ 

ᑲᑉᐱᐊᓱᓐᖏᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ, ᒥᔅᑕ ᐅᑲᓕᖅ 

ᐊᐱᕆᒐᕕᑦ. ᐄ, ᐸᓖᓯᒃᑯᑦ ᐅᖃᖃᑎᒋᔪᓐᓇᑦᑕᒃᑲ 

ᑕᒪᑐᒥᖓ. ᖃᐅᑕᒫᖅᓯᐅᑎᖏᓐᓂᒃ ᐊᐅᓚᑕᖏᓐᓂᒃ 

ᖃᓄᐃᓕᒍᓐᓇᖅᕕᖃᖏᒃᑲᓗᐊᖅᑐᖓ, ᑭᓯᐊᓂ 

ᐃᖅᑯᓪᓕᐅᑎᒋᕋᑖᖅᑕᖓ ᐸᓖᓯᒃᑯᓐᓄᑦ 

ᐅᖃᐅᓯᕆᒍᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 

ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᑦᓯᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 476 - 3(2): ᐊᔾᔨᒌᑎᑦᑎᓂᖅ 

ᐱᓐᖑᐊᓂᕐᒥᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᔭᕋ ᒥᓂᔅᑐᖓᓐᓄᑦ 

ᐱᓐᖑᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥ ᒥᓂᔅᑐ ᑕᐹᕐᔪᒃ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᖅᑲᐅᒐᒪ ᑕᐃᒃᑯᐊ 

ᓄᓇᕗᒻᒥᐅᑦ ᐊᑭᑦᑐᕋᐅᑎᔭᖅᑐᖅᑐᑎᒃ 

ᐱᓐᖑᐊᕆᐊᖅᑐᐸᑦᑐᑦ ᐊᕕᑦᑐᖅᓯᒪᔪᓄᑦ 

ᓄᓇᕗᒻᒥᐅᓂᓗ. ᐃᓚᖏᑦ ᐊᑭᓕᖅᑕᐅᔾᔪᓯᖏᑦ 

ᐊᑦᔨᒌᖃᑦᑕᖏᒻᒪᑕ.  

 

ᒥᓂᔅᑕ ᐃᓱᒪᔅᓴᖅᓯᐅᕈᑎᖃᖅᓯᒪᕙ ᐊᑐᐊᒐᕐᓂᒃ 

ᐊᓯᔾᔩᓂᐊᕐᓂᕐᒥᒃ ᑮᓇᐅᔭᖅᑖᕆᕙᑦᑕᖏᓐᓂᒃ 

ᓄᓇᕗᑦᒥᐅᑦ ᐱᓐᖑᐊᖅᑏᑦ? 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐ ᓗᐃ ᑕᐹᕐᔪᒃ. 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑕᓐᓇ 

ᐊᐱᕆᓵᕋᕕᑦ ᑖᒃᑯᓄᖓ ᑮᓇᐅᔭᐃᑦ ᖃᖓᑦᑕᐅᑎᓄᑦ 

ᑐᕌᖓᓗᐊᓐᖑᐊᖅᑐᓂᒃ ᑖᒃᑯᐊ ᐃᓛᒃ 

ᐱᓐᖑᐊᖅᑐᖃᕐᓂᐊᖅᑎᓪᓗᒍ. ᑕᒪᓐᓇ ᓱᓕ 

ᓱᕐᕋᔅᓯᒪᓐᖏᒻᒪᑦ 2010-2011 ᐊᑐᖅᑎᓪᓗᒍ 

ᑖᒃᑯᓄᖓ ᖃᖓᑦᑕᐅᑎᔅᓴᓄᑦ ᐃᖏᕐᕋᔾᔪᑎᔅᓴᓄᑦ 

ᑮᓇᐅᔭᓂᑦ ᒪᓂᒻᒪᐃᕕᐅᓯᒪᒐᓗᐊᕋᑦᑕ $1,691,000, 

ᑲᑎᓕᒫᖅᑐᒋᑦ ᑕᒪᒃᑯᓄᖓ ᓇᒧᒃᑭᐊᖅ ᓄᓇᓖᑦ 

ᐊᓯᐊᓄᑦ ᐱᓐᖑᐊᕆᐊᖅᑐᕐᓂᐊᖅᑐᓄᑦ. 

 

ᑖᓐᓇ ᐊᒥᒐᐃᓐᓇᖃᑦᑕᒥᒻᒪᑦᑕᐅᖅ ᓲᕐᓗ ᐊᕐᕌᓂ 

246-ᓂᑦ ᑐᒃᓯᕋᖅᑐᖃᓚᐅᖅᑐᖅ, 22-ᓂᑦ 

ᓄᓇᓕᓐᓂᑦ. ᐊᒻᒪ ᑐᒃᓯᕋᐅᑎᓕᒫᑦ ᑲᑎᓕᒫᖅᑐᒋᑦ 

$4,984,000-ᖑᓚᐅᖅᑐᑎᑦ. $1,691,000 

ᑕᐃᓐᓇᕐᓂᑦ ᑮᓇᐅᔭᓂᑦ ᓲᓗ ᒪᓂᒪᔫᑎᖃᖅᑐᑕ 

ᐊᑐᕈᓐᓇᑕᖅᑎᓐᓂ. ᑖᓐᓇ 

ᐊᒥᒐᖅᓰᓐᓇᕋᑦᑕᐅᒐᓗᐊᖅ. 

ᑭᓯᐊᓂ ᑕᒪᓐᓇ ᓱᓕ ᑲᔪᓯᑐᐃᓐᓇᕋᓱᐊᖅᑕᕗᑦ 

ᑕᒪᒃᑯᓂᖓ ᐃᑲᔪᖅᑕᐅᔭᕆᐊᓕᓐᓄᑦ ᓄᓇᐃᑕ 

ᓯᓚᑖᓄᑦ ᐱᓐᖑᐊᕆᐊᖅᑐᕐᓂᐊᖅᑎᓪᓗᒋᑦ ᑕᒪᒃᑯᐊ. 

ᑕᒪᓐᓇ ᖃᐅᔨᒪᔭᕗᑦ.  

 

ᐊᒻᒪᓗ ᒫᓐᓇ ᖃᓄᖅᑑᕈᑎᒋᓇᓱᐊᖅᐸᓪᓕᐊᔭᕗᑦ 

ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ ᐱᓐᖑᐊᕐᓂᕐᒧᑦ 

ᖃᓄᒃᑲᓐᓂᖅ ᐋᖅᑭᓯᒪᑉᐸᑕ 

ᐱᐅᓂᖅᐹᖑᓇᔭᕆᐊᖅᓴᖓᓂ. ᑖᓐᓇ ᓄᑖᒥᑦ 

ᑐᖏᓕᖃᓕᖅᑎᓪᓗᖓ ᑕᒪᓐᓇ 

ᕿᒥᕐᕈᔭᐅᒃᑲᓐᓂᓚᐅᖅᑐᖅ, ᐊᒻᒪᓗ 

ᕿᕐᒥᕐᕈᐃᓇᕐᓂᐊᖅᑕᕗᑦ ᖃᓄᖅ 

ᐋᖅᑭᒋᐊᓪᓚᕕᒃᑲᓐᓂᕈᓐᓇᕐᒪᖔᖅ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 

ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒫᑦᓯ 12, 2010-ᖑᑎᓪᓗᒍ, ᒥᓂᔅᑕᐅᔪᖅ 

ᑭᐅᓚᐅᖅᓯᒪᒻᒪᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᒧᑦ, 

223-3(2) ᐅᖃᖅᓯᒪᔪᖅ ᐱᓐᖑᐊᖅᑏᑦ ᒥᔅᓵᓄᑦ. 

ᒥᓂᔅᑕ ᐅᖃᖅᑐᒥᓂᖅ: “ᓄᓇᕗᒻᒥ ᐊᕿᔩᑦ 

ᑲᑐᔾᔨᖃᑎᒌᖏᑦ ᖃᐅᔨᓴᖅᓯᓐᓈ 

ᐱᒋᐊᖅᑎᑦᑎᓚᐅᕐᒪᑕ ᐊᑭᓖᑎᑦᑎᖃᑦᑕᓂᕐᒥᑦ 

ᐱᓐᖑᐊᓂᐊᖅᑐᓄᑦ ᐊᕕᑦᑐᖅᓯᒪᔪᓂᑦ 2009-2010-

ᒥ”. ᑖᒃᑯᐊ ᐋᖅᑭᓯᒪᓂᖏᓐᓂ ᐃᖏᕐᕋᔾᔪᑏᑦ 

ᐊᑭᓕᐅᑎᐅᒋᐊᖃᓚᐅᖅᑐᑦ ᑕᒪᐃᓐᓄᑦ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᖅᑕᐅᓐᓂᓚᐅᓐᖏᒻᒪᑕ, ᐃᓚᐃᓐᓇᑯᓗᖏᑦ 

ᐊᑭᓕᖅᑕᒥᓂᐅᓪᓗᑎᑦ. ᓇᓪᓕᐊᓂᑐᐃᓐᓇᖅ 

ᓄᓇᓕᓐᓃᖔᕋᓗᐊᖅᑲᑦ 

ᐊᑭᓕᖅᑕᐅᓂᐊᓚᐅᕋᓗᐊᖅᓱᑎᑦ. 

 

ᑕᐃᑲᓂ 2010-2011-ᒥ ᕿᒥᕐᕈᔭᐅᓂᐊᕆᕚᑦ 

ᑕᐃᒫᔅᓴᐃᓐᓇᖅ 2009-2010 ᐊᕐᕌᒍᖓᓂ 

ᐆᑦᑐᓚᐅᕋᔅᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᐹᕐᔪᒃ.  

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑕᐃᓐᓇ 

ᐊᐱᕆᓵᖅᑐᖅ. ᑖᓐᓇ ᒫᓐᓇ ᐅᓂᒃᑳᖅᓯᒪᔪᒥᒃ 

ᐱᓯᒪᓐᖏᓐᓇᒪ. ᑭᓯᐊᓂ ᐅᑎᕐᕕᒋᔭᕆᐊᖃᕐᓂᐊᕋᒃᑯ 

ᑕᐃᓐᓇ ᐊᐱᖅᑯᓯᕆᓵᖅᑕᖓ 

ᖃᓄᐃᓕᐅᖓᓪᓚᑦᑖᓖᕐᒪᖔᑦ ᓱᓕᔪᒃᑯᑦ 

ᐅᓂᒃᑳᕐᕕᒋᔪᒪᓪᓗᒍ. ᑖᓐᓇ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑖᓐᓇ ᐊᐱᖅᑯᑎᒋᔭᖓ 

ᑐᓴᓚᐅᐱᓪᓚᓪᓗᒍ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐱᖅᑯᑏᑦ ᖃᐅᔨᒋᐊᓚᐅᕐᓗᓂ ᑭᐅᓂᐊᖅᐹ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᖅ.  

 

ᐊᐱᖅᑯᑦ 477 - 3(2): ᓄᓇᕗᑦ ᒐᕙᒪᒃᑯᑦ -  

ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑦ ᖁᓕᓄᑦ 

ᐸᕐᓇᐅᑦ ᐃᓄᓐᓂᑦ ᐃᓪᓗᖃᖅᑎᑦᑎᓂᕐᒧᑦ 

(ᐅᒡᔪᖅ) 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ.  

 

ᑕᖅᑭᐅᓚᐅᖅᑐᒥ ᓄᓇᕗᑦ ᑐᓐᖓᕕᒃᑯᑦ 

ᓴᖅᑮᓚᐅᕐᒪᑕ ᑭᒃᑯᑐᐃᓐᓇᕐᓄᑦ ᖃᕿᐊᖅᓯᓪᓗᑎᑦ 

ᒐᕙᒪᒃᑯᓐᓂ ᓄᓇᕗᒻᒥ ᐃᓪᓗᓕᕆᕈᑎᔅᓴᓂᑦ 

ᐸᐸᑦᓯᕕᐅᑉ ᐊᐅᓚᑦᓯᓂᕆᓚᐅᖅᑕᖓᓂ, ᐊᒻᒪᓗ 

ᒐᕙᒪᒃᑯᑦ ᓲᕐᓗ ᕿᒪᕉᑎᑐᐃᓐᓇᖅᑑᔭᕐᒪᑕ 

ᑲᑐᔾᔨᖃᑎᖃᕐᓂᕐᒥᑦ ᓄᓇᕗᑦ ᑐᓐᖓᕕᒃᑯᓐᓂ 

ᐊᕐᕌᒍᑦ ᖁᓕ ᐃᓗᐊᓂ 

ᐸᕐᓇᐅᑎᓕᕆᐊᕆᓯᒪᔭᖏᓐᓂ.  

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᖃᓄᐃᓕᖓᓕᕐᒪᖔᑕ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂ 

ᑲᑐᔾᔨᖃᑎᖃᑎᖃᕐᒪᖔᑕ ᓱᓕ ᒐᕙᒪᑐᖃᒃᑯᓐᓂ 

ᐊᔭᐅᕆᓂᕐᒧᑦ ᑮᓇᐅᔭᖅᑖᕈᑎᔅᓴᓂᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓂ, ᒥᓂᔅᑕ ᑕᒑᖅ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᓕᒫᖅᓯᒪᔭᕋᓗᐊᕋ ᑖᓐᓇ 

ᐅᖃᐅᓯᕆᔭᖓ ᑐᓴᒐᒃᓴᓕᕆᔨᓂᑦ 

ᐱᕙᓪᓕᐊᔪᓕᕆᔨᑎᒍᑦ. ᑭᓯᐊᓂ ᐅᕙᖓ ᐃᓱᒪᒋᔭᓐᓂ 

ᐅᖃᕈᓐᓇᖏᑦᑐᖓ ᑕᐃᓐᓇ ᒐᕙᒪᒃᑯᑦ 

ᕿᒪᕉᑎᓯᒪᒻᒪᖔᑕ ᐊᖏᕈᑎᒋᓚᐅᖅᑕᖓᓂᑦ 

ᑲᑐᔾᔨᓂᒃᑯᑦ ᖃᐅᔨᓯᒪᓐᖏᓇᒃᑯ. 

 

ᑖᒃᑯᐊ ᒐᕙᒪᒃᑯᑦ ᐃᓕᓴᖅᓰᓐᓇᖅᓯᒪᕗᑦ 

ᐃᑲᔪᖅᑐᖅᑕᐅᓂᕐᒥᓂᑦ ᓄᓇᕗᒻᒥᐅᓄᑦ, ᐱᓗᐊᖅᑐᒥ 

ᓇᒻᒥᓂᖅ ᐃᓪᓗᑖᕋᓱᐊᖃᑦᑕᖅᑐᓂᑦ 

ᐊᒥᓱᕈᒃᑲᓐᓂᖁᔨᔪᓂᑦ ᐃᓪᓗᔅᓴᓂᑦ. 

ᐃᓪᓗᑭᔅᓴᓗᐊᕐᓂᑯᒧᑦ ᐱᓕᕆᐊᕆᓇᓱᒃᑲᓗᐊᕋᑦᑎᒍ. 

ᐊᒻᒪ ᐱᒻᒪᕆᐅᕗᖅ ᐃᓅᓯᖃᑦᑎᐊᕐᓂᐊᕈᑦᑕ 

ᖃᓄᐃᓐᖏᑎᐊᕐᓗᑕ ᓂᓐᓂᐅᓐᖏᒋᐊᖃᕋᑦᑕ ᐃᓪᓗᒥ 

ᐱᕕᖅᑯᑐᑦᑎᐊᕐᓗᑕ ᐃᓅᖃᑎᒌᑦᑎᐊᕈᓐᓇᕋᑦᑕ 

ᑭᓯᐊᓂ.  

 

ᓱᓕ ᐃᑲᔪᖅᑐᖅᐸᕗᑦ ᓄᓇᕗᑦ ᑐᓐᖓᕕᒃᑯᑦ 

ᑐᓐᖓᕕᓕᐊᕆᓚᐅᖅᓯᒪᔭᖏᓐᓂᑦ ᒐᕙᒪᑐᖃᒃᑯᓐᓄᑦ 

ᐃᒡᓗᓕᐅᖁᔭᐅᓪᓗᑎᑦ 1,000 ᐅᖓᑖᓂ. ᑖᒃᑯᐊ 

1,000 ᓴᓇᔭᐅᓂᖏᑦ ᑎᑭᓕᖅᑕᕋᓗᐊᕗᑦ. 

ᑭᖑᓪᓗᖅᐹ ᐱᔭᕇᖅᑕᐅᕙᓪᓕᐊᓯᕗᑦ. ᐄ, ᑕᒫᓂ 

1,000-ᖏᓐᓃᓂᐊᖅᑐᑦ ᐃᓪᓗᓕᐊᑦ 

ᐱᔭᕇᖅᓯᒪᓕᖅᐸᑕ. ᐊᒻᒪ ᑖᒃᑯᐊ 

ᕿᒪᕉᑎᑐᐃᓐᓇᔾᔮᖏᑦᑎᐊᖅᑕᕗᑦ 

ᐊᖏᕈᑎᒋᓚᐅᖅᑕᕗᑦ ᑲᑐᔾᔨᖃᑎᒌᓐᓂᒃᑯᑦ 

ᐃᓪᓗᓕᕆᓂᐅᑉ ᒥᑦᓵᓄᑦ. ᓇᓪᓕᐊᓐᓄᑐᐃᓐᓇᖅ 

ᑎᒥᐅᔪᓄᑦ ᐱᒻᒪᕆᐅᓗᐊᕐᖓᑦ. ᑖᓐᓇ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᖃᕐᒪᖔᖅ ᐋᒡᒐᓘᓐᓃᑦ ᐅᖃᕈᓐᓇᖏᑦᑐᖓ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒻᓇ 

ᐊᐱᕆᒐᓗᐊᕋᑉᑯ ᓱᓕ ᑐᑮᖅᑎᑉᐹᓪᓕᕆᐊᔅᓴᑦᑕ 

ᐃᓪᓗᒃᓴᕚᓪᓕᕐᓂᑦ ᑐᓐᖓᕕᒃᑯᓪᓗ ᒐᕙᒪᒃᑯᓪᓗ 

ᐃᑲᔪᖅᑎᒌᒃᖢᑎᒃ ᑐᑮᖅᑐᖅᐹᓪᓕᖅᐸᑦ 

ᐃᒡᓗᒃᓴᕚᓪᓗᓐᓂ ᓯᕗᓂᒃᓴᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᓯᕗᒧᑦ ᐃᖏᕐᕋᓂᐊᖅᑎᓪᓗᑕ ᑖᒃᑯᐊ 

ᓯᕗᓪᓕᖅᐹᒥ ᑖᒃᑯᐊ ᒫᓐᓇ ᐱᓕᕆᐊᕆᕉᑕᕿᒐᑦᑎᒍ 

ᐱᐊᓂᒐᓱᒃᖢᒋᑦ.  

 

ᑕᐃᒃᑯᐊᓗ ᑲᑎᒪᔨᐅᖃᑎᒐ ᐅᐱᕐᖓᒃᓵᖅ ᐊᕐᕌᓃᓛᒃ 

ᐅᖃᐅᓯᕆᓚᐅᖅᑕᖏᑦ ᐊᑭᑐᓗᐊᓐᖏᑦᑐᓂᒃ 

ᐃᒡᓗᓕᐅᕐᓂᕐᒥ ᐱᓕᕆᐊᖑᓂᕋᖅᑕᐅᔪᑦ 

ᖃᓪᓗᓈᑎᑐᑦ, ᐊᒻᒪ ᑖᒃᑯᐊ ᐱᐊᓂᒋᐊᖃᕐᖢᑎᒍᑦ 

ᑮᓇᐅᔭᑦ ᒐᕙᒪᑐᖃᒃᑯᓐᓂᒃ ᑕᒪᕐᒥᒃ ᑐᓂᔭᐅᓂᐊᖅᐸᑦ 

$100 ᒥᓕᐊᓐ. ᑕᐃᓐᓇ ᒫᑦᓯ 31, 2012-

ᖑᓚᐅᙱᓐᓂᖓᓂ ᐱᐊᓂᒃᓯᒪᔭᕆᐊᖃᕋᑦᑎᒍ 

ᑖᒃᑯᐊ ᐱᓇᓱᓪᓚᕆᒃᑲᑦᑎᒍ. ᑕᒪᒃᑯᐊ 

ᖃᒡᓕᕙᓪᓕᐊᓕᖅᐸᑕ ᐱᐊᓂᓐᓂᖏᑦ. 

 

ᐊᒻᒪᓗ ᒐᕙᒪᑐᖃᒃᑯᑦ ᐅᖃᖃᑎᒋᔭᐅᖏᓐᓇᖅᖢᑎᒃ 

ᐃᒡᓗᓕᕆᓂᖅ ᑲᑎᒪᖃᑎᒋᔭᐅᙱᓐᓇᕐᖢᑎᒡᓘᒻᒪᑕ  

ᑕᐃᒪ ᒫᓐᓇᒥ ᐱᒡᓗᒋᑦ. ᐊᒻᒪ ᐅᖃᕈᓐᓇᖅᑐᖓ, 

ᑕᐃᒃᑯᐊ ᑲᓇᑕᒥ ᑭᓪᓕᓯᓂᐊᖅᑎᒃᑯᑦ ᒫᓐᓇ 

ᐃᑲᔪᖅᑎᒋᒐᑦᑎᒍ ᓄᓇᓕᖕᓂ ᓄᓇᕗᑦᓕᒫᑦᑎᐊᒥ 

ᐃᒡᓗᓕᕆᓂᕐᒧᑦ ᐱᔭᕆᐊᖃᖅᑐᓂᒃ ᓈᓴᐃᔾᔪᑎᒥᒃ 

ᐱᓕᕆᒻᒪᑕ. ᐊᒻᒪ ᑕᐃᓐᓇ ᐃᑲᔪᕐᓂᖃᕐᓂᐊᖅᑐᖅ 

ᖃᑦᑎᓂᒃ ᓱᓕ ᐃᒡᓗᓂᒃ ᐱᔭᕆᐊᖃᕐᒪᖔᑦᑕ. 

 

ᒫᓐᓇ ᑕᐃᒃᑯᐊ ᐱᓕᕆᐊᖑᖕᒪᑕᐅᒻᒪᑕᒎᖅ ᑲᓇᑕᒥ 

ᑭᓪᓕᓯᓂᐊᖅᑎᒃᑯᑦ ᐱᐊᓂᒃᑕᕋᓗᐊᖏᑦ. 

ᐊᑯᓂᐅᙱᑦᑐᖅ ᐃᒻᒪᖄ ᐅᑭᐅᖅ ᑲᑎᒪᑎᓪᓗᑕ 

ᑕᐃᓐᓇ ᐃᑲᔪᕐᓂᖃᕐᓂᐊᖅᑐᖅ ᑕᕝᕗᖓ 

ᓴᖅᑭᑎᒍᓐᓇᕐᓂᐊᖅᑕᕋ ᑲᓇᑕᒥ ᑭᓪᓕᓯᓂᐊᖅᑎᒃᑯᑦ, 

ᐃᒡᓗᓂᑦ ᐊᑐᕈᒪᓂᖅᐳᑦ ᓄᓇᕗᑦᒥ 

ᐱᓕᕆᐊᕆᔭᖓᑦ. ᑖᓐᓇ ᑕᒡᕙ ᓯᕗᓪᓕᖅᐹᖑᓪᓗᒍ 

ᒐᕙᒪᑐᖃᒃᑯᓐᓄᑦ ᑐᓂᔾᔪᑎᒋᒋᐊᕐᓂᐊᖅᑕᕗᑦ 

ᐱᐊᓂᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 

ᐃᓚᒋᐊᕈᑦ, ᒥᔅ ᐅᒡᔪᒃ.  

 

ᐅᒡᔪᖅ (ᑐᓵᔨᑎᒍᑦ): ᓇᓗᓪᓗᖓ ᓄᓇᕗᑦ 

ᑐᙵᕕᒃᑯᑦ ᖃᐅᔨᒪᓪᓚᕆᒃᑲᓗᐊᕐᒪᖔᑕ, 

ᐋᖅᑭᑦᓱᐃᓂᕐᒥᒃ ᑎᑎᕋᐅᔭᕐᓂᕐᒥᒃ ᐃᓪᓗᑦᓴᓂᒃ 

ᐃᓪᓗᓕᐅᕐᓂᒥᓪᓗ. ᑭᓯᐊᓂ ᓄᓇᕗᑦ ᑐᙵᕕᒃᑯᑦ 

ᐃᑲᔪᕐᓂᖃᓪᓚᕆᒍᓐᓇᕐᒪᑕ ᐊᕕᑦᑐᖅᓯᒪᔪᐃᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐃᑲᔪᕈᓐᓇᕐᒪᑕ. ᑕᕝᕘᓇ 

ᐃᓄᐃᑦ ᐱᓕᒻᒪᓴᖅᑕᐅᓂᖏᑎᒍᑦ 

ᐃᓪᓗᓕᐅᕆᐅᖅᓴᓂᒃᑯᑦ ᐊᒻᒪ 

ᑎᑎᕋᐅᔭᕆᐅᖅᓴᓂᒃᑯᑦ ᐃᓪᓗᑦᓴᓂᒃ. ᐱᓗᐊᖅᑐᒥᒃ 

ᑕᐃᓐᓇ ᓄᑖᖅ ᐃᓕᓐᓂᐊᕐᕕᑖᖅᑲᐅ 

ᐃᖅᑲᓇᐃᔭᖅᑎᔅᓴᓄᑦ ᐃᓕᓐᓂᐊᓯᓐᓈᑦ 

ᑕᑯᓐᓇᓕᕐᓗᒍ. ᖃᓄᐃᓕᖓᓕᖅᐸ ᑕᒪᓐᓇ? 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᐃᒫᒃ ᑭᐅᔪᓐᓇᖅᑕᕋ 

ᑖᓐᓇ ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᒐᓚᐃᑦ 

ᖃᐅᔨᒪᒐᓚᒃᑖᓗᒋᒐᒃᑭᑦ. ᑕᒪᕐᒥᓕᒫᑦᑎᐊᖅ 

ᖃᓂᖃᖅᑎᓪᓗᖏᓪᓗ ᖃᐅᔨᒪᔭᐃᓐᓇᕆᓪᓗᒋᑦ, 

ᐊᒻᒪᓗ ᐱᒋᐊᖅᑎᓐᓂᑯᒋᒐᒃᑭᑦ ᑖᓐᓇ 

ᑲᙳᓇᒐᓚᙱᑎᐊᖅᖢᓂ ᐅᖃᕈᓐᓇᕐᖢᒍ. 

ᑕᐃᒃᑯᐊᓕ ᐱᓕᕆᖃᑎᒋᓂᕋᓲᕆᒐᒃᑭᑦ 

ᐱᓕᕆᖃᑎᒋᓪᓚᕆᓐᓂᐊᖅᑕᕗᑦ. 

 

ᐊᒻᒪ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᑦ 

ᐊᑐᖅᑕᐅᔪᓐᓇᖅᖢᑎᒃ ᐃᓕᓐᓂᐊᖅᐸᓪᓕᐊᔪᓄᑦ, 

journeyman-ᖑᕋᓱᑦᑐᑦ ᐃᑲᕐᕋᑖᕐᕕᐅᓪᓗᑎᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᒋᓂᐊᖅᑕᕗᑦ 

ᑕᒪᒃᑯᓂᖓ. ᐅᕙᒍᓪᓕ ᐃᑲᕐᕋᓂᓪᓗ ᐊᒻᒪ 

ᐱᓕᒻᒪᒃᓴᖁᓪᓗᒋᑦ. ᑖᒃᑯᐊ ᓱᓕ ᐃᖏᕐᕋᔪᑦ, 

ᐊᒥᓲᓪᓗᑎᒡᓗ ᑕᐃᒃᑯᐊ. ᑖᓐᓇ ᐊᑭᑐᓗᐊᓐᖏᑦᑐᓂᒃ 

ᐃᒡᓗᓕᐅᕐᓂᕐᒧᑦ ᐱᓕᕆᐊᖅ ᐱᒋᐊᕐᒪᑦ 

ᐃᒡᓗᓕᐅᕐᓂᕐᒧᑦ ᐸᐸᑦᑎᔩᑦ ᐱᒋᐊᕐᒪᑦ 

ᐊᒥᓱᑲᓪᓛᓗᐃᑦ ᕿᔪᓕᕆᔨᓪᖑᕋᓱᒻᒪᑕ, ᑖᒃᑯᐊ 

ᐱᐊᓂᒃᑎᒐᓱᐊᖅᑕᕗᑦ. ᐊᒻᒪᓗ ᓂᖏᕐᕕᐅᑦᑕᕐᖢᑎᒃ 

ᑕᐃᒃᑯᓂᖓ ᐃᑲᕐᕋᓂᒃ ᐊᑐᕆᐊᖃᕐᒪᑕ 

ᐃᓕᓐᓂᐊᕐᕕᒻᒧᑦ ᐅᑎᒃᑲᓂᕐᓂᐊᕐᖢᑎᒃ.  

 

ᑕᐃᒪᓐᓇᐃᓕᐅᖃᑎᒋᓂᐊᖅᑕᕗᑦ, ᐊᒻᒪ 

ᓇᓗᓇᙱᑦᑐᖅ ᑖᒃᑯᐊ ᐅᑭᐅᖅ ᑕᒪᑐᒥᖓ 

ᐱᓕᕆᕙᓪᓕᐊᑎᓪᓗᑕ ᐅᖃᕈᓐᓇᓂᐊᖅᑐᒍᑦ 

ᖃᓄᐃᓕᖓᒃᑲᓂᖅᑐᒥᒃ ᑕᐱᕆᓕᖅᐸᓕᐊᒻᒪᖔᑕ 

ᐃᓄᒃᑎᒍᑦ ᑲᑐᔾᔨᖃᑎᒌᓪᓗ ᐊᒻᒪ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ. ᒥᓂᔅᑑᑎᓪᓗᖓ ᑕᐃᒃᑯᐊ 

ᐃᑲᔪᖅᑎᒋᔪᒪᓂᐊᖅᑕᕗᑦ, ᐊᒻᒪᓗ  

ᐅᖃᖃᑎᒋᔪᓐᓇᖅᖢᒋᑦ ᖃᖓᑐᐃᓐᓇᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 

ᐱᖓᔪᐊᑦ, ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅ 

ᐅᒡᔪᖅ. 

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᒃᑯᑦ): 

ᖃᐅᔨᒪᔪᐃᓐᓇᐅᒐᑦᑕ ᓄᓇᕗᑦ ᑐᓐᖓᕕᒃᑯᑦ 

ᒐᕙᒪᑐᖃᒃᑯᓐᓂᑦ ᐃᖅᑲᑦᑐᐃᕕᓕᐊᕈᔾᔨᒻᒪᑕ 

ᑐᒃᓯᕋᖅᑐᑎᒃ $1 ᐱᓕᐊᓂᒃ ᐊᓐᓇᐃᓯᒪᓂᖏᓐᓄᑦ. 

ᑕᐃᒪ ᓄᓇᕗᑦ ᑐᓐᖓᕕᒃᑯᑦ 

ᐃᖅᑲᑦᑐᐃᕕᓕᐊᕈᔾᔨᓂᖏᑦ ᓵᓚᔅᓴᖅᑐᒥᓂᐅᑉᐸᑕ 

ᐃᒻᒪᖃ $1 ᐱᓕᐊᓐ ᐃᓚᖏᑦ 

ᐃᓪᓗᓕᐅᕈᑕᐅᔪᓐᓇᕐᒪᑕ. ᒥᓂᔅᑕ 

ᐃᓱᒪᔅᓴᖅᓯᐅᕈᑎᖃᕈᓐᓇᖅᐹ ᓄᓇᕗᑦ ᑐᓐᖓᕕᒃᑯᑦ 

ᓯᕗᓕᖅᑎᖏᓐᓂᒃ ᐱᓕᕆᖃᑎᖃᕐᓂᕐᒥᒃ?  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᕈᓐᓇᖅᑐᖓ, ᑭᓯᐊᓂ 

ᑐᓴᖅᑎᒍᓐᓇᕐᓂᕋᑦᑕᕋ ᑭᓯᐊᓂ 

ᐅᖃᐅᓯᐅᕙᓪᓕᐊᓯᒪᔪᓂᒃ.  

 

ᑕᕝᕙᓂ ᒥᓂᔅᑕᐃᑦ ᒫᓃᑦᑐᑦ ᑲᑎᒪᔨᖏᑦ ᐃᓄᐃᑦ 

ᑎᒥᖁᑎᖏᓐᓂᒃ ᐅᕝᕙᓘᓐᓃᑦ ᓇᒻᒥᓂᕆᔭᐅᔪᓂᒃ 

ᐅᖃᐅᑎᒍᓐᓇᖏᓐᓇᑦᑕ ᖃᓄᐃᓕᐅᖁᓗᒋᑦ. 

ᓇᒻᒥᓂᖅ ᐱᓕᕆᕝᕕᒋᒻᒪᒋᑦ. 

ᐅᖃᑎᒍᓐᓇᖅᑕᕋᓗᐊᕗᑦ, 

ᐅᖃᐅᑎᒋᐊᕈᓐᓇᖅᑕᕋᓗᐊᕗᑦ, ᐃᑲᔪᕈᓐᓇᕐᒪᖔᑕ 

ᐃᓪᓗᓕᕆᓂᕐᒥᒃ. ᑭᓯᐊᓂ ᑕᐃᒃᑯᐊ ᐊᐅᓚᑦᓯᒥᔨᖏᑦ 

ᐊᖏᔪᖅᑲᐅᑎᖏᑦ ᓯᕗᓪᓕᐅᑎᒍᒪᔭᖏᑕ ᓄᓇᕗᑦᒧᑦ 

ᒪᓕᒋᐊᖃᒻᒥᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᐊᓪ, ᕿᑭᖅᑖᓘᑉ 

ᓂᒋᐊᓄᑦ. 

ᐊᐱᖅᑯᑦ 478 - 3(2): ᑐᑭᓯᒋᐊᕈᑎᑦ 

ᐱᓕᕆᐊᓂᑦ (ᓯᐊᓪ) 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓄᑦ.  

 

ᐃᖃᓗᓐᓂ  ᑖᓐᓇ ᐊᓪᓚᒡᕕᑦᑖᖅᑲᐅᖑᔪᖅ, 

ᐊᒻᒪᑦᑕᐅᖅ ᐅᖅᑰᓂᐅᑉ ᐊᒥᐊᒃᑯᓪᓗᖓᓄᑦ 

ᐅᖅᑰᓴᐅᑎ ᐃᑲᔪᖅᓯᒪᓕᖅᑲ ᐊᑭᑭᓪᓕᒋᐊᕈᑎᓄᑦ? 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᓯᐊᓪ. ᖁᓪᓕᒃ  

ᐆᒪᖅᑯᑎᓕᕆᔨᖏᓐᓄᑦ ᒥᓂᔅᑕ, ᐊᖓᔪᖅᑳᖅ ᓗᐊᓐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ):ᖁ 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒍ. ᒪᕐᕈᐃᓐᓇᑯᓗᒃ ᑖᒃᑯᐊ? 

ᐋᒡᒑ? 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓂᐊᓕᕐᒥᔭᕋ ᖃᑦᓯᕌᖅᐸ ᐊᓪᓚᕕᒻᒧᑦ 

ᐊᓪᓚᒡᕕᓕᐊᖑᓚᐅᖅᑐᖅ. ᐊᒻᒪᑦᑕᐅᖅ ᐊᑭᖓ ᑖᒃᑯᐊ 

ᐅᖅᑰᓴᐅᑎᒋᔭᐅᕙᑦᑐᑦ, ᖃᑦᓯᑐᖅᑲ? 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ); ᖁᔭᓐᓇᒦᒃ, 

ᐅᖃᖅᑏ. ᓇᓗᓇᐃᖅᑐᖅᓯᒪᓪᓚᑕᖅᑐᓂᒃ ᑕᒪᒃᑯᓄᖓ 

ᐊᑭᖏᓐᓂᒃ ᐱᓯᒪᖏᓐᓇᒪ ᒫᓐᓇ. ᖃᐅᔨᒋᐊᓚᐅᕐᓗᒍ 

ᑭᐅᒋᐊᖃᕋᔭᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐅᑉᐹ 

ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᑎᖅᐸᓪᓕᐊᕚᑦ ᐊᑭᓕᐅᑎᕕᓃᑦ ᐃᓚᖏᑦ? ᑕᒃᑯᐊ 

ᐅᖅᑰᓴᐅᑎᑦ ᑭᐊᓐᓂᖓᓂᒃ ᐊᑭᑭᓐᓂᖅᓴᐅᓕᖅᐸ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᕋᑖᖅᑐᖓ ᑭᐅᓂᐊᕐᓂᕋᑦᑐᒍ 

ᖃᐅᔨᒋᐊᓚᐅᕐᓗᖓ ᐊᐱᖅᑯᑎᖓᓂᒃ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ, ᒥᓂᔅᑕ. 

ᖁᔭᓐᓇᒦᒃ, ᒥᔅᑕ ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  

 

ᐊᐱᖅᑯᑦ 479 - 3(2): ᐊᑐᖅᑐᐊᕈᑎᑦ ᑐᕋᐃᒍᕌᒻ 

ᐃᓪᓗᒧᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ (ᑐᓵᔨᒃᑰᓐᖏᑦᑐᖅ) 

ᒐᕙᒪᓕᕆᔨᒃᑯᓐᓄᑦ ᒥᓂᔅᑐᔪᖅ 

ᓂᑯᕕᑲᐃᓐᓇᑲᓐᓂᓂᐊᕐᖓᑦ. 

 

ᑖᓐᓇᐃᓛᒃ ᑐᓴᕐᓇᖃᑦᑕᖅᓯᒪᒻᒪᑦ ᑕᒫᓂ ᐅᕙᖓ 

ᑭᒡᒐᑐᖅᕕᖓᓂ ᑖᓐᓇ ᑐᕋᐃᒍᕌᒻᒥ ᖃᓪᓗᓈᑎᑐᑦ 

ᑕᐃᔭᐅᓲᖅ, ᐃᓄᒃᑎᑐᒃᑭᐊᖅ ᖃᓄᖅ 

ᑕᐃᔭᐅᓱᖑᒐᓗᐊᖅ, ᐊᓪᓚᒡᕕᒃ 

ᐃᖅᑲᓇᐃᔭᖅᑎᑎᓐᓄᑦ ᐊᑐᖅᑕᐅᕙᑦᑐᖅ. ᑖᓐᓇᐃᓛᒃ 

ᐊᑐᖅᑕᐅᕕᒋᓛᖅᑕᖓ ᐃᓱᓕᒃᕕᒃᓴᖃᕐᖓᑦ ᒫᑦᓯ 13-

ᒥ, 2013-ᒥ. ᐊᕐᕌᒍᑕᒫᑦ ᐊᑭᓕᕆᐊᖃᑉᐸᑦᑐᑎᒍ 

$662,760-ᒥᒃ ᑖᒃᑯᐊ ᐊᑐᕈᑎᖏᑦ ᑕᑯᒃᓴᐅᒻᒪᑕ. 

ᑖᒃᑯᐊᖃᐃ ᒐᕙᒪᒃᑯᑦ ᐸᕐᓇᐸᓪᓕᐊᒐᓗᐊᖅᑲᑦ 

ᐊᓯᐊᓄᑦ ᓅᑉᐸᓪᓕᐊᒍᓐᓇᓛᕐᒪᖔᑕ ᓯᕗᓂᒃᑎᓐᓂ 

ᑖᓐᓇ ᓄᖑᓚᐅᖏᓐᓂᖓᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᖅᑎ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᓂᑯᕕᑎᒃᑲᒻᒪ ᓂᑯᕕᑦᑐᒪᓕᑦᑎᐊᑎᓪᓗᖓ. ᒥᔅᑕ 

ᐅᑲᓕᖅ ᐊᐱᕆᒐᕕᑦ ᑖᑉᓱᒥᖓ ᖁᕕᐊᓇᖅ.  

 

ᑖᒃᑯᐊ ᒐᕙᒪᒃᑯᓂᓛᒃ ᑖᒃᑯᓂᖓ ᐃᓪᓗᓂᑦ 

ᑎᑎᕋᕐᕕᓐᓂ ᐊᑐᖅᑐᐊᖅᑕᒥᓂᑦ 

ᐃᓱᓕᑉᐸᓪᓕᐊᓂᖏᑦ ᒪᓕᒃᖢᒋᑦ, ᑖᒃᑯᐊ ᐃᓪᓗᕐᔪᐊᑦ 

ᐊᑐᒃᑲᓐᓂᒐᒃᓴᐅᓂᐊᕐᒪᖔᑕᓘᓐᓃᑦ 

ᐊᓯᐊᓄᐊᕆᐊᖃᕐᓂᐊᖅᐸᑦ,  

ᓂᕈᑐᓂᖅᓴᕐᒧᐊᕆᐊᖃᕐᓂᐊᖅᐸᑦ,  

ᓂᕈᑭᓐᓂᖅᓴᒧᐊᕆᐊᖃᕐᓂᐊᖅᐸᑦ. ᑕᒪᒃᑯᐊᓗᑦᑖᑦ 

ᕿᒥᕐᕈᔭᐅᑦᑎᐊᕐᓗᑎᐅᒋᐊᖃᓲᖑᒻᒪᑕ.  

 

ᑖᓐᓇᓗ ᒫᓐᓇ ᐊᑐᒐᒃᓴᖓ ᐃᓱᓕᕝᕕᐊ 

ᐊᕙᓂᑲᓪᓚᐅᒻᒪᑦ ᓱᓕ, ᐊᓯᖏᑦ 

ᐱᓕᕆᐊᔅᓴᐅᑎᓪᓗᒋᑦ. ᑖᓐᓇ ᓇᓗᓇᓐᖏᑦᑐᖅ 

ᐃᓱᓕᕝᕕᔅᓴᖓ ᖃᓪᓕᕙᓪᓕᐊᓂᖓ ᒪᓕᓪᓗᒍ 

ᕿᒥᕐᕈᔭᐅᓂᐊᖅᑐᑦ ᑎᑎᕋᕐᕖᑦ ᐃᓂᖏᑦ ᓈᒻᒪᑉᐸᑦ, 

ᓈᒻᒪᖏᑉᐸᑦ, ᓇᐅᒃᑯᑦ ᐋᖅᑭᒋᐊᕆᐊᖃᕐᓂᖏᓐᓂ 

ᑕᒪᒃᑯᓂᖓ ᕿᒥᕐᕈᓂᐊᖅᐳᒍᑦ ᑖᑉᓱᒧᖓ. 

ᕿᒥᕐᕈᐃᓐᓇᓲᖑᒐᑦᑕᐃᓛᒃ ᑕᒪᒃᑯᓂᖓ 

ᐱᓕᕆᐊᖃᓕᕌᖓᑉᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 

ᐃᓚᒋᐊᕈᑦ, ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 

ᐊᐱᕆᑦᑕᐅᑎᒋᓇᓱᑦᑕᕋ, ᐃᒫᒃ ᐸᕐᓇᐸᓪᓕᐊᖁᓪᓗᒋᑦ 

ᑖᓐᓇ ᐊᓪᓚᕝᕕᐅᔪᑦ ᐊᑐᖅᑕᐅᔪᖅ 

ᖃᕗᕝᕕᐅᖃᑦᑕᖅᓯᒪᒻᒪᑦ ᐅᖁᐋᓘᖃᑦᑕᕐᓂᖓᓄᑦ.  

ᑕᐃᒫᒃ ᑕᒪᓐᓇ ᖃᐅᔨᒪᓇᖅᑎᓪᓗᒍ. 

ᑐᐊᕕᓗᐊᖁᔨᔾᔮᖏᓐᓇᒪ ᒐᕙᒪᒋᔭᑦᑎᓐᓂ. 

 

ᐊᐱᕆᖅᑳᕈᒪᔭᕋ, ᑖᓐᓇ 

ᐸᕐᓇᐸᓪᓕᐊᓂᐊᕋᓗᐊᕐᒪᖔᑕ ᓯᕗᓂᑦᑎᓐᓂ ᑕᐃᓐᓇ 

ᑎᑭᑲᓪᓚᕕᐅᑎᓛᕐᒥᒐᑦᑎᒍ ᐅᓪᓗ ᖃᐃᕙᓪᓕᐊᔪᖅ. 

ᑖᓐᓇ ᒥᓂᔅᑕᐅᔪᖅ ᐃᓇᒋᐊᒃᑲᓐᓂᕋᓱᒃᐸᕋ 

ᐸᕐᓇᐸᓪᓕᐊᒍᓐᓇᓛᕐᒪᖔᑕ ᓯᕗᓂᑦᑎᓐᓂ ᓄᑖᒥ 

ᐊᑐᕈᒥᓇᕐᓂᖅᓴᒥᑦ ᐊᓪᓚᕕᔅᓴᒥᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᖁᔭᓐᓇᒦᒃ, ᒥᔅᑕ ᐅᑲᓕᖅ ᑖᑉᓱᒥᖓ 

ᑐᐹᖅᓴᐃᕙᒌᕋᕕᑦ. ᑕᒪᒃᑯᐊ  

ᐅᔾᔨᖅᑐᖅᑕᐅᖏᓐᓇᕆᐊᖃᓲᖑᒻᒪᑕᐃᓛᒃ ᑎᑎᕋᕐᕕᒃ 

ᓇᓃᓕᕐᒪᖔᑕ.  

 

ᐅᖃᐅᑎᓚᐅᕋᒃᑯ ᑖᑉᓱᒥᖓ ᐅᖃᐅᓯᖃᖅᑎᓪᓗᑕ, 

ᔫᓐ-ᒥᓗᑭᐊᖏᓐᓇ ᑲᑎᒪᑎᓪᓗᑕ, ᑕᐃᓐᓇ 

ᐅᖁᐋᓘᓂᕋᓚᐅᖅᑕᖓ ᐅᖁᐋᓗᑦᑕᖃᓐᖏᑦᑐᖅ. 

ᓴᓗᒻᒪᖅᑕᐅᓚᐅᖅᑐᖅ. ᑕᐃᑲᓂᓘᓐᓃᑦ 

ᕕᕗᐊᕆᐅᑎᓪᓗᒍ ᑕᒪᓐᓇ 

ᖃᐅᔨᓴᖅᑕᐅᑲᓐᓂᓚᐅᕐᒪᑦ 

ᐅᓗᕆᐊᓇᕐᓂᖅᑕᖃᓐᖏᒃᑲᓗᐊᕐᒪᖔᖅ. ᑕᐃᓐᓇ 

ᑎᑎᕋᕐᕕᒃ ᐅᖃᐅᓯᕆᔭᖓ 

ᐅᓗᕆᐊᓇᕐᓂᖅᑕᖃᓐᖏᑦᑐᖅ. 

ᐅᓗᕆᐊᓇᕐᓂᖅᑕᖃᓚᐅᓐᖏᑦᑐᖅ ᖃᐅᔨᓴᖅᑕᐅᒻᒪᑦ 

ᑕᐃᑲᓂ ᕕᕗᐊᕆᒥ. ᑕᐃᒃᑯᐊ ᖃᐅᔨᓴᕐᓂᐅᓚᐅᖅᑐᑦ 

ᐅᓗᕆᐊᓱᖁᓐᖏᑕᒃᑲ ᑕᐃᒃᑯᐊ ᑕᐃᑲᓂ ᓴᓇᔪᑦ.  

 

ᒫᓐᓇ ᑕᐃᓐᓇ ᐅᖂᓂᐅᓚᐅᖅᑐᖅ ᐱᑕᖃᕈᓐᓃᖅᑐᖅ. 

ᑕᐃᓐᓇ ᐅᑉᓗ ᖃᓪᓕᕙᓪᓕᐊᓕᖅᐸᑦ ᑕᒪᒃᑯᐊ 

ᐸᕐᓇᑎᐊᕐᓂᐊᖅᐸᕗᑦ. ᖁᔭᓐᓇᒦᓪᓗ ᑐᐹᖅᓴᐃᒐᕕᑦ. 

ᑕᐃᒪᑐᖅ ᒫᑦᓯ 2013 ᖃᓪᓕᑲᓐᓂᖅᐸᑦ 

ᐃᖅᑲᐃᑎᒋᐊᑲᓐᓂᕈᒫᖅᐸᒻᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᕈᓐᓃᖅᐸᑦ. 

(ᑐᓵᔨᑎᒎᓕᖅᑐᖅ) ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 480 - 3(2): 

ᐊᔪᖅᓴᕈᓐᓃᑎᑦᑎᑲᓐᓂᕋᓱᐊᕐᓂᕐᒥᑦ 

ᖃᓄᖅᑑᖃᑎᒌᓐᓂᕐᒧᑦ ᓄᓇᕗᑦ ᒐᕙᒪᒃᑯᑦ 

ᐊᒻᒪ ᓄᓇᕗᑦ ᑐᓐᖓᕕᒃᑯᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑕ ᑕᑉᑑᓇ. 

 

ᐱᔾᔪᑎᒋᓪᓗᒍ ᒫᓐᓇ ᑐᓴᖅᑎᑕᐅᕋᑖᓚᐅᕋᑦᑕ 

ᐱᕙᓪᓕᐊᔪᓕᕆᔨᒃᑯᑦ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᖃᑎᖃᕐᒪᑕ 

ᐊᔪᖅᓴᕈᓐᓃᑎᑦᑎᑲᓐᓂᕋᓱᐊᕐᓂᕐᒥᑦ ᓄᓇᓕᓐᓂ  

ᖃᓄᖅᑑᖃᑎᖃᕐᒪᑕ. ᓄᓇᕗᑦ ᑐᓐᖓᕕᒃᑯᑦ 

ᐊᖏᖃᑎᒌᖃᑎᖃᖅᓱᑎᑦ ᓄᓇᕗᑦ ᒐᕙᒪᒃᑯᖏᓐᓂ 

ᖃᓄᖅᑑᖃᑎᒌᓐᓂᐊᕐᒪᑕᒎᖅ ᖃᓄᖅ 

ᐋᖅᑭᓱᐃᒋᐊᖃᕐᒪᖔᑕ ᐊᔪᖅᓴᕈᓐᓃᑲᓐᓂᕈᑎᔅᓴᓂᑦ 

ᓄᓇᕗᒻᒥᐅᓄᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᒻᒥᑦ 

ᐋᖅᑭᓱᐃᖃᑎᖃᖅᓯᒪᓕᖅᐹᑦ ᓄᓇᕗᑦ 

ᑐᓐᖓᕕᒃᑯᓐᓂ ᐊᔪᖅᓴᕈᓐᓃᐹᓪᓕᑎᑦᑎᓇᓱᓐᓂᕐᒥ 

ᓄᓇᕗᒻᒥᐅᓂᑦ ᐱᔾᔪᑎᒋᓪᓗᒍ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᐲᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒐᕕᑦ. ᒫᓐᓇ ᐊᖏᕈᑎᑕᖃᙱᓚᑦᑖᖏᑦᑐᖅ 

ᑎᑎᕋᖅᓯᒪᔪᑎᒍᑦ. ᑭᓯᐊᓂ ᐱᑕᖃᓕᓛᖅᑑᒐᓗᐊᖅ. 

 

ᑕᐃᓐᓇ ᑐᓴᖅᑎᑦᑎᒍᑎᒋᓚᐅᖅᑕᕗᑦ 

ᐱᕙᓪᓕᐊᔪᓕᕆᔨᒃᑯᑦ ᕿᑭᖅᑖᓗᒻᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᖃᖅᑐᑕ, ᓱᓕ 

ᐋᖅᑭᑦᓱᐃᖃᑎᒋᕙᓪᓕᐊᒐᑦᑎᒍ. ᑲᑎᒪᖃᑎᒌᑉᐸᑦᑐᑕ, 

ᐅᖃᐅᓯᒋᕙᓪᓕᐊᓪᓗᒋᑦ ᖃᓄᖅ ᐱᐅᓯᖃᕐᓂᐊᕐᒪᖔᑦ, 

ᐊᐅᓚᓂᖃᕐᓂᐊᕐᒪᖔᑦ  

ᐊᔪᖅᓴᕈᓐᓃᖅᐹᓪᓕᑎᑦᑎᒐᓱᓐᓂᕐᒥᒃ ᓄᓇᓕᓐᓂᒃ, 

ᐅᕝᕙᓗ ᐃᓅᖃᑎᒌᓂᒃ. ᑖᒃᑯᐊ ᑲᑐᔾᔨᖃᑎᒋᓗᒋᑦ 

ᓯᓚᖅᑲᑎᕗᑦ ᑮᓇᐅᔭᓕᐅᕋᓱᑐᐃᓐᓇᖏᑦᑐᑦ ᑎᒥᐅᔪᑦ. 

ᖁᔭᓐᓇᒦᒃ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐆᑦᑑᑎᑦᑎᐊᕙᐅᒻᒥᔪᖅ ᐃᒻᒥᓃᖅᑕᐃᓕᓂᕐᒧᑦ 

ᖃᓄᖅᑑᕈᑕᐅᓯᒪᔪᖅ ᐸᕐᓇᐅᑎᖏᑦ. ᓄᓇᕗᑦ 

ᑐᙵᕕᒃᑯᑦ ᐊᒻᒪ ᒐᕙᒪᒃᑯᑦ ᓄᓇᕗᒻᒥ 

ᐱᓕᕆᖃᑎᒌᓚᐅᕐᒪᑕ ᐃᓄᐃᓪᓗᑦ ᑲᑐᔾᔨᖃᑎᒌᖏᑦ 

ᑕᐃᒪ ᓯᓚᑖᓂᓗ ᑕᐃᒫ 

ᖃᓄᖅᑑᖃᑎᒌᑦᑎᐊᓇᕐᓂᖅᓴᐅᒻᒪᓂᓛᒃ. 

ᓇᑭᑐᐃᓐᓈᖅᓯᒪᓗᓂ ᐱᔭᔅᓴᖃᓕᕋᐃᒐᑦᑕ 

ᖃᓄᖅᑑᖃᑎᒋᕙᓪᓗᑕ ᑲᑐᔾᔨᖃᑎᒌᓐᓂᒃᑯᑦ 

ᑕᐱᕇᓐᓂᒃᑯᑦ.  

 

ᑕᐃᒪᐃᓐᓂᖓᓄᑦ, ᒥᓂᔅᑕ ᐅᖃᕈᓐᓇᖅᐸ ᖃᓄᖅ 

ᓄᓇᕗᑦ ᑐᙵᕕᒃᑯᑦ ᓇᐅᒃᑯᑦ ᐃᑲᔪᕐᓂᖃᕋᔭᕐᒪᖔᑕ 

ᑖᔅᓱᒥᖓ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕈᒪᒻᒥᔭᕋᑦᑕᐅᖅ ᑖᓐᓇ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑕᐃᒫᓪᓕ ᑭᒃᑯᑐᐃᓐᓇᕐᓂᒃ 

- ᑭᒃᑯᑐᐃᓐᓇᐃᓂᓛᒃ ᐅᖃᖃᑎᒌᖁᖅᑳᓲᕆᒐᑦᑎᒍ - 

ᑭᒃᑯᑐᐃᓐᓇᕐᓂᒃ ᑲᑎᒪᕕᔾᔪᐊᑎᑦᑎᖅᑳᖔᙱᓪᓗᑕ. 

ᑖᒃᑯᐊᓕ ᐃᓱᖔᖓᒍᑦ ᑭᒃᑯᑐᐃᓐᓇᕐᓂᒃ 

ᑲᑎᒪᕕᔾᔪᐊᑎᑦᑎᑲᑕᓛᕐᒥᒐᑦᑕ. 

 

ᑕᒪᓐᓇ ᐊᔪᖅᓴᕐᓂᖅ ᐱᒻᒪᕆᐊᓘᒻᒪᑦ. ᐊᔪᖅᓴᖅᑐᓂ 

ᐊᔪᖅᓴᓇᓪᓚᕆᒻᒪᑦ. ᑕᐃᒫᒃ 

ᐃᑲᔪᖅᑕᐅᓚᕿᒐᓱᐊᖅᐳᒍᑦ ᓄᓇᕗᑦ ᑐᙵᕕᒃᑯᓐᓂᒃ  

ᐃᑲᔪᖅᑎᒋᓪᓗᒋᑦ ᑭᒃᑯᑐᐃᓐᓇᐃᑦ. ᓄᓇᓖᑦ ᑕᐃᒃᑯᐊ 

ᑭᒡᒐᕆᔭᐅᒻᒪᑕ ᐅᖃᖃᑎᒋᔭᐅᓂᐊᕐᒪᑕ 

ᐊᖅᑯᑎᒋᔭᐅᓗᑎᒃ. ᒐᕙᒪᒃᑯᓄᓪᓗ ᐊᑕᙱᑦᑐᑦ 

ᐃᒻᒥᓂᖅᓱᖅᑐᓪᓗ ᑎᒥᐅᔪᑦ ᐱᖃᑕᐅᔪᒪᔪᑦ 

ᑲᑐᔾᔨᖃᑎᒌᒍᑦᑎᒍ ᑕᒪᒃᑭᓂᖅᓴᕆᓂᐊᕋᑦᑎᒍ 

ᓄᓇᕗᒻᒥᐅᑦ ᐅᖃᕐᕕᖃᕈᒪᔪᑦ ᐊᔪᖅᓴᕐᓂᐅᑉ ᒥᔅᓵᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᖏᓕᖓ ᐊᐱᖅᑯᑦ, 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᑦᑕᐅᖅ ᖁᔭᓐᓇᒦᖅᐸᕋ ᑖᓐᓇ 

ᑭᐅᔾᔪᑎᒋᔭᖓᓂᒃ. ᑖᓐᓇ ᑕᑯᒍᒪᒐᓗᐊᕋᒃᑯ ᒥᔅᑕ 

ᑰᓕ ᐅᖃᐅᓯᕆᖅᑲᐅᔭᖓ ᒪᓕᒡᓗᒍ ᐃᑉᐸᒃᓴᖅ. 

ᑕᐃᒪᓐᓇ ᑲᑐᔾᔨᖃᑎᒌᒃᑯᓐᓂ, ᑐᓐᖓᕕᒃᑯᓐᓂᒃ, ᓲᕐᓗ 

ᐱᓕᕆᖃᑎᖃᕐᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ, 

ᐃᓛᒃ, ᐊᑲᐅᓂᖓᓄᑦ ᑲᑎᒪᖃᑎᒌᖃᑦᑕᕐᓂᖓᓄᑦ 

ᐃᖅᑲᓇᐃᔭᖅᑎᑖᙱᖔᕐᓗᓂ 

ᖃᐅᔨᒪᑎᒃᓴᐅᓂᐊᖅᑐᓂᒃ ᖃᓪᓗᓈᑦ ᓄᓇᖓᓐᓂ 

ᓄᓇᕗᒻᒥᐅᑕᓂᒃ ᐃᑲᔪᖅᑎᖃᖔᖃᑦᑕᕐᓗᓂ 

ᐊᑲᐅᓂᖅᓴᐅᖃᑦᑕᕐᒪᑦ. ᑕᐃᒪᓐᓇ 

ᐸᕐᓇᖃᑎᒋᖃᑦᑕᕐᓗᒋᓪᓗ. 

 

ᑖᒃᑯᐊ ᐃᖅᑲᓇᐃᔭᖅᑎᓯ 

ᓄᓇᓕᓐᓄᐊᖃᑦᑕᕐᓂᐊᖅᐱᓰ ᐃᒪᓐᓇ 

ᑲᑎᒪᑎᑦᑎᔭᖅᑐᕐᓗᓯ? ᓯᕗᓪᓕᖅᐹᒥ ᑕᐃᒪᓐᓇ 

ᓄᓇᓕᖕᓄᑦ ᑐᓴᐅᒪᑎᑦᑎᓂᕐᒧᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᓯ ᑕᐃᒪᐃᓐᓇᐃᓕᐅᖅᑎᑦᓯᓂᐊᖅᐸᑦ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᓂᔅᑕᐅᓪᓗᖓ ᑕᒪᑐᒧᖓ 

ᐸᕐᓇᐅᑕᐅᓯᒪᔪᒧᑦ ᐃᒃᓯᕙᐅᑕᐅᖃᑕᐅᒐᒪ 

ᑲᑎᒪᔨᕋᓛᓄᑦ. ᑖᒃᑯᓇᙵᑦᑕᐅᖅ ᑲᑐᔾᔨᖃᑎᒌᓂᒃ 

ᐊᔾᔨᒌᙱᑦᑐᓂᒃ ᑐᓐᖓᕕᒃᑯᓂᓪᓗ 

ᐃᒃᓯᕙᐅᑕᐅᖃᑕᐅᓪᓗᖓ. ᐊᒻᒪᓗ ᑖᒃᑯᓄᖓ 

ᓇᒻᒥᓂᖅ ᐱᓕᕆᕝᕕᖃᖅᑐᓄᑦ  

ᐃᒃᓯᕙᐅᑕᐅᖃᑕᐅᒐᒪ. ᐊᒻᒪᓗᑦᑕᐅᖅ ᐊᓯᖏᓐᓂᒃ 

ᑲᑐᔾᔨᖃᑎᒌᒃᑯᓐᓂᒃ ᑕᐃᒪᓐᓇ 

ᐃᒃᓯᕙᐅᑕᖅᑕᖃᕆᓪᓗᓂ. ᑖᒃᑯᓂᖓ 

ᓄᓇᓕᓐᓄᐊᖃᑦᑕᕐᓂᐊᖅᑐᒍᑦ ᑕᒪᓐᓇ 

ᑲᑎᒪᒍᑎᒋᖃᑦᑕᕐᓂᐊᕐᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 

ᑭᖑᓪᓕᖅᐹᖅ ᐊᐱᖅᑯᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᑭᐅᖅᑰᖏᒻᒪᐅᒃ ᒥᓂᔅᑕᐅᑉ. 

ᑕᐃᒪᓐᓇ ᖃᐅᔨᒪᑎᒃᓴᓂᒃ ᖃᓪᓗᓈᑦ ᓄᓇᖓᓐᓂᑦ 

ᐱᓕᕆᔨᑖᕐᓂᐊᕐᒪᖔᑕ, ᐅᕝᕙᓘᓐᓃᑦ ᐋᒃᑲ? ᑕᐃᒪ 

ᐊᑕᐅᓯᒃᑲᓂᕐᒥᒃ ᐊᐱᖅᑯᑎᒃᓴᖃᒃᑲᓂᕐᓂᐊᕐᒥᒐᒪ. 

 

ᑕᒪᓐᓇ ᐸᕐᓇᒍᑕᐅᓯᒪᔪᖅ ᓲᕐᓗ ᐊᔪᖅᓴᖅᑐᓂᑦ 

ᐃᑲᔪᖅᑐᖅᐸᓪᓕᐊᓂᖅ. ᑕᐃᒪᖃᐃ ᑕᒪᓐᓇ 

ᐅᓂᒃᑳᕈᓐᓇᖅᐸ ᐅᕙᓐᓄᑦ ᖃᓄᖅ 

ᐱᓕᕆᖃᑎᒌᖃᑎᖃᓐᓂᐊᕐᒪᖔᖅᐲᑦ ᐊᔪᖅᓴᖅᑐᓂᑦ 

ᐃᑲᔪᖅᑎᐅᖃᑦᑕᖅᑐᓂᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᐱᖅᓱᕐᒪᑦ. ᑕᐃᒪᓕ ᖃᐅᔨᒪᑎᓂᑦ ᓲᕐᓗ 

ᐱᓕᕆᔨᑖᔾᔮᓐᖏᑦᑐᒍᑦ. 

ᐃᑲᔪᖅᑕᐅᓂᖅᓴᐅᓂᐊᖅᑐᒍᑦ ᑖᒃᑯᓇᓐᖓᑦ 

ᓄᓇᕗᒥᐅᑕᓄᑦ ᑕᐃᒪᓐᓇ 

ᖃᐅᔨᒪᑎᒋᔭᐅᓂᐊᖅᑐᓂᑦ. ᑖᒃᑯᐊ ᐃᓄᓕᕆᓂᕐᒧᑦ 

ᐃᑲᔪᖅᑎᐅᖃᑦᑕᑦᑐᖅ ᑲᑎᒪᖃᑎᒋᖃᑦᑕᓂᐊᖅᑕᒃᑲ 

ᐸᕐᓇᖃᑎᒋᖃᑦᑕᕐᓗᒋᓪᓗ 

ᖃᓄᖅᑑᕈᑎᒃᓴᕆᓂᐊᖅᑕᑦᑎᓐᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᒥᔅᑕ ᐃᐊᓕᐊᑦ. 



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 481 - 3(2): ᓯᐊᒻᒪᑎᑦᑎᓂᒃᒥᒃ 

ᐋᔩᖃᑎᒌᓐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᕈᒪᔪᖓ ᓯᕗᓕᖅᑎᒧᑦ ᐱᔾᔪᑎᖃᖅᑐᒥᒃ 

ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ 

ᑲᓇᑕᒥᐅᑕᐅᓂᕐᒧᓪᓗ ᑲᑎᒪᓂᐅᓚᐅᖅᑐᖅ. 

ᖁᔭᓐᓇᒦᑦᑕᐅᖅ ᑭᐅᓯᒪᔭᕐᓄᑦ 

ᐊᐱᖅᑯᑎᒋᓚᐅᖅᑕᓐᓄᑦ. 

 

ᐃᓛᒃ ᒪᓕᒐᓕᐅᖅᑎᑐᐃᓐᓇᐃᑦ ᐅᕙᖓᑎᑐᑦ 

ᐅᐸᒍᓐᓇᓚᐅᓐᖏᓇᑦᑕ ᐱᒡᒐᓗᐊᒧᑦ, $1,000-ᓂᑦ 

ᐊᑭᖃᖅᑰᓚᐅᖅᑐᕆᓐᓇ, ᑭᓯᐊᓂ 

ᐅᖃᓕᒫᕈᓐᓇᖅᓯᓚᐅᕋᒃᑭᑦ ᓯᕗᓕᖅᑎᐅᑉ 

ᐅᓂᒃᑳᓕᐊᒥᓂᖏᓐᓂᑦ. ᖃᐅᔨᒪᔪᖓ 

ᐅᖃᓕᒪᐅᑎᖃᓚᐅᕐᒪᑦ ᐅᕙᖓ 

ᐅᖃᐅᓯᒋᖃᑦᑕᖅᓯᒪᔭᕐᓂᒃ ᐊᒥᓱᐊᖅᑎ ᓲᕐᓗ 

ᑲᓇᑕᒥᐅᑕᐅᓂᕗᑦ ᐊᒻᒪᓗ ᓯᐊᒻᒪᑎᕐᕕᐅᓂᕗᑦ 

ᒐᕙᒪᑐᖃᒃᑯᓐᓂᑦ. 

 

ᑕᑯᓯᒪᕗᒍᑦ ᓄᓇᑦᑎᐊᑉ ᒐᕙᒪᒃᑯᖓᑦ ᐊᒻᒪᓗ 

ᒐᕙᒪᑐᖃᒃᑯᑦ ᓯᕗᒧᐊᖅᓯᒪᒻᒪᑕ 

ᐊᖏᖃᑎᒌᓕᐅᕋᓱᒃᑎᓪᓗᒋᑦ ᓯᐊᒻᒪᑎᕐᕕᐅᓂᕐᒥᒃ 

ᒐᕙᒪᑐᖃᒃᑯᓐᓂᒃ. ᑲᓇᑕᐅᑉ ᐊᖓᔪᖅᑳᒻᒪᕆᖓᑕ 

ᑐᓴᕈᑎᓕᕆᓂᕐᒧᑦ ᐊᓪᓚᑦᑎᖓ 

ᐅᖃᓕᒪᖃᑕᐅᓚᐅᕐᒥᒻᒪᑦ ᑲᑎᒪᓂᕐᒥ ᑕᕝᕙᓂ. 

ᓯᕗᓕᖅᑎᖃᐃ ᑐᓴᖅᑎᑦᑎᔪᓐᓇᖅᐸ ᑕᐃᓐᓇ 

ᐅᖃᖃᑎᒋᓚᐅᕐᒪᖔᒍ ᓯᐊᒻᒪᑎᕐᕕᐅᓂᒃᓴᐅᑉ ᒥᒃᓵᓄᑦ 

ᐊᒻᒪᓗ ᐊᓱᐃᓪᓛᖑᒍᓂ, ᖃᓄᐃᑦᑐᒥᒃ ᒐᕙᒪᑐᖃᒃᑯᑦ 

ᐋᖅᑮᓯᒪᕙᑦ ᓯᐊᒻᒪᑎᑦᑎᓂᒃᓴᒥᒃ ᓄᓇᕘᒥ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᖅᐸᕋ ᑖᔅᓱᒥᓐᖓ ᐊᐱᕆᒻᒪᖓ. ᐄ, 

ᑕᐃᒪᓐᖓᓕᒫᖅ ᐱᕕᖃᓕᕌᖓᒪ ᐳᕋᐃᒻ ᒥᓂᔅᑕᒥᒃ 

ᑲᓇᑕᐅᑉ ᐊᖓᔪᖅᑳᖓᓂᒃ ᐊᒻᒪᑦᑕᐅᖅ 

ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᐱᕕᖃᓕᑐᐊᕌᖓᒪ 

ᑖᓐᓇ ᓇᒻᒥᓂᖅᑖᕋᓱᑉᐸᓪᓕᐊᓂᖅ ᓇᒻᒥᓂᖅ 

ᐊᐅᓚᔪᓐᓇᖅᓯᕙᓪᓕᐊᓇᓱᐊᕐᓂᖅ ᐅᖃᐅᑎᒌᓐᓇᓲᕋ. 

ᐊᒻᒪᓗ ᒫᓐᓇᕋᑖᖅ ᑕᐃᓐᓇ ᒥᓂᔅᑕᐅᓕᓵᖅᑐᖅ 

ᒐᕙᒪᑐᖃᒃᑯᓐᓄᑦ ᐅᖃᖃᑎᒋᓚᐅᕐᒥᔭᕋ ᑕᒪᑐᒪᐅᑉ  

ᒥᒃᓵᓄᑦ ᑕᒪᓐᓇ ᐱᕕᔾᔪᐊᕇᓐᓇᓇᕋᖅᖢᑎᒍ 

ᑖᒃᑯᓇᓂ ᑕᕝᕙᓃᓛᒃ ᓄᓇᕗᑦ ᒐᕙᒪᒃᑯᖏᓐᓂ. 

ᐅᖃᖃᑎᒌᓐᓇᖃᑦᑕᖅᑕᒃᑲ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᕙᓪᓕᐊᔪᒃᑰᓚᐅᖅᑐᑦ ᑐᓵᓪᓗᒋᑦ ᑲᑎᒪᓂᐅᒃ 

ᒥᒃᓵᓄᑦ ᐃᒪᓐᓇᒃ ᑐᓴᕐᓇᖅᑰᔨᓚᐅᕐᒪᑦ ᐋᑐᐊᒥᒃ 

ᒫᓐᓇ ᑮᓇᐅᔭᑎᒍᑦ ᕿᓗᐊᖁᑎᕗᑦ 

ᓴᑲᒋᐊᕆᐊᖃᓕᕋᑦᑎᒍ, ᐃᒪᐃᓕᖅᑰᔨᓪᓗᑎᑦ 

ᑮᓇᐅᔭᐅᑉ ᐃᖏᕐᕋᓂᖓ ᒪᑐᔭᐅᕙᓪᓕᐊᓂᐊᓕᖅᑐᖅ. 

ᑕᒪᓐᓇ ᐃᓪᓗᖔᖓᒎᖅᑯᔨᔪᖅ ᓯᕗᓕᖅᑎᐅᑉ 

ᐅᖃᐅᓯᕆᓚᐅᖅᑕᖓᓂᒃ ᐅᓂᒃᑳᕆᔭᖓᓂ 

ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᖅᑎᑕᐅᔭᕆᐊᖃᕐᓂᑦᑎᓐᓂᑦ 

ᐊᖑᒻᒪᑎᔪᓐᓇᖅᓯᓕᖁᓪᓗᑕ ᐊᓯᑦᑎᓐᓂᒃ 

ᑲᓇᑕᒥᐅᑕᐅᖃᑎᑦᑎᓐᓂᑦ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᒐᕙᒪᑐᖃᒃᑯᓐᓂᒥᐅᑕᐃᑦ ᐃᓱᒪᓚᐅᕐᒪᖔᑕ 

ᐅᓂᒃᑳᕆᓚᐅᖅᑕᖓᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᕕᐊᓱᑉᐳᖓᓗ ᑕᐃᔅᓱᒪᓂ ᖃᐃᖁᔭᐅᓚᐅᕋᒪ 

ᐅᖃᓪᓚᒋᐊᖅᑐᖁᔭᐅᓪᓗᖓ. ᑕᒪᑐᒨᓇ 

ᐅᖃᓪᓚᒋᐊᖅᑐᕐᕕᒋᔭᒃᑯᑦ ᑕᒪᒃᑯᐊ ᑭᒃᑯᑐᐃᓐᓇᕐᓂᑦ 

ᑐᓴᖅᑕᐅᖁᔭᕗᑦ ᑐᓴᕐᕕᐅᔪᓐᓇᓲᖑᒻᒪᑕ. ᑖᓐᓇ 

ᐊᑐᓕᓚᐅᕐᒥᒐᒃᑯ ᖃᐃᖁᔭᐅᓯᒪᓂᕋ ᑕᐃᒃᑯᓄᖓ 

ᑕᒪᓐᓇ ᐃᖅᑲᖅᖢᒍ ᑭᓱᑐᐃᓐᓇᐃᑦ ᐊᑭᑐᔫᑎᑦ 

ᐱᓕᕆᔭᕆᐊᖃᖅᑕᕗᑦ ᐊᒻᒪᓗᑦᑕᐅᖅ ᑕᒪᓐᓇ 

ᓇᒻᒥᓂᖅ ᐊᐅᓚᑦᑎᔪᓐᓇᖅᓯᕙᓪᓕᐊᓂᕐᒧᑦ 

ᐸᕐᓇᒃᓯᒪᔭᕆᐊᖃᕐᓂᖅ ᐅᖃᐅᑎᒋᓪᓗᒍ. 

 

ᑕᐃᓐᓇᓕ ᐅᖃᐅᓯᕆᓚᐅᖅᑕᕋ ᑭᐅᔭᐅᓚᐅᓐᖏᑦᑐᖅ 

ᑭᓯᐊᓂ ᑕᒪᓐᓇ ᑕᐃᒪᓐᓇ 

ᐅᖃᓪᓚᖃᑦᑕᐃᓐᓇᕐᓂᐊᕋᒪ ᑕᐃᒪᓐᓇᒃ message-

ᖃᕐᓗᖓ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐊᑐᐃᓐᓇᐅᓕᕐᒪᑕ ᐋᔩᖃᑎᒌᓐᓂᕐᒧᑦ ᑕᒪᑐᒥᖓ 

ᓇᒻᒥᓂᖅ ᐊᐅᓚᑦᑎᔪᓐᓇᖅᓯᕙᓪᓕᐊᓇᓱᐊᕐᓂᐅᑉ 

ᒥᒃᓵᓄᑦ ᐊᑐᐃᓐᓇᐅᓕᕋᓗᐊᕋᑦᑕᓕ ᐊᒻᒪᓗ ᑖᒃᑯᐊ  

2752 

ᐋᔩᖃᑎᒌᓪᓗᑕ ᐊᑐᕋᔭᖅᑕᕗᑦ Mandate-ᖑᔪᑦ 

ᑖᓐᓇ ᐊᑐᐃᓐᓇᐅᓕᕆᓪᓗᓂ. ᐊᒻᒪᓗᒃᑕᐅᖅ ᑖᒃᑯᐊ 

ᐱᖃᑎᒋᔭᕗᑦ ᑐᓐᖓᕕᒃᑯᑦ ᐊᑐᐃᓐᓇᐅᓯᒪᒻᒥᒻᒪᑕ. 

ᑖᒃᑯᐊᓕ ᑕᕝᕙ ᐊᑐᐃᓐᓇᐅᓯᒪᖏᑦᑐᑑᒻᒪᑕ 

ᒐᕙᒪᑐᖃᒃᑯᑦ ᐅᑕᖅᑭᔭᕗᑦ ᐋᔩᖅᑎᒥᓐᓂᓘᓐᓃᑦ 

ᓇᓗᓇᐃᖅᓯᓯᒪᖏᒻᒪᑕ. 

ᑎᓕᐅᕇᓐᓇᖃᑦᑕᕋᓗᐊᖅᐳᒍᑦ negotiator-ᒥᒃ 

ᐋᔩᖅᑎᖓᓐᓂᒃ ᑎᒃᑯᐊᖅᓯᖁᓕᖅᖢᒋᑦ ᑕᒪᓐᓇ 

ᐱᒋᐊᖅᐸᓪᓕᐊᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᖏᓕᖓᒍᑦ ᐊᐱᖅᑯᑎᔅᓴᑲᓐᓂᖅ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑖᓐᓇ ᑐᓴᖅᑎᒻᒫᖓ. ᑖᒃᑯᐊ 

ᐃᖅᑲᓇᐃᔮᕆᔭᖏᑦ ᐊᐅᓚᑦᓯᔩᑦ ᒐᕙᒪᐅᖃᑎᒌᓪᓗ 

ᐃᖅᑲᓇᐃᔭᖅᑎᑦ ᐱᔾᔪᑎᒋᓪᓗᒋᑦ 

ᓄᑦᑎᖅᑕᐅᕙᓪᓕᐊᓂᖏᓪᓗ ᒐᕙᒪᑐᖃᒃᑯᑦ 

ᐱᓕᕆᐊᕐᖏᑦ ᑕᒪᐅᖓ ᐅᑭᐅᖅᑕᖅᑐᒧ 

ᖃᓄᐃᓕᐅᕐᒪᖔᑕ ᑖᒃᑯᐊ ᖃᐅᔨᒍᒪᑐᐃᓐᓇᖅᑐᖓ 

ᑕᒪᓐᓇ ᒐᕙᒪᑐᖃᒃᑯᓐᓂᑦ ᐱᓕᕆᐊᕐᕆᔭᐅᔪᖅ 

ᑕᒪᐅᖓᖅᑕᐅᕙᓪᓕᐊᓂᖓ ᐱᔾᔪᑎᒋᓪᓗᒋᑦ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖅᑏᑦ ᐃᓂᖏᑦ 

ᐃᓄᖃᖏᑲᐃᓐᓇᕐᒪᑕ ᓱᓕ, ᐃᓛᒃ ᐃᓄᖃᑦᑑᒐᓗᐊᑦ 

ᐃᖅᑲᓇᐃᔭᖅᑏᓐᓂᒃ ᒪᕐᕉᓐᓂᒃ ᐱᖓᓱᓂᓪᓗᑭᐊᖅ 

ᑖᓐᓇ ᖃᐅᔨᒃᑲᓐᓂᕆᐊᑦᑎᐊᕐᕆᐊᖃᕐᓂᐊᖅᑕᕋ.  

 

ᑭᓯᐊᓂ ᑖᓐᓇ Director-ᒋᔭᖓᓐ 

ᐱᓕᕆᓯᒪᓪᓚᕆᑦᑐᖅ ᑕᒪᑐᒪ ᒥᒃᓵᓄᑦ. ᑕᐃᒪᓐᖓᑦ 

ᔮᓄᐊᕆ 2009-ᖑᑎᓪᓗᒍ ᐱᒋᐊᖅᖢᑕ 

ᑐᓴᐅᒪᖃᑦᑕᐅᑎᓂᕐᒥᒃ ᐋᖅᑭᒃᓱᐃᕙᓪᓕᓚᐅᕐᒪᑕ. 

ᑕᒪᓐᓇ ᓇᒻᒥᓂᖅ ᐊᐅᓚᑦᑎᓇᓱᒍᓐᓇᖅᓯᕙᓪᓕᐊᓂᖅ  

ᑐᓴᐅᒪᔭᐅᑦᑎᐊᕐᕆᐊᖃᒻᒪᑦ ᓄᓇᕗᒻᒥᐅᓕᒫᓄᑦ. 

ᓄᓇᕗᑦᒥᐅᑦ ᐃᓄᖏᓐᓄᑦ ᐊᒻᒪᓗᒃᑕᐅᖅ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗᒃᑕᐅᖅ 

ᑕᕝᕙᓂ ᓇᒻᒥᓂᖅ ᑲᑎᒪᔨᐅᔪᑎᒍᑦ ᑕᒪᑐᒥᖓ 

ᑐᑭᓯᐅᒪᑦᑎᐊᕐᕆᐊᖃᕋᑦᑕ.  

 

ᑕᒪᓐᓇ ᐱᒋᐊᖅᑕᐅᓯᒪᓕᖅᑐᖅ ᓲᕐᓗᖃᐃ 

ᑕᐅᑐᓐᖑᐊᕐᓗᒍ ᑐᓴᐅᒪᖃᑦᑕᐅᑎᓂᕐᒧᑦ 

ᐸᕐᓇᐅᑎᓂᒃ ᓴᓇᓯᒪᓕᕐᒪᑕ, Communication 

Strategy-ᒥᒃ ᐱᓯᒪᔪᑦ. ᐊᒻᒪᓗ ᑕᒪᓐᓇ 

ᑐᓴᐅᒪᖃᑦᑕᐅᑎᓂᒃ ᐸᕐᓇᒃᓯᒪᓂᖓ ᒫᓐᓇ 

ᐱᒻᒪᕆᐅᓕᖅᖢᓂ. ᑕᐃᒃᑯᐊ ᒐᕙᒪᑐᖃᒃᑯᑦ 

ᓂᕈᐊᕐᓂᕐᒥᒃ ᐅᖃᓪᓚᐅᑎᖃᓕᕌᖓᖓᑕ ᑕᒪᑐᒥᖓ 

ᑐᑭᓯᐅᒪᑎᑦᑎᐊᕐᕆᐊᖃᒻᒥᒐᑦᑎᒍ ᐱᔪᒪᔭᑦᑎᓐᓂᒃ 

devolution ᒥᒃᓵᓄᑦ. ᑕᐃᒃᑯᐊ ᒐᕙᒪᑐᖃᒃᑯᑦ 

ᒫᓐᓇᒧᑦ ᑎᑭᑦᖢᒍ ᐊᒃᓱᕉᑎᖃᓗᐊᖅᑰᔨᖃᑦᑕᖏᒻᒪᑕ 

ᑕᒪᓐᓇ ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᓐᓂᐅᔪᖅ 

ᐃᓗᐊᓃᑦᑐᑦ ᑖᒃᑯᐊ ᐊᑐᕐᓗᒋᑦ 

ᑐᓴᐅᒪᑎᑦᑎᓂᖅᓴᐅᓗᑕ ᑲᔪᖏᖅᓴᐃᓂᖅᓴᐅᓗᑕ 

ᒐᕙᒪᑐᖃᒃᑯᓐᓂᑦ ᐱᔪᒪᒐᑦᑕ.  

 

ᑖᒃᑯᐊ ᒫᓐᓇ ᐱᒋᐊᖅᓯᒪᓪᓚᕆᓕᖅᑐᖅ ᓲᕐᓗ ᑕᐃᒪ 

ᐅᐊᑦᑎᐊᕐᕈ ᓂᐱᓕᐅᕐᓂᐊᕐᒥᒐᒪ ᖃᓪᓗᓈᑎᑑᖅᑐᕐᓕ 

ᓂᐱᓕᐅᕇᓚᐅᕐᕋᒃᑯ ᐃᓄᓕᒫᓄᑦ ᓄᓇᓖᑦ 

ᓈᓚᐅᑎᖏᑎᒍᑦ ᑐᓴᖅᓴᐅᓂᐊᖅᑐᓂᒃ ᑕᒪᑐᒥᖓ 

ᓇᓗᓇᐃᕆᔪᒥᒃ ᑭᓲᒻᒪᖔᑦ. ᓇᒻᒥᓂᖅ 

ᐊᐅᓚᑦᓯᔪᓐᓇᖅᓯᕙᓪᓕᐊᓂᐅᔪᖅ, ᑕᒪᓐᓇ 

devolution. ᑕᐃᒃᑯᐊ ᐊᒻᒪᓗᒃᑕᐅᖅ ᑎᑎᖅᑲᓂᒃ 

ᓴᖅᑭᑦᑎᓂᐊᕐᕆᓪᓗᑕ ᐊᒻᒪᓗ ᑕᑯᔭᒐᔅᓴᓂᒃ 

ᑕᒪᒃᑯᑎᒎᓇ ᑎᑎᕋᖅᓯᒪᔪᑎᒃᑯᑦ ᐱᕙᓪᓕᐊᔪᒃᑯᑦ 

ᑕᑯᒃᓴᐅᖃᑦᑕᓂᐊᖅᑐᓂᒃ ᐋᖅᑭᒃᓱᐃᓯᒪᒐᑦᑕ.  

 

ᑕᑲᒃᑯᐊ ᑕᒪᑐᒪ ᒥᒃᓵᓄᑦ ᐱᓕᕆᓯᒪᓪᓚᕆᑦᑐᑦ 

Devolution-ᓕᕆᔪᑦ ᐃᓄᖏᑦ ᑕᒪᕐᒥᒃ ᐃᓂᖏᓂᓛᒃ 

ᐃᓄᖃᑦᑐᐃᓐᓇᖏᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. 

ᐱᖓᔪᖓᑦ ᑭᖑᓪᓕᖅᐹᕐᓗ ᐊᐱᖅᑯᑎᖓ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑭᖑᓪᓕᖅᐹᖅ, ᖃᐅᔨᒍᒪᑐᐃᓐᓇᖅᑐᖓ ᖃᓄᖅ 

ᓯᕗᓕᖅᑎ ᑭᐅᒐᔭᕐᒪᖔᑦ ᐅᖃᐅᓯᕆᔭᐅᓚᐅᖅᑐᓂᒃ 

ᓲᕐᓗ ᐱᓕᕆᐊᕐᕆᒍᓐᓇᖏᓐᓂᕈᑦᑎᒍ $200 ᒥᓕᐊᓐ 

ᑖᒃᑯᐊ ᐃᒡᓗᒃᓴᓄᑦ ᐊᑐᖅᑕᐅᒐᔭᖅᑐᑦ. ᖃᓄᖅ 

ᐱᓕᕆᒍᓐᓇᕋᔭᖅᐱᑕ ᓄᑦᑎᖅᑕᐅᔪᓂᒃ 

ᐱᓕᕆᐊᒃᓴᓂᒃ ᒐᕙᒪᑐᖃᒃᑯᓐᓂᑦ?  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᒃᑲᓂᕐᓗᖓᓗ ᑕᐃᒪ 

ᐅᖃᖃᑎᒋᓪᓗᒋᑦ Prime Minister-ᑑᑉ ᑎᑎᕋᖅᕕᒃ 

ᑎᑎᕋᓚᐅᕐᒥᒻᒪᑦ ᑕᒪᓐᓇ ᓲᕐᓗᖃᐃ 

ᐅᐸᑉᐸᓪᓕᐊᔭᑦᑎᓐᓂᒃ ᐊᑕᐅᑦᑎᒃᑯᐊᓘᖏᑦᑐᖅ 

ᐱᓕᕆᕙᓪᓕᐊᓗᒍ ᐱᔭᕆᐊᖃᒻᒪᑦ. (ᑐᓵᔨᑎᒍᑦ) 

ᑐᑭᓕᐊᖃᑎᒌᑦᑐᑎᒍᑦ ᐃᓕᖅᑯᓯᕐᒥ. 

 

(ᑐᓵᔨᒃᑰᕈᓐᓃᖅᑐᖅ) ᑕᐃᒪᓐᓇᐃᑦᑐᒥᒃ, ᑕᐃᒪᓐᓇ 

ᐊᐅᓚᔾᔨᒋᐊᕈᒪᓂᑦᑎᓐᓂ ᐅᖃᖃᑎᒌᔅᓯᒪᒐᑦᑕ 

ᐊᖏᖃᑎᒌᔅᓯᒪᓪᓗᑕᓗ ᑕᐃᒪᓐᓇ 

ᐊᑲᐅᓂᖅᐹᖑᓇᔭᕐᒪᖔᑦ ᐳᕋᐃᒻ ᒥᓂᔅᑕ 

ᑎᑎᕋᖏᓐᓂ. ᐊᒻᒪᓗᑦᑕᐅᖅ ᑖᓐᓇ 

ᐅᖃᐅᓯᕆᑦᑎᐊᑲᓐᓂᓚᐅᕆᓪᓗᒍ ᑕᐃᔅᓱᒧᖓ  

ᒐᕙᒪᑐᖃᒃᑯᑦ ᒥᓂᔅᑕᕆᓕᖅᑕᖓᓄᑦ ᓄᑖᒧᑦ. ᑕᒪᓐᓇ 

ᑐᓴᕈᒥᓇᓚᐅᖅᑐᖅ ᐅᖃᖃᑎᒋᓪᓗᒍ. 

 

ᑕᒪᓐᓇ ᕿᓚᒥᑯᓗᒃ ᓲᕐᓗ ᐅᓐᓄᐊᖏᓐᓇᖅ 

ᓴᖅᑭᔮᓐᖏᒻᒪᑦ, ᓇᓗᓇᓐᖏᑦᑐᖅ. ᓇᒻᒥᓂᖅ 

ᐊᐅᓚᑦᑎ ᑐᓂᐅᖅᑲᐃᕙᓪᓕᐊᓂᐅᔪᑦ ᑕᒪᓐᓇ, 

ᓇᒻᒥᓂᖅ ᐊᐅᓚᑦᑎᔪᓐᓇᖅᓯᕙᓪᓕᐊᓂᖅ 

ᓄᓇᑦᑎᓐᓂᓐ. ᐊᕐᕌᒍᒐᓴᒻᒪᕆᐋᓗᐃᓪᓕ ᑕᐃᑲᓂ 

ᔫᑳᓐ-ᒥᓗ ᐊᒻᒪᓗ ᓄᓇᑦᑎᐊᕐᒥ ᐱᓕᕆᖃᖅᖢᑎᑦ 

ᑭᓯᐊᓂ ᑕᒪᑐᒪᓂ ᐱᕙᓪᓕᐊᓕᑕᐃᓐᓇᒥᒻᒪᑕ. ᔫᑳᓐ-

ᓕ ᐱᔭᕇᖅᓯᒪᔫᒐᓗᐊᖅ. ᑕᐃᒃᑯᐊ ᓄᓇᑦᑎᐊᕐᒥᐅᑦ 

ᒫᓐᓇ ᑕᐃᑯᖓ ᐱᓕᕆᓪᓚᕆᕝᕕᖓᓄᑦ 

ᐊᖏᖃᑎᒌᒍᑎᑖᕐᒧᑦ ᑕᐃᑯᖓ ᑎᑭᓯᒪᓕᕐᖓᑕ. 

ᑕᒪᓐᓇ ᐱᒋᐊᕈᑎᒋᒍᑦᑎᒍ ᑭᓯᐊᓂ ᐱᐅᓂᖅᐹᖑᒻᒪᑦ.  

 

ᑖᒃᑯᐊᓗ ᓲᕐᓗ ᑕᐅᑐᓐᖑᐊᕐᓗᒍ ᐅᖃᕋᑖᖅᑕᖓ 

ᐃᓪᓗᓕᕆᓂᕐᒧᑦ ᑮᓇᐅᔭᓂᑦ ᒫᓐᓇ 

ᐊᑲᐅᓐᖏᓕᐅᕈᑎᖃᖅᑐᒍᑦ. ᑭᓯᐊᓂ ᑕᒪᓐᓇ 

ᐋᖅᑭᓱᖅᐸᓪᓕᐊᒐᑦᑎᒍ. ᖃᐅᔨᒪᓕᖅᖢᑎᒍᓗ 

ᓇᐅᒃᑯᑦ ᐱᐅᔪᓐᓃᓚᐅᖅᓯᒪᒻᒪᖔᑦ ᐃᓪᓗᓕᕆᓂᕐᒧᑦ 

ᑕᒪᓐᓇ ᑮᓇᐅᔭᓕᕆᓂᕐᒧᑦ ᐊᑲᐅᓐᖏᓕᐅᕈᑎᒋᔭᕗᑦ. 

ᐊᒻᒪᓗ ᐸᕐᓇᐅᑎᒋᕙᓪᓕᐊᓕᖅᖢᑎᒍ ᖃᓄᖅ ᑕᒪᓐᓇ 

ᐱᐅᓯᕙᓪᓕᐊᓂᐊᕐᒪᖔᑦ.  

 

ᑕᐃᒪᓕ ᑕᒪᓐᓇ ᓇᒻᒥᓂᖅ 

ᐊᐅᓚᑦᑎᔪᓐᓇᖅᓯᕙᓪᓕᐊᓂᖅ, ᒫᓐᓇ 

ᐱᒋᐊᕆᐊᖃᓪᓚᕆᑦᑐᖅ. ᐱᒻᒪᕆᐅᔪᖅ. ᓲᖃᐃᒻᒪᑦ 

ᐊᕐᕌᒍᒐᓴᓐᓂᑦ ᑭᓯᐊᓂ ᑕᒪᓐᓇ  

ᑕᑯᕙᓪᓕᐊᓂᐊᕋᑦᑎᒍ. 

ᐱᓕᕆᕙᓪᓕᐊᓯᒋᐊᓐᖏᑯᑦᑎᒍ ᒫᓐᓇ 

ᑭᖑᕋᕐᓂᐊᖅᑐᒍᑦ.  

 

ᑕᒪᒃᑯᐊ ᐃᓄᐃᑦ ᐅᑭᐅᖅᑕᖅᑐᒥ ᓄᓇᖓᑦ 

ᐃᒪᖓᓪᓗ ᓯᓚᕐᔪᐊᕐᒥᐅᓕᒫᓂᑦ 

ᑕᑯᓇᑦᑕᐅᕙᓪᓕᐊᓗᐊᖅᑎᓪᓗᒍ ᑕᒪᓐᓇ 

ᐱᓕᕆᐊᕆᔭᕆᐊᖃᓪᓚᕆᒃᑲᑦᑐᒍ. 

ᐱᔭᕇᕈᓐᓇᖅᓯᑐᐊᕈᑦᑎᒍᓪᓗ ᐃᑲᔫᑎᖃᓪᓚᕆᒃᑲᔭᕐᒪᑦ 

ᓄᓇᕗᒻᒥᐅᓕᒫᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒫᓐᓇ 

ᑲᑎᒪᔾᔪᑎᑦᑎᓐᓄᑦ ᑲᔪᓯᑐᐃᓐᓇᕐᓗᑕ. ᐊᐱᖅᓱᕐᓇᖅ 

ᐃᓱᓕᓯᒪᓕᕐᒪᑦ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᖅ 

7. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑎᑎᕋᖅᓯᒪᔪᒃᑯᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 

ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑭᐅᔾᔪᑏᑦ 

ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓯᓇᒧᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. 

ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. 

ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

ᑲᑎᒪᔨᕋᓛᓪᓗ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᕿᒥᕐᕈᓚᐅᕐᓂᖏᓐᓄᑦ ᐱᖁᔭᒃᓴᓂᑦ. 

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᐊᖓᔪᖅᑳᖅ ᒥᓂᔅᑕ ᑰᓕ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 224 - 3(2): ᓄᓇᕗᒻᒥ 

ᐃᒻᒥᓃᖅᑕᐃᓕᒪᓂᕐᒧᑦ ᐸᕐᓇᐅᑎᒋᔭᖓᑦ 

ᓯᑎᕝᕙ 17, 2010 (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᖁᕕᐊᓱᒃᐳᖓ, ᐅᖃᖅᑏ, ᑖᓐᓇ ᖁᕕᐊᓱᒃᐳᖓ 

ᓴᖅᑭᑦᑎᒍᓐᓇᕋᒪ ᓄᓇᕗᒻᒥ ᐃᒻᒥᓃᖅᑕᐃᓕᒪᓂᕐᒧᑦ 

ᐸᕐᓇᐅᑎᒋᔭᖓᑦ ᓯᑎᕝᕙ 17, 2010.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ 

ᐱᑎᑕᐅᓚᐅᖅᑕ ᑖᒃᑯᓂᖓ ᐊᔾᔨᖏᓐᓂ ᒫᓂ.  

 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐲᑕ ᑕᑉᑑᓇ.  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 225 - 3(2): 

ᐱᕙᓪᓕᐊᔪᓕᕆᓂᕐᒧᑦ ᖃᐅᔨᓴᕈᑕᐅᓯᒪᔪᑦ 

ᓄᓇᕗᒻᒥ ᓴᓇᓐᖑᐊᖅᑏᑦ, ᑎᑎᕋᖅᑏᓪᓗ 

ᐅᓂᒃᑳᖏᑦ, ᔫᓂ 2010 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ 

ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᖃᐅᔨᓴᕈᑕᐅᓯᒪᔪᑦ 

ᓄᓇᕗᒻᒥ ᓴᓇᓐᖑᐊᖅᑏᑦ, ᑎᑎᕋᖅᑏᓪᓗ ᑖᒃᑯᐊ 

ᐅᓂᒃᑳᖅᑕᐅᓯᒪᓂᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐲᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 226 - 3(2): ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 

ᐊᕐᕌᒍᒧᑦ ᐅᓂᒃᑳᖏᑦ 2009-2010 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ ᑖᒃᑯᐊ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᕐᕌᒍᒧᑦ 

ᐅᓂᒃᑳᖏᑦ ᓴᖅᑭᑎᓐᓂᐊᕋᒃᑭᑦ 2009-2010. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ.  

 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ ᐄᕙ 

ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 227 - 3(2): ᒥᓂᔅᑕᐃᑦ 

ᑲᑎᒪᔭᖅᑐᓚᐅᖅᑎᓪᓗᒋᑦ 2010-ᒥᑦ. 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ ᑖᒃᑯᐊ 

ᒥᓂᔅᑕᖁᑎᒃᑲ ᑲᑎᒪᔭᖅᑐᓚᐅᖅᑎᓪᓗᒋᑦ 2010-ᒥᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᓗᐊᓐ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 228 - 3(2): ᖁᓪᓕᒃᑯᑦ 

ᐃᑯᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑖ 

ᐊᕐᕌᒍᒧᑦ 2009-2010 (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑎᑦᑎᔩ. 

ᖁᕕᐊᓱᑉᐳᖓ ᐅᓪᓗᒥ ᓴᖅᑭᑦᑎᔪᓐᓇᕋᒪ ᖁᓪᓕᒃᑯᑦ  

ᐃᑯᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑖ ᑕᕝᕗᖓ 

ᐊᕐᕌᒍᒧᑦ 2009ᒥ 2010ᒧᑦ ᓴᖅᑭᑦᑐᓐᓇᕋᒃᑯ. 

ᐊᔪᓐᓇᕈᓐᓃᑐᐊᖅᐸᑦ ᐃᓄᒃᑎᑑᖅᑐᑦ 

ᐃᓄᐃᓐᓇᖅᑑᖅᑐᓪᓗ ᐅᐃᕖᑑᖅᑐᓪᓗ 

ᓴᖅᑭᖃᑕᐅᔪᒫᕆᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᓗᐃ ᑕᐹᕐᔪᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 229 - 3(2): ᓄᓇᕗᒻᒥ 

ᕿᒥᕐᕈᐊᒐᖃᕐᕕᓐᓄᑦ ᐅᓂᒃᑳᑦ 2009-2010 

ᐊᕐᕌᒍᑕᒫᖅᓯᐅᑎ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᖃᖅᑎᑦᑎᔩ. ᐅᑯᐊ 

ᓴᖅᑭᑦᑐᒪᒋᓪᓗᒋᑦᑕᐅᖅ ᑕᒫᓂ ᓄᓇᕗᒻᒥ 

ᕿᒥᕐᕈᐊᒐᖃᕐᕕᓐᓄᑦ ᐅᓂᒃᑳᑦ 2009-2010 

ᐊᕐᕌᒍᑕᒫᖅᓯᐅᑎᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᑮᑦ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 230 - 3(2): ᑮᓇᐅᔭᑦ 

ᐃᑲᔫᑎᑦ ᑐᓂᕐᕈᓯᓪᓗ 2009-2010ᒥ 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 231 - 3(2): ᑮᓇᐅᔭᑦ 

ᐅᓂᒃᑳᖅᑕᐅᓯᒪᓂᖓᑦ 

(ᑕᒻᒪᖅᓯᒪᔪᖅᓯᐅᖅᑕᐅᓯᒪᖏᑦᑐᑦ) ᒫᑦᓯ 31, 

2010 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᑎᑎᖅᑲᐃᑦ ᓴᖅᑭᑎᓐᓂᐊᖅᑕᒃᑲ. 

 

ᑖᒃᑯᐊ ᑮᓇᐅᔭᑦ ᓲᕐᓗ ᐃᑲᔫᑎᑦ ᑐᓂᕐᕈᓯᓪᓗ 2009-

2010ᒥ. 

 

ᐊᒻᒪᓗᑦᑕᐅᖅ ᑖᒃᑯᐊ ᑮᓇᐅᔭᑦ 

ᐅᓂᒃᑳᖅᑕᐅᓯᒪᓂᖓᑦ ᒫᑦᓯ 31, 2010ᒧᑦ ᑎᑭᓪᓗᒍ. 

ᑕᒻᒪᖅᓯᒪᔪᖅᓯᐅᑎᑕᖃᙱᑦᑐᑦ. ᖁᔭᓐᓇᒦᒃ.  

 

ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᐊᓯᐊᓄᑦ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᒃᓴᓂᒃ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 029 - 3(2):  

ᓄᖅᑲᖓᑯᑖᕐᓂᐊᕐᓂᖅ - ᖃᐅᔨᒃᑲᐃᒍᑦ 

(ᓂᖏᐅᖓᓐ) 

ᓂᖏᐅᖓᓐ: (ᑐᓵᔨᒃᑯᑦ) ᐅᖃᖅᑏ, ᑕᐃᒪ 

ᖃᐅᔨᒃᑲᐃᕗᖓ ᓯᑕᒻᒥᕐᒥ ᐅᑐᐱᕆ 28, 2010, 

ᐱᖁᔨᕗᖔᓕᐅᕐᓂᐊᕋᒪ ᐅᑯᓂᖓ: 

 

ᐱᖁᔨᕗᖔᓕᐅᖅᐳᖓ, ᑐᒡᓕᖅᑕᐅᓗᖓ 

ᑲᑎᒪᔨᐅᔪᒧᑦ ᑲᖏᖅᖠᓂᕐᒧᑦ ᐅᐊᖕᓇᒧᑦ, ᑖᓐᓇ 

ᓱᖁᑎᒋᙱᓪᓗᒍ ᒪᓕᒐᖅ 4 ᐱᐊᓂᒃᑯᑦᑕ 

ᑲᑎᒪᓂᑦᑎᓐᓂ ᐃᖃᓗᓐᓂ ᓄᖅᑲᕐᓂᐊᖅᐳᒍᑦ 

ᕕᕝᕗᐊᕆ 22, 2011-ᒥ ᐅᑭᐅᖑᓂᐊᖅᑐᒥ. 

 

ᑕᐃᒪ ᓈᒻᒪᒃᓯᑉᐸᑦ ᑕᐃᒪ ᐊᖏᖅᑕᐅᒍᒪᓂᐊᖅᐳᖓ 

ᑖᓐᓇ ᐱᖁᔨᕗᖔᕋ ᐅᓪᓗᒥ ᐱᓕᕆᐊᕆᒍᒪᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᖃᐅᔨᒃᑲᐃᓂᖅ ᐱᖁᔨᕗᖔᖑᓂᐊᖅᑐᓂᒃ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᓯᕗᓪᓕᖅᐹᓂᒃ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᒃᓴᐃᑦ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓂᖏᐅᖓᓐ: ᐅᖃᖅᑏ, ᑕᐃᒪ 

ᐊᖏᖅᑕᐅᒍᒪᒐᓗᐊᖅᑐᖓ ᑖᔅᓱᒥᖓ 

ᓄᖅᑲᓚᐅᐱᓪᓚᖕᓂᐊᕐᓂᑎᓐᓄᑦ ᑖᓐᓇ 

ᑲᑎᒪᔾᔪᑎᒃᓴᖅ, ᐃᓛ, ᐱᖁᔨᕗᖔᕈᑎᒋᔭᕋ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᓐᓇ 

ᑲᑎᒪᔨᐅᔪᖅ ᐊᖏᖅᑕᐅᒍᒪᖕᒪᑦ 

ᐱᖁᔨᕗᖔᕈᑎᒋᔭᒥᓂᒃ ᐱᒋᐊᕈᒪᓪᓗᓂ 

ᐋᒡᒑᖅᑕᐅᕚ? ᐋᒡᒑᖅᑕᐅᖏᒻᒪᑦ ᐊᑏ ᑲᔪᓯᒋᑦ ᒥᔅᑕ 

ᓂᖏᐅᖓᓐ.  

 

ᐱᒋᐊᖅᑎᑕᖅ 029 - 3(2): 

ᓄᖅᑲᖓᑯᑖᕐᓂᐊᕐᓂᖅ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᑲᑎᒪᔨᐅᔪᒧᑦ 

ᑲᖏᖅᖠᓂᖅ ᐅᐊᖕᓇᖓᓂᒃ, ᓱᖁᑎᒋᙱᓪᓗᒍ 

ᐊᑐᐊᒐᖅᐳᑦ 4 ᑖᓐᓇ ᑲᑎᒪᓂᕆᔭᖅᐳᑦ ᐱᐊᓂᒃᐸᑦ 

2010-ᒥ ᐅᑭᐊᒃᓵᒥ ᐃᖃᓗᓐᓂ ᓄᖅᑲᖅᓯᒪᓂᖅᐳᒍᑦ 

ᐅᑭᐅᒧᑦ ᑎᑭᓪᓗᒍ 2011, ᐱᒋᐊᕐᓂᐊᖅᖢᓂ 

ᕖᕝᕗᐊᕆ 22, 2011. 

 

ᐊᒻᒪᓗ, ᑕᐃᒪ ᓈᒻᒪᒃᓯᑐᐊᖅᐸᑦ ᕖᕝᕗᐊᕆ 22, 

2011 ᓯᕗᓂᐊᒍᑦ, ᑖᓐᓇ ᐅᖃᖅᑏ ᓈᒻᒪᒃᓴᕈᓂ 

ᐅᖃᓪᓚᖃᑎᖃᓚᐅᕐᓗᓂ ᐊᐅᓚᑦᑎᔩᑦ 

ᑲᑎᒪᔨᒃᑯᖏᓐᓄᑦ, ᐊᒻᒪᓗ ᒪᓕᒐᓕᐅᖅᑎᓄᑦ 

ᒪᓕᒐᓕᐅᖅᑎᑯᓐᓂ, ᑖᒃᑯᐊ ᑭᒃᑯᑐᐃᓐᓇᐃᑦ 

ᑕᐃᒪᓐᓇ ᐱᖁᔨᑉᐸᑕ ᑲᑎᒪᒋᐊᖃᕐᓂᑎᓐᓄᑦ 

ᓯᕗᓂᐊᒍᑦ ᓄᖅᑲᖓᓂᑦᑕ, ᐅᖃᖅᑎ ᑕᐃᒪᓐᓇ 

ᖃᐅᔨᒃᑲᐃᒍᓐᓇᖅᐳᖅ ᑲᑎᒪᓂᖅ ᑕᒪᓐᓇ 

ᐊᑐᕆᐊᕋᔭᕐᓗᓂ ᖃᐅᔨᒃᑲᐅᑕᐅᓚᐅᕐᓗᓂ 

ᐱᓕᕆᐊᕆᔭᐅᒋᐊᖃᖅᑐᑦ 

ᐱᓕᕆᐊᕆᔭᐅᔪᓐᓇᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓂᖏᐅᖓᓐ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓂᕈᐊᕈᒪᔪᖃᓕᖅᑐᓂᓗ, ᑖᔅᓱᒥᖓ ᓈᒻᒪᓴᖅᑐᑦ 

ᐱᖁᔨᕗᖔᕈᒻᒥᑦ ᐃᓵᓪᓕᑦ. ᐋᒃᑳᖅᑐᓪᓕᑭᐊᖅ, 

ᓈᒻᒪᒃᓴᖏᑦᑐᑦ. ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᑐᖏᓕᖓᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, 

ᑐᒡᓕᖅᑕᐅᓪᓗᖓ ᑲᖏᖅᖠᓂᕐᒥ ᓂᒋᐊᓄᑦ ᐊᒻᒪᓗ 

ᑎᑭᕋᕐᔪᐊᒥ, ᑖᓐᓇ ᒪᓕᒐᒃᓴᖅ 44, 

ᐃᓐᑲᒻᑖᒃᔅᓕᕆᓂᕐᒧᑦ ᒪᓕᒐᒃᓴᖅ ᑐᖏᓕᖓᓂ 

ᐅᖃᓕᒫᖅᑕᐅᓂᐊᕐᓗᓂ. 

 



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒐᕙᒪᑐᖃᒃᑯᓐᓂ ᒪᓕᑦᑕᐅᔪᓐᓇᖁᓪᓗᒍ 

ᐃᒪᓐᓇ ᑖᒃᑯᐊ ᑎᒍᐊᖃᑎᒌᑦᑐᑦ ᐊᖏᔪᖅᑳᕆᔭᐅᔪᑦ 

ᐸᐸᑦᓯᖃᑦᑕᖅᑐᑦ ᓱᕈᓯᒥᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓈᒻᒪᑦᑐᖅ 

ᐱᒋᐊᖅᑎᑕᐅᔪᖅ. ᑖᓐᓇ ᐱᖁᔨᕗᖔᕈᑎ ᖃᓄᖅ 

ᑐᑭᖃᕐᓂᖓᓄᑦ ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓗᖅᑖᑦ 

ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖓᑦ ᑖᓐᓇ 

ᑲᔪᓯᕗᖅ. ᒪᓕᒐᒃᓴᖅ 44, ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᑲᒪᒋᔭᐅᒍᓐᓇᖅᓯᕗᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐲᑕᓴᓐ.  

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᐅᒪᔪᓂᑦ 

ᒪᓕᒐᖅ (ᐊᑭᑭᓛᖑᔭᕆᐊᖃᖅᑐᒥᒃ 

ᐃᑲᕐᕋᖅᓯᐅᒻᒧᑦ) - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑲᑎᒪᔨᐅᔪᒧᑦ ᑐᒡᓕᐊᓄᑦ 

ᑎᑭᕋᕐᔪᐊᒧᑦ, ᑲᖏᖅᖠᓂᐅᑉ ᓂᒋᖓᓄᑦ, ᑖᓐᓇ 

ᐃᖅᑲᓇᐃᔭᖅᑎᑦ ᑮᓇᐅᔾᔭᔅᓴᐅᑎᒋᔭᖏᑦ 

ᐋᖅᑭᒋᐊᖅᑕᐅᓂᖏᓐᓄᑦ. 

 

ᑖᓐᓇ ᐅᓄᖅᓯᒋᐊᖅᑕᐅᕗᑦ ᑮᓇᐅᔭᑦ ᐊᑭᑭᓐᓂᐹᒃᑯᑦ 

ᐊᑭᓕᐅᑕᐅᖃᑦᑕᖅᑐᑦ $11 ᐃᑲᕐᕋᒨᓕᖅᑐᑎᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᑉᐳᖅ 

ᐱᖁᔨᕗᖔᕈᑕᐅᔪᖅ. ᑐᑭᖃᕐᓂᖓ ᓂᕈᐊᒪᓕᕐᖓᑕ 

ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ? ᑲᔪᓯᕗᖅ 

ᐱᖁᔨᕗᖔᖅ. ᑖᓐᓇ ᒪᓕᒐᒃᓴᖅ 45, 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᑲᒪᒋᔭᐅᔪᓐᓇᖅᑐᖅ.  

 

ᑐᖏᓕᐊᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ 

ᑎᒥᒥᒍᑦ ᐱᖁᑎᒥᓐᓄᑦ 

ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, 

ᑲᖏᖅᖠᓂᕐᒥ ᓂᒋᐊᓄᑦ ᑎᑭᕋᕐᔪᐊᒧᓪᓗ 

ᒪᓕᒐᓕᐅᖅᑎᒧᑦ ᑐᒡᓕᖅᑕᐅᓪᓗᖓ, ᒪᓕᒐᖅ ᑖᓐᓇ 

ᐋᖅᑭᒋᐊᕈᑎᔅᓴᖅ ᐃᓐᓇᑐᖃᓄᑦ ᐊᔪᕈᑎᖃᖅᑐᓄᓪᓗ 

ᐊᑭᓖᖃᑦᑕᕆᐊᖃᕐᓂᖏᑦ ᐱᖁᑎᒥᓐᓄᑦ 

ᐃᓪᓗᒥᓐᓄᑦ. 

 

ᑖᓐᓇ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑕᐃᒪᓐᓇ 

ᐊᑭᓖᑎᑦᑎᑦᑕᐃᓕᒪᑎᑦᑎᒍᓐᓇᖅᐳᑦ ᑖᒃᑯᓂᖓ 

ᐃᓐᓇᑐᖃᕐᓂᑦ ᐃᓪᓗᖃᖅᑐᓂᑦ ᓇᒻᒥᓂᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓈᒻᒪᒻᒪᑦ. ᑐᑭᖓᓄᑦ ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᕗᖅ. ᒪᓕᒐᒃᓴᖅ 46, ᑖᓐᓇ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᑐᓂᔭᐅᒍᓐᓇᖅᓯᕗᖅ.  

 

ᑐᖏᓕᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 47 - ᓯᓚᕐᔪᐊᕐᒥ ᖃᖓᑕᓱᓕᕆᓂᕐᒧᑦ 

ᐱᖁᔭᖓᓐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, 

ᑐᒡᓕᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᖓᓄᑦ 

ᑎᑭᕋᕐᔪᐊᕐᒥ ᒪᓕᒐᓕᐅᖅᑎᒧᑦ, ᑖᓐᓇ ᒪᓕᒐᒃᓴᖅ 

47, ᓯᓚᕐᔪᐊᒥ ᑖᒃᑯᐊ ᖃᖓᑕᔫᑦ ᐱᖁᑎᖏᑦ 

ᐱᖁᔭᖅ ᑐᖏᓕᖓᓄᑦ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᐋᖅᑭᒋᐊᖅᑕᐅᓂᐊᕐᒪᑕ ᑕᒪᒃᑯᐊ ᑎᒻᒥᓲᑦ 

ᖃᓄᖅ ᑲᒪᒋᔭᐅᖃᑦᑕᕋᔭᕐᓂᖏᑦ ᓯᓚᕐᔪᐊᒥ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2757 

ᖃᖓᑕᖃᑦᑕᖅᑐᑦ ᐱᖁᑎᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᑖᓐᓇ ᓈᒻᒪᑉᐳᖅ. ᑐᑭᖓᓄᑦ ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᐱᖁᔨᕗᖔᖅᑕᐅᔪᖅ ᑖᒃᑯᐊ 

ᑲᑎᒪᔨᕋᓛᓗᓐᓄᑦ ᒪᓕᒐᓕᕆᓂᕐᒧᑦ 

ᑐᓂᐅᑕᐅᒍᓐᓇᖅᑐᖅ.  

 

ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 48 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᐅᑎᖓ 3, 

2010 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, 

ᑐᒡᓕᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᖓᓄᑦ 

ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎᐅᔪᒧᑦ,  ᑖᓐᓇ 

ᒪᓕᒐᒃᓴᖅ 48, ᐊᔾᔨᒌᓐᖏᑦᑐᑦ ᒪᓕᒐᐃᑦ ᒪᓕᒐᒃᓴᐃᑦ 

2010 ᑖᓐᓇ ᑐᖏᓕᖓᓂ ᐅᖃᓕᒫᖅᑕᐅᖁᓪᓗᒍ. 

 

ᑕᒪᒃᑯᐊ ᑕᒻᒪᖅᑕᐅᓯᒪᔪᑦ ᐊᓯᖏᓪᓗ ᑖᒃᑯᐊ 

ᑕᒻᒪᖅᓯᒪᔪᓃᒍᓐᓇᖁᓪᓗᒋᑦ ᓄᓇᑦᓯᐊᓛᖅᑐᖅ 

ᐲᖅᑕᐅᓗᓂ ᓄᓇᕗᑦᑕᐅᖔᕐᓗᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓈᒻᒪᑉᐳᖅ 

ᐱᖁᔨᕗᖔᖅᑕᐃᑦ. ᑐᑭᖓᓄᑦ ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᕗᖅ. ᒪᓕᒐᒃᓴᖅ 48, ᑖᓐᓇ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓅᖅᑕᐅᒍᓐᓇᖅᓯᕗᖅ. 

 

ᑐᖏᓕᖓᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑖᓐᓇ ᒥᓂᔅᑕ ᑕᑉᑑᓇ.  

 

ᒪᓕᒐᒃᓴᖅ 49 - ᐱᕈᖅᓯᐊᒥᓂᕐᓂᑦ 

ᓂᐅᕐᕈᑎᖃᓐᓂᕐᒧᑦ ᒪᓕᒐᖅ, ᐲᖅᑕᐅᓂᖓ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐱᒋᐊᖅᑎᑦᑎᕗᖓ, 

ᑐᒡᓕᖅᑕᐅᓪᓗᖓ ᐊᕐᕕᐊᑦ ᒪᓕᒐᓕᐅᖅᑎᒥ, ᑖᓐᓇ 

ᒪᓕᒐᒃᓴᖅ 49, ᑖᒃᑯᐊ ᐱᕈᖅᑐᑦ ᓂᕿᑦᓴᐃᑦ 

ᒪᓕᒐᒃᓴᖅ ᑖᓐᓇ ᑐᒡᓕᐊᓄᑦ ᐅᖃᓕᒫᖅᑕᐅᖁᓪᓗᒍ. 

 

ᑖᒃᑯᐊ ᐃᓚᖏᑦ ᐲᖅᑕᐅᖁᔨᕗᖓ ᐱᖁᔭᓃᑦᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ 

ᓈᒻᒪᒻᒪᑦ. ᑐᑭᖓᓄᑦ ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᖅᑕᖓ ᑲᔪᓯᕗᖅ. ᑖᓐᓇ ᒪᓕᒐᒃᓴ 49 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᐊᖅᑕᐅᒍᓐᓇᖅᓯᕗᖅ.  

 

ᑐᖏᓕᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 50 - ᓄᓇᕗᒥ ᐊᐅᓪᓚᐅᔾᔨᔨᓄᑦ 

ᐸᓯᔭᒃᓴᐅᑦᑕᐃᓕᓂᕐᒧᑦ ᑮᓇᐅᔭᖃᕐᕕᒻᒧᑦ 

ᒪᓕᒐᖅ, ᐲᖅᑕᐅᓂᖓ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐱᒋᐊᖅᑎᑦᑎᕗᖓ, ᐊᒻᒪᓗᑦᑕᐅᖅ 

ᑲᑎᒪᔨᐅᔪᒧᑦ ᐊᒃᓱᕈᖅᑐᒧᑦ ᑲᖏᖅᖠᓂᕐᒥ ᓂᒋᐊᓄᑦ 

ᐊᒻᒪᓗ ᑎᑭᕋᕐᔪᐊᕐᒧᑦ, ᑖᓐᓇ ᒪᓕᒐᒃᓴᖅ 50, 

ᓄᓇᕗᒻᒥ ᑖᒃᑯᐊ ᐊᐅᓚᕈᔾᔨᖃᑦᑕᖅᑐᑦ 

ᓴᐳᔾᔭᐅᒍᑎᔅᓴᖏᑦ ᑐᖏᓕᖓᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᑖᒃᑯᐊ ᓴᐳᔾᔭᐅᒍᑎᔅᓴᕆᔭᖏᑦ ᐱᔾᔪᑎᖃᑦᖢᑎᒃ 

ᑕᕝᕙᓂ ᒪᓕᒐᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᓈᒻᒪᑉᐳᖅ ᐱᖁᔨᕗᖔᖓ. ᓂᕈᐊᕈᒪᓕᕐᒪᑕ, 

ᓈᒻᒪᓴᖅᑐᓗᑦᑖᑦ ᐃᓵᓕᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᑐᖅ ᑖᓐᓇ ᑲᔪᓯᕗᖅ. ᒪᓕᒐᒃᓴᖅ 50,  

ᓄᓇᕗᑦ ᐊᐅᓚᕈᔾᔨᓂᕐᒧᑦ ᐱᔾᔪᑎᒋᓪᓗᒍ 

ᒪᓕᒐᓕᐅᕐᓂᕐᒧᑦ ᑲᑎᒪᔨᕋᓛᒃᑯᓐᓄᐊᕈᓐᓇᖅᓯᕗᖅ. 

 

ᑐᖏᓕᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ 

ᑖᒃᑯᓄᖓ ᑲᑎᒪᔾᔪᑎᔅᓴᓄᑦ 5. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓂᕈᐊᖅᑕᐅᓯᒪᖃᑎᕗᑦ ᐅᑎᕈᒪᒻᒪᑦ 

ᑲᑎᒪᔾᔪᑎᑦᑎᓐᓄᑦ ᓈᓴᐅᑎᓕᒻᒥᒃ 5-ᒥᒃ. 

ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒥ ᐳᓛᖅᑐᓂᒃ. 

ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ, ᑕᕝᕗᖓ 

ᐅᑎᑲᐃᓐᓇᖅᐳᒍᑦ ᓈᓴᐅᑎᓕᒃ 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓄᑦ. ᒥᔅᑕ ᐲᑕᓴᓐ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐃᓕᑕᕆᒍᒪᔭᕋ ᑐᓐᖓᓱᒃᑎᓪᓗᒍ  

ᑖᓐᓇ ᐸᓖᓯ ᓄᓇᕗᑦᒥ ᐊᖏᔪᖅᑳᕆᔭᐅᔪᖅ 

ᑕᕝᕙᓃᑦᑐᖅ. 

 

ᑖᓐᓇ ᐸᓖᓯ ᐊᖓᔪᖅᑳᖓ ᑕᕝᕙᓃᖃᑦᑕᖅᓯᒪᔪᖅ. 

ᑕᕝᕙᓂ ᓄᓇᕗᒻᒥ ᐸᓕᓯᒃᑯᓐᓄᑦ 

ᐊᖏᔪᖅᑳᕆᔭᐅᓕᓚᐅᖅᑐᖅ ᔪᓚᐃᒥ 

ᐊᒃᓱᕈᑦᓯᐊᖅᖢᓂᓗ ᐱᓕᕆᑦᓯᐊᖃᑦᑕᖅᑐᖅ. 

 

ᐊᒻᒪᓗ ᐃᒻᒥᓃᖅᑕᐃᓕᒪᓂᕐᒧᑦ 

ᐱᓕᕆᖃᑎᖃᖃᑦᑕᑦᖢᓂ. ᐄ, ᑕᐃᒪ 

ᐅᑦᔨᕆᓚᐅᕐᕋᒃᑯ ᑖᓐᓇ ᓄᓇᕗᒥᐅᑕᐅᔪᓂᒃ 

ᑲᒪᑦᓯᐊᕐᒪᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 

ᑐᓐᖓᓱᒋᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕆᐊᕐᓕᕐᓂᒃ 

ᐱᖁᔭᔅᓴᓂᒃ ᐊᓯᖏᓐᓂᓪᓗ… ᒪᒥᐊᓇᖅ, ᑕᒻᒪᕋᒪ. 

ᐃᓕᑕᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ, ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᒍᒪᔪᖓ ᑯᕆᔅ ᕕᐅᕆᔅ 

ᕘᔅᑎᐅᒃᑯᓃᓐᖓᖅᑐᖅ ᐅᕙᓃᑦᑐᖅ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᑦ 

ᒪᓕᒐᓕᐅᖅᕕᒻᒧᑦ. ᐃᓕᓴᕆᔭᐅᓂᖏᑦ 

ᒪᓕᒐᓕᐅᖅᕕᓕᐊᖅᓯᒪᔪᑦ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᐊᒻᒪᓗ ᐃᓕᓴᖅᓯᒍᒪᔪᖓ, ᕆᒃ 

ᓚᕙᐃᑦᑕᐅᖅ, ᕘᔅᑎᐅᒦᓐᖔᖅᓯᒪᒻᒥᔪᖅ. 

 

>>ᐃᓪᓚᖅᑐᑦ 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ 

ᒪᓕᒐᓕᐅᖅᕕᓕᐊᖅᓯᒪᔪᑦ. ᑲᑎᒪᔾᔪᑎᒃᓴᖅ 19. 

ᐃᓱᒪᒋᔭᐅᓂᖏᑦ ᑲᑎᒪᐃᓐᓇᑎᓪᓗᒋᑦ ᐱᖁᔭᔅᓴᐃᑦ 

ᐊᓯᖏᓪᓗ ᒪᓕᒐᒃᓴᐃᑦ 38, 39. 40 ᐊᒻᒪ 41. ᒥᔅᑕ 

ᓯᐊᓪ ᐃᒃᓯᕙᐅᑕᕆᔭᐅᓗᓂ.  

 

ᑲᑎᒪᑐᐃᓐᓇᓚᐅᖏᓂᑦᑎᓐᓂ 20-ᒥᓂᔅᒥᒃ 

ᓄᖅᑲᑲᐃᓐᓇᓂᐊᖅᑐᒍᑦ. 

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 15:33ᒥ ᑲᔪᓯᒃᑲᓂᖅᑐᑎᓪᓗ 

15:59ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓯᐅᓪ)(ᑐᓵᔨᒃᑯᑦ): ᑕᐃᒪ 

ᑲᑎᒪᑐᐃᓐᓇᕐᓂᖅ ᐱᒋᐊᓚᐅᕐᒥᓕ ᐅᑯᓂᐊ 

ᐱᓕᕆᐊᔅᓴᖃᖅᑐᒍᑦ ᒪᓕᒐᒃᓴᐃᑦ 38, 39, 40 ᐊᒻᒪ 

41. ᑲᑎᒪᑐᐃᓐᓇᖅᑐᑦ ᖃᓄᐃᒍᒪᕙᑦ? ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑲᔪᓯᒍᒪᔪᒍᑦ ᒪᓕᒐᒃᓴᖅ 38, ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᐊᒻᒪᓗ ᒪᓕᒐᓕᐅᖅᑎᒃᑯᑦ 

ᑭᖑᓪᓕᐅᓗᑎᒃ; ᑭᖑᓂᐊᒍᑦ ᕿᒥᕐᕈᓂᐊᖅᑯᒍᑦ 

ᒪᓕᒐᒃᓴᐃᑦ 39 ᐊᒻᒪ 40 ᐊᒻᒪ 41. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐸᑦ ᑖᔅᓱᒧᖓ ᓯᓚᑦᑐᓴᕐᕕᒻᒧᑦ 

ᐱᒋᐊᕐᓂᐊᕋᑦᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2011-

2012 - ᓄᓇᕗᑦ ᓯᓚᑦᑐᖅᓴᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ 

ᒪᑐᐃᖅᓯᔾᔪᑎᖏᓐᓂᒃ ᐅᖃᕆᐊᖁᓕᖅᑲᕋ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐅᓐᓄᓴᒃᑯᑦ ᐃᒃᓯᕙᐅᑖᖅ. ᐃᔅᓯᕙᐅᑖᖅ, 

ᖁᕕᐊᓱᑉᐳᖓ ᑐᓂᓯᒋᐊᔅᓴᖅ 2011-2012 

ᐊᑭᑐᔪᖅᑐᕈᑎᔅᓴᐃᑦ ᑐᓴᖅᑎᑎᔾᔪᑏᑦ ᐃᓕᔅᓯᓐᓄᑦ 

ᐸᕐᓇᒍᑕᐅᔪᓂᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ. ᑖᓐᓇ 

ᓯᓚᑦᑐᓴᕐᕕᑑᓪᓗᓂ ᓄᓇᕗᒻᒥ. ᓄᓇᕗᒻᒥ 

ᓯᓚᑦᑐᓴᕐᕕᐅᔪᑦ ᐊᑐᖅᑕᐅᓪᓗᐊᑕᖃᖅᐸᒻᒪᑦ 

ᐃᓐᓇᕐᓄᑦ ᐃᓕᓴᕐᕕᐅᓪᓗᓂ. 

ᐃᖅᑲᓇᐃᔭᕈᓐᓇᖅᓯᕙᓪᓕᐊᑎᑦᑎᓇᓱᐊᖃᑦᑕᕋᑦᑕ 

ᑕᕝᕙᓂ ᑕᒪᑉᑕᒥ ᑐᕌᒐᕆᔭᐅᔪᑦ ᓄᓇᕗᑦ  

ᐊᖅᑯᑎᒋᓗᒍ ᓯᓚᑦᑐᓴᕐᕕᒻᒥ. ᑕᒪᒃᑯᐊ 

ᐃᓕᓐᓂᐊᑲᓐᓂᑎᑦᑎᖃᑦᑕᕐᓂᐊᕋᑦᑕ 

ᐃᖅᑲᓇᐃᔭᕐᕕᐅᔪᓂᒃ ᐃᖅᑲᓇᐃᔭᕈᓐᓇᖅᓯᓂᕐᒧᑦ 

ᐃᓕᓐᓂᐊᓂᕐᒧᓪᓗ. 

 

ᐱᒋᐊᖅᑐᒍ 2010-11. ᑖᒃᑯᐊ ᐊᕐᕌᒍᑕᒫᑦ 

ᐱᖃᑦᑕᖅᑐᑦ ᐱᓚᐅᖅᑐᑦ ᐊᑭᑐᔪᖅᑐᕈᑎᔅᓴᓄᑦ 

2010-11 ᖃᐅᔨᓴᕈᑎᓂᕐᒧᑦ ᐋᖅᑭᓱᕐᓂᑦᒧ. ᑖᓐᓇ 

ᐃᒥᕙᓪᓕᐊᓕᕐᓂᖓᓄᑦ ᑕᐃᒃᑯᐊ ᐃᓪᓗᒋᔭᐅᔪᑦ 

ᕿᑐᕐᖓᓕᓐᓄᑦ ᐃᖃᓗᓐᓂ ᐊᖏᕐᕋᕆᔭᐅᕙᑦᑐᑦ. 

ᐊᒻᒪᓗ ᑕᒪᒃᑯᐊ ᐊᓪᓚᕝᕕᑐᖃᐅᔪᒥ ᐃᖃᓗᑦᑑᑦᑎᐊᒥ 

ᐃᔅᓯᕙᐅᑕᕐᒦᑦᑐᓄᑦ ᐊᑐᕆᐊᖅ ᒪᔪᕈᑎᑖᕐᓗᓂ. 

 

ᐅᑭᐊᔅᓵᖑᔪᑦ ᓄᓇᕗᒻᒥ ᓄᑖᖑᔪᑦ ᓴᓇᕕ 

ᓴᓇᔨᐅᓂᕐᒧᑦ ᐃᓕᓐᓂᐊᕐᕕᒃ ᑲᖏᖅᖠᓂᕐᒥ ᑖᓐᓇ 

ᑐᓂᔭᐅᓚᐅᖅᑐᖅ ᓯᑎᐱᕆ 01-ᒥ, ᑖᓐᓇᓗ 

ᐃᓕᓐᓂᐊᕐᕕᐅᔪᖅ ᐃᓕᓐᓂᐊᑎᑦᑎᖃᑦᑕᓂᐊᖅᑐᖅ 

ᐃᓪᓗᓕᕆᔨᒃᑯᓐᓂ ᐃᖅᑲᓇᐃᔭᕐᓂᕐᒧᑦ 

ᐅᖅᑰᓴᐅᓯᕆᓂᕐᒧᑦ ᓱᓪᓗᕆᔩᑦ ᐊᒻᒪ ᐅᐊᔭᓕᕆᔩᑦ, 

ᒪᑐᐃᖅᑕᐅᓪᓚᕆᒍᒫᖅᑐᖅ ᓄᕕᐱᕆ 16-ᒥ.  

 

ᐃᓚᖓᑦ ᑲᑎᒪᔨ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᑖᓂᐅᓪ ᓯᑦᓴᒃ (ᑐᓵᔨᑎᒍᑦ): 

ᒪᓕᒐᓕᐅᖅᑎᓕᒫᑦᑎᐊᑦ ᖃᐃᖁᔭᐅᔫᒐᓗᐊᑦ 

ᑕᕝᕗᖓ ᖁᕕᐊᓱᒍᑎᖃᖅᑎᓪᓗᑕ. 

 

ᓯᓚᑦᑐᓴᕐᕕᒻᒥ ᐱᒋᐊᖅᓯᒪᒻᒪᑕ ᐃᓐᓇᐃᑦ 

ᐃᓕᓴᕕᖏᓐᓂᑦ ᓄᑖᖑᔪᖅ ᐃᓐᓇᕐᓄᑦ ᐃᓕᓴᕕᒃ 

ᕿᑭᖅᑕᕐᔪᐊᖅ ᐱᔭᕇᓪᓚᕆᓕᖅᑐᖅ. ᑕᐃᒃᑯᐊ 

ᐃᓕᓐᓂᐊᖅᑐᑦ ᑕᕝᕗᖓ ᐱᒋᐊᓛᖅᑐᑦ ᐅᑭᐊᔅᓴᖅ 

2010-11 ᐊᑭᑐᔪᖅᑐᕈᑏᑦ ᑮᓇᐅᔭᖃᖅᑎᑎᒻᒥᔪᑦ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2760 

ᓄᑖᖑᔪᓂᑦ ᐊᐅᓱᐃᑦᑐᕐᒥ ᑎᑭᕋᕐᔪᐊᕐᒥ ᐃᖃᓗᓐᓂᓗ 

ᐃᓐᓇᕐᓄᑦ ᐃᓕᓴᕕᔅᓴᐅᔪᓂᒃ.  

 

ᐸᐃᕆᕕᖃᕐᓂᖅ ᑕᒪᓐᓇ ᐊᔅᓱᕈᕈᑕᐅᕙᒻᒪᑦ 

ᓄᓇᕗᒻᒥᐅᓄᑦ ᐃᓕᓐᓂᐊᑲᓐᓂᕈᒪᔪᓄᑦ. ᑕᒪᑉᑕᒥ 

ᐅᖃᖅᓯᒪᒻᒪᑦ: ᖃᐅᔨᓴᒃᑲᓂᕐᓂᐊᖅᑐᒍᑦ 

ᐸᐃᕆᕕᖃᖅᑎᑎᒃᑲᓐᓂᕈᓐᓇᕐᒪᖔᑕ ᑕᒪᒃᑯᓄᖓ 

ᐱᓕᕆᐊᓄᑦ. ᑖᓐᓇ ᐸᕐᓇᒍᑕᐅᔪᖅ ᐃᓐᓇᕐᓄᑦ  

ᐃᓕᓴᕕᓐᓄᑦ ᐱᖃᓯᐅᑎᓂᐊᖅᑐᖅ 

ᐱᐅᓯᒋᐊᖅᑕᐅᓗᓂ ᐸᐃᕆᕕᓕᕆᓂᐅᕙᑦᑐᖅ 

ᐃᓐᓇᕐᓄᑦ ᐃᓕᓐᓂᐊᕈᒪᔪᓄᑦ.  

 

ᓄᓇᕗᒻᒥᐅᑦ ᐃᓕᓐᓂᐊᕈᒪᔪᑦ 

ᐃᖅᑲᓇᐃᔭᕈᓐᓇᖅᓯᓂᕐᒧᑦ ᐊᖏᕐᕋᖏᓐᓂ 

ᐊᑐᐃᓐᓇᐅᖏᑉᐸᑕ ᓯᓚᑦᑐᓴᕐᕕᒻᒥ 

ᐊᕕᒃᑐᖅᓯᒪᔪᖏᓐᓂ ᐃᖃᓗᑦᑑᑦᑎᐊᒥ ᑲᖏᖅᖠᓂᕐᒥ 

ᐃᖃᓗᓐᓂᓗ ᐱᔪᓐᓇᐸᑦᑐᑦ. ᐅᔭᕋᓐᓂᐊᕐᓂᖅ ᑕᒪᓐᓇ 

ᐃᖅᑲᓇᐃᔭᖅᑎᑦᑎᔨᕈᐃᕙᓪᓕᐊᒻᒪᑦ ᓄᓇᕗᒻᒥ, ᑕᐃᒪ 

ᐸᕐᓇᐸᓪᓕᐊᒻᒥᔪᑦ ᐃᓕᓐᓂᐊᑎᑦᑎᓂᕐᒧᑦ 

ᕿᑎᕐᒥᐅᓂᑦ ᐃᖃᓗᑦᑑᑎᐊᕐᒥ. 

ᐃᓕᓐᓂᐊᑎᑦᑎᖃᕋᔭᖅᑐᖅ ᐅᔭᕋᓐᓂᐊᖅᑎᐅᓂᕐᒧᑦ 

ᐊᔾᔨᒌᙱᑦᑐᓄᑦ ᐊᐅᖅᑭᑦᑎᔨᐅᔪᑦ. ᐊᒻᒪᓗ  

ᐱᕕᖃᕐᒥᔪᖅ ᐃᓕᓴᐃᔨᑦ ᐃᓕᓴᐃᔨᖃᕐᓗᓂ 

ᐋᓐᓂᐊᓯᐅᖅᑎ ᐊᒻᒪᓗ ᐃᖅᑲᓇᐃᔭᖅᑐᓄᑦ 

ᐃᑲᔪᖅᑐᖅᑕᐅᓂᐊᖅᑲᑦ. ᑖᓐᓇ ᐱᖃᓯᐅᔾᔨᓂᐊᕐᒥᔪᖅ 

ᑐᔪᕐᒥᕕᖃᕐᓂᕐᒧᑦ ᑕᒪᒃᑯᓄᖓ ᐊᐃᑉᐸᖃᙱᑦᑐᓂᒃ 

ᐃᓕᓐᓂᐊᖅᑐᓂᑦ ᐊᒻᒪ ᐸᐃᕆᕕᓐᓄᑦ. 

 

ᒪᕐᕈᓪᓗᐊᑕᐅᔫᒃ ᓴᓇᔭᐅᕙᓪᓕᐊᔫᒃ ᑕᕝᕙᓂ 

ᐱᖃᓯᐅᔾᔭᐅᓯᒪᙱᑦᑑᒃ 2009 ᓯᓚᑦᑐᓴᕐᕕᐅᔪᑦ $11 

ᒥᓕᐊᓂᒃ ᐱᓚᐅᖅᓯᒪᒻᒪᑕ ᒐᕙᒪᑐᖃᒃᑯᓐᓂᒃ 

ᐅᑭᐅᖅᑕᖅᑐᒥ ᖃᐅᔨᓴᕐᕕᐅᔪᒥᑦ, ᑕᐃᓐᓇ 

ᑕᕝᕙᓃᑦᑐᖅ ᐃᖃᓗᓐᓂ ᖃᐅᔨᓴᕐᕕᐅᔪᖅ, ᑕᐃᓐᓇ 

ᐃᓪᓗᑐᖃᐅᔪᖅ ᑕᕝᕙᓂᔅᓴᐃᓐᓇᖅ 

ᑭᖑᕝᕕᖅᑕᐅᓛᖅᑐᖅ ᐊᖏᕐᓂᓴᐅᓕᕐᓗᓂ 

ᓄᑖᖑᓂᖅᓴᐅᓗᓂ ᐆᒻᒪᖅᑯᑎᓂᓪᓗ 

ᐊᑐᙱᓂᖅᓴᐅᓗᓂ. ᑖᒃᑯᐊ ᓄᓇᕗᒻᒥ 

ᖃᐅᔨᓴᖃᑦᑕᖅᑐᑦ ᐊᖏᓂᖅᓴᒥᒃ 

ᐱᓕᕆᔪᓐᓇᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓱᕐᕋᓯᒪᙱᑦᑐᓂᒃ ᖃᐅᔨᓴᕐᓂᑯᓪᓗ.  

ᒪᑐᐃᕈᒫᕐᓂᐊᕋᔭᖅᑐᑦ 2011ᒥ. 

ᑮᓇᐅᔭᖃᖅᑎᑕᐅᒻᒥᔪᑦᑕᐅᖅ ᑎᓴᒪᐅᔪᑦ ᑕᐅᕙᓂ 

ᐊᕐᕕᐊᓂ ᐃᖃᓗᑦᑑᑦᑎᐊᒥ ᐃᒡᓗᓕᒻᒥ 

ᑲᖏᖅᖠᓂᕐᒥᓗ.  

 

ᐊᒻᒪ 2009-ᖑᑎᓪᓗᒍ ᓯᓚᑦᑐᓴᕐᕕᒃ ᐱᓚᐅᕐᒥᔪᑦ 

$2,200,000-ᓂᑦ ᒐᕙᑐᖃᒃᑯᓐᓂᑦ, ᐱᖁᑎᕐᔪᐊᓄᑦ 

ᐊᒻᒪ $2,760,000-ᓂᑦ ᓄᓇᕗᑦ ᒐᕙᒪᒃᑯᖏᓐᓂᒃ 

ᖃᕋᓴᐅᔭᓕᕆᓂᕐᒧᑦ ᐱᓕᕆᐊᒥᒃ. 

ᐅᖃᖃᑦᑕᐅᑎᓂᐅᔪᖅ ᐊᑲᐅᓯᒃᑲᓐᓂᓛᖅᑐᖅ 

ᑲᓱᖅᓯᒪᓂᖅᓴᐅᓗᑎᓪᓗ ᐅᖃᖃᑎᒌᒍᓐᓇᕐᓗᑎᒃ 

ᖃᕋᓴᐅᔭᒃᑯᑦ ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ ᐊᒻᒪ 

ᖃᐅᔨᓴᕐᓂᖅ ᓄᓇᕗᒻᒥᐅᓄᑦ. ᐱᔭᕇᕈᒫᓐᓂᐊᖅᑐᖅ 

ᒫᔾᔨ 2011-ᒥ. 

 

ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐅᖃᐅᓯᖃᕐᓂᐊᕐᓗᖓ 

ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᑭᑐᔪᖅᑐᕈᑎᓂᑦ 2011-

2012-ᒥ ᑐᖓᓱᒃᑎᑦᑎᕗᖓ ᐊᐱᖅᑯᑎᓂᒃ 

ᐅᖃᐅᔾᔭᐅᒋᐊᕋᓱᓐᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑦᓴᒃ. ᑕᕝᕗᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᓱᖅᑕᐅᕕᒻᒧᑦ ᐃᖅᓱᖅᑏ ᐃᑲᔪᓚᐅᕐᒥᒃᑭᒃ 

ᑕᕝᕗᖓᓐᓂᐊᖅᑐᑦ. 

 

ᒥᓂᔅᑕ ᓯᐅᑦᓴᒃ, ᑭᓇᐅᒻᒪᖔᑕ 

ᐊᐱᖅᓱᖅᑕᐅᖃᑎᒋᓂᐊᖅᑕᐃᑦ 

ᐅᖃᐅᓯᕆᔪᓐᓇᕈᕕᐅᒃ. 

 

ᐊᖓᔪᖅᑳᖅ ᑖᓂᐅᓪ ᓯᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᒥᔅᑕ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᕚᓐᑐᐱᐅᓗ, ᐊᖓᔪᖅᑳᖅ ᓄᓇᕗᑦ 

ᓯᓚᑦᑐᓴᕐᕕᒻᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᓄᑦ 

ᐃᓅᓯᓕᕆᓂᕐᒧᑦ ᓄᓇᖅᑲᑎᒌᑦᑎᐊᖅᑐᓕᕆᓂᕐᒧᑦ 

ᐅᖃᐅᓯᒃᓴᖃᖅᐹ? ᐊᑏ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᕈᑎᖃᕈᓐᓇᖅᑎᑕᐅᒐᒪ 

ᑖᒃᑯᓇᓐᖓᑦ ᑲᑎᒪᔨᕋᓛᒃᑯᓐᓂᑦ ᐃᓅᓯᓕᕆᓂᒃᑯᑦ 

ᓄᓇᖅᑲᑎᒌᑦᑐᓕᕆᓂᕐᒧᑦ ᑲᑎᒪᔩᑦ 

ᑲᑎᒪᑐᐃᓐᓇᑎᓪᓗᒋᑦ ᐃᓱᒪᖅᓴᖅᓯᐅᓕᖅᑎᓪᓗᒋᑦ 

ᓄᓇᕗᑦ ᓯᓚᑦᑐᓴᕐᕕᒃᑯᑦ 2011-2012-ᒥ 

ᓇᓚᐅᒃᓵᕈᑎᒋᔭᓕᐊᕆᓯᒪᔭᖏᓐᓂᑦ 

ᐊᑭᑐᔪᖅᑐᕈᑎᓄᑦ. ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᐊᑭᑐᔪᖅᑐᕈᑎᒋᔪᒪᔭᖏᑦ 2011-2012-ᒧᑦ 

$100,000-ᖑᕗᑦ ᐊᒡᒍᑐᖅᑕᐅᓂᐊᖅᑐᑎᓪᓗ 

ᒥᑭᔫᑎᓄᑦ ᐊᑭᑐᔪᖅᑐᕈᑎᒃᓴᓄᑦ ᐃᓚᖃᓯᐅᓪᓗᒍ 

ᓄᑖᖑᕆᐊᖅᑕᐅᓂᐊᕐᓗᑎᑦ ᐱᓕᕆᕕᒋᔭᐃᑦ. 

 

ᐃᒃᓯᕙᐅᑖᖅ, ᓄᓇᕗᑦ ᓯᓚᑦᑐᓴᕐᕕᖓᑦ 

ᐃᓕᓐᓂᐊᕐᕕᓪᓗᐊᑕᐅᕗᑦ ᐃᓐᓇᕐᓄᑦ,  

ᐃᓕᓐᓂᐊᕈᑎᓪᓗᐊᑕᓂᑦ ᐱᑎᑦᑐᒋᑦ ᐊᒻᒪᓗ 

ᐱᓕᒻᓴᖅᓴᕈᑎᓂᑦ 

ᐃᖅᑲᓇᐃᔮᒃᓴᖃᖅᐸᓪᓕᐊᓂᕐᒧᐊᖓᓂᐊᖅᑐᓂᑦ. 

ᐱᒻᒪᕆᐊᓘᓂᖓᓄᑦ ᓄᓇᕗᒥᐅᑦ 

ᐊᔪᓐᖏᔾᔪᑎᑖᕆᐊᖃᕐᓂᖏᑦ ᓇᒻᒥᓂᖅ 

ᒪᑭᒪᔪᓐᓇᖅᓯᓂᐊᕐᒪᑕ, ᑲᑎᒪᔨᕋᓛᑦ ᐃᓱᒪᖃᖅᐳᑦ 

ᑮᓇᐅᔭᐃᑦ ᕿᓗᖅᑭᑖᕐᓂᖏᓐᓄᑦ ᓄᓇᕗᑦ 

ᓯᓚᑦᑐᓴᕐᕕᒃᑯᑦ 2011-2012-ᒧᑦ 

ᓯᕗᒧᐊᕆᕈᑕᐅᓗᐊᔾᔮᓐᖏᒻᒪᑕ ᑐᕌᕋᓱᒃᑕᑎᓐᓄᑦ 

ᓯᕗᓂᒃᓴᒧᑦ. 

 

ᐃᒃᓯᕙᐅᑖᖅ, ᓄᓇᕗᒻᒥ ᓄᓇᓕᓐᓂ ᐃᓐᓇᕐᓄᑦ 

ᐃᓕᓐᓂᐊᕐᕕᖏᑦ ᐱᓪᓗᐊᑕᕆᕙᕗᑦ 

ᐱᓕᕆᓇᓱᒃᑕᐅᑎᓪᓗᒋᑦ ᒪᑯᓂᖓ, ᓲᕐᓗ 

ᑎᑎᕋᕆᐅᖅᓴᕐᓂᖅ, ᓈᓴᐅᓯᕆᓂᖅ ᐊᒻᒪᓗ 

ᐊᔪᓐᖏᔾᔪᑎᑖᕐᓂᖅ ᐱᕚᓪᓕᕆᐊᕈᑕᐅᔪᓐᓇᖅᑐᓂᑦ 

ᐃᖅᑲᓇᐃᔮᒃᓴᓄᑦ. ᐊᔪᖅᓴᖃᑦᑕᕐᓂᖅ 

ᐱᓕᕆᐊᖑᓂᐊᕈᑎᒃ ᐊᓯᖏᓪᓗ  

ᐃᓅᓯᓕᕆᓂᕐᒧᐊᖓᔪᐃᑦ, 

ᑮᓇᐅᔭᖅᑕᖃᕆᐊᖃᕐᓂᐊᖅᑐᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᖅ ᐃᓐᓇᕐᓄᑦ. 

 

ᑮᓇᐃᔭᐃᑦ ᐊᑐᐃᓐᓇᕈᖅᑕᐅᓯᒪᓚᐅᖅᑑᒐᓗᐊᑦ 

2010-2011-ᒥ ᐸᕐᓇᐸᓪᓕᐊᓂᕐᒧᑦ ᓄᑖᓂᑦ 

ᐃᓐᓇᕐᓄᑦ ᐃᓕᓐᐊᓂᕐᕕᒃᓴᓄᑦ ᐊᐅᓱᐃᑦᑐᒥ, 

ᐃᖃᓗᓐᓂ ᐊᒻᒪᓗ ᑎᑭᕌᕐᔪᐊᒥ. ᑲᑎᒪᔨᕋᓛᑦ 

ᐊᐃᑦᑖᕈᓱᓚᐅᖅᑐᑦ ᑖᒃᑯᐊ 

ᐃᓚᖃᓯᐅᔾᔭᐅᓚᐅᓐᖏᒻᒪᑕ ᓯᓚᑦᑐᓴᕐᕕᒃᑯᑦ 

ᐊᑭᑐᔪᖅᑐᕈᑎᓄᑦ 2011-2012-ᒥ ᐸᕐᓇᐅᑎᖏᓐᓂ. 

ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᑕᐃᓐᓇ ᓄᑖᖅ 

ᐃᓐᓇᕐᓄᑦ ᐃᓕᓐᓂᐊᕐᕕᒃᓴ ᕿᑭᖅᑕᕐᔪᐊᕐᒥ 

ᐱᔭᕇᖅᑕᐅᓕᒑᑦᑎᐊᓕᕐᒪᑦ. 

 

ᐃᒃᓯᕙᐅᑖᖅ, ᑕᐃᒃᑯᐊ ᐱᖓᓱᑦ ᓯᓚᑦᑐᓴᕐᕕᒃᑯᑦ 

ᐃᓕᓐᓂᐊᕐᕕᖁᑎᖏᑦ ᐊᕕᑦᑐᖅᓯᒪᔪᓂ ᐱᖓᓱᓂ 

ᐃᖃᓗᓐᓂ, ᑲᖏᖅᖠᓂᕐᒥ ᐊᒻᒪ ᐃᖃᓗᑦᑑᑦᑎᐊᕐᒥ 

ᐃᓚᒋᐊᕈᑕᐅᓯᒪᒻᒪᑕ ᐱᕐᔪᐊᓂᑦ ᐅᑭᐅᑦ 

ᑭᖑᓪᓕᐅᓕᖅᑐᓂ. ᑲᑎᒪᔨᕋᓛᑦ ᐱᒃᑯᒍᓱᑉᐳᑦ 

ᒥᓂᔅᑕᒥᒃ ᐃᖅᑲᓇᐃᔭᖅᑎᖁᑎᖏᓪᓗ ᓯᓚᑦᑐᓴᕐᕕᒻᒥᒃ 

ᐱᔭᕇᖅᑕᐅᑎᑦᑎᓚᐅᕐᒪᑕ ᓴᓇᓂᕐᒧᑦ 

ᐃᓕᓐᓂᐊᕐᕕᐅᒐᔭᖅᑐᒥᒃ ᑲᖏᖅᖠᓂᕐᒥ. 

ᕿᓚᓈᖅᐳᒍᓪᓗ ᑐᓴᖅᑎᑕᐅᖃᑦᑕᕐᓂᐊᕆᐊᒃᓴᖅ 

ᑲᔪᓯᓂᖏᓐᓄᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᓂᐊᖅᑐᑦ ᑕᐃᑲᓂ. 

 

ᐃᒃᓯᕙᐅᑖᖅ, ᐊᖏᓂᖅᐹᖑᔪᖅ 2011-2012-ᒥ 

ᐊᑭᑐᔪᖅᑐᕈᑎᔅᑕᐅᔪᑦ ᒥᑭᑦᑑᑕᐅᓂᖅᓴᐅᔪᓄᑦ 

ᑐᓂᔭᐅᓂᐊᖅᑐᑦ ᐊᑲᐅᓐᖏᓕᐅᕈᑕᐅᔪᓄᑦ 

ᐊᐃᑉᐸᖃᖅᑐᓄᑦ ᑐᔪᕐᒥᕕᐅᕙᒃᑐᖅ ᐃᖃᓗᓐᓃᑦᑐᖅ. 

ᑖᒃᑯᐊ ᑕᑉᐱᑲᓂ ᐅᑮᕕᒥᓂᑐᖃᕐᒦᒻᒪᑕ ᐊᒻᒪᓗ ᑖᓐᓇ 

ᒥᓂᔅᑕᐅᔪᖅ ᑐᑭᓯᐅᒪᓗᐊᓚᐅᓐᖏᒻᒪᑦ ᑖᒃᓱᒥᓐᖓ 

ᐊᒻᒪᓗ ᖃᓄᖅ ᐱᑐᖃᐅᑎᒋᒻᒪᖔᖅ.  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᓕᐅᕆᕗᒍᓪᓗ ᒥᓂᔅᑕᐅᔪᒥᒃ ᐅᔾᔨᓱᑦᑎᐊᖁᓪᓗᒍ 

ᑕᒪᒃᑯᓂᖓ ᑐᔪᕐᒥᕕᐅᕙᒃᑐᓂᑦ ᑕᒪᒃᑯᐊᓗ 

ᐃᑉᐱᒋᔭᐅᑦᑎᐊᕐᓗᑎᑦ ᐃᓕᓐᓂᐊᖅᑐᑦ. 

 

ᐃᒃᓯᕙᐅᑖᖅ, ᐊᒻᒪᓗ ᐅᔾᔨᖅᓱᓚᐅᕐᒥᔪᒍᑦ ᑕᐃᓐᓇ 

ᐅᔭᕋᓐᓂᐊᓂᕐᒥ ᐃᓕᓐᓂᐊᕐᓂᐅᒐᔭᖅᑐᖅ 

ᐃᖃᓗᒃᑑᑦᑎᐊᕐᒥ ᐱᖃᓯᐅᔾᔭᐅᓯᒪᖏᒥᒻᒪᑦ. ᑭᓯᐊᓂ 

2012-2016 ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᒍᑕᐅᔪᒥ. 

ᓵᑦᑎᓃᑎᓪᓗᒍᓕ ᒥᓂᔅᑕᐅᔪᖅ ᐅᖃᓚᐅᖅᑑᒐᓗᐊᖅ 

ᑖᓐᓇ ᐸᕐᓇᖑᑕᐅᒻᒪᑦ ᑕᐃᒃᑯᐊᓗ 

ᑲᔪᓯᑎᑕᐅᕙᓐᓂᐊᖅᑐᑎᒃ ᑮᓇᐅᔭᑦ. ᑲᑎᒪᔨᕋᓛᖑᔪᑦ 

ᑎᓕᐅᕆᕗᑦ ᒥᓂᔅᑕᒥᒃ ᐊᑦᑕᓇᐃᖅᓯᖁᓪᓗᒍ 

ᑮᓇᐅᔭᓄᑦ, ᑲᑐᔾᔨᖃᑎᖃᓪᓗᑎᖅᑲᐃ 

ᒐᕙᒪᑐᖃᒃᑯᓐᓂᑦ ᐊᓯᖏᓐᓂᓘᓐᓃᑦ, 

ᐅᔭᕋᓐᓂᐊᖅᑐᓕᕆᓂᐅᔪᖅ 

ᓴᖅᑮᑐᐃᓐᓇᕆᐊᖃᕐᓂᖓᓂᒃ ᐃᖅᑲᓇᐃᔮᓂᒃ, 

ᑮᓇᐅᔾᔭᔅᓵᓂᓪᓗ ᓄᓇᕗᒻᒥᐅᓄᑦ. 

 

ᑭᖑᓪᓕᖅᐹᒥ, ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ 

ᓄᓇᕗᑦᒥ ᓯᓚᑦᑐᖅᓴᖅᕕᒃ ᑲᔪᓯᑦᑎᐊᖃᑦᑕᕐᖓᑕ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᓄᑖᖑᔪᒧᑦ ᓄᓇᕗᑦᒥ 

ᖃᐅᔨᓴᖅᕕᐅᒐᔭᖅᑐᒥ. ᑖᓐᓇ ᐅᓇᓂᑦᑎᐊᖅᑐᖅ 

ᑕᕝᕙᓂ ᐃᖃᓗᓐᓂ.  

 

ᑕᒪᒃᑯᐊ ᖃᕋᓴᐅᔭᓕᕆᔾᔪᑕᐅᓂᐊᖅᑐᑦ. 

ᑐᓐᖓᓱᒃᑎᑦᑎᕗᒍᓪᓗ ᐃᑲᔪᖅᑐᐃᓂᕐᒧᑦ ᑕᒪᒃᑯᓄᖓ 

ᑮᓇᐅᔭᓂᒃ ᐱᖁᑎᕐᔪᐊᓄᑦ  

ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᐃᓐᓇᕐᓄᑦ 

ᐃᓕᓐᓂᐊᕐᓂᕐᒧᑦ ᓄᓇᕗᑦᒥ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 2011-2012 

ᐊᑭᑐᔪᖅᑐᕈᑎᔅᓴᐃᑦ ᓄᓇᕗᑦᒥ ᓯᓚᑦᑐᖅᓴᖅᕕᒻᒥ. 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᒻᒥᓂᒃ 

ᐅᖃᐅᓯᒃᓴᖃᕐᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐃᖅᑲᐃᑎᑦᑎᒋᐊᕈᒪᔪᖓ ᐅᑯᓂᖓ 

ᒪᓕᒃᑐᒍ 77(1), 10 ᒥᓂᔅ ᓂᓪᓕᖅᕕᖃᑦᑐᑎᒃ. 

ᒪᓕᒃᑐᒍ 77(2), ᐃᓱᒪᔅᓱᖅᑐᓂ ᐃᒃᓯᕙᐅᑕᖅ 

ᒪᓕᒐᓕᐅᖅᑎᐅᔪᖅ ᐊᑕᐅᓯᐊᖏᓪᓗᓂ 

ᓂᓪᓕᐊᒍᓐᓇᖅᑐᖅ ᑕᕝᕗᖓᑦᓴᐃᓐᓇᖅ, ᑭᓯᐊᓂ 

ᒪᓕᒐᓕᐅᖅᑎᓕᒫᑦ ᐅᖃᕈᒪᔪᑦ ᐅᖃᓚᐅᖅᑎᓪᓗᒋᑦ.  

 

ᐊᒻᒪᓗ ᐊᔪᓐᓇᓐᖏᒐᐃᑉᐸᑦ ᑖᒃᑯᐊ ᐊᐱᖅᑯᑎᒋᔭᓯ 

ᒪᑉᐱᒐᖏᑦ ᒪᓕᓪᓗᒋᑦ ᐊᐱᖅᑯᓯᕆᖃᑦᑕᓂᐊᖅᑲᓯ. 

ᐅᖃᐅᓯᒃᓴᑐᐃᓐᓇᕐᒥᒃ ᐱᑕᖃᖅᑲ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒫᓂ ᑕᖅᑭᐅᔪᒥ ᐊᒃᑑᕙᒥ ᕿᑎᕐᒥᐅᓂ 

ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᓚᐅᕐᖓᑕ 

ᐃᖃᓗᒃᑑᑦᑎᐊᕐᒥ. ᖁᕕᐊᓱᓚᐅᖅᑐᖓᓗ 

ᑐᓴᕆᐊᔅᓴᖅ ᐊᖏᔪᖅᑳᕆᔭᐅᔪᒥᒃ ᑖᒃᑯᓇᓐᖓᑦ 

ᑲᑐᔾᔨᖃᑎᒌᓂᓛᑦ ᕿᑎᕐᒥᐅᓂᑦ ᑕᐃᒃᑯᐊ 

ᐅᔭᕋᓐᓂᐊᑎᒃᑯᑦ ᐋᖅᑭᒃᓱᐃᕙᓪᓕᐊᒻᒪᑕ ᑖᕙᓂ 

ᕿᑎᑉᒥᐅᓂ. 

 

ᑕᒪᓐᓇᓗ ᑲᔪᓯᑦᑎᐊᕐᓂᐊᕐᕙᓗᒃᑐᓂ ᐊᒥᓱᓪᓗ 

ᐅᕕᒃᑲᐅᔪᑦ ᑕᕝᕗᖓ ᐃᓕᓐᓂᐊᖃᑕᐅᒐᔭᕐᖓᑕ 

ᐃᓕᓐᓂᐊᑲᓐᓂᑐᐃᓐᓇᕆᐊᖃᑦᑐᑎᓪᓗ. 

ᖁᕕᐊᓱᑉᐳᖓᓗ ᑐᓴᕆᐊᔅᓴᖅ ᒥᓂᔅᓴᐅᔪᖅ 

ᓄᓇᕗᑦᒥ ᓯᓚᑦᑐᖅᓴᖅᕕᒻᒧᑦ ᐅᖃᖅᑲᐅᒻᒪᑦ 

ᐅᔭᕋᓐᓂᐊᕐᓂᖅ ᐃᖅᑲᓇᐃᔭᖅᑎᑦᑎᒍᓐᓇᓚᕐᖓᑦ 

ᐊᒥᓱᓂᒃ, ᐱᓗᐊᖅᑐᒥᒃ ᕿᑎᕐᒥᐅᓂ. 

 

ᖁᔭᒋᓪᓗᒍᓗ ᑕᒪᓐᓇ ᐃᓕᓐᓂᐊᖅᑎᑦᑎᔪᖃᓛᕐᖓᑦ 

ᐅᔭᕋᓐᓂᐊᕐᓂᕐᒧᑦ ᐃᖃᓗᒃᑑᑎᐊᕐᒥᑐᐃᓐᓇᐅᖏᑦᑐᖅ, 

ᐃᓪᓗᕈᓯᕐᒦᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᑕᐃᒃᑯᓄᖓ 

ᐃᓕᓐᓂᐊᕐᕆᐊᖃᑦᑕᓂᐊᖅᑐᓄᑦ. ᑕᐃᒃᑯᐊ 

ᑭᒡᒐᑐᕐᓗᒋᑦ ᕿᑎᕐᒥᐅᑦ ᖁᔭᓕᔪᒪᔪᖓ ᒥᓂᔅᑕᐅᔪᒥᒃ, 

ᑕᒪᒃᑯᐊ ᑭᓐᖒᒪᔭᕗᑦ ᐃᓅᓱᒃᑐᕗᑦ ᐱᓪᓗᒋᑦ 

ᓴᖅᑭᐸᓪᓕᐊᒻᒪᑕ.  

ᐊᒻᒪᓗ ᓂᕆᐅᒃᑲᓗᐊᖅᐳᖓ ᑕᒪᒃᑯᐊ ᑐᔪᕐᒥᕕᐅᔪᑦ 

ᓈᒻᒪᓂᐊᖅᑐᔅᓴᐅᒐᓗᐊᖅᑯᑦ, ᐃᒫᒃ ᐃᓚᒌᓄᑦ 

ᕿᑐᓐᖓᖃᕈᑎᓪᓘᓐᓃᑦ. ᐊᒥᓱᐊᖅᑎᖅᑐᑎᒃ 

ᐃᓅᓱᒃᑑᔪᓄᑦ ᐅᖃᐅᔾ’ᔭᐅᖃᑦᑕᐃᓐᓇᓲᖑᒐᒪ 

ᐃᓕᓐᓂᐊᕐᕈᒪᔫᒐᓗᐊᒡᒎᖅ ᑭᓯᐊᓂ ᐃᓚᒥᓐᓂ 

ᓇᔅᓴᕈᓐᓇᖃᑦᑕᖏᒻᒪᑕ ᑐᔪᕐᒥᕕᑭᔅᓴᕐᓂᖏᓐᓄᑦ. 

 

ᖁᔭᓕᑦᑎᐊᖅᑐᒍ ᑖᒃᑯᐊ ᐊᒃᓱᕈᕐᒪᑕ ᒥᓂᔅᑕᐅᔪᖅ 

ᓯᓚᑦᑐᖅᓴᖅᕕᒻᒥ ᐊᒻᒪ ᐃᖅᑲᓇᐃᔭᖅᑎᒋᔭᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ. ᓂᓪᓕᖅᕕᒋᔪᒪᕕᐅᒃ ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓᑦᑕᐅᖅ 

ᐊᖏᖃᑎᒋᑦᑎᐊᖅᑕᕋ ᑖᓐᓇ ᐅᖃᐅᓯᕆᔭᖓ. 

ᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᑑᑎᖃᕐᒐᑦ 

ᓄᓇᕗᒻᒥᐅᓄᑦ ᓄᓇᕗᒻᒥᓗ. ᐊᒻᒪᓗ ᐅᕙᑦᑎᓐᓂᒃ, 

ᐃᒫᒃ ᑐᓴᕈᒥᓇᖅᑐᒥᒃ ᐅᖃᕐᒐᑦ 

ᐱᕙᓪᓕᐊᑎᑦᑎᑲᓐᓂᕈᒪᓂᐊᕐᒥᓂᑦᑎᓐᓂᒃ 

ᑕᐃᒃᑯᓄᖓ ᕿᑐᓐᖓᖃᑦᑐᓄᑦ, ᐊᐃᑉᐸᖃᑦᑐᓄᑦ 

ᐊᒻᒪᓗ ᐸᐃᕆᕕᐅᔪᓄᑦ. ᑕᐃᒫᒃ 

ᐃᓱᒪᒋᖃᑦᑕᓂᐊᖅᑲᕗᑦ ᐱᓂᐊᕈᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒥᓂᔅᑕ 

ᐊᒻᒪ ᐊᐃᑉᐸᖓ ᑕᒫᓃᖃᑎᖓ ᑐᙵᓱᖁᕙᒃᑲ, 

ᑖᓐᓇ ᑲᑎᒪᔨᕋᓛᑦᑕ ᓵᖓᓃᑎᓪᓗᒍ ᒥᓂᔅᑕ ᐊᒻᒪ 

ᐃᓚᖏᑦ ᐊᐱᕆᓚᐅᖅᓯᒪᒐᒃᑭᑦ ᑕᐃᓐᓇ 

ᓇᔪᖅᑕᐅᕙᑦᑐᖅ ᑕᐃᔭᐅᓲᖅ “old rez” 

ᐃᓕᓐᓂᐊᕆᐊᖅᓯᒪᔪᓄᑦ ᑕᒪᐅᖓ. ᖃᐅᔨᒪᔭᕋᓗᐊᕋ 

ᐅᕙᓐᓂᒃ ᐊᖏᔪᑦᑎᐅᒻᒪᑦ. ᑭᓯᐊᓂ ᖃᖓᓪᓚᕆᒃ 

ᓴᓇᔭᐅᓐᓂᕋᓗᐊᕐᒪᖔᖅ ᖃᐅᔨᒋᐊᕈᒪᒐᓗᐊᖅᑐᖓ,  

ᑖᓐᓇ ᐊᐱᖅᑯᑎᒋᓚᐅᖅᓯᒪᒐᒃᑯ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ 

ᐊᐅᓪᓚᑎᑦᑎᓚᐅᖅᓯᒪᔪᒍᑦ. ᐱᓚᐅᙱᒻᒪᒍ ᓱᓕ 

ᐊᔾᔨᖓᓂᒃ ᐱᓯᒪᙱᒃᑲᓗᐊᖅᑐᖓ ᐅᑭᐅᓕᒎᖅ 55 

ᐊᒻᒪ 60 ᐅᑭᐅᖑᓕᖅᑐᑦ. ᑕᐃᒫᑎᒋ 

ᐱᑐᖃᐅᓕᖅᑐᖅ. ᑎᑎᖅᑲᓂᒃ 

ᓇᔅᓯᐅᔾᔨᕕᒋᓯᒪᔭᕋᓗᐊᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᐊᒃ 

ᐊᓱᖅᐹᓘᓪᓕ. ᑕᐃᒪᐃᓛᒃ ᐊᑐᖅᑕᐅᕙᒻᒪᑦ ᓱᓕ 

ᑭᓯᐊᓂ ᐃᒫᒃ ᐱᓐᓇᔭᕝᕕᐅᕙᙱᒻᒪᑦ 

ᑕᑉᐱᑲᓃᒋᐊᖃᖅᐸᑦᑐᓄᑦ. ᑕᐃᒃᑯᐊ 

ᑕᑉᐹᓃᑲᐃᓐᓇᖅᑐᑦ ᑭᒡᒐᖅᑐᕆᐊᖃᖅᐸᒻᒥᒐᒃᑭᑦ. 

ᑖᒃᑯᐊᖃᐃ ᓯᓚᑦᑐᓴᓕᕆᕕᒃᑯᑦ ᐸᕐᓇᐸᓪᓕᐊᕙᑦ 

ᐊᓯᖏᓐᓂᒃ ᓵᑉᐸᓪᓕᐊᒐᓱᓐᓂᐊᕐᓗᑎᒃ ᓯᕗᓂᑦᑎᓐᓂ? 

ᐊᑐᖅᑕᐅᓗᐊᖅᑐᔅᓴᐅᒍᓐᓃᕋᓗᐊᕐᖓᑦ ᑕᑉᐱᓐᓇ 

ᐅᓄᖅᑐᓄᑦ ᑖᒃᑯᐊ ᓄᑖᑯᓗᓐᓂᒃ ᓴᓇᕙᓪᓕᐊᓯᒪᒻᒪᑕ 

ᓯᓚᑦᑐᓴᓕᕆᔨᒃᑯᑦ. ᖃᓄᕐᓕ ᑕᐃᓐᓇ 

ᐸᕐᓇᑕᐅᕙᓪᓕᐊᓂᐊᕐᒪᖔᖅ ᒥᓂᔅᑕᒧᑦ 

ᐊᐱᖅᑯᑎᒋᑲᐃᓐᓇᕈᒪᓕᕐᒥᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᕐᖓᑦ ᐄ, ᑕᑉᐱᓐᓇ 

ᐃᓪᓗᑐᖄᓘᓕᕐᖓᑦ. ᑭᓯᐊᓂ ᑖᓐᓇ 

ᐊᑐᐃᓐᓇᐅᓪᓗᓂᓗ ᐅᕙᑦᑎᓐᓄᑦ ᐊᑐᕆᐊᖃᕋᑦᑎᒍ 

ᓱᓕ ᒫᓐᓇ ᐊᓯᖃᙱᓐᓂᖓᓄᑦ ᑖᓐᓇ 

ᐊᑦᑎᓂᖅᐹᖑᔪᖅ ᐃᓕᓐᓂᐊᕐᕕᐅᖃᑦᑕᕐᖓᑦ  

ᐃᓕᓐᓂᐊᖅᑐᓄᑦ ᓯᓚᑦᑐᓴᕐᕕᒻᒥ. ᖃᐅᔨᒪᔪᒍᓪᓗ 

ᐱᑐᖄᓘᓕᖅᑑᒐᓗᐊᖅ.  

 

ᐄ, ᐅᐸᓗᖓᐃᔭᖅᐸᓪᓕᐊᒍᒪᒐᓗᐊᖅᑐᒍᑦ 

ᑭᖑᕝᕕᑦᑕᓯᓐᓇᓕᕈᒫᕋᓗᐊᕐᓗᒍ ᑕᑉᐱᓐᓇ. 

ᐸᕐᓇᐅᒍᑕᐅᔪᖅ ᐃᓚᖓ ᓄᑖᖑᔪᒧᑦ ᑕᐃᑦᓱᒧᖓ 

ᐊᑦᑐᐊᓂᖃᕐᖓᑦ ᓄᑖᒧᑦ, ᒥᑦᑕᕐᕕᐅᒐᔭᖅᑐᖅ 

ᑕᐃᓐᓇ ᖃᖓᑕᓲᒃᑯᕕᐅᒐᔭᖅᑐᖃᐃ. ᑕᑉᐸᓐᓇ 

ᐊᑐᖅᑕᐅᒍᒪᑐᐃᓐᓇᕆᐊᖃᕐᖓᑦ ᐃᓂᒋᔭᖓ. 

ᑲᑐᔾᔨᖃᑎᖃᕐᓗᑕᓗᖃᐃ ᑕᐃᓐᓇ 

ᑭᖑᕝᕕᕋᓱᒍᒫᕐᓂᐊᕋᑦᑎᒍ ᑕᐃᔅᓱᒪᓂᐅᓕᖅᑲᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ 

ᖁᔭᓐᓇᒦᖅᑐᒍ ᒥᓂᔅᑑᔪᖅ. ᓇᔪᓚᐅᖅᓯᒪᓪᓗᒍᓗ 

ᑕᐃᓐᓇ ᖃᐅᔨᒪᑦᑎᐊᖅᑕᕋᓗᐊᕋ. 

ᐊᑑᑎᖃᑦᑎᐊᓚᐅᖅᓯᒪᔪᖅ ᑭᓯᐊᓂ ᑕᐃᒫᑦᑕᐅᖅ 

ᓄᑖᓄᑦ ᓵᑉᐸᓪᓕᐊᒋᐊᖃᕋᑦᑕ ᑕᒪᒃᑯᓄᖓ. 

 

ᑖᓐᓇᓕ ᐊᐱᖅᑯᑎᒋᑲᐃᓐᓇᕈᒪᓕᕐᒥᔭᕋ, ᑖᒃᑯᐊ 

ᑮᓇᐅᔭᐃᑦ ᐸᕐᓇᑕᐅᓯᒪᔪᑦ $100,000-

ᑯᓗᑐᐃᓐᓇᐅᒻᒪᑕ ᐊᑐᖅᑕᐅᔪᒪᓂᐊᖅᑐᑦ 

ᓯᓚᑦᑐᓴᓕᕆᕕᒃᑯᓐᓄᑦ; ᑖᒃᑯᐊᓗ 

ᐸᕐᓇᑕᐅᕙᓪᓕᐊᓚᐅᖅᓯᒪᔪᑦ ᐊᕐᕌᓂ ᐃᖃᓗᓐᓂ 

ᑎᑭᕋᕐᔪᐊᑯᓐᓂ ᐊᒻᒪᓗ ᐊᐅᓱᐃᑦᑐᒥ, 

ᖃᓄᐃᓕᐅᖅᐸᓪᓕᐊᑕᐅᓂᐊᕐᒪᖔᑕ 

ᖃᐅᔨᒋᐊᑲᐃᓐᓇᕈᒪᒐᓗᐊᖅᑐᖓ ᓯᓚᑦᑐᓴᕐᕕᔅᓴᐃᑦ 

ᓄᓇᓕᓐᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑮᓇᐅᔭᑦ 

ᓴᓂᕐᕙᖅᑕᐅᓯᒪᔪᑦ ᐱᖓᓲᔪᓄᑦ ᑖᒃᑯᐊ ᐸᕐᓇᒍᑕᐅᔪᑦ 

ᐊᒻᒪᓗ ᐱᒋᐊᖅᑕᐅᕙᓪᓕᐊᓂᖏᑦ. 

ᖃᐅᔨᒪᓂᖅᓴᐅᓕᕋᔭᖅᑐᒍᑦ ᖃᓄᑎᒋ 

ᐊᑭᖃᓪᓚᕆᒃᑲᔭᕐᒪᖔᑕ. ᐄ, ᓄᓇᕗᒥ 

ᓯᓚᑦᑐᓴᕐᕕᒻᒥᓗ ᒥᓂᔅᑕᐅᓪᓗᖓ  

ᓯᕗᓪᓕᐅᑎᖁᒐᑦᑎᒍ ᑕᐃᒃᑯᐊ ᓴᓇᔭᐅᖁᓪᓗᒋᑦ 

ᐃᓐᓇᕐᓄᑦ ᐃᓕᓐᓂᐊᕐᕕᐅᒐᔭᖅᑐᑦ. ᒐᕙᒪᒃᑯᓐᓂ 

ᐊᖏᖅᑕᐅᒋᐊᖃᕋᔭᕐᒥᒐᒪ ᑲᔪᓯᑦᑎᓐᓂᐊᕈᒃᑯ 

ᓯᕗᓪᓕᐅᑎᓇᓱᓐᓂᐊᖅᑕᕋ ᒥᓂᔅᑕᐅᓪᓗᓂ 

ᓯᓚᑦᑐᓴᕐᕕᒻᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ 

ᑐᓴᕐᓂᕆᔭᕋ ᑕᐃᒪᐃᓕᐅᖅᑎᓪᓗᒍ ᒥᓂᔅᑑᔪᖅ. 

ᐊᒻᒪᓗ ᖃᐅᔨᒪᑎᒍᒪᑦᑎᐊᖅᑲᕋ ᒫᓃᑦᑐᑕ 

ᐊᔭᐅᕕᔾᔪᐊᓂᐊᖅᑲᕗᑦ ᐃᑲᔪᖃᑎᒌᓐᓇᓱᓐᓂᐊᖅᑯᒍᑦ 

ᑖᒃᑯᓂᖓ ᑲᔪᓯᑎᑦᑎᒐᓱᐊᖅᑎᓪᓗᒍ. 

ᑖᒃᑯᐊᓗᐊᑲᐃᓐᓇᐃᑦ 

ᐃᖅᑯᓪᓕᐅᑎᒋᑲᐃᓐᓇᕈᒪᕋᑖᖅᑕᒃᑲ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᐋᓯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᔅᓴᑐᐃᓐᓇᖅ. ᒥᔅᑕ ᖁᒻᒧᐊᑦᑐᖅ.  

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᒍᑦ 

ᑖᓐᓇ ᓂᓪᓕᐅᑎᒋᔭᕆᓐᖓᒍ, ᑕᑉᐱᓐᓇᑦᑕᐅᖅ 

ᐊᐱᖅᑯᑎᒋᓗᐊᕈᒪᖅᑲᐅᔭᕋ 

ᐃᓪᓗᑐᖃᖅᐸᓪᓚᕆᐅᒻᒪᑦ. 

 

ᐊᕌᒍᒋᓚᐅᖅᓯᒪᓪᓗᒍ  

ᐊᕐᕌᒎᓐᓂᒃ ᒪᕐᕉᓐᓂᒃ. ᑭᓯᐊᓂ ᐊᕐᕌᒍ 40 

ᐊᓂᒍᓕᕐᒥᔪᑦ ᑕᐃᒪᓐᖓᑦ 

ᐃᓯᒃᑲᓂᕐᓂᐊᓚᐅᖅᓯᒪᒍᓐᓃᓚᐅᖅᑕᕋᓗᐊᕋ. ᑭᓯᐊᓂ 

ᐃᓯᖅᔫᒥᔭᒻᒥᔭᕋ ᒫᓐᓇ. ᐊᒥᐊᖓ ᓱᓕ ᑕᐃᓐᓇ, 

ᑎᐱᖓ ᓱᓕ ᐊᔾᔨᓴᐃᓐᓇᖓ ᐊᒻᒪᓗ ᓇᑎᖓ 

ᑕᐃᓐᓇᓴᐃᓐᓇᖅ. ᑲᔾᔮᓇᓗᐊᓐᖏᑦᑐᖅ 

ᐅᓪᓗᒥᐅᒐᓗᐊᕐᖓᑦ ᑕᐃᒪᓐᖓᓂᑦ 

ᑕᐃᒪᐃᑐᐃᓐᓇᓕᖅᑐᕐᓕ. 

 

ᐃᓕᓐᓂᐊᖅᑐᑯᓗᓐᓄᑦ ᓇᔪᖅᑕᐅᕙᒻᒪᑦ. ᐊᒻᒪᓗ 

ᓄᓇᑦᑎᓃᓐᖔᖅᑐᓂᑦ ᑕᑉᐱᑲᓃᑦᑐᖃᖅᑎᓪᓗᒍ 

ᒫᓐᓇᕈᓗᒃ ᐃᓅᒍᓐᓃᖅᑐᖃᓚᐅᕐᒥᒻᒪᑦ  

ᐅᕕᒃᑲᑯᓗᒻᒥᑦ. ᑕᐃᒪᓐᖓᓂᑦ 

ᑕᑉᐱᑲᓃᓚᐅᖅᓯᒪᒐᒪᓂ ᐃᒻᒥᓃᕐᕕᐅᔫᒥᔭᐃᓐᓇᕐᖓᑦ 

ᐱᓐᓇ. ᐃᓄᖃᕐᓂᕋᖅᑕᐅᕙᑦᑐᓂᓗ ᐃᒫᒃ 

ᓴᖅᑭᔮᓐᖏᑦᑐᓂᑦ ᓱᓕᔪᔅᓴᐅᒻᒪᑕ. 

ᑕᐃᒪᐃᓐᓂᕋᖅᑕᐅᕙᒻᒪᑦ ᐃᓚᖓᒍᑦ.  

 

ᐱᔭᕇᕐᕕᔅᓴᖓ ᑕᑉᐱᓐᓇ ᖃᐅᔨᔪᒪᓕᖅᑕᕋᓗᐊᕋᓕ. 

ᐊᑐᑦᑎᐊᖅᓯᒪᔪᖅ ᒫᓐᓇᒧᑦ ᐃᓚᖓᒍᑦᑕᐅᖅ. ᑭᓯᐊᓂ 

ᐃᓚᖓᒍᑦ ᐅᓪᓗᒥᐅᓕᖅᑐᖅ ᐊᓯᔾᔨᖅᑲᑦ 

ᐱᐅᓂᖅᓴᐅᓕᖅᑐᖅ ᐱᑐᖃᐅᓕᕐᖓᑦ. ᐊᒻᒪᓗ 

ᐃᓚᖓᒍᑦ ᐃᖅᑲᐅᒪᓇᑲᒻᒪᓇᖅᑐᖃᕆᓪᓗᓂ 

ᐃᓚᖏᓐᓄᑦ ᑕᑉᐱᖓᓂ ᐊᖏᕐᕋᖃᖅᐸᔪᔪᓄᑦ 

ᓄᓇᕗᒻᒥᐅᑕᓄᑦ. ᐊᑕᖏᓐᖏᒻᒥᔫᒐᓗᐊᑦ 

ᓇᓗᓇᓐᖏᑦᑐᖅ. ᑖᒃᑯᐊᓕᑦᑕᐅᖅ ᐊᐅᓚᑦᑎᔨᐅᔪᑦ 

ᑕᕝᕙᓂ ᐊᖏᕐᕋᔅᓴᐅᒐᔭᖅᑐᒥ 

ᐃᓕᓐᓂᐊᕕᔅᓴᐅᑲᓐᓂᕋᔭᖅᑐᒥᓪᓗ 

ᐊᔭᐅᕆᐊᒃᑲᓐᓂᕈᒪᑐᐃᓐᓇᖅᑲᐅᔭᒃᑲ. ᑕᑉᐱᓐᓇ 

ᐱᔭᕇᖅᕕᑦᑖᖁᓕᕐᒥᔭᕋᓗᐊᕋᓕᖅᑕᐅᖅ ᒫᓐᓇᐸᓗᒃ. 

ᐱᐅᓗᐊᕌᓗᓐᖏᒻᒪᑦ ᐅᖃᐅᓯᐅᖃᑦᑕᕋᑖᖓᖏᓛᒃ. 

 

ᑕᐃᒪᓕᒃᑲᓂᕈᒪᑐᐃᓐᓇᖅᑲᐅᔪᖓ 

ᒪᓕᒐᓕᐅᖅᑎᐅᖃᑎᒻᒪ ᐃᖃᓗᓐᓂ 

ᐅᐊᓇᖓᓃᖓᓄᑦ ᐅᖃᐅᓯᕆᖅᑲᐅᔭᖏᑦ 

ᐃᓚᒋᐊᒃᑲᓐᓂᕈᒪᑐᐃᓐᓇᕋᑖᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᕋᑖᕐᒥᒻᒪᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖓᓂ ᒪᑐᐃᖅᓯᔾᔪᑎᖏᓐᓂ ᒥᓂᔅᑕ 

ᐅᖃᐅᓯᖃᖅᑲᐅᒻᒪᑦ, ᑕᐃᒃᑯᐊ ᐊᐃᑉᐸᖃᖅᑐᓄᑦ 

ᑐᔪᕐᒥᕕᐅᕙᑦᑐᖅ ᑕᐃᒃᑯᐊ Q-

ᖑᓂᕋᖅᑕᐅᕙᑦᑐᖏᒃᑯᐊ? ᑕᐃᒃᑯᐊᖑᕙᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ, ᑕᐃᒃᑯᐊ  

Q-ᖑᓂᕋᖅᑕᐅᕙᑦᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒋᐊᕈᓐᓇᖅᑳ ᑕᐃᓐᓇ ᓱᕋᑉᐸᓪᓕᐊᕚ 

ᓯᐅᕋᕐᒦᒃᑲᒦ? ᖃᓄᓪᓚᕆᖏᓐᓇ ᓱᕋᖅᐸᓪᓕᐊᔪᖅ 

ᑐᓐᖓᕕᖓ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓇᓱᑦᑐᒍᑦ ᓱᒻᒪᑦ 

ᑕᐃᒫᒃ ᐊᐅᓚᔾᔭᔅᓯᒪᔫᔮᓕᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᓴᓇᕕᐅᓚᐅᖅᑎᓐᓇᒍ 

ᖃᐅᔨᓴᖅᑕᐅᓚᐅᖅᓯᒪᓐᓂᖏᒻᒥᔪᖅ 

ᓴᓇᐅᔭᓂᐊᓕᖅᑎᓪᓗᒍ ᑐᓐᖓᕕᒋᔭᖓ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᓴᖅᑐᖃᓚᐅᖅᓯᒪᔫᒐᓗᐊᖅ ᓴᓇᔭᐅᓕᖅᑎᓪᓗᒍ. 

ᑭᓯᐊᓂ ᖃᓄᑭᐊᖅ ᑕᒪᒃᑯᐊ ᓴᖅᑭᑲᐃᓐᓇᓲᖑᒻᒥᒻᒪᑕ 

ᓂᕆᐅᓇᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᑕᐃᒃᑯᐊ ᐊᐃᑉᐸᖃᖅᑐᓄᑦ ᑐᓄᐊᓃᑦᑑᑦ 

ᓄᑖᖑᔪᑦ ᐊᖏᕐᕋᕆᔭᐅᔪᑦ, ᑕᐃᒃᑯᐊ 

ᕿᒥᕐᕈᑲᓐᓂᓛᖅᑲᑦ ᓴᓇᔭᐅᕋᑖᕐᓂᑰᔪᓂᑦ 

ᐅᕝᕙᓘᓐᓃᑦ ᐅᐊᑦᑎᐊᕉᓕᖅᑲᑦ ᑕᒪᓐᓇ 

ᓴᖅᑭᑐᐃᓐᓇᕈᒫᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, 

ᖃᐅᔨᓴᖅᑕᐅᔮᖏᑦᑐᑦ ᓄᑖᖑᔪᑦ. ᑭᓯᐊᓂᓕ 

ᕿᒥᕐᕈᑐᐃᓐᓇᖅᑐᒍᑦ ᒫᓐᓇᐅᔪᖅ 

ᐊᑲᐅᓐᖏᓕᐅᕈᑎᖃᖅᑐᒥ ᑕᑉᐹᓂᑐᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᓴᓇᕕᐅᓚᐅᖅᑎᓐᓇᒍ ᖃᐅᔨᓴᖅᑐᒥᓃᑦ 

ᑕᐃᒫᒃ ᓂᕆᐅᒐᔭᓐᖏᑦᑐᒍᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᑖᖅ. ᖃᐅᔨᒪᓇᓐᖏᒻᒥᔫᒐᓗᐊᖅ 

ᓯᕗᓂᑦᑎᓐᓂ ᖃᓄᐃᑦᑐᒫᒻᒪᖔᖅ ᑕᕝᕙᓂ. 

ᑕᐃᒪᐃᓐᓂᐊᖅᑐᒋᔭᐅᓚᐅᖅᓯᒪᓐᖏᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑐᑐ ᑕᐅᑦᑐᓂ ᓲᕐᓗ ᑕᐅᑐᓐᓂᖓᒍᑦ.  

 

ᑖᒃᑯᐊ ᐃᓕᓐᓂᐊᖅᑎᐅᔪᑦ ᐊᒥᓲᓂᖏᑦ ᖃᑦᑎᐅᔪᑦ 

ᐅᑮᕕᒥᓂᕐᒦᑉᐸᑦ, ᐊᕙᓂ Q-ᖑᓂᕋᖅᑕᐅᔪᓃᑉᐸᑦ, 

ᐊᒻᒪ ᖃᑦᑎᑦ ᓄᑖᖑᔪᓂᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ  

ᐱᓯᒪᖏᑕᕗᑦ ᒫᓐᓇᐅᔪᖅ. ᑭᓯᐊᓂ 

ᐊᑐᐃᓐᓇᕆᓕᑐᐊᕈᑦᑎᒍ ᑐᓂᔪᓐᓇᑦᑎᐊᓛᕐᒥᔭᕗᑦ 

ᑎᑎᖅᑲᑎᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᓯᕆᔪᒪᓗᐊᖅᑲᐅᒐᒃᑯ, ᑕᐃᒃᑯᐊ ᐃᒫᒃ 

ᓈᒻᒪᑉᐹᑦ ᑕᐃᒃᑯᐊ ᑐᔪᕐᒥᕖᑦ 

ᐊᖏᕐᕋᕆᔭᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ 

ᐅᕝᕙᓘᓐᓃᑦ ᐱᑕᖃᒃᑲᓐᓂᕆᐊᖃᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᖁᑎᒋᔭᕗᑦ 

ᐃᓕᓐᓂᐊᖅᑐᓄᑦ ᑕᑕᑦᑐᑦ, ᑕᑕᑦᑐᐃᓐᓇᐃᑦ. ᐄ, 

ᐊᒥᒐᖅᓰᓇᖅᑐᒍᑦ ᑕᒪᒃᑯᓂᖓ 

ᐃᓪᓗᒋᔭᐅᒋᐊᖃᑦᑐᓂᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᖓᔪᐊᓂ ᒪᑐᐃᖅᓯᔾᔪᑎᖏᓐᓂ 

ᐅᖃᐅᓯᖃᖅᑲᐅᒻᒪᑦ, ᑕᐃᓐᓇ ᓴᓇᔨᐅᓂᕐᒧᑦ 

ᐃᓕᓐᓂᐊᖅᕕᐅᒐᔭᖅᑐᖅ ᒪᑐᐃᕈᒫᓐᖓᒡᒎᖅ ᓅᕖᕙ 

16. ᑕᐃᒪᓕᑭᐊᖓᐃ ᑕᐃᒃᑯᐊ ᖃᖓ 

ᐃᓕᓐᓂᐊᕐᕈᐊᕈᓐᓇᖅᓯᒐᔭᖅᑲᑦ ᑕᐃᑲᓂ. 

ᐅᕝᕙᓘᓐᓃᑦ ᐱᒋᐊᖅᓯᒪᓕᕇᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒥᒃ, ᐃᒃᓯᕙᐅᑖᖅ. ᐄ, 

ᐃᓕᓐᓂᐊᖅᑐᖃᓕᖅᑐᖅ ᑕᐃᑲᓂ. ᐊᑯᓂᑲᓪᓚᐅᔪᖅ 

ᐃᓕᓐᓂᐊᖅᑐᖃᖅᓯᒪᓕᖅᑐᖅ ᑕᐃᑲᓂ. ᑎᓴᒪᓂᓪᓗ 

ᐊᑦᔨᒌᖏᑦᑐᓂᒃ ᐃᓕᓐᓂᐊᖅᑎᑦᑎᓪᓗᑎᒃ. ᖁᔭᓐᓇᒦᒃ. 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓱᐃᑦᑐᒥᓕ ᑖᓐᓇ ᓴᓇᔭᐅᔪᖅ, ᐃᓛᒃ ᑮᓇᐅᔭᖅ 

ᓴᓂᖅᕙᑦᑕᐅᓛᖅᑐᖅ, ᑕᐅᕙᓐᖓᑦ ᐊᕐᕌᓂᓂᐅᕙᑦ 

ᐅᕝᕙᓘᓐᓃᑦ ᑕᐅᕗᖓ ᐊᕐᕌᒎᓛᖅᑐᒧᑦ? 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ. 

ᑖᒃᑯᐊ ᐊᑐᓕᕈᑦᑎᒍ ᑕᐃᓐᓇ ᐱᔪᓐᓇᖅᓯᒍᑦᑎᒍ 

ᕼᐋᒻᓚᒃᑯᑦ ᐃᓪᓗᒥᓂᖓ ᐃᓄᖃᕈᓐᓂᖅᑲᑦ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᒪᑉᐱᒐᖓᓂ ᐊᐃᑉᐸᖓᓂ 

ᒥᓂᔅᑕ ᐅᖃᐅᓯᖃᖅᑲᐅᒻᒪᑦ $11 ᒥᓕᐊᓂᒃ 

ᒐᕙᒪᑐᖃᒃᑯᓐᓂᑦ ᖃᐅᔨᓴᖅᕕᐅᒐᔭᖅᑐᒥᒃ 

ᐅᑭᐅᖅᑕᖅᑐᒥ. ᑕᐃᒪᓕᖃᐃ ᑐᓴᖅᑎᑦᑎᒍᓐᓇᖅᑲ 

ᒪᓕᒐᓕᐅᖅᑎ ᐅᖃᐅᓯᖏᓐᓃᑎᓪᓗᒍ, ᖃᐅᔨᒪᕚ 

ᖃᖓᕈᔪᒃ ᒪᑐᐃᕋᔭᕐᒪᖔᑦ ᑖᓐᓇ ᐃᓪᓗ? 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᕙᖅᓯᒪᖏᑦᑐᖅ 

ᐸᕐᓇᓯᒪᔭᕗᑦ ᒪᓕᒃᑐᒋᑦ ᐊᓐᖑᑎᓯᒪᔪᒍᑦ. 

ᒪᑐᐃᕋᔭᖅᑐᒋᔭᕗᑦ ᒫᑦᓯ 5-ᖃᐃ ᑎᑭᓚᐅᖅᑎᓐᓇᒍ 

2011.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓕ ᑖᓐᓇ ᐃᓗᓕᒋᒐᔭᖅᑕᖏᓐᓂᒃ 

ᖃᐅᔨᓴᖅᕕᓪᓚᕆᒻᒥ ᐊᓪᓚᒡᕕᑕᖃᖅᑳ, ᐊᓪᓚᕕᒻᒥᒃ  

ᑕᐃᒃᑯᓄᖓᓗ ᐊᓯᖏᓐᓂᒃ ᑭᓱᖃᕋᔭᖅᑲ ᐃᓗᐊᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ, ᑕᐃᑲᓂ 

ᖃᐅᔨᓴᖅᕕᖃᕋᔭᖅᑐᖅ ᐊᓪᓚᒡᕕᖃᐅᕐᓗᓂᓗ 

ᖃᐅᔨᓴᖅᕕᐅᔪᒥᓪᓗ. ᐃᒫᒃ ᖃᐅᔨᓴᕋᓱᓪᓗᓂ 

ᑕᒪᒃᑯᓂᐊ ᑕᐃᒪᐃᑦᑐᕈᔪᐃᑦ ᐃᓗᐊᓃᒃᑲᔭᖅᑐᑦ. 

ᑭᓯᐊᓂ ᐊᖏᕐᕋᖃᕝᕕᐅᔮᖏᑦᑐᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᐅᕙᑦ ᑖᒃᑯᐊ ᖃᐅᔨᓴᖅᑎᖃᕈᓐᓇᖅᑲᑦ 

ᖃᑦᓯᓂᒃ? 

 

ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ 8-

ᓂᖅᑲᐃ ᖁᓕᓄᓪᓘᓐᓃᑦ ᖃᐅᔨᓴᖅᑎᐅᒐᔭᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᖃᑦᑎᐅᔪᑦ 

ᑐᓂᔭᐅᒋᐊᖓᓚᐅᖅᓯᒪᒐᑦᑕ, ᑐᑭᓯᐅᒪᓚᐅᖅᑕᕋ 

ᐊᒦᓲᓂᖅᓴᓂᒃ ᐊᖏᓂᖅᓴᓂᒃ 

ᖃᐅᔨᓴᕈᓐᓇᖅᓯᓂᐊᕐᖓᑕ ᑕᕝᕙᓂ ᐃᖃᓗᓐᓂ. 

ᒪᑐᐃᖅᓯᔾᔪᑎᖏᓐᓂ ᐅᖃᐅᓯᖃᖅᑲᐅᒥᒻᒪᑦ 

ᑎᓴᒪᐅᔪᓂᒃ ᐃᑲᔪᖅᑎᐅᒐᔭᖅᑐᓂᒃ ᐊᕐᕕᐊᓂ, 

ᐃᖃᓗᑦᑑᑦᑎᐊᒥ, ᐃᓪᓗᓕᒻᒥ ᐊᒻᒪᓗ ᑲᖏᖅᖠᓂᕐᒥ.  

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑯᖃᐃ ᑖᒃᑯᓄᖓ 

ᐃᓪᓘᒐᔭᖅᑐᓄᑦᑕᐅᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᓕᓐᓃᒻᒪᑕ 

ᐃᒡᓗᕐᔪᐃᑦ ᓴᓇᓯᒪᒡᓗᑎᒡᓗ. ᐊᕐᕕᐊᓂᑦ ᐃᒡᓗᓕᒃ 

ᐊᒻᒪᓗ ᑖᒃᑯᐊ ᖃᐅᔨᓴᖅᑎᓄᑦ ᐃᒡᓗᒃᓴᕆᔭᐅᒡᓗᑎᒃ. 

ᐊᒻᒪᓗ ᐃᖃᓗᑦᑑᑦᑎᐊᕐᒥ ᖃᐅᔨᓴᕈᑏᑦ 

ᖃᐅᔨᓴᕆᐊᖅᑐᕐᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᖃᐃ ᑖᒃᑯᐊ ᑮᓇᐅᔭᑦ $11 

ᒥᓕᐊᓃᙶᖅᓯᒪᔪᑦ ᓄᓇᓕᖕᓅᖅᑐᒃᓴᐅᒡᓗᑎᒃ, 

ᐊᕐᕕᐊᓂᑦ ᐱᒋᐊᕐᓗᒍ. ᐊᕐᕕᐊᓂᑦ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓄᑦ ᐊᑕᕚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᐃᒻᒥᒃᑰᓕᖓᔪᑦ 

ᑖᒃᑯᐊ ᐃᒡᓗᕐᔪᐊᑦ. ᑕᒪᒃᑯᐊ ᓲᕐᓗ ᑕᑭᔪᑯᑖᑦ 

ᐃᒡᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 

ᑕᐃᒪ ᐃᒡᓗᓕᒻᒥᑦᑕᐅᖅ ᑕᐃᒪᐃᑉᐹ ᑕᐃᒃᑯᐊ 

trailers ᑕᑭᔪᑯᑖᑦ ᑕᐃᒃᑯᐊ ᐃᒡᓗᐃᑦ atco 

trailer-ᖑᓂᕋᖅᑕᐅᔫᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᑕᐃᒪᓐᓇ 

Atco trailer-ᑎᑐᑦ ᐊᔾᔨᐸᓗᖏᑦ ᐊᕐᕕᐊᓂᑦ 

ᑕᑯᓚᐅᕋᒪ ᑕᐃᒪᓐᓇᐃᑦᑑᔮᙱᑐᒻᒪᕆᐅᒻᒪᑦ 

ᑕᑭᔪᑯᑖᖑᔫᔮᙱᑐᒻᒪᕆᐅᓪᓗᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 

ᐊᕐᕕᐊᑦ, ᐃᒡᓗᓕᒻᒥᓗ, ᐊᕐᕕᐊᓂᑦ ᐃᒡᓗᓕᖕᒥᓗ, 

ᖃᑦᓯᐅᕙᑦ ᖃᑦᓯᓂᒃ ᐃᓄᖃᕈᓐᓇᖅᐸ ᐃᓗᐊᓂ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᐃᒡᓗᒃᓴᖏᑦ ᓈᖕᒪᒃᑐᑦ ᓯᑕᒪᓄᑦ ᐃᓂᒋᔭᐅᔪᓐᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕕᐊᓂᑦ, ᓲᕐᓗ, ᑕᒪᒃᑯᐊ ᐊᕐᕕᐊᓅᖃᑦᑕᖅᑐᑦ ᓇᓂ 

ᑕᐃᒪ ᐱᓕᕆᖃᑦᑕᖅᐸᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓂ ᐅᕝᕙᓘᓐᓃᑦ 

ᖃᐅᔨᓴᕐᕕᑦᑕᖃᓪᓚᑦᑖᖅᐸ ᑕᐃᑲᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᖅᑎᐅᖏᒃᑲᓗᐊᖅᑐᖓ ᑭᓯᐊᓂ 

ᐃᓂᒃᓴᖃᖅᑎᑕᐅᔪᑦ ᑕᐃᑲᓂ ᐃᒡᓗᕈᓯᖃᖅᑎᑕᐅᔪᑦ 

ᖃᓄᑐᐃᓐᓇᖅ ᖃᐅᔨᓴᕈᑕᐅᒍᓐᓇᖅᑐᓂᒃ. ᑖᒃᑯᐊ 

ᖃᐅᔨᓴᕈᑕᐅᓯᒪᔪᑦ ᑖᒃᑯᐊ ᐊᖑᓇᓱᑦᑐᓕᕆᔨᒃᑯᓐᓄᑦ 

ᑲᒪᒋᔭᐅᖃᑦᑕᕐᖢᑎᒃ, ᓲᕐᓗ. ᓯᓚᒥᓘᓐᓃᑦ ᐃᒡᓘ  

ᐃᓗᐊᓂᓘᓐᓃᑦ ᐊᒻᒪᓗ ᖁᐊᖃᐅᑎᖃᕐᕕᖓᓐᓂ 

ᓄᓇᓕᓐᓂᒥᐅᑦ. ᖃᐅᔨᓴᖅᑏᑦ ᑖᒃᑯᐊ ᐃᒪᓐᓇ 

ᑐᒃᓯᕋᐅᑎᖃᖃᑦᑕᖅᑐᑦ ᖃᐅᔨᓴᕈᒪᓂᐊᓕᕌᖓᒥᒃ 

ᑲᒪᒋᔭᐅᖃᑦᑕᖅᖢᑎᒃ ᓄᓇᕗᑦ institute 

ᖃᐅᔨᓴᕐᕕᖓᓐᓂ ᑕᒡᕙᓂ ᐃᖃᓗᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᑦᑑᑦᑎᐊᖅ ᑲᖏᖅᖠᓂᕐᓗ ᑕᐃᑲᓂ 

ᖃᐅᔨᓴᕐᕕᖓᒡᒎᖅ ᓴᓇᔭᐅᒻᒪᑕ, ᐃᓐᓇᐃᑦ 

ᐃᓕᓐᓂᐊᕐᕕᖓᓂ ᐅᕝᕙᓘᓐᓃᑦ ᐃᒻᒥᒃᑰᓕᖓᕙᑦ 

ᐊᒻᒪᓗ ᖃᐅᔨᓴᕐᕕᖃᕆᕚᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ ᐃᒻᒥᒃᑰᓕᖓᔪᑦ 

ᑕᐃᒪᓐᓇᑎᑐᑦ ᓯᓂᒡᕕᒃᓴᖏᑎᑐᑦ, ᐊᖏᕐᕋᖏᑎᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐃᖅᑲᓇᐃᔭᕐᕕᓯ ᐃᓛ ᐃᖃᓗᑦᑑᑎᐊᕐᒥ 

ᐃᒡᓗᓕᒃ ᐊᒻᒪᓗ ᑲᖏᖅᖠᓂᕐᒥ ᖃᓄᖅ 

ᐱᖁᑎᑖᓛᖅᐸᑦ ᑖᒃᑯᓂᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᓱᒪᓂᑐᖃᖅ 

ᑐᑭᓯᒋᐊᕈᑎᔅᓴᕆᔭᖅᐳᑦ ᑕᒪᒃᑯᐊ 

ᖃᐅᔨᓴᖃᑦᑕᓚᐅᖅᓯᒪᒻᒪᑕ ᑕᐃᒪᓐᓇ ᓲᕐᓗ 

ᐃᓂᑖᖅᑎᑕᐅᓯᒪᓚᐅᖅᐳᒍᑦ ᑕᐃᑲᓂ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᓯᕌᖅᐸᑦ ᑕᒪᒃᑯᐊ ᓄᓇᓕᓐᓂ ᓴᓇᔭᐅᓯᒪᔪᑦ 

ᐅᕝᕙᓘᓐᓃᑦ ᐊᑐᓂᒃ, ᐃᓛᒃ ᑕᒪᕐᒥᒃ 

ᐊᑦᔨᒌᑦᑐᒥᓂᐅᕙᑦ ᐊᑭᖏᑦ? 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᓈᓴᐅᑎᑦ 

ᐱᓯᒪᖏᑕᕋᓗᐊᖅᐳᑦ ᑖᒃᑯᐊ ᐱᒋᐊᕈᓐᓇᓂᐊᖅᑕᕗᑦ 

ᑲᑎᒪᔨᐅᔪᒧᑦ ᑐᓂᓗᒋᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐅᖃᐅᓯᕆᓯᒪᔭᖓᓂ ᑕᒪᒃᑯᐊ ᖃᐅᔨᒪᔭᐅᔪᑦ 

ᐱᖁᑎᑦ ᑕᒪᒃᑯᐊᓗ ᑐᓴᐅᒪᒍᑎᑦ ᐱᑐᒃᓯᒪᒍᑏᓪᓗ 

ᖃᕆᑕᐅᔭᒃᑯᑦ. ᖃᐅᔨᒍᒪᔪᖓ ᖃᓄᐃᑦᑐᓂᒃ 

ᓯᓚᑦᑐᖅᓴᖅᕕᒃ ᑕᒪᒃᑯᓂᖓ 

ᐃᓕᓐᓂᐊᖅᑎᑦᓯᒍᑎᖃᖃᑦᑕᓂᐊᖅᐸ 

ᖃᕆᑕᐅᔭᒃᑰᖅᑐᓂᒃ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓯᕗᓪᓕᖅᐸᒥ 

ᑕᒪᓐᓇ ᐱᐊᓂᖅᑳᕆᐊᖃᑦᑕᕗᑦ ᑖᒃᑯᐊ 

ᖃᕆᑕᐅᔭᒃᑯᑦ ᐱᑐᒃᓯᒪᒍᑏᑦ ᐅᐊᔭᕈᑎᖏᑦ ᑖᒃᑯᐊ 

ᐱᓕᕆᐊᕐᕆᓂᐊᖅᖢᒋᑦ ᑖᒃᑯᐊ ᐱᖁᑎᑖᕐᓂᕐᒧᑦ 

ᑮᓇᐅᔭᑦ ᐊᑐᕐᓗᒋᑦ ᑖᒃᑯᐊ ᐱᓕᕆᐊᕐᕆᔭᐅᔪᑦ 

ᐱᔾᔪᑎᒋᓪᓗᒋᑦ ᐊᒥᓲᓂᐊᖅᑐᑦ.  

 

ᐅᖃᐅᓯᕆᒍᓐᓇᖏᑕᒃᑲ ᒫᓐᓇ 

ᐅᖃᓪᓚᖃᑎᒋᔭᐅᓂᐊᕐᒪᑕ ᑖᒃᑯᐊ ᓄᓇᓕᓐᓂᒥᐅᑦ  

ᖃᓄᐃᑦᑐᓂᒃ ᐃᓕᓐᓂᐊᕐᕈᑎᔅᓴᖃᕐᓂᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᒎᖅ ᒫᑦᓯ 2011-ᐸᒥᒎᖅ ᐱᐊᓂᓐᓂᐊᕐᒪᑕ. 

ᑕᖅᑮᑦ ᑕᓪᓕᒪᑐᐃᓐᓇᐅᓕᕐᒪᑕ ᑖᓐᓇ ᐅᕙᓐᓄᑦ 

ᐃᓕᓐᓂᐊᕐᕈᑎᔅᓴᖃᔾᔮᑐᔅᓴᐅᖏᒻᒪᑕ. 

 

ᐃᓱᒫᓕᒍᑎᖃᒻᒪᑕ ᑖᒃᑯᐊ ᑲᑎᒪᔨᐅᖃᑎᒃᑲ 

ᐃᓛᓐᓂᒃᑯᑦ ᑕᒪᒃᑯᐊ ᓄᓇᓕᓐᓂᒥᐅᑕᐅᔪᑦ 

ᐃᓕᓐᓂᐊᕐᕈᒪᒐᓗᐊᖅᖢᑎᒃ, 

ᐃᓕᓐᓂᐊᑲᓐᓂᕈᒪᒐᓗᐊᖅᖢᑎᒃ ᑭᓯᐊᓂ 

ᓄᓇᓕᒻᒥᓐᓂ ᕿᒪᐃᒍᒪᖃᑦᑕᖏᒻᒪᑕ. ᑕᐃᒪᓐᓇ 

ᐃᓕᓐᓂᐊᕐᕈᑎᑦᑎᐊᕙᐅᓂᐊᖅᐳᑦ ᑕᒪᒃᑯᐊ 

ᖃᕆᑕᐅᔭᒃᑯᑦ ᐃᓕᓐᓂᐊᕐᕈᑕᐅᕙᑦᑐᑦ. 

 

ᐊᔪᓐᖏᓕᕈᑎᖃᓪᓗᑎᓪᓗ ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᓕᕆᔨ ᑖᓐᓇ 

ᐅᖃᓪᓚᓚᐅᖅᑎᓪᓗᒍ ᐸᕐᓇᒃᑕᐅᓯᒪᖏᒻᒪᑕ. ᑖᒃᑯᐊ 

ᓯᓚᑦᑐᖅᓴᖅᕕᓕᕆᔨᒃᑯᑦ ᓲᕐᓗ 

ᐃᓕᓐᓂᐊᕐᕈᑎᔅᓴᖅᑕᖃᑦᑑᒐᓗᐊᑦ ᖃᕆᑕᐅᔭᒃᑯᑦ. 

ᑖᓐᓇ ᒥᓂᔅᑕᖃᐃ ᐅᖃᕈᓐᓇᖅᐸ 

ᕿᒥᕐᕈᒋᐊᕈᓐᓇᖅᐸ, ᐅᖃᕈᓐᓇᖅᐸᓘᓐᓃᑦ 

ᖃᓄᐃᑦᑐᓂᒃ ᐃᓕᓐᓂᐊᖅᑎᑕᐅᓂᐊᕐᒪᖔᑕ ᑖᒃᑯᐊ 

ᓄᓇᓕᓐᓂᒥᐅᑕᐃᑦ ᖃᕆᑕᐅᔭᒃᑯᑦ ᐃᓕᓐᓂᐊᖅᑐᑦ? 

ᖁᔭᓐᓇᒦᒃ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪ ᓯᕗᓂᒃᓴᒧᑦ  

ᑕᑯᓐᓇᕋᓗᐊᖅᑐᒍ ᐱᓕᕆᐊᖃᑦᑐᓂᓗ, 

ᐱᓕᕆᔪᖃᑦᖢᓂ ᒫᓐᓇ ᖃᓄᐃᑦᑐᓂᒃ 

ᐃᓕᓐᓂᐊᕐᕈᑎᖃᕈᓐᓇᕋᔭᕐᒪᖔᑕ 

ᖃᕆᑕᐅᔭᒃᑰᖅᑑᓂᒃ. ᐃᓛᒃ ᐅᖃᑲᐅᑎᒋᔪᒪᖏᓐᓇᒪ 

ᓯᕗᕋᔅᓯᓗᐊᕋᔭᕋᒪ, ᖃᓄᐃᑦᑐᓂᒃ 

ᐃᓕᓐᓂᐊᕐᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐅᖃᕈᓐᓇᕈᒪᖃᐃ ᐊᑐᖅᑕᐅᒍᓐᓇᕋᔭᖅᑐᓂᒃ 

ᑕᒪᒃᑯᓂᖓ ᐃᓕᑕᕆᔭᐅᓯᒪᔪᓂᒃ ᖃᕆᑕᐅᔭᒃᑯᑦ 

ᐃᓕᓐᓂᐊᕐᕈᑎᔅᓴᐅᒍᓐᓇᕋᔭᖅᑐᓂᒃ. ᑖᓐᓇᑦᑕᐅᖅ 

ᑖᒃᑯᐊ ᓈᓴᐅᑎᓕᕆᓂᖅ, ᓱᓇᑐᐃᓐᓇᓕᕆᓂᖅᑕᐅᖅ 

ᑖᓐᓇ ᐃᓕᓐᓂᐊᕐᕈᑕᐅᒍᓐᓇᕋᔭᕐᓗᓂ 

ᐸᕐᓇᒃᑕᐅᔪᓐᓇᖁᓪᓗᒋᑦ ᐱᓕᕆᔨᐅᔅᓴᓂᕐᒧᑦ 

ᐃᓕᓐᓂᐊᕐᓂᐊᕐᓕᖅᐸ.  

 

ᑕᐃᒪᓐᓇ ᑮᓇᐅᔭᑦ ᐊᑐᖅᑕᐅᓂᐊᕐᒪᑕ. ᑮᓇᐅᔭᑦ 

ᐅᓄᖅᑐᐊᓗᐃᑦ ᑖᒃᑯᓄᖓ ᐃᓪᓗᓕᕆᔨᕐᔪᐊᑯᓐᓄᑦ. 

ᑕᐃᒪᓐᓇᖃᐃ ᑕᕝᕙᐃ 

ᐃᓕᓐᓂᐊᕐᕈᑎᒋᔭᐅᔪᓐᓇᕋᔭᖅᐸᑦ, ᒥᓂᔅᑕᐅᑉ 

ᕿᒥᕐᕈᔪᓐᓇᖅᑕᖏᑦ ᑖᒃᑯᐊ ᖃᕆᑕᐅᔭᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐊᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑖᒃᑯᐊ 

ᑐᓐᖓᓱᑐᐃᓐᓇᖅᑐᖓ ᐅᖃᐅᓯᕆᒍᒪᔭᖏᓐᓂᒃ 

ᐃᓕᓐᓂᐊᕐᕈᑎᔅᓴᐅᖁᔭᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ, ᓄᑖᑦ ᑖᒃᑯᐊ, ᓴᓇᔭᐅᓂᐊᖅᑐᑦ 

ᕿᑭᖅᑕᕐᔪᐊᕐᒥ ᑖᓐᓇ ᒪᑐᐃᓐᓂᐊᕐᒥᒻᒪᑦᑕᐅᖅ 

ᑕᐃᒪᓐᓇ ᑲᒥᓕᐅᕐᕕᐅᓂᐊᕆᕚ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ 

 

ᐊᖓᔪᖅᑳᖅ ᑖᓂᐊᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒡᒐ, 

ᐸᐃᕆᕕᑕᖃᓐᖏᑦᑐᖅ. ᐃᓕᓐᓂᐊᕕᒻᒧᑦ 

ᐃᓕᔭᐅᖃᑕᐅᓚᐅᖅᓯᒪᒻᒪᑦ, ᐸᐃᕆᕕᖃᓐᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓐᖓᓱᒃᑎᑉᐸᕋ ᑖᓐᓇ ᓄᓇᕗᒥ 

ᓯᓚᑦᑐᓴᕐᕕᓕᕆᔨᒃᑯᑦ ᑲᑎᒪᔨᖓᑦ ᐊᒻᒪ 

ᐊᖓᔪᖅᑳᖓᑦ. 

 

ᖁᕕᐊᓱᒃᐳᖓ ᒥᓂᔅᑕᐅᑉ ᐅᖃᐅᓯᒋᖅᑲᐅᔭᖓᓂᒃ 

ᑕᒪᓐᓇ ᐸᐃᕆᕕᑕᖃᕆᐊᖃᕐᓂᖓᓄᑦ ᑕᒪᒃᑯᓄᖓ. 

ᑖᒃᑯᐊ ᓄᓇᕗᒥᐅᑕᐅᔪᑦ ᓲᕐᓗ 

ᐸᐃᕆᕕᖃᓗᐊᖃᑦᑕᖏᒻᒪᑕ. ᐸᐃᕆᕕᖃᓐᖏᓂᕐᒧᑦ 

ᐃᓕᓐᓂᐊᕆᐊᑦᑕᖏᒻᒪᑕ ᐃᓛᓐᓂᒃᑯᑦ. 

ᐊᑐᐃᓐᓇᐅᑎᓪᓗᒋᑦ ᖁᕕᐊᓇᖅᐳᖅ. ᑕᒪᒃᑯᐊ 

ᓄᓇᕗᒥᐅᑦ ᐱᕚᓪᓕᖅᑎᑕᐅᓂᐊᖅᐸᑕ 

ᐸᐃᕆᔨᖃᕆᐊᖃᕐᒪᑕ ᐃᓕᓐᓂᐊᕆᐊᕈᒪᔪᓄᑦ.  

 

ᑕᒪᓐᓇ ᐱᕚᓪᓕᕈᑕᐅᔪᓐᓇᕐᒪᑦ 

ᐊᖓᔪᖅᑳᕆᔭᖏᓐᓄᑦ. ᑕᒪᓐᓇ ᖁᕕᐊᓇᖅᐳᖅ 

ᑕᐃᒪᓐᓇᐃᑦᑑᓂᐊᕐᒪᑦ. ᒥᓂᔅᑕ ᐊᒻᒪᓗᒃᑕᐅᖅ 

ᐱᓕᕆᔨᖏᑦ ᑕᐃᒪᓐᓇᒃ ᐸᐃᕆᕕᓕᐅᕈᒪᓂᖏᑦ 

ᐱᔾᔪᑎᒋᓪᓗᒋᑦ. ᑖᓐᓇ ᐅᖃᐅᓯᑐᐃᓐᓇᐅᖃᑖᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᑖᓐᓇ ᐅᖃᐅᓯᑐᐃᓐᓇᐅᖃᑖᕐᒪᑦ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐅᖃᐅᓯᕆᔭᐅᓯᒪᒻᒪᑦ 

ᒥᓂᔅᑕᓄᑦ ᐊᓯᖏᓐᓄᑦ, ᑐᑭᓯᐅᒪᔭᕗᑦ ᑕᒪᓐᓇ 

ᐱᒻᒪᕆᐅᒻᒪᑦ ᐸᐃᕆᔨᖃᕐᓂᖅ 

ᐃᓕᓐᓂᐊᕆᐊᕐᓂᐊᖅᑐᓄᑦ ᐃᓐᓇᕐᓄᑦ. ᑕᐃᒪᓐᓇᒃ 

ᑕᕝᕙ ᐱᔾᔪᑎᒋᓪᓗᒍ ᐸᕐᓇᓕᕌᖓᑦᑕ 

ᐃᓕᓐᓂᐊᕐᕕᓐᓂᑦ ᓯᓚᑦᑐᖅᓴᕐᕕᓐᓂ ᐃᓐᓇᕐᓄᑦ 

ᐃᓕᓐᓂᐊᕐᕕᐅᓂᐊᖅᑐᓂᑦ, ᑕᐃᒪᓐᓇᒃ 

ᐸᐃᕆᕕᑕᖃᕆᐊᖃᖃᑦᑕᕐᓂᖓ 

ᐅᖃᐅᓯᖃᖃᑦᑕᖅᓯᒪᔪᒍᑦ ᐱᓇᓱᐊᖃᑦᑕᖅᓯᖅᒪᔪᒍᓪᓗ 

ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕆᐊᖅᑐᑦ 

ᐸᐃᕆᔨᖃᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᐊᐅᐸᓗᒃᑐᖅ. ᐊᑎᕋᕈᓐᓃᕋᒪ ᑕᕝᕙᓂ 

ᐅᖃᐅᓯᒃᓴᖃᕈᒪᔪᓂᑦ. ᒪᑉᐱᒐᕐᓂ ᑖᒃᑯᓂᖓ 

ᑮᓇᐅᔭᖁᑎᒋᓂᐊᖅᑕᖏᓐᓂᑦ ᑲᒪᒋᔭᖃᕐᓂᐊᖅᑐᒍᑦ. 

ᐱᒋᐊᕐᓗᑕ ᑮᓇᐅᔭᓕᕆᔨᒃᑯᖏᑦ. ᑖᒃᑯᐊ ᕿᑎᐊᓂ 

ᑲᒪᒋᔭᐅᔪᑦ. ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᑲᑎᓪᓗᒋᑦ 

$100,000. ᑖᓐᓇ ᐅᓂᒃᑳᖅᓯᒪᔪᖅ B-4-ᒦᑦᑐᖅ. 

ᐅᖃᐅᓯᒃᓴᐃᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐅᑎᕐᓗᑕ B-2. ᐱᓕᕆᕕᒻᒧᑦ ᓇᐃᓈᖅᓯᒪᔪᖅ 

ᑮᓇᐅᔭᓕᕆᓂᕐᒧᑦ. ᐊᑭᑐᔪᖅᑐᕈᑎᓄᑦ 

ᐊᑭᓕᐅᑎᒃᓴᐃᑦ. ᑲᑎᓪᓗᒋᑦ ᐊᑭᑐᔪᖅᑐᕈᑎᒃᓴᐃᑦ 

$100,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑮᓇᐅᔭᓕᕆᔨᒃᑯᑦ ᑭᒡᒐᖅᑐᐃᓪᓗᑎᒃ 

ᓄᓇᕗᑦ ᓯᓚᑦᑐᓴᕐᕕᒻᒥ ᐱᔭᕇᕋᑦᑎᒍᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᔾᔪᑎᒃᓴᓂᑦ 

ᐅᖃᐅᓯᒃᓴᖃᕈᒪᕚ? ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᒃᑲ ᑲᑎᒪᔩᑦ 

ᐅᖃᐅᓯᕆᔭᖏᓐᓄᑦ ᓯᓚᑦᑐᓴᕐᕕᒻᒧᑦ. ᖃᐅᔨᒪᔪᖓ 

ᐊᑭᑐᔪᖅᑐᕈᑎᕗᑦ ᑕᕝᕙᓂ ᒥᑭᔪᑯᓘᒐᓗᐊᑦ 

ᐊᕐᕌᒍᑦᑎᓐᓂ.  

 

ᑭᓯᐊᓂᓕ ᒥᔅᑕ ᐃᐊᓕᐊᑦ ᑕᑯᑎᑦᑎᖅᑲᐅᒻᒪᑦ 

ᐃᓱᒫᓘᑎᒋᓇᕋᕐᒪᒍ ᐃᓐᓇᕐᓄᑦ ᐃᓕᓐᓂᐊᕐᓂᖅ, 

ᐃᓘᓐᓇᑎᓐᓄᑦᑕᐅᖅ ᐃᓱᒫᓘᑎᒋᒐᑦᑎᒍ 

ᓄᓇᕘᓕᒫᒥ. ᐃᓐᓇᕐᓄᑦ ᐃᓕᓐᓂᐊᕐᓂᖅ 

ᐱᒻᒪᕆᐊᓘᒻᒪᑦ ᐅᕙᒍᓪᓗ ᑕᑯᓐᓇᕋᑦᑕ 

ᐱᔭᐅᔪᒪᓕᖅᐸᓪᓕᐊᓂᖓᓂᒃ ᐊᒻᒪᓗ ᑕᒪᓐᓇ 

ᐊᓐᖑᑎᓯᒪᓇᓱᒃᑕᕋᓗᐊᕗᑦ ᓯᓚᑦᑐᓴᕐᕕᒃᑯᑎᒍᑦ. 

ᐱᒻᒪᕆᐅᓇᓱᒋᕙᕋ ᐃᓐᓇᕐᓄᑦ 

ᐃᓕᓐᓂᐊᖅᑎᑦᑎᒍᓐᓇᕋᑦᑕ ᓄᓇᓕᓕᒫᓂᑦ 25-ᓂᑦ 

ᑕᐃᑲᓐᖓᓪᓗ ᖁᑦᑎᓂᖅᓴᒧᐊᕈᓐᓇᖅᓯᓪᓗᑕ 

ᐃᓕᓐᓂᐊᓂᕐᒧᑦ ᐃᓄᖁᑎᕗᓪᓗ 

ᐊᔪᓐᖏᔾᔪᑎᖃᓐᓂᖅᓴᐅᓂᐊᓕᖅᑐᑎᑦ.  

 

ᖁᔭᓐᓇᒦᕐᔪᐊᕌᓗᒃ, ᐃᒃᓯᕙᐅᑖᖅ, ᑲᑎᒪᔩᓪᓗ 

ᑕᒫᓃᒍᓐᓇᖅᑎᑕᐅᒐᑦᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᑕᒪᐅᓐᖓᕈᓐᓇᕋᑦᑎ ᑭᐅᔪᓐᓇᖅᑲᐅᒐᑦᑎᓗ 

ᐊᐱᖅᑯᑕᐅᔪᓂᑦ. ᐃᖅᓱᖅᑎ 

ᐊᓂᑎᑲᐃᓐᓇᕈᓐᓇᕈᕕᒋᒃ ᒥᓂᔅᑕ ᐃᑲᔪᖅᑎᖓᓗ. 

ᖁᔭᓐᓇᒦᒃ. 

 

ᐃᖅᓱᒃᑏ, ᑖᓐᓇ ᐅᖃᖅᑎ ᑕᕝᕗᖓ 

ᐃᔅᓯᕚᕐᕕᒻᒨᖅᑎᓚᐅᕈᒃ.  

 

ᐅᖃᖅᑏ, ᒪᓕᒐᓕᐅᖅᑎᑯᓐᓄᑦ ᓲᕐᓗ 

ᐅᓂᒃᑳᕈᓐᓇᖅᓯᕗᖅ ᐅᖃᐅᓯᕐᖓᐅᑎᒥᓂᒃ. 

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2011-

2012 - ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᔅᓴᖃᖅᑐᖓ ᐊᒻᒪᑦᑕᐅᖅ ᖁᕕᐊᓱᒃᐳᖓ ᑕᒫᓂ 

ᓵᔅᓯᓐᓂ ᑖᒃᑯᓂᖓ ᓴᖅᑭᑦᑎᔭᕆᐊᔅᓴᖅ 

ᐊᑐᖅᑐᔅᓴᐅᔪᓂᑦ 2011-2012-ᒧᑦ ᑎᑭᓪᓗᒍ, 

ᐊᑭᑐᔫᑎᓄᑦ ᑕᕝᕗᖓ ᐊᑐᕐᓂᐊᖅᑐᓂᑦ ᒪᓕᒐᓕᐅᕐᕕᐅᑉ 

ᐊᓪᓚᕝᕕᖓᓄ.  
 

ᓂᕈᐊᖅᑕᐅᓯᒪᖃᑎᒃᑳ, ᑕᑯᓂᐊᖅᑕᓯ ᑖᒃᑯᐊ 2011-

2012-ᒥ ᐊᑭᑐᔫᑎᑦ ᐊᑐᖅᑐᔅᓴᐃᑦ ᐊᓪᓚᕕᒻᒧᑦ 

ᑐᕌᖓᔪᑦ, ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓄᑦ 

ᑐᕌᖓᔪᓂᓛᒃ. ᒫᓐᓇ ᖃᔅᓰᓐᓇᐅᓂᖅᓴᐅᒻᒪᑕ 1%-

ᒋᔭᖓᓂ ᓄᓇᕗᑦ ᒐᕙᒪᖓᑕ ᐊᑐᕈᒪᔭᖏᓐᓂ 

ᐊᑭᑐᔫᑎᓄᑦ ᑐᕌᖓᔪᓄᑦ ᑕᒪᑐᒧᖓ 

ᐊᕐᕌᒍᒋᓛᖅᑕᑎᓐᓄᑦ. ᐊᒻᒪ, ᑖᓐᓇ ᐊᑭᑐᔫᑎᓄᑦ 

ᐊᑐᕈᒪᔭᕗᑦ ᒫᓐᓇ ᓈᒻᒪᓈᑦᑎᐊᕋᓱᔅᓯᒪᔪᖅ ᐊᒻᒪᑦᑕᐅᖅ 

ᑐᕌᒐᔅᓴᒥᓄᑦ ᑐᕌᑦᑎᑦᑎᐊᕋᓱᔅᓯᒪᓪᓗᓂ. 
 

ᑖᒃᑯᐊ ᒪᓕᒐᓕᐅᕐᕕᐅᑉ ᐊᓪᓚᕝᕕᖓᑕ ᐊᑭᑐᔪᑦ 

ᐊᑐᕋᒃᓴᕆᓚᓱᒃᑕᖏᑦ 2011-2012-ᒧᑦ 

ᐃᓚᓕᐅᔾᔨᓯᒪᐃᓐᓇᖅᐳᑦ ᓱᓕ ᑐᕌᖓᔪᓂᑦ 

ᓯᕗᓂᔅᓴᑎᓐᓄᑦ ᑕᐅᕗᖓ ᑕᐅᕗᖓᑲᓪᓛᓗᒃ 

ᑕᑯᓐᓇᖑᐊᖅᑕᑎᓐᓄᑦ ᐊᒻᒪ ᑎᑭᓛᕈᒪᔭᑦᑎᓐᓄᑦ 

ᐃᓪᓗᐊᓗᒃᓴᑦᑎᓐᓄᑦ. ᐊᒻᒪᑦᑕᐅᖅ, ᐊᓯᖏᑦ ᑕᒪᒃᑯᐊ 

ᓯᕗᓪᓕᐅᑎᔪᒪᔭᕗᑦ ᐊᕐᕌᒍᒧᑦ ᐃᓚᖃᐃᓐᓇᖅᐳᑦ 

ᑕᒪᒃᑯᓂᖓ ᐊᑐᐃᓐᓇᖅᑐᓂᑦ ᑭᓱᑐᐃᓐᓇᔅᓴᖏᓐᓄᑦ 

ᑖᔅᓱᒪ ᐊᓪᓚᕝᕕᐅᑉ, ᐃᓪᓗᓕᔅᓴᖏᓐᓄᓪᓗ, ᐊᒻᒪᑦᑕᐅᖅ 

ᓄᓇᒃᑰᕈᑎᓄᑦ ᓄᑖᕈᖅᑎᑦᑎᕙᓪᓕᐊᓂᕐᒧᑦ, ᐊᒻᒪᑦᑕᐅᖅ 

ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᐊᓪᓚᕝᕕᖏᓐᓄᑦ 

ᑐᕌᖓᔪᓂᑦ. ᐊᒻᒪᑦᑕᐅᖅ, ᑕᒪᒃᑯᐊ 

ᐋᖅᑭᐸᓪᓕᐊᔪᒪᓪᓗᒋᑦ ᓄᑖᖒᖅᑎᐸᓪᓕᐊᒍᒪᓪᓗᒋᓪᓗ 

ᒪᓕᒐᓕᐅᕐᕕᐅᑉ ᑐᓵᔨᐅᔪᓐᓇᐅᑎᖏᑦ, 

ᑕᑯᓐᓇᖅᑕᐅᔪᓐᓇᐅᑎᖏᑦ, ᑲᑎᒪᑎᓪᓗᑕᓗ 

ᐅᖃᐅᓯᕆᔭᐅᔪᓂᑦ ᑎᑎᕋᕈᑎᒋᔭᐅᕙᑦᑐᓄᑦ, ᐊᒻᒪᑦᑕᐅᖅ 

ᑕᒪᒃᑯᓄᖓ ᐊᓯᖏᓐᓄᑦ ᑐᓴᐅᒪᑎᑦᑎᔾᔪᑎᔅᓴᓄᑦ 

ᑐᕌᖓᔪᓄᑦ.  
 

ᑕᕝᕙ ᑖᒃᑯᐊ ᐅᖃᐅᓯᔅᓴᒃᑲ ᒫᓐᓇ ᒪᑐᐃᖅᓯᓂᕐᒧᑦ, 

ᐃᒃᓯᕙᐅᑖᖅ. ᐊᒻᒪᑦᑕᐅᖅ ᑭᐅᔪᓐᓇᓂᐊᖅᐳᒍᑦ 

ᐊᐱᖅᑯᓯᔅᓴᓕᑦᑕᖃᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᖅᑲᓇᐃᔭᖅᑎᓐᓂ ᓇᔅᓴᕈᒪᕖᑦ? ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᒪᐅᓐᖓᖁᔨᕗᖓ ᑕᒫᓂ 

ᑕᑯᓐᓇᖅᑕᐅᖃᑎᒋᓂᐊᖅᑕᓐᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᐱᓕᕆᔨᖏᑦ ᑕᐃᑯᓐᖓᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᐃᖅᓱᒃᑏ, ᐃᑲᔪᓚᐅᒃᑭ 

ᑖᒃᑯᐊ.  

 

ᐅᖃᖅᑏ, ᑖᒃᑯᐊ ᑭᒃᑰᒻᒪᖔᑎᒃ ᐅᖃᐅᓯᕆᓚᐅᒃᑭᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓐᓂ, ᔮᓐ ᑯᐊᒃ, ᑎᑎᕋᖅᑎᕗᑦ 

ᓄᓇᕗᒻᒥ ᒪᓕᒐᓕᐅᖅᑎᑯᓐᓄᑦ, ᐊᒻᒪᓗ ᑖᓐᓇ 

ᓴᐅᒥᓐᓂ, ᒪᐃᒃ ᕌᕝᑐ, ᑮᓇᐅᔭᓕᕆᔨᔭᖅᐳᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐱᒋᐊᓚᐅᓐᖏᓂᑦᑎᓐᓂ, ᑕᐃᒪ 77(1) ᑖᓐᓇ 

ᒪᓕᓪᓗᒍ 10-ᒥᓂᔅᓯᒥᑦ ᐅᖃᕈᓐᓇᓂᐊᖅᐳᓯ, 

ᐊᐱᖅᓱᖃᑦᑕᓂᐊᖅᐳᓯ ᑖᒃᑯᓂᖓ ᒪᒃᐱᒐᕐᓂᑦ 

ᑎᑭᒃᑳᖓᑕ. ᒪᓕᒐᓕᐅᖅᑎ 

ᐅᖃᐅᓯᔅᓴᑐᐃᓐᓇᖃᖅᐹ? ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ ᑖᒃᑯᐊ ᐅᖃᖅᑎᑦᑎᔩ ᐊᒻᒪ 

ᐃᖅᑲᓇᐃᔭᖅᑎᖏᑦ ᑕᒫᓃᒍᓐᓇᕐᖓᑕ. ᑕᐃᒪ ᑖᒃᑯᐊ 

ᑲᒪᒋᓪᓚᕆᓚᐅᓐᖏᓂ ᐊᑯᓐᓂᖓᓂ 

ᑲᒪᒋᓪᓚᕆᓚᐅᓐᖏᓱᖓᖅᑎᓪᓗᑕ. 

 

ᑭᒡᒐᑐᖅᑕᑯᓗᓐᓄᑦ ᐊᔭᐅᕈᑎᓕᒻᒧᑦ ᑎᒥᒥᓄᑦ 

ᐅᐸᑦᑕᐅᔪᒐᒪ ᑕᕝᕘᓇ ᐃᓯᕐᕕᕗᒡᒎᖅ  

ᐊᑲᐅᓈᖅᓯᒪᙱᓗᐊᕐᖓᑦ ᑕᒪᒃᑯᓄᖓ 

ᐱᓱᒍᓐᓇᖏᑦᑐᓄᑦ. 

 

ᖁᔭᓐᓇᒦᖅᑳᕈᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑏᑦ, ᐃᒫᒃ 

ᓇᓗᓇᐃᖅᓯᑦᑕᐅᑎᒋᔪᒻᒪᑕ ᑖᒃᑯᓂᖓ ᓄᓇᓯᐅᕐᓄᑦ 

ᓄᖅᑲᕕᓐᓄᑦ. ᑖᒃᑯᓄᖓ ᐊᔪᕈᑎᓕᓐᓄᑦ ᑖᒃᑯᐊ 

ᖃᓂᓐᓂᖅᐹᑦ ᑕᕝᕗᖓ ᐃᓯᕐᕕᒻᒧᑦ 

ᓇᓗᓇᐃᖅᑕᐅᑦᑕᐅᑎᒋᔪᒻᒪᑕ ᖁᔭᓐᓇᒦᒃᕈᒪᔭᒃᑲ 

ᑖᒃᑯᐊ ᐃᖅᑲᓇᐃᔭᖅᑏᑦ. 

 

ᑭᓯᐊᓂ ᑖᓐᓇ ᐃᒫᒃ ᐊᔅᓴᓗᐊᓕᒻᒧᑦ ᐊᒻᒧᐊᕝᕕᒃ 

ᐃᑭᓇᓱᕝᕕᒃ ᓄᓇᓯᐅᑎᒧᑦ ᐋᖅᑭᒋᐊᕆᐊᖃᕐᖓᑦ. 

ᑖᓐᓇ ᓯᕗᓂᑦᑎᓐᓂ 

ᐸᕐᓇᑦᑕᐅᕙᓪᓕᐊᒍᓐᓇᓂᐊᕐᒪᖔᖅ ᑭᒃᑯᑐᐃᓐᓇᕐᓄᑦ 

ᑕᕝᕗᖓᕈᒪᔪᓄᑦ ᑐᙵᓇᕈᒪᒐᑦᑕ, ᑕᐃᒫᒃ ᑖᓐᓇ 

ᐊᐱᖅᑯᑎᒋᑲᐃᓐᓇᕈᒪᔭᕋ ᑖᒃᑯᓄᖓ ᐅᕙᒍᑦ 

ᓵᖓᓃᓐᓂᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᑕᒪᒃᑯᐊ ᐸᕐᓇᑉᐸᓪᓕᐊᔫᒐᓗᐊᑦ. 

ᑭᓱᑐᐃᓐᓇᐃᑦ ᐋᖅᑭᒋᐊᓖᑦ ᐊᒻᒪᑦᑕᐅᖅ 

ᑐᓴᖃᑦᑕᕋᑦᑕ ᐃᓕᔅᓯᓐᓂᒃ ᐋᖅᑭᒋᐊᖃᖅᑐᓂᒃ. 

ᖁᔭᓐᓇᒦᒃ, ᑖᓐᓇ ᑭᐅᔭᐅᑎᓐᓂᐊᖅᑕᕋ ᖃᓄᖅ 

ᐸᕐᓇᒃᐸᓪᓕᐊᒻᒪᖔᑦ ᑖᔅᓱᒪ ᐊᓪᓚᑦᑎᒧᑦ, ᒥᔅᑕ ᑯᐊᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᒃ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᑕᐅᓯᖅ ᐅᑕᖅᑭᔭᕗᑦ 

ᑮᓇᐅᔭᖅᑐᕈᑎᒋᔭᐅᓂᐊᖅᑐᖅ ᖃᑦᑎᐅᓂᐊᕐᒪᖔᑦ 

ᑕᒡᕙ. ᑖᓐᓇ ᐊᒃᓴᓗᐊᓕᖃᖅᑐᓄᑦ ᐃᓛ ᒪᔪᕋᕐᕕᒃ 

ᑕᒡᕙᓂ ᓄᓇᓯᐅᑏᑦ ᓄᖅᑲᖅᑕᕕᖓᓃᓗᐊᕐᒪᑦ  

ᐊᐳᑎᓚᐅᙱᓐᓂᖓᓂ ᑕᒪᓐᓇ 

ᐋᖅᑭᒃᓱᖅᑕᐅᓚᖓᔫᒐᓗᐊᖅ. ᑖᓐᓇ 

ᓯᕗᓪᓕᖅᐹᕆᔭᐅᓗᓂ ᑲᒪᒋᔭᐅᓂᐊᖅᑑᒐᓗᐊᖅ 

ᐅᐱᕐᖔᖑᓕᖅᐸᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᐅᔾᔨᕆᖅᑲᐅᒐᒃᑯ ᐊᕐᕌᒍᓕᒫᒧᑦ 

ᐅᑕᖅᑭᒍᓐᓇᓂᐊᖅᐳᒍᑦ ᑖᓐᓇ ᐊᒃᓱᒡᓘᓐᓃᑦ 

ᐸᕐᓇᒃᑕᐅᓯᒪᖕᒪᑦ ᐃᖅᑲᓇᐃᔭᖅᑎᓄᑦ 

ᒪᓕᒐᓕᐅᖅᑎᑯᓐᓂ ᑕᒪᒃᑯᐊ ᓂᕈᐊᖅᑕᐅᕕᒐᓃᑦᑐᑦ 

ᑕᒪᒃᑯᐊ ᐃᓄᐃᑦ ᐃᑲᔪᖁᓪᓗᒋᑦ. 

ᐅᕙᖓᑐᐃᓐᓇᐅᖏᑦᑐᖅ ᐊᓯᖏᑦᑕᐅᖅ ᓄᓇᓖᑦ 

ᑕᐃᒪᐃᑦᑐᖃᕐᒪᑕ ᐊᔪᕈᑎᖃᖅᑐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔨᐅᔪᓂᒃ ᐅᖃᓪᓚᒍᒪᔪᓂᒃ ᐱᑕᖃᙱᒻᒪᑦ. 

ᒪᒃᐱᒐᐃᑦ ᐱᒋᐊᓕᕐᒥᓚᖅᐳᑦ ᑖᒃᑯᐊ A3 

ᐱᒋᐊᕐᕕᒋᓗᒍ. ᐊᒡᓚᕝᕕᖓᑦ ᒪᓕᒐᓕᐅᖅᑎᒃᑯᑦ. 

ᑖᒃᑯᐊ ᒪᓕᒐᓕᐅᖅᑎᑦ ᐊᐅᓚᓂᖏᑦ. ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ ᑲᑎᒡᓗᒋᑦ $980,000.00, ᐊᒻᒪᓗ 

ᐊᒡᒍᖅᓯᒪᓪᓗᑎᒃ A4ᒥ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᒐᖅ A5, 

ᐊᓪᓚᒡᕕᖓᑦ ᒪᓕᒐᓕᐅᖅᑎᒃᑯᑦ, ᑕᒪᒃᑯᐊ 

ᑲᒪᓯᓇᒐᓚᐃᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ, 

$12,000. ᑖᒃᑯᐊ ᐊᒡᒍᖅᑕᐅᓯᒪᓂᖏᑦ ᐅᕙᓃᑦᑐᑦ 

A6ᒥ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᓕᕐᒥᑕ A-2ᒧᑦ. 

ᑖᓐᓇ ᐊᒡᒍᖅᑕᐅᓯᒪᓂᖏᑦ ᒪᓕᒐᓕᐅᖅᑎᒃᑯᑦ  

ᐊᒡᓚᒡᕕᖓᑦ. ᑖᒃᑯᐊ ᐊᒡᒍᖅᑕᐅᓯᒪᓂᖏᑦ 

ᐊᑐᖅᑐᒃᓴᐃᑦ, ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 

$992,000. ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᒃᑯᐊ 

ᒪᓕᒐᓕᐅᖅᑎᒃᑯᑦ ᐊᒡᓚᕝᕕᖓᑦ ᐱᐊᓂᖕᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᖃᖅᑎ 

ᐅᖃᐅᓯᒃᓴᖃᖅᐸ ᑭᖑᓪᓕᐹᖅᓯᐅᑎᓂᒃ.  

 

ᐅᖃᖅᑎ: ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ 

ᓂᕈᐊᖅᑕᐅᓯᒪᖃᑎᒃᑲ. ᑖᒃᑯᐊ ᑭᓱᑐᐃᓐᓇᖏᑦ ᑖᔅᓱᒪ 

ᐊᒡᓚᕝᕕᐊᓗᑦᑕ ᓄᑖᙳᖅᐸᓪᓕᐊᑎᓐᓇᓱᒃᑲᑦᑎᒍ. 

ᐅᓪᓗᒥᒧᓗ ᐊᖑᒻᒪᑎᕙᓪᓕᐊᑦᑎᐊᕋᓱᒃᑐᑎᐅᒻᒪᑕ. 

ᑖᒃᑯᐊ ᑲᔪᓯᓂᐊᓕᕐᒥᒻᒪᑕ ᖁᔭᓐᓇᒦᒃ. ᐊᒻᒪᑦᑕᐅᖅ 

ᑖᒃᑯᐊ ᑕᒫᓃᖃᑎᒋᔮᒃᑲ ᖁᔭᓐᓇᒦᕆᕚᒃᑲ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᑖᓐᓇ 

ᐅᖃᖅᑎ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ. ᑖᓐᓇ 

ᐃᖅᓱᒃᑏ ᐃᑲᔪᓚᐅᕐᒥᒃᑭᑦ. 

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2011-

2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᐅᔪᑦ ᒪᓕᒐᒃᓴᖅ 

38-ᒥᒃ ᐱᓕᕆᐊᖃᕐᓂᐊᕋᑦᑕ ᑕᕝᕗᖓ ᐱᓚᐅᕐᒥᒋᑦᓯ 

ᒪᓕᒐᒃᓴᖅ 38. ᒪᓕᒐᒃᓴᖅ 38, ᑖᒃᑯᐊ ᖃᑯᖅᑕᓂ 

ᒪᓕᒐᒃᓴᓂ ᐱᖁᔭᓃᑦᑐᑦ ᐃᔾᔪᔪᑎᓂ. ᒪᑉᐱᒐᕐᒧᑦ 1-

ᒧᓐᓂᐊᕐᓕᖅᐳᒍᑦ, ᒪᑉᐱᒐᖅ 1. ᒪᓕᒐᒃᓴᖅ 38, 

ᐊᑭᑐᔪᓄᑦ ᐊᑐᕈᒫᓐᓂᐊᖅᑐᑦ ᒪᓕᒐᖅ 2011-2012, 

ᓈᒻᒪᓴᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᓚᖓ 2, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᓚᖓ 3, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᒪᑉᐱᕐᓗᒍ 

ᓇᓗᓇᐃᖅᑐᖅᓯᒪᓂᖏᑦ. ᑖᒃᑯᐊ ᐊᑭᑐᔫᑎᓄᑦ 

ᐊᑐᕈᒫᓐᓂᐊᖅᑐᖅ ᑲᑎᑦᑐᒋᑦ $122,476,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᑲᑎᑦᑐᒋᑦ 

ᐊᑐᕈᒫᓐᓂᐊᖅᑐᑦ ᐊᑭᔫᑎᓄᑦ, ᒪᑉᐱᒐᖅ 1. ᐃᓚᖓ 

4. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᓚᖓ 5. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒪᓕᒐᒃᓴᖅ 38-ᒥᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᒪᓕᒐᖅ 63(2), 

ᒪᓕᒐᒃᓴᖅ 38 ᑲᑎᒪᔾᔪᑎᔅᓴᓅᖅᑕᐅᒍᓐᓇᓯᒻᒪᑦ 

ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒋᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᒃᓴᖅ 

39-ᒨᕈᓐᓇᖅᓯᒻᒥᔪᒍᑦ. ᐃᓚᒋᐊᕈᑏᑦ 

ᐊᑐᕈᒫᓐᓂᐊᖅᑐᓄᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ, ᓈᓴᐅᑎᓕᒃ 3, 2009- 

2010-ᒧᑦ. ᒥᔅᑕ ᐱᑕᓴᓐ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2009-2010 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐃᓚᒋᔭᐅᔪᓪᓗ. ᖁᕕᐊᑉᐳᖓ 

ᓴᖅᑮᒋᐊᔅᓴᖅ ᒪᓕᒐᒃᓴᖅ 39-ᒥᑦ, ᐃᓚᒋᐊᕈᑏᑦ 

ᐊᑐᕈᒫᓐᓂᐊᖅᑐᓄᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᒪᓕᒐᒃᓴᖅ, ᓈᓴᐅᑖ 3, 

2009-2010. 

 

ᒪᓕᒐᒃᓴᖅ 39 ᐅᖃᐅᓯᖃᒻᒪᑦ ᑮᓇᐅᔭᓂᒃ 

ᐊᑐᕈᒫᓐᓂᐊᖅᑐᓂᒃ ᐃᓚᒋᐊᕈᑎᓂᒃ ᐊᕐᕌᒍᖓᓄᑦ 

2009-2010. ᑕᐃᒃᑯᐊ ᐅᖓᑕᐅᔾᔨᓚᐅᓂᕐᒪᑕ 

2009-2010 ᐊᕐᕌᒍᖓᓂ ᑮᓇᐅᔭᑦ 

ᐊᑐᕈᒫᓐᓂᐊᖅᑐᑦ: 

 

 ᑖᒃᑯᐊ ᑲᑎᑦᑐᒋᑦ ᐱᔭᕆᐊᓕᕗᑦ 

$7,000,000 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐱᔨᑦᑎᕈᑎᖏᓐᓄᑦ, 

ᓄᓇᕗᑦ ᓯᓚᑖᓄᑦ; 

 

 $600,000 ᒪᓕᒐᓕᐅᖅᕕᐅᑉ 

ᐊᓪᓚᒡᕕᖓᓄᑦ, ᒪᓕᒐᓕᐅᖅᑏᑦ 

ᓄᖅᑲᐅᓯᐊᖅᓴᖏᑕ ᑮᓇᐅᔭᒃᑯᕕᖓᓄᑦ; 

ᐊᒻᒪᓗ 

 

 $214,000 ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖅ 

ᐅᖂᑕ ᐊᖏᕐᕋᖃᖏᑦᑐᓄᑦ ᐊᖑᑎᒃᑯᕕᒻᒧᑦ 

ᐃᖃᓗᓐᓂ. 

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᒪᑐᐃᕈᑎᒋᔭᒃᑲ. 

ᐊᐱᖅᓱᖅᑕᐅᒍᒪᒍᒪ ᖁᕕᐊᓱᑐᐃᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 

ᑕᐅᕗᖓ ᐊᐃᑉᐸᕆᔪᒪᔭᓐᓂᒃ ᖃᐃᖁᔨᕖᑦ? 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᑲᑎᒪᔩᑦ ᓈᒻᒪᓴᖅᐹᑦ 

ᖃᐃᖁᔨᒍᓐᓇᕈᒋᐊᖓ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᖅᓱᖅᑏ, 

ᑕᕝᕙᓃᖃᑎᒋᓂᐊᖅᑕᖏᑦ ᐃᓯᖅᑎᒍᓐᓇᖅᑭᒌᑦ? 

 

ᓂᐱᓕᐅᖅᑕᐅᒐᕕᑦ ᒥᔅᑕ ᐲᑕᓴᓐ 

ᐅᖃᐅᓯᕆᒍᓐᓇᖅᑭᒋᑦ ᖃᐃᖁᓯᒪᔭᑎᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᑕᓕᖅᐱᓐᓄᑦ 

ᒥᓂᔅᑕᐅᑉ ᑐᖏᓕᐊ ᑮᓇᐅᔭᓕᕆᔨᒃᑯᓐᓄᑦ ᐲᑕ ᒫ 

ᐊᒻᒪ ᔭᕝ ᑕᓕᖅᐱᓃᑦᑐᖅ ᑮᓇᐅᔭᓕᕆᔨᒃᑯᓐᓄᑦ 

ᑐᑭᒧᐊᑦᑎᑦᑎᔨ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᐅᓯᔅᓴᖃᖅᐱᓰ ᒪᓕᒐᓕᐅᖅᑏᑦ? ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᓇᓗᓇᐃᖅᑐᖅᓯᒪᔪᓂᒃ ᐅᖃᐅᓯᖃᕐᓂᐊᕋᓗᐊᖅᑐᒍᑦ 

ᓇᓗᓇᐃᖁᔨᕋᑖᕋᓗᐊᕋᒪ ᐅᖂᑕ 

ᐊᖏᕐᕋᖃᙱᑐᒃᑯᕕᒃ ᐊᖑᑎᓄᑦ ᐃᖃᓗᓐᓂ, 

ᐊᐅᓚᔾᔪᑎᖏᓐᓄᑦ 

ᑮᓇᐅᔭᖅᑖᖅᑐᒥᓂᖅᔫᔮᕋᓗᐊᕐᖓᑦ. ᑭᓱᒧᑦ ᑖᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐅᑲᓕᖅ 

ᐊᐱᕆᒍᓐᓇᕋᕕᑦ. ᑖᒃᑯᐊ ᐃᓚᒋᐊᕈᑎᐅᓂᐊᖅᑐᑦ 

2009-2010ᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᑕᐃᒪ ᐊᑭᖏᑦ ᐊᑭᑦᑐᕆᐊᕐᓂᕐᖓᑖ? 

ᐊᑭᑐᔫᑎᓂᒃ ᐊᑭᑐᔫᑎᑕᖃᐅᓕᕐᒥᒻᒫᑦ 

ᖁᓛᒍᒃᑲᓐᓂᖅ? ᓱᒻᒪᑦ ᐊᑭᑦᑐᕆᐊᖅᑲᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐅᑲᓕᕐᓗ ᐊᐱᖅᑯᑎᒋᔭᕐᓄᑦ. 

ᑖᒃᑯᐊ ᐊᖏᕐᕋᖃᙱᑐᒃᑯᕕᒃ ᐊᖑᑎᓄᑦ ᐄᐳᕈ 1, 

2009 ᑎᓯᐱᕆ 31, 2009-ᒧᑦ ᐊᐅᓚᔾᔪᑎᖏᓐᓄᑦ 

ᐊᑐᕈᒫᕐᓂᐊᖅᑐᑦ ᑖᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ. ᑕᐃᒪ ᐊᑭᖏᑦ 

ᐊᑭᑦᑐᕆᐊᖅᑐᒥᓃᑦ ᐊᖏᕐᕋᖃᙱᑐᒃᑯᕕᐅᑉ -ᕕᒻᒥ 

ᓇᔪᕐᓂᐊᕐᓗᒍ Salvation Army-ᑯᑦ 

ᐃᑲᔪᖅᑎᐅᖃᑎᒌᑦ ᐊᖏᕐᕋᖃᙱᑦᑐᓂᒃ 

ᐊᑭᑦᑐᕆᐊᕆᓐᓂᕐᒪᑕ ᐊᕐᕌᒎᓐᓄᒃ ᒪᕐᕉᓐᓂᒃ 

ᐃᓕᓯᒪᓂᐊᖅᑲᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑎᑎᕋᖅᓯᒪᔪᖁᑎᖃᙱᑦᑐᖓ 

ᐊᑭᑦᑐᕆᐊᕐᓂᕐᒪᖔᑕ ᓇᔪᖅᑕᐅᓂᖓᓄᑦ. ᑭᓯᐊᓂ 

ᑖᒃᑯᐊ ᐊᑭᖏᑦ ᐊᐅᓚᑕᐅᓂᖓᓄᑦ ᐃᓪᓗᖁᑎᓕᒫᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᑐᑭᓯᔭᒃᑯᑦ ᐊᑭᑦᑐᕆᐊᖅᑐᒥᓂᐅᒻᒪᑕ  

$214,000-ᓂᒃ ᐊᑭᑦᑐᕆᐊᕐᖓᑕ. ᑖᓐᓇ 

ᐊᐅᓚᑕᐅᓂᖓᓄᑦ ᐃᓪᓗᓕᒫᖅ? ᖁᔭᓐᓇᒦᒃ 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐅᑲᓕᖅ ᐊᐱᖅᑯᑎᖓᓂᒃ 

ᐅᖃᕆᐊᒃᑲᓐᓂᕈᓐᓇᖅᑲ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᒃᑯᑦ) 

ᒪᓕᑦᑐᒍ ᒥᓂᔅᑕ ᐅᖃᐅᓯᖓ, ᐊᑭᖏᑦ 

ᐊᑭᑦᑐᕆᐊᓚᐅᕐᒪᑕᒎᖅ ᐊᐅᓚᓂᖓᓄᑦ, 

ᐊᑭᑦᑐᕆᐊᖅᑰᔨᓐᓂᕐᒪᑕ ᐊᐅᓚᔪᓐᓇᐅᑎᖏᓐᓄᑦ 

ᐃᓪᓗᖓᑕ, ᐊᑭᓕᖅᑕᐅᔫᔮᓚᐅ 

ᐃᓚᒋᐊᖅᑐᖅᔫᔮᕐᖓᑕ $214,000-ᓂᒃ 

ᖁᓛᒍᒃᑲᓐᓂᖅ Salvation Army-ᑯᓐᓄᑦ 

ᐊᑭᓕᐅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑐᓴᕋᔅᓴᖁᑎᒃᑲ 

ᐅᖃᖅᓯᒪᑐᐃᓐᓇᕐᒪᑕ ᐊᐅᓚᔾᔪᑎᓄᑦ ᐊᐅᓚᔾᔪᑎᖏᑦ 

ᐃᒡᓘᑉ ᐊᑭᑦᑐᕆᐊᕐᓂᕐᒪᑕᒎᖅ, ᑭᓱ 

ᐊᑭᑦᑐᕆᐊᕐᓂᕐᒪᖔᑦ ᖃᐅᔨᒪᓇᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐅᖃᖅᓯᒪᔪᖃᓐᖏᑦᑐᖅ ᖃᓄᐃᒻᒪᑦ 

ᐊᑭᑦᑐᕆᐊᕐᓂᒪᖔᖅ ᓇᓗᓇᐃᖅᓯᒪᒐᓂ? 

ᖃᐅᔨᒪᓐᖏᒃᑯᑦᑎᒍ ᑭᓱᒨᓐᓂᕐᒪᖔᖅ ᖃᓄᖅ 

ᐊᖏᕆᐊᖃᕋᑦᑎᒍ ᑐᑭᓯᒍᒪᑐᐃᓐᓇᖅᑐᖓ ᑭᓱ 

ᐊᐅᓚᔾᔪᑎᖏᑦ ᐊᑭᑦᑐᓂᕐᒪᑕ? ᐄ, ᖃᓄᖅ? 

ᓇᐅᒃᑯᑦ? ᓯᕗᓂᑦᑎᓐᓂ ᐊᖏᕆᐊᖃᓛᖅᑐᔅᓴᐅᒐᑦᑕ  

ᐊᑭᑦᑐᕆᐊᒃᑲᓐᓂᕈᑎᔅᓴᖏᓂᑦ. ᑮᓇᐅᔭᓂᑦ 

ᐊᑐᕈᒫᕐᓂᐊᖅᑐᑦ ᐋᖅᑭᓱᓕᕋᐃᒐᑦᑎᒍ 

ᐆᑦᑐᕋᖅᐸᑲᑦᑕ, ᑭᓱᒨᓂᐊᕐᒪᖔᖅ 

ᖃᐅᔨᒍᒪᑐᐃᓐᓇᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐅᑲᓕᐅᑉ 

ᐊᐱᖅᑯᑎᒋᔭᖓ. ᐊᑭᑦᑐᕆᐊᖅᓯᒪᔪᑦ ᐱᐅᓪ ᕼᐊᑦ 

ᖃᐃᕋᑖᕐᒪᒋᑦ, ᐱᑎᑕᐅᓚᐅᖅᓯᒪᔪᒎᒐᓗᐊᖅ ᒪᑦᓯ 31 

ᑎᑭᓯᒪᔪᓂᑦ. ᑭᓯᐊᓂ ᐊᐅᓚᔾᔪᑎᖏᑕ 

ᖁᓛᒍᒃᑲᓐᓂᖅ ᐃᓚᒋᐊᕆᐊᖃᓚᐅᕐᒪᑕ 

ᐊᑭᑦᑐᕆᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᖅᓯᒪᔪᖅᓯᐅᑏᑦ ᐊᔅᓱᐋᓗᒃ ᐱᓕᕆᓲᖑᒻᒪᑕ, 

ᐊᔅᓱᕈᑦᑎᐊᖅᑐᑎᑦ ᓈᓴᐃᕙᒻᒪᑕ.  

 

ᒪᒥᐊᓇᖅ. ᖃᓄᕉᖅ? ᐅᖃᓕᒪᒐᓱᒃᑲᓗᐊᕋᒪ 

ᖁᔭᓕᒐᔭᖅᑐᖓ. ᐃᑲᔪᖅᓱᖅᑕᐅᒍᓐᓃᕈᒪ.  

 

ᖃᐅᔨᒍᒪᒐᒃᑯ ᑖᓐᓇ ᑭᓱᒧᑦ ᑮᓇᐅᔭᐃᑦ 

ᐊᑐᕐᓂᐊᕐᒪᖔᑦ? ᑭᓱᓗ ᐊᑭᑦᑐᕆᐊᖅᑲ? 

ᑭᐅᔭᐅᔪᒥᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᐱᑭᓪᓕᓵᖅᔫᒥᖃᑦᑕᕐᓗᓯ ᓂᓪᓕᐊᓕᕋᐃᒍᔅᓯ 

ᐅᖃᓕᒪᔪᖃᓕᕋᐃᑉᐸᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒥᑦᑕᐅᖅ ᒥᔅᑕ ᐅᑲᓕᖅ  

ᐊᐱᖅᓱᕋᕕᑦ. ᑮᓇᐅᔭᑦ ᐊᐅᓚᓂᖏᓐᓂ 

ᐱᓯᒪᓐᖏᓇᒃᑭᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᖃᐅᔨᓴᓚᐅᖅᑕᖓ ᓇᓂᓚᐅᕐᓗᒋᑦ 

ᖃᐅᔨᒋᐊᓚᐅᕐᓗᒋᑦ ᑭᐅᓇᓱᐊᕈᓐᓇᕋᔭᖅᑕᒋᑦ. ᒫᓐᓇ 

ᐊᑐᐃᓐᓇᕆᓐᖏᓇᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒃᑯᑦ) ᐄ, ᑭᐅᔭᐅᔪᒪᒐᓗᐊᕋᒪᐃᓛᒃ. 

ᐊᖏᖁᔭᐅᒐᑦᑕ 9-ᓂᑦ ᓇᓪᓕᒃᑭᑕᖅᓯᒪᔪᓂᑦ 

ᐊᖏᖁᔭᐅᓯᒪᒐᑦᑕ ᐊᑐᕐᓂᐊᖅᑐᓂᑦ. 

ᐊᖏᓚᐅᓐᖏᓂᑦᑎᓐᓂ ᓂᕈᐊᕈᑎᒋᓂᐊᖅᑕᕗᑦ 

ᑖᒃᑯᐊ ᑐᑭᓯᒍᒥᓇᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒫᓘᑎᒋᔭᓐᓂ ᑮᓇᐅᔭᐃᑦ 

ᐊᐅᓚᓂᖏᑦ ᑕᒻᒪᖅᓯᒪᔪᖅᓯᐅᑦᑎᒧᑦ ᓇᓂᓚᐅᕐᓗᒋᑦ 

ᖃᐅᔨᒋᐊᑦᑎᐊᓂᐊᖅᑲᕗᑦ ᒥᔅᑕ ᐅᑲᓕᖅ 

ᑭᐅᓂᐊᕋᑦᑎᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ 

ᐅᖃᐅᓯᔅᓴᑦ ᒪᑐᐃᖅᓯᒋᐊᕈᑎᖏᓐᓄᑦ. 

ᐊᑎᖁᑎᖃᕈᓐᓃᕋᒪ ᐊᐱᖅᓱᕈᒪᔪᓂᑦ 

ᓇᓪᓕᒃᑭᑕᕐᓂᐊᖅᑕᕗᑦ ᐃᓚᒋᐊᕈᑏᑦ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᑦ ᐃᓚᒋᐊᕈᑎ ᒪᒃᐱᒐ 4-ᒨᕐᓗᑕ. 

ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓄᑦ ᐊᐅᓚᑦᑎᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ ᑲᑎᓪᓗᒋᑦ, ᒪᓕᒐᓕᐅᕐᕕᒻᒧᑦ 

ᐊᑭᓕᕆᐊᓖᑦ ᑲᑎᓪᓗᒋᑦ, $600,000. ᑲᑎᓪᓗᒋᑦ 

ᐊᖏᖅᑕᐅᕙᕇᖅᓯᒪᓐᖏᑦᑐᑦ $600,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5-ᒨᕐᓗᑕ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᐅᓚᔪᓐᓇᐅᑎᖏᑦ ᐋᖅᑭᐅᒪᐃᓐᓇᕈᑏᓪᓗ 

ᐊᖏᖅᑕᐅᕙᕇᓚᐅᓐᖏᑦᑐᑦ ᑲᑎᑦᑐᒋᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᖃᐅᑏᑦ, 

ᑲᑦᑎᑐᒋᑦ $7,000,000 ᑲᑦᑎᑐᒋᑦ 

ᐊᖏᖅᑕᐅᕙᒌᓚᐅᖅᓯᒪᓐᓂᖏᑦᑐᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊ ᐅᓂᒃᑳᕈᓐᓇᖅᐸ ᒥᓂᔅᑕ ᑖᒃᑯᓂᖓ 

$7,000,000 ᑭᓱᒧᑦ ᐊᑐᖅᑕᐅᓚᐅᕐᒪᖔᑕ? 

ᐋᓐᓂᐊᕕᓐᓅᑦ ᐅᕝᕙᓗ ᓴᓇᔾᔪᑎᓄᑦ? ᖃᓄᐃᒻᒪᑦ 

ᐊᑯᓂᐅᓗᐊᓚᐅᖅᐸᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒥᑦᑕᐅᖅ ᐊᐱᕆᒐᕕᑦ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ Province-ᓰᑦ 

ᐊᑦᔨᒌᖏᑦᑐᑦ ᒪᓕᒐᖅᑎᒍᑦ ᐱᔪᓐᓇᐅᑎᖏᑎᒍᑦ 

ᓄᓇᒥᓐᓂ ᐊᖏᖃᑎᒌᒍᑎᖃᕋᑦᑕ 

ᑕᐅᓄᓐᖓᑎᑦᑎᖃᑦᑕᕋᑦᑕ ᐋᓐᓂᐊᕕᓕᐊᖅᑐᓂᒃ. 

ᑕᐅᓇᓂ ᑲᒪᒋᔭᐅᓚᐅᖅᖢᑎᒃ ᖃᓪᓗᓈᓂ 

ᐊᑭᓕᐅᑏᑦ ᐅᕙᑦᑎᓐᓄᑦ ᓇᓕᖅᑲᒃᑯᑦ 

ᐊᑭᓖᖁᔭᐅᖃᑦᑕᕋᑦᑕ. ᑭᖑᓂᑐᖄᓗᐊᒍᑦ ᑮᓇᐅᔭᐃᑦ 

ᐊᐅᓚᓂᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ. 

 

ᐃᓛᓐᓂᒃᑯᑦ ᑭᖑᕙᖅᓯᒪᔪᕐᔪᐊᕐᒪᕆᐅᖃᑦᑕᕐᒪᑕ 

ᐊᑭᓖᖁᔨᔾᔪᑎᖏᑦ ᑕᖅᑭᑦ 12, 13-ᓘᓐᓃᑦ 

ᐊᓂᒍᕋᐃᒻᒪᑕ ᖃᐃᑦᓯᔭᐅᑕᐃᓐᓇᖃᑦᑕᕋᑦᑕ 

ᐊᑭᓖᖁᔨᔾᔪᑎᓂᒃ. ᑕᒫᓂ ᓄᓇᕗᑦᒥ 

ᐊᐅᓚᖅᑎᒋᐊᖃᖃᑦᑕᖅᑕᕗᑦ ᖃᓪᓗᓈᓄᑦ  

ᐱᔾᔪᑎᒋᓪᓗᒋᑦ. ᑕᒫᓂ Territory-ᒥ ᐅᑭᐅᖅᑕᖅᑐᒥ 

ᐊᑭᓖᔾᔪᑎᒋᖃᑦᑕᖅᑕᕗᑦ ᖃᐃᑕᐃᓐᓇᕋᐃᒻᒪᑕ 

ᐊᑭᓕᖁᔨᔾᔪᑏᑦ. ᖁᔭᓐᓇᒦᒃ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕ ᑐᑭᓯᐅᒪᔭᒃᑯᑦ ᒪᑯᐊ 

ᓇᓪᓕᐅᒃᑯᒫᖃᕆᐊᖃᖏᑦᑐᑦ ᐃᓄᓐᓄᑦ 

ᐊᑭᓕᐅᑎᐅᖃᑦᑕᖅᑐᐃᑦ ᐱᔨᑦᓯᖅᑕᐅᓂᖏᓐᓄᑦ. 

ᐅᕙᓂ ᓄᓇᕗᑦᒦ ᐊᑭᓖᖃᑦᑕᖏᓐᓇᑦᑖ? ᑕᐃᒃᑯᐊ 

ᐅᑎᖅᕕᐅᖃᑦᑕᖏᒻᒪᑖ? ᖃᓄᐃᒻᒪᑦ 

ᐊᑭᓕᕇᓚᐅᕐᓗᑎᒍ ᑮᓇᐅᔭᖅᑐᑲᓐᓂᕆᐊᖃᖅᑲᑦ?  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒥᔅᑕ ᐃᐊᓕᐊᑦᓗ. ᐃᓘᓐᓈᓗᑎᒃ 

ᓇᓪᓕᐅᒃᑯᒫᖃᕆᖃᖏᑦᑑᖏᒻᒪᑕ. ᐃᓚᖏᑦ 

ᓇᓪᓕᐅᒃᑯᒫᖃᕆᐊᓖᑦ ᑕᒫᓂᒥᐅᑕᐃᑦᑕᐅᖅ. ᑖᒃᑯᐊ 

ᔮᓄᐊᓕᐅᓚᐅᖅᑎᓪᓗᒍ ᐃᓚᖏᑦ 

ᑎᑭᑕᐃᓐᓇᓚᐅᕐᒪᑕ ᐊᑭᓖᖁᔨᔾᔪᑎᑦ 

ᑭᖑᕙᖅᓯᒪᔪᒻᒪᕆᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᖅᓯᐅᑎᑎᒍᑦ ᐱᕕᖃᖅᑳᑦ ᒪᑯᐊ 

ᓇᓪᓕᐅᒃᑯᒫᖃᕆᐊᖃᖏᑦᑐᑦ ᖃᓄᑎᒋ 

ᑭᓪᓕᖃᑦᑎᑕᐅᒻᒪᖔᑕ ᐃᓱᓕᒃᕕᖃᒻᒪᖔᑕᓘᓐᓃᑦ 

ᐅᑎᖅᑎᑕᔅᓴᐅᔪᓐᓃᕐᓗᑎᒃ ᐱᓇᓵᓗᐊᓕᖅᑲᑕ?  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ  

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᐱᖅᑯᑎᒋᔭᓐᓄᑦ ᖁᔭᓐᓇᒦᒃ. 

ᑕᖅᑭᓄᑦ ᐱᖓᓲᔪᖅᑐᓂᖅᑲᐃ  

ᐱᕕᖃᑦᑎᑕᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑐᒃᓯᕌᕆᔪᓐᓇᖅᑕᕗᑦ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓕᓚᐅᖅᑎᓪᓗᖓ, ᑖᒃᑯᐊ ᐊᓯᖏᓐᓂ 

ᐋᓐᓂᐊᕕᓖᑦ ᖃᓪᓗᓈᓂ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᑭᓖᖁᔨᖃᑦᑕᖅᑐᑦ. ᑖᒃᑯᐊ ᐃᓱᓕᒃᑕᖅᕕᖏᑦ 

ᑐᒃᓯᕌᕆᔪᓐᓇᖅᐱᑖ ᐃᓱᓕᓚᐅᖏᓐᓂᖓᓂᒃ, 

ᐅᖃᐅᑎᓯᒪᕕᓯᐅᒃ ᐊᑭᓖᖁᔨᑦᓴᐅᑎᒋᖁᓗᒋᑦ?  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦᓗ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᖃᐅᔨᓴᖅᐸᓪᓕᐊᓕᖅᑐᑦ ᖃᓄᓪᓚᑦᑖᖅ 

ᐱᔨᑦᓯᖅᑕᐅᕙᓪᓕᐊᒻᒪᖔᑕ, ᑭᓱᒧᓪᓗ 

ᐊᑐᓚᐅᕐᒪᖔᑕ ᓇᓕᖅᑲᐃᑦ ᑕᒪᒃᑯᐊ 

ᐊᑭᓖᖁᔨᔾᔪᑎᐅᕙᑦᑐᑦ 

ᖃᐅᔨᓴᖅᑕᐅᓪᓚᕆᓕᖅᑑᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 

ᒥᔅᑕ ᑰᓕ, ᐅᖃᕈᒪᕖᑦ? 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐄ, 

ᖁᔭᓐᓇᒦᒃ. ᐄ, ᑖᓐᓇ ᒥᓂᔅᑕ 

ᑭᐅᑦᑎᐊᖃᑦᑕᖅᑐᐊᓘᒐᓗᐊᖅ. ᑭᓯᐊᓂ 

ᐱᓕᕆᕕᐅᖃᑎᒌᖑᔪᑦ ᐱᓕᕆᖃᑎᖃᑉᐸᒻᒪᑕ 

ᐊᕕᑦᑐᖅᓯᒪᔪᓂᒃ. ᐊᒻᒪᓗ ᑐᓄᓐᓃᑦᑐᖃᕆᕗᖏᓛᖅ 

ᒫᓂᑑᕙᒥ ᐃᖅᑲᓇᐃᔭᖃᑦᑕᓚᐅᖅᓯᒪᒻᒥᒻᒪᑦ 

ᒐᕙᒪᒃᑯᖏᓐᓂ.  

 

ᑖᒃᑯᐊ ᐋᐴᑕ ᒐᕙᒪᒃᑯᖏᑦ, ᐋᓐᑎᐅᕆᐅ ᐊᒻᒪᓗ 

ᒫᓂᑑᕙ ᐱᓕᕆᖃᑦᑕᖅᑐᑦ ᑕᒪᒃᑯᓂᖓ. 

ᑭᓯᐊᓂᑦᑕᐅᖅ ᐊᕕᑦᑐᖅᓯᒪᔪᑦ ᐃᒫᒃ 

ᐃᖅᑲᓇᐃᔭᖅᑎᖏᑦᑕᐅᖅ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2780 

ᓈᒻᒪᔪᐃᓐᓇᐅᔪᓐᓇᖃᑦᑕᖏᒻᒥᒻᒪᑕ. ᑭᓯᐊᓂ 

ᐊᒃᓱᕈᓪᓚᕆᒐᓱᑉᐸᑦᑑᒐᓗᐊᑦ.  

 

ᑕᒪᒃᑯᐊ ᐊᑭᓖᖁᔨᔾᔪᑎᐅᔪᑦ 

ᐱᔭᕇᖅᑕᐅᓯᒪᓇᓱᐊᖅᑐᑎᒃ, ᐱᔭᕆᐊᑐᔪᕈᓗᓪᓗᓂᓗ. 

ᐅᖃᐅᔾᔭᐅᖃᑦᑕᖅᓯᒪᓪᓗᖓᓗ 

ᖃᓄᖅᑑᕋᓱᖃᑦᑕᕆᐊᖃᕋᓗᐊᕐᖓᑕᒎᖅ, ᑕᒪᒃᑯᐊ 

ᐊᕕᑦᑐᖅᓯᒪᔪᐃᑦ ᐋᓐᓂᐊᖃᕐᓇᖏᑦᑐᓕᕆᔨᖏᑦ 

ᐊᐅᓪᓚᑎᑦᑎᖃᑦᑕᖁᔭᐅᓗᑎᑦ ᑭᖑᕙᖏᓪᓗᑎᑦ. 

ᐊᔅᓱᕉᑎᖃᖅᐸᒻᒥᒐᑦᑕᐃᓛᒃ ᑮᓇᐅᔭᑎᒍᓪᓗ ᑕᒪᒃᑯᐊ 

ᐅᓂᒃᑳᖅᑕᐅᔭᕆᐊᖃᕐᓂᖏᑦ 

ᐱᔭᕆᐊᑐᑲᐃᓐᓇᖅᑐᕈᓘᖃᑦᑕᕐᖓᑦ.  

 

ᑕᐃᒫᒃ ᒥᓂᔅᑕ ᐅᖃᖅᓯᒪᒻᒪᑦ, ᐅᓪᓗᖅᑲᐃ 60-ᐅᔪᑦ. 

ᑖᓐᓇ ᐱᔾᔪᑎᒋᔭᐅᓪᓗᐊᑕᖅᑐᖅ ᑭᓯᐊᓂ 

ᐊᖑᒻᒪᑎᓂᖅᓴᐅᓇᓱᓕᕋᓗᐊᖅᑐᒍᑦ 

ᐋᖅᑭᒃᓯᒪᔾᔪᑎᒋᔭᑦᑎᓐᓂ ᐊᕕᑦᑐᖅᓯᒪᔪᓂᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᐊᐱᖅᑯᑎᒃᑲ 

ᐱᔭᕇᖅᑲᐅᔭᒃᑲ, ᐃᒃᓯᕙᐅᑖᖅ. ᒥᔅᑕ 

ᓂᖏᐅᖓᐅᓕᖅᑲᐅᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᔭᕋᐅᓇ ᐅᖃᐅᑕᐅᐱᓪᓚᑰᖅᑑᒐᓗᐊᖅ. 

ᑕᐃᒪᓐᖓᑦ ᑕᒻᒪᖅᓯᒪᔪᖅᓯᐅᑎᒻᒪᕆᒃ 

ᕿᒥᕈᓚᐅᖅᑳᖅᑎᓪᓗᒍ, ᑮᓇᐅᔭᖅ 

ᐅᖓᑕᐅᔾ.ᐅᖏᓐᓇᖃᑦᑕᕐᓂᑰᒻᒪᑦ Deptart of 

Health and Social Services-ᑯᓐᓂᑦ. 

ᐅᖃᓕᒫᕋᓱᒧᑦ 

ᐊᐱᖅᑯᑕᐅᔪᒥᓂᔅᓴᐅᑲᐃᓐᓇᖅᑑᒐᓗᐊᖅ  

ᐃᔅᓯᕙᐅᑖᖅ ᑐᑭᓯᔪᒪᒐᓗᐊᖅᑐᖓ ᖃᓄᖅ 

ᐋᖅᑭᒋᐊᕈᑎᓂᑦ ᐅᐸᓗᖓᐃᔭᐃᓯᒪᓕᕐᒪᖔᑕ ᑕᒪᓐᓇ 

ᐅᖓᑕᐅᔾᔨᐸᐹᓪᓕᕈᑎ ᐱᔾᔪᑎᒋᓪᓗᒍ. ᑖᓐᓇ 

ᐊᐱᖅᑯᑎᒋᔪᒪᔭᕋᓗᐊᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓂᖏᐅᖓᓐ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᑐᓂᔪᒪᔭᕋ ᒥᓂᔅᑕᒧᑦ 

ᐋᓐᓂᖃᕐᓇᖏᑦᑐᓕᕆᔨᒃᑯᓪᓐᓄᑦ ᑭᐅᔭᐅᖁᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᓐᓇᖏᐃᓛᒃ ᐱᔭᕆᐊᑐᔪᕈᓘᒻᒪᑦ, 

ᐃᒫᒃ ᓈᒻᒪᓈᖅᓯᒪᒍᓐᓇᖃᑦᑕᖏᒻᒪᑕ ᑮᓇᐅᔭᑦ 

ᐊᕐᕌᒎᔪᖅ ᐃᓱᓕᑦᑎᓪᓗᒍ. ᐊᒥᓱᑦ ᓂᕆᐅᓇᖏᑦᑐᓂᑦ 

ᐊᑭᑦᑐᕆᐊᕈᑕᐅᔪᓄᑦ ᐱᔾᔪᑎᖃᖅᐸᒻᒪᑕ  ᒪᑯᐊᓗ 

ᐋᓐᓂᐊᕕᓕᐊᖅᑐᑦ ᐋᓐᓂᐊᔪᑦ, ᐅᕝᕙᓘᓐᓃᑦ 

ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᔪᑦ. 

 

ᐊᒻᒪᓗ ᑕᒪᒃᑯᐊ ᐃᓱᒪᖅᓲᑎᖃᓗᐊᕌᓗᑉᐸᖏᓐᓇᑦᑕ 

ᑕᒪᒃᑯᐊ ᑭᓱᑐᐃᓐᓇᕐᓂᑦ ᐊᑐᕆᐊᖃᖅᑐᓂᑦ ᑕᒫᓂ 

ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ. ᐃᓕᖅᑯᓯᐅᕙᑦᑐᓂᑦ 

ᑮᓇᐅᔭᑦᑎᓐᓄᑦ ᐊᕐᕌᒍᑕᒫᑦᑎᐊᖅ ᓱᓕᑦᑎᐊᕋᓱᑦᑐᒥᑦ, 

ᒥᔅᓴᐅᓴᔫᒥᓯᒪᔪᒥᓪᓘᓐᓃᑦ ᑐᓂᓯᓚᓱᑉᐸᒃᑲᓗᐊᖅᑐᒍᑦ.  

 

ᑭᓯᐊᓂ ᐊᒥᓱᐊᖅᑎᖅᑐᑕᓗ ᓈᒻᒪᖃᑦᑕᖏᒻᒪᑕ 

ᐊᕐᕌᒍᓕᒫᒧᑦ. ᐊᕐᕌᒍ ᐃᓱᓕᑉᐸᑦ ᑕᐃᒫ ᑕᐃᒪ 

ᐊᒥᒐᖅᓚᕿᓕᖃᑦᑕᖅᑐᒍᑦ ᑮᓇᐅᔭᓂᑦ 

ᐊᑐᓚᐅᖅᑕᑎᓐᓂᑦ. ᑕᐃᒪ ᑮᓇᐅᔭᖃᑦᑎᐊᕐᓂᕈᑦᑕ 

ᑕᒪᒃᑯᓂᖓ ᓈᒻᒪᓈᖅᓯᒪᓂᖅᓴᐅᖃᑦᑕᕋᔭᖅᑑᒐᓗᐊᑦ  

ᑮᓇᐅᔭᐃᑦ ᐊᑐᖅᑐᔅᓴᖁᑎᕗᑦ. ᑕᕝᕙ 

ᐱᔾᔪᑎᒋᓪᓗᐊᑕᖅᑕᖓ ᓇᓗᓇᐃᕋᓱᑉᐸᕋ. 

ᐊᑐᖃᑦᑕᖅᓯᒪᒻᒥᔪᒍᑦ ᐊᑐᓪᓚᕆᑦᖅᑐᓂᑦ. 

 

ᑭᓯᐊᓂ ᐃᓛᓐᓂᒃᑯᑦ ᐃᒫᒃ, ᐊᑐᐃᓐᓇᐅᔪᓂᑦ, 

ᐊᑐᐃᓐᓇᕆᔭᑦᑎᓐᓂᒃ ᑕᐃᒫᒃ ᐊᑐᕈᓐᓇᖃᑦᑕᕋᑦᑕ. 

ᑭᓯᐊᓂ ᑕᒪᒃᑯᐊ ᓂᕆᐅᓇᙱᑦᑐᑦ 

ᐊᑭᓕᕆᐊᖃᕐᓂᐊᖅᑐᑦ ᓴᖅᑭᖃᑦᑕᕐᖓᑕ, ᑕᐃᒫᒃ 

ᐱᔾᔪᑎᒋᓪᓗᒍ ᑕᐃᒫᒃ ᐊᖅᑯᓵᓚᕿᕙᑦᑐᒍᑦ 

ᑕᐃᒪᐃᑦᑐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐄ, ᖃᓄᐃᔅᓴᖏᑦᑐᖓ ᑕᒪᒃᑯᐊ 

ᐱᔭᕆᐊᑐᔫᓂᖏᓐᓂᒃ ᐊᔪᕐᓇᕐᓂᖏᓐᓄᑦ. ᑕᐃᒫᒃ 

ᓯᕗᒧᐊᙱᔾᔪᑕᐅᑐᐃᓐᓇᖅᑑᔮᖅᐸᒻᒪᑕ ᒐᕙᒪᒃᑯᓐᓂᓕ 

ᓂᕆᐅᒋᔭᐅᒻᒪᑕ.  

 

ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐊᐱᖅᓱᕋᓱᖃᑦᑕᕋᑦᑕ 

ᐃᒫᒃ ᐊᖅᑯᑎᒋᔭᐅᒐᑦᑕ ᐋᖅᑮᖃᑕᐅᔪᒪᓪᓗᑕᓗ 

ᐊᑲᐅᙱᓕᐅᕈᑎᖃᑐᐃᓐᓇᖏᓪᓗᑕ. ᑕᒪᒃᑯᐊᓕ 

ᑕᐃᒃᑯᐊ ᑭᓱᓂᒃ ᐊᑐᕋᓱᖃᑦᑕᖅᐸᑦ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᖃᐅᓯᕆᓚᐅᖅᑕᖏᑦ 

ᐊᑐᓗᐊᕐᓂᕐᒧᑦ. 

 

ᐅᖃᐅᔾᔭᐅᑐᐃᓐᓇᖃᑦᑕᕈᑦᑕ ᐱᔭᕆᐊᑭᑦᑑᖏᒻᒪᑦ 

ᓱᒍᓐᓇᖏᑦᑐᒍᑦ. ᑕᒪᓐᓇᓕ ᓈᒻᒪᒋᓗᐊᙱᓇᒃᑯ. 

ᐅᖓᑕᐅᓕᒃᑲᓐᓂᖁᔭᐅᒐᓗᐊᕋᑦᑕᓕ ᒐᕙᒪᐅᓪᓗᑕ,  

ᓲᕐᓗ, ᕿᓂᒃᑲᓐᓂᕆᐊᖃᕋᓗᐊᕋᑦᑕ ᑮᓇᐅᔭᓂᓪᓗ 

ᐊᒥᒐᖅᓯᒍᑦᑕ ᐱᔭᕆᐊᖃᖅᑕᕋᓗᐊᑦᑎᓐᓂᒃ. 

 

ᐃᔅᓯᕙᐅᑖᖅ, ᐊᑲᐅᙱᓕᐅᕈᑎᒋ ᑐᓴᐃᓐᓇᖃᑦᑕᕋᑦᑕ 

ᐃᖅᑲᓇᐃᔭᖅᑎᑭᖅᓱᕐᓂᖏᓐᓂᒃ, ᐃᒫᒃ 

ᐊᑲᐅᓯᓂᖅᓴᐅᔪᓐᓇᕋᔭᕋᓗᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᖏᑦ ᓈᒻᒪᑎᓪᓗᖏᑦ. ᑕᐃᒪᓕ 

ᐊᑐᙱᓪᓗᑎᒃ ᐱᔭᕆᐊᑐ ᐱᔭᕆᐊᑭᑦᑑᖏᓐᓂᖓᓂᒃ. 

ᐊᕐᕌᒍᑕᒫᑦ ᑖᔅᓱᒧᖓᔅᓴᐃᓈᑐᐃᓐᓇᖃᑦᑕᕋᑦᑕ, 

ᓈᒻᒪᒋᓗᐊᕈᓐᓃᕋᒃᑯ. ᑕᐃᒪᓕ 

ᐊᔅᓱᕈᓪᓚᕆᒃᑲᓗᐊᖅᑯᖓ ᐅᖃᕈᒪᓪᓗᖓ 

ᐊᔅᓱᕈᒃᑲᓐᓂᕆᐊᖃᕐᖓᑕ ᒥᓂᔅᑕᐅᔪᑦ 

ᑲᒪᓇᓱᐊᕐᓗᑎᒃ. 

 

ᐊᒻᒪᓗ ᐅᖃᐅᓯᖃᖅᐸᓪᓗᑎᒃ ᐱᔾᔪᑎᓪᓚᑦᑖᖏᓐᓂᒃ. 

ᐊᔪᐃᓐᓇᓂᖅᓴᐅᓗᑎᒃ ᐊᔅᓱᕈᕐᓂᖅᓴᐅᓗᑎᒃ 

ᐅᖃᐅᓯᔅᓴᑐᐃᓐᓇᖅ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ ᑖᓐᓇ ᑭᐅᔪᒪᕕᐅᒃ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, ᐅᐱᒋᔭᕋ 

ᑖᒃᑯᐊ ᖁᕕᐊᒋᓪᓗᒋᑦ ᒥᔅᑕ ᓂᖏᐅᖓᓐ 

ᐅᖃᐅᓯᕆᔭᖏᑦ ᐅᖃᐅᓯᑦᑎᐊᕚᓘᒻᒪᑕ.  

 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ 

ᐅᖃᖃᑎᖃᖃᑦᑕᕋᒪ ᑕᕝᕙᓂ ᑲᓇᑕᓕᒫᒥ 

ᒥᓂᔅᑕᐅᔪᓂᑦᑕᐅᖅ, ᐊᖏᖅᓯᒪᓪᓗᑕᓗ ᑕᒪᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᐅᔪᑦ ᐊᕕᑦᑐᖅᓯᒪᔪᓂᒃ 

ᐅᑭᐅᖅᑕᖅᑐᒥᓗ ᑕᒪᒃᑯᐊ. ᓴᔅᑳᑦᑐᐊᓐᒥ 

ᑮᓇᐅᔭᓕᕆᔨᐅᔪᖅ ᐅᖃᓚᐅᕐᒥᒻᒪᑦ, ᐊᐱᕆᓚᐅᕐᒥᒻᒪᑦ 

ᒥᔅᑕ ᕕᓕᐅᕋᑎᒥᒃ, ᑲᓇᑕᒥ 

ᑲᑎᒪᔾᔪᑎᔅᓴᐅᔪᓐᓇᖁᓪᓗᒍ ᐋᖅᑭᒍᑎᔅᓴᓂᓪᓗ 

ᕿᓂᕐᓗᑕ.  

 

ᖃᐅᔨᒪᓪᓗᖓᓗ ᒥᔅᑕ ᒫ, ᑲᑎᒪᖃᑕᐅᓚᐅᕐᒪᑦ ᐃᓛ 

Hᐊᓕᕚᒃᔅᒥ ᑐᖏᓕᖏᓐᓂ ᖃᐅᔨᒐᓱᑦᑐᑎᒃ  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2782 

ᑭᓲᒻᒪᖔᑕ ᑕᒪᒃᑯᐊ ᖃᓄᕐᓗ 

ᐋᖅᑭᒍᑎᖃᕈᓐᓇᕐᒪᖔᑕ.  

 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᔅᓱᕈᑦᑎᐊᖅᑑᒐᓗᐊᑦ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᓂᕐᒧᑦ. ᖃᐅᔨᒪᔾᔪᑎᓂᓪᓗ 

ᐊᑐᖅᑐᑎᒃ ᑕᕝᕙᓂ ᖃᕋᓴᐅᔭᒃᑯᓪᓗ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᑎᑎᕋᖅᓯᒪᓂᖏᓐᓄᑦ 

ᐱᖃᑕᐅᓪᓗᑎᒃ. ᐊᒻᒪᓗ ᒥᓂᔅᑕ ᑰᓕᖃᐃ 

ᓴᖅᑮᓛᕐᒥᔪᖅ ᐅᓂᒃᑳᖑᔪᒥᒃ 

ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᕝᕙᙵᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᓚᐅᖅᑕᖏᓐᓂᒃ. 

ᐅᖃᐅᓯᕆᖃᑦᑕᖅᓯᒪᔭᕗᑦ ᑕᒪᓐᓇ ᐊᒻᒪᓗ 

ᒪᓕᒐᓕᐅᖅᑎᑐᐃᓐᓇᐅᓪᓗᖓᑦᑕᐅᖅ 

ᑕᒪᒃᑯᓂᖓᔅᓴᐃᓐᓇᖅ ᐊᐱᖅᓱᖃᑦᑕᓚᐅᖅᓯᒪᒻᒥᒐᒪ.  

 

ᐃᕐᖐᓐᓇᖅ ᑕᒪᒃᑯᐊ ᐋᖅᑭᔅᓱᕋᔅᓴᐅᖏᒻᒪᑕ. 

ᑖᒃᑯᐊᓕ ᖃᐅᔨᒪᔭᒃᑲ ᐃᖅᑲᓇᐃᔭᖅᑎᒋᔭᒃᑲ 

ᑮᓇᐅᔭᓕᕆᔨᒃᑯᓐᓂ ᐊᒻᒪᓗ ᑖᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ 

ᐊᑭᓖᓴᕋᐃᓐᓂᖅᓴᐅᖃᑦᑕᕈᒪᔫᒐᓗᐊᑦ. ᐊᒻᒪᓗ 

ᓇᓗᓇᐅᖅᓯᓗᑎᑦ ᑮᓇᐅᔭᓂᑦ 

ᐊᑐᓗᐊᕐᓂᐊᖅᑑᔮᖅᑐᓂᑦ ᐊᕐᕌᒍ 

ᐃᓱᓕᓚᐅᖅᑎᓐᓇᒍ. ᐊᑭᓕᐅᑎᒋᒋᐊᓕᓐᓂ 

ᐃᓚᒋᐊᕈᑎᓂᑦ ᐱᔭᕆᐊᖃᓕᓲᖑᒐᑦᑕ 

ᑕᐃᒪᐃᑦᑐᒃᑰᖃᑦᑕᕈᒪᒍᓐᓃᕋᓗᐊᕋᑦᑕ.  

 

ᑭᓯᐊᓂᓕ ᒥᓂᔅᑕᐅᓪᓗᑕ ᑲᓇᑕᓕᒫᒥ 

ᐃᓱᒫᓗᒍᑎᖃᖅᑐᐃᓐᓇᐅᔪᒍᑦ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐊᑭᑦᑐᐸᓪᓕᐊᓂᖓᓂ. 

ᐋᖅᑭᒍᑎᓂᑦ ᓇᓂᓯᒋᐊᖃᓕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᓇᓱᑦᑕᕋ ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᐊᖏᔪᖅᑳᖑᑎᓪᓗᖑ 

ᓄᓇᕗᒻᒥ ᑲᑐᔾᔨᖃᑎᒌᓄᑦ, ᐊᓪᓛ, ᒥᓂᔅᑕᒋᔭᑦᑎᓐᓂ 

ᐃᒫᒃ ᐊᔪᐃᓐᓇᑲᓐᓂᕋᓱᒃᑲᓗᐊᖅᑎᓪᓗᑕ ᓄᓇᓕᓐᓄᑦ. 

 

ᐃᒫᒃ ᐆᑦᑑᑎᒋᓗᒍ, ᐊᑐᓚᐅᖅᓯᒪᒐᒪ 

ᐃᓄᒋᐊᓐᓂᖏᑦ ᒪᓕᓪᓗᒋᑦ ᒐᕙᒪᑐᖃᒃᑯᑦ 

ᐊᑐᖃᑦᑕᖅᑕᖏᑦ. ᓄᓇᕗᒻᒧᓪᓗ ᓈᒻᒪᓚᐅᓐᖏᒻᒪᑦ 

ᖃᑦᑏᓐᓇᐅᓗᐊᓪᓚᕆᒻᒪᑦ. ᐃᓄᒋᐊᑦᑐᐋᓘᓐᖏᓇᑦᑕ 

ᐊᓐᑎᐅᕆᐅ ᐃᓄᒋᐊᑦᑐᒻᒪᕆᐋᓘᑎᓪᓗᒋᑦ ᑯᐱᐊᒃ-ᒥ. 

ᑮᓇᐅᔭᖅᑖᑦᑎᐊᑐᐋᓘᖃᑦᑕᓚᐅᖅᑐᓪᓕ 

ᐃᓄᒋᐊᓐᓂᖏᑦ ᒪᓕᑦᑐᒋᑦ. ᑭᓯᐊᓂᓕ ᓄᓇᕗᒻᒥ 

ᖃᑦᑏᓐᓇᐅᓂᖅᐹᑯᓗᓐᓂ ᐱᖃᑦᑕᓚᐅᕋᑦᑕ. ᐊᒻᒪᓗ 

ᒥᔅᓴᐅᓴᔅᓯᒪᓂᐅᓴᓐᖏᒻᒪᕆᑦᑐᖅ ᑮᓇᐅᔭᓂᑦ 

ᐊᑐᕆᐊᖃᖅᐸᑕᑦᑎᓐᓂ. 

 

ᐃᒪᐃᓕᐅᕋᓱᑦᑐᖓ ᐃᒃᓯᕙᐅᑖᖅ, 

ᐋᑐᕚᒨᒃᑲᓐᓂᕆᐊᖃᓕᖅᑐᓯᖃᐃ ᒐᕙᒪᐅᓗᓯ 

ᑭᒡᒐᑐᕐᓗᓯ ᒐᕙᒪᒃᑯᓐᓂ? ᓱᓕᔪᖅᓴᓖᓇᓱᓪᓗᓯ, 

ᖃᐅᔾᔨᐊᓚᓐᓂᐊᕐᖓᑕ. ᑕᒪᒃᑯᐊ 

ᑮᓇᐅᔭᖅᑖᖅᑎᑕᐅᖃᑦᑕᕐᓗᑕ. ᑕᐃᒃᑯᐊᓕ 

ᐊᔾᔨᐅᖏᑦᑐᒧᑦ ᐊᑐᕋᔭᖅᑕᑎᓐᓂ ᕿᓄᓐᖏᑦᑐᒍᑦ. 

ᑭᓯᐊᓂᓕ ᓱᓕᔪᖅᓴᓖᓇᓱᑐᐃᓐᓇᕐᓗᑕ 

ᑭᓐᖒᒪᔭᖅᑎᓐᓂ ᐱᒋᒋᐊᖃᖅᑕᑎᓐᓂ 

ᑮᓇᐅᔭᕗᓪᓘᓐᓃᑦ ᓈᒻᒪᓈᖅᓯᑎᑕᐅᓯᒪᕈᓗᑦᑕᖅᑲᑕ. 

ᑕᐃᒫᒃ ᐅᑉᐱᕈᓱᓖᓇᓱᓪᓗᑕ.  

 

ᑎᓕᐅᒃᑲᓂᖅᑲᕋ ᒥᓂᔅᑕᐅᔪᖅ, ᐊᒻᒪᓗ 

ᒥᓂᔅᑕᐅᖃᑎᒋᔭᖏᑦ, ᑖᔅᓱᒧᖓ 

ᐊᐅᓚᔾᔨᒋᐊᖁᓪᓗᒋᑦ ᐊᔅᓱᕈᐊᖃᒃᑲᓐᓂᖁᓪᓗᒋᑦ. 

ᖃᓄᒃᑲᓐᓂᖅ ᖃᓄᖅᑑᑲᓐᓂᕈᓐᓇᓂᐊᕐᒪᖔᑕ 

ᑕᒪᓐᓇ ᐃᖏᕐᕋᑎᑕᐅᓗᓂ. ᐄ, ᐅᐃᔾᔮᑐᐃᓐᓇᕐᓗᑕ 

ᖃᓄᐃᓐᖏᑦᑑᒐᓗᐊᖅ. ᑭᓯᐊᓂ ᑕᖃᓇᖅᓯᓲᖑᒻᒪᑦ 

ᑕᒪᐅᓇᔅᓴᐃᓐᓈᓗᐊᓕᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓂᖏᐅᖓᓪᓗ. ᑕᐃᒪᓐᓇ 

ᐋᑐᕚᓕᐊᖁᔨᕋᑖᕐᒪᑦ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᓂᖅ ᑕᒪᓐᓇ 

ᑐᒃᓯᕋᐅᑕᐅᖃᑦᑕᖅᑑᒐᓗᐊᖅ. ᓯᕗᓕᖅᑎ 

ᑕᐃᔅᓱᒪᓂᑦᑕᐅᖅ. 

 

ᐊᕐᕌᓂ ᒪᓕᒐᓕᐅᖅᑏᑦ ᐱᖁᔨᕗᖔᓕᐅᓚᐅᖅᓯᒪᒻᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓂ, ᓲᕐᓗ, ᑕᐃᒪᓐᓇ 

ᑮᓇᐅᔭᖅᑖᑲᓐᓂᕈᒪᖃᑦᑕᖅᖢᑎᑦ ᐊᕐᕌᒍᓄᑦ 

ᒪᕐᕉᓐᓄᒃ. ᑕᐃᒪᓐᓇ ᐊᓯᐊᒍᓪᓗ 

ᑮᓇᐅᔭᖅᑖᕈᑎᑖᕈᓐᓇᖁᔭᐅᓪᓗᑎᑦ ᐊᕐᕌᒍ ᒪᕐᕉᒃ 

ᐊᓂᒍᖅᐸᑕ. ᑕᐃᒪᓐᓇ ᐱᒋᐊᖃᕋᑦᑕ.  

 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᒃᑯᓐᓄᑦ ᑕᐃᓐᓇ 

ᑲᓇᑕᐅᑉ ᒐᕙᒪᒃᑯᓐᓂ ᓄᓇᕗᒻᒥ 

ᒪᓕᒐᓕᐅᖅᑎᖃᕋᑦᑕ, ᐅᖃᓕᒫᖃᑦᑕᕐᒪᑦ 

ᑲᑎᒪᒍᑎᒋᕙᓪᓕᐊᔭᑦᑎᓐᓂ ᐅᓪᓗᑕᒫᑦ. ᖃᐅᑉᐸᑦ 

ᑕᐃᒪ ᐅᖃᓕᒫᕐᓂᐊᕐᒥᔪᖅ ᑲᑎᒪᔾᔪᑎᒋᔭᒥᓂᑦᑎᓐᓂ, 

ᒥᔅᑕ ᓂᖏᐅᖓᓪᓗ ᐅᖃᐅᓯᕆᔭᖏᓐᓂ 

ᐅᖃᐅᓯᖃᕐᓂᐊᑐᔅᓴᐅᒻᒥᔪᖅ ᑐᓴᕐᓂᐊᑐᔅᓴᐅᒻᒥᔪᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᕆᒍᒪᒐᒪ ᐊᑕᐅᓯᕐᒥᒃ ᑖᒃᑯᐊ $7 ᒥᓕᐊᓂᑦ 

ᑖᒃᑯᐊ ᓄᓇᕘᙱᑦᑐᒥ ᐊᑐᖅᑕᐅᖃᑦᑕᖅᑐᑦ. ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐅᕝᕙᓘᓐᓃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐋᖅᑭᔅᓱᐃᓯᒪᕚᑦ ᐊᕐᕌᒍ ᓄᙳᐊᓂ 

ᓇᓚᐅᑦᓵᑲᓐᓂᕈᓐᓇᕋᔭᕐᒪᖔᕐᒥ ᖃᓪᓗᓈᑦ 

ᓄᓇᖓᓐᓂ ᐊᑭᓕᐅᑕᐅᖃᑦᑕᖅᑐᓂᒃ 

ᐋᓐᓂᐊᕐᕕᓕᐊᖃᑦᑕᖅᑐᓄᑦ? ᑕᐃᒪᓐᓇ ᑮᓇᐅᔭᓂᒃ 

ᐊᑐᙱᓂᖅᓴᐅᔪᓐᓇᖁᓪᓗᒋᑦ ᐊᑭᓕᐅᑎᒃᓴᐃᑦ 

ᐃᓚᒋᐊᕈᑎᔅᓴᐅᖃᑦᑕᖁᙱᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ. ᐄ, 

ᑕᐃᒪᓐᓇ ᑕᒡᕙ ᑮᓇᐅᔭᓕᕆᔨᒃᑯᑦ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒥᖓ 

ᑲᒪᒋᔭᖃᖅᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒫᓐᓇ ᑕᐃᔅᓱᒪᑎᐊᖅ ᑕᐃᒪᐃᓕᐅᖃᑦᑕᔪᙱᒻᒪᑕ 

ᒫᓐᓇ ᐱᓕᖅᑑᒐᓗᐊᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦᓗ ᖁᔭᓐᓇᒦᖅᐸᕋ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᑕᐃᒪᓐᓇᐃᓕᐅᖃᑦᑕᖅᓯᒪᔫᒐᓗᐊᑦ ᑕᐃᔅᓱᒪᓂ 

ᑕᒪᓐᓇ ᐋᖅᑭᒐᓱᐊᖅᓱᑎᒍ ᐱᓕᕆᐊᕆᒐᓱᐊᖅᑕᕗᑦ 

ᓇᓗᓇᐃᔭᑦᓯᐊᕋᓱᖃᑦᑕᖅᓱᒋᑦ ᐊᑐᖅᑕᐅᖃᑦᑕᖅᑐᑦ 

ᑮᓇᐅᔭᑦ ᖃᓪᓗᓈᑦ ᓄᓇᖓᓐᓄᑦ 

ᐋᓐᓂᐊᕐᕕᓕᐊᖅᐸᑦᑐᓄᑦ. ᐅᖄᓚᕕᒋᖃᑦᑕᕐᖢᑎᒍᓗ 

ᑕᐃᒪᓐᓇ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᑦ 

ᐊᑐᖅᑕᐅᕙᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖅ ᐅᖃᐅᓯᕆᒍᒪᔭᕋ. ᑕᐃᒪᓐᓇ 

ᑕᒻᒪᖅᓯᒪᔪᖅᓯᐅᖅᑐᓄᑦ ᐃᓚᐅᖃᑦᑕᖅᓯᒪᒐᒪ ᐃᒪᓐᓇ 

ᓲᕐᓗ ᑲᑎᑦᑎᓲᖑᒻᒪᑕ ᑮᓇᐅᔭᓂᒃ 

ᐊᑐᖅᑕᐅᕙᓪᓕᐊᓂᐊᖅᑐᓂᒃ ᒫᑦᓯ ᓄᙳᐊᓂ.  

 

ᑕᐃᒪᓐᓇ ᓇᓗᓇᙱᑦᓯᐊᖅᑐᖅ ᑕᐃᒪ 

ᐋᓐᓂᐊᕐᕕᓕᐊᖅᑐᖃᖅᐸᑦ ᐃᑦᒪᓐᑕᓐᒥᓘᓐᓃᑦ 

ᐊᓯᖏᓐᓂᓘᓐᓃᑦ ᖃᓪᓗᓈᑦ ᓄᓇᖓᓂ, ᑖᒃᑯᐊ 

ᑮᓇᐅᔭᓕ, ᐃᓛ, ᐃᖅᑲᓇᐃᔭᖅᑎᐅᔪᑦ 

ᐱᓕᕆᐊᖃᖅᑐᑦ ᐋᓐᓂᐊᖅᑐᓕᕆᓂᕐᒧᑦ 

ᑮᓇᐅᔭᓕᕆᓂᕐᒧᓪᓗ ᑕᐃᒪᓐᓇ  

ᐱᓕᕆᖃᑕᐅᒍᓐᓇᕐᒪᑕ. ᐄ, ᑕᐃᒪ ᐃᒪᓐᓇ 

ᑐᑭᖃᔾᔫᒥᓗᑕ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 

ᖃᐅᔨᒪᒑᖓᑦᑎᒍ ᐊᑲᐅᓂᖅᓴᐅᖃᑦᑕᕋᔭᖅᑰᒻᒪᑦ.  

 

ᑖᓐᓇ ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᕋᒻᐴᑦ 

ᐊᐱᖅᑯᑎᖓᓄᑦ. ᐊᖏᖃᑎᒋᑦᑎᐊᖅᑕᕋ. ᑭᓯᐊᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᓗᒋᐊᖃᖃᑦᑕᕐᒪᑕ 

ᖃᓄᑎᒋ ᐊᑭᓖᒋᐊᖃᕐᒪᖔᕐᒥᒃ 

ᓂᕆᐅᒋᓂᐊᖅᑕᒥᓐᓂᒃ. ᑕᐃᒪᓐᓇᐃᓕᐅᕋᓱᑦᑐᒍᑦ 

ᑕᐃᒪ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 5 

ᓇᓪᓕᐅᒃᑯᒫᓕᕆᓂᕐᒧᑦ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ $7 ᒥᓕᐊᓐ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐊᖏᖅᑕᐅᕙᒌᖅᓯᒪᙱᑦᑐᑦ $7 ᒥᓕᐊᓐ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 6-ᒧᐊᕐᓗᑕ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᓂᕐᒧᑦ 

ᐊᖅᑭᐅᒪᓂᕐᒧᓪᓗ ᐊᑐᖅᑐᒃᓴᐃᑦ 

ᐊᖏᖅᑕᐅᕙᒌᖅᓯᒪᙱᑦᑐᑦ. ᐃᒡᓗᓕᕆᔨᕐᔪᐊᒃᑯᑦ 

ᑲᑎᒡᓗᒋᑦ $214,000. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᐱᖅᑯᑎᒃᓴᖃᕋᒪ ᒥᔅ ᐅᒡᔪᒃ 

ᐊᐱᖅᑯᑎᒋᖅᑲᐅᔭᖏᓐᓂᒃ ᐱᓗᐊᖅᑐᒥᒃ ᑖᒃᑯᐊ  

ᐊᕐᕌᒍᑕᒫᑦ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ; ᑕᒪᓐᓇ 

ᓱᓕᕚ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᐊᕐᕌᒍᑕᒫᑦ 

ᑮᓇᐅᔭᖅᑖᖃᑦᑕᖅᑰᖅᑐᓄᑯᐊ. ᑖᒃᑯᐊᓗ 

ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ $200,000-ᓂᒃ 

ᑎᑎᕋᖅᑕᐅᓯᒪᙱᑦᑑᒐᓗᐊᑦᖅ 

ᓄᒃᑎᖅᑕᐅᓚᐅᖅᓱᑎᒡᓗ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑲᒪᑦᑎᐊᕐᓂᖅ ᑮᓇᐅᔭᓂᒃ ᐱᔾᔪᑎᒋᓪᓗᒍ 

ᑮᓇᐅᔭᖅᑖᕆᔭᐅᖃᑦᑕᖅᑐᖅ ᑕᐃᒪ 

ᐱᓕᕆᐊᒃᓴᒥᖕᓂᒃ ᑎᑎᕋᖃᑦᑕᕆᐊᖃᖅᐹᑦ ᑮᓇᐅᔭᒃ 

ᐊᑐᖅᑕᐅᓂᐊᖅᑐᑦ ᓇᓗᓇᐃᔭᑦᑎᐊᕐᓗᒋᑦ ᐊᕐᕌᒍᒧᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ. 

.ᐃᒃᓯᕙᐅᑖᖅ, ᐃᒪᓐᓇ ᐸᕐᓇᒍᑎᖃᖃᑦᑕᖅᑐᑦ 

ᐱᓕᕆᐊᕐᕆᓂᐊᖅᑕᒥᓐᓂᒃ ᓄᓇᕗᑦ 

ᐃᓪᓗᓕᕆᔨᕐᔪᐊᑯᓐᓅᖃᑦᑕᖅᖢᑎᒃ 

ᐊᖏᖅᑕᐅᖃᑦᑕᖅᑐᑦ ᐅᕙᑦᑎᓃᓐᖔᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐃᓕᖅᑯᓯᖃᖃᑦᑕᖅᐱᓰ? 

ᑕᒻᒪᖅᓯᒪᖏᑦᑐᓂᒃ ᐱᓕᕆᒋᐊᔅᓴᖅ? ᑕᐃᒪᓐᓇ  

ᑮᓇᐅᔭᓂᒃ ᑐᓂᓯᕝᕕᐅᒋᐊᖃᓕᕐᒥᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ 

ᑕᐃᒪᓐᓇᐃᓕᐅᖏᓐᓇᖅᖢᑎᓪᓗ, 

ᑮᓇᐅᔭᖅᑖᖅᑎᑕᐅᖏᓐᓇᖃᑦᑕᖅᖢᑎᒃ ᓴᓂᐊᒍᑦ 

ᑮᓇᐅᔭᖅᑖᕈᑎᒋᓚᐅᖅᑕᖏᑦᑕ. ᑕᐃᒪᓐᓇ 

ᐃᒪᓐᓇᑎᒋ ᑮᓇᐅᔭᖅᑖᖅᐸᑕ, ᐃᒪᓐᓇᑎᒋ 

ᐊᑐᓐᓂᐊᕐᓂᕐᒧᑦ ᐱᖃᑦᑕᕐᓂᖐᑦ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒪᓕᒐᓕᐅᖅᑎᓗ ᐊᐱᕆᒻᒪᑦ. ᑕᐃᒪᓐᓇ 

ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ ᐃᒪᓐᓇ 

ᓇᓗᓇᐃᔭᖅᓯᓂᖅ. 

 

ᑕᐃᒃᑯᐊ Salvation Army-ᑯᑦ ᐊᖏᕐᕋᖃᖏᑦᑐᓄᑦ 

ᓇᔪᖅᑕᐅᕙᑦᑐᑦ. ᑕᐃᒪᓐᓇ ᑲᒪᒋᔭᖃᕐᓂᐊᕐᕈᓐᓃᕐᒪᑕ 

ᐊᖏᕐᕋᖃᖏᑦᑐᓂᒃ ᑮᓇᐅᔭᑭᔅᓴᓂᕐᒧᑦ 

ᐱᔾᔪᑎᖃᑦᖢᑎᒃ. $200,000 ᑮᓇᐅᔭᑦ ᑖᒃᑯᐊ 

ᐅᖓᑖᓅᕈᔾᔭᐅᓚᐅᕐᒪᑕ ᐃᓪᓗᓕᕆᔨᕐᔪᐊᒃᑯᑦ 

ᐊᑭᓖᒋᐊᖃᓕᓚᐅᕐᒪᑕ $120,000-ᓂᒃ. 

ᓇᓗᓇᐃᔭᖅᑕᐅᓂᖏᑦ ᑮᓇᐅᔭᑦ $214,000-

ᑲᓂᕐᓂᓪᓗ. 

 

ᑖᒃᑯᐊ ᐅᓄᖅᑐᒻᒪᕆᐊᓘᒻᒪᑕ. ᓱᓕᑦᑕᐅᖅ 

ᐅᓄᖅᑐᒻᒪᕆᐅᕗᑦ ᑮᓇᐅᔭᑦ ᑕᒪᒃᑯᐊ 

ᐃᓪᓗᖃᖏᑦᑐᓄᑦ ᐊᑐᖅᑕᐅᒍᑕᐅᕙᑦᑐᑦ. ᐃᒪᓐᓇ 

ᑮᓇᐅᔭᑦ 

ᓇᓗᓇᐃᔭᖅᑕᐅᑦᑎᐊᖅᓯᒪᖏᓐᓂᖏᓐᓄᓘᓐᓂᑦ 

ᖃᐅᔨᒪᖏᒃᑲᓗᐊᖅᑐᖓ ᐊᖏᕐᕋᖃᖏᑦᑐᑦ ᐊᒥᓲᒻᒪᑕ 

ᐃᖃᓗᓐᓂ. 

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐊᑎᖃᕈᓐᓃᕋᒪ ᐊᐱᕆᒍᒪᔪᓂᒃ. ᑕᐃᒪ ᑲᑎᓪᓗᒋᑦ 

ᐃᓪᓗᓕᕆᔨᕐᔪᐊᒃᑯᑦ, $214,000. ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᑲᑎᓪᓗᒋᑦ $214,000. 

ᐊᖏᖅᑕᐅᕙᒌᖅᓯᒪᖏᑦᑐᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᒪᑉᐱᒐᕐᒧᑦ 2-ᒧᑦ 

ᐅᑎᓕᕐᒥᓗᑕ. ᓇᓗᓇᐃᔭᖅᓯᒪᔪᖅ 1, ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ, ᑖᒃᑯᐊ ᐊᑐᖅᑕᐅᓚᐅᖅᑐᑦ, 

$7,814,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐱᖁᔭᔅᓴᖅ 39, ᑖᒃᑯᐊ 

ᐱᖁᔭᓅᕐᓗᑕ. ᖃᑯᖅᑕᓂ. ᐱᖁᔭᔅᓴᖅ 39: 

ᐃᓚᒋᐊᕈᑎᔅᓴᖅ ᑮᓇᐅᔭᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᓈᓴᐅᑎᖓ 3, 2009-2010. 

ᐃᓚᖓᓂ 1. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᓈᓴᐅᑎᖓ 2. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᓈᓴᐅᑎᖓ 3. 

ᐊᖏᖅᐱᓰᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᓇᓗᓇᐃᔭᖅᓯᒪᔪᒧᑦ 

ᒪᑉᐱᒐᕐᒧᑦ 2-ᒧᑦ ᐅᑎᕐᒥᓗᑕ. ᑖᒃᑯᐊ 

ᐃᓚᒋᐊᕈᑎᔅᓴᐅᓂᐊᖅᑐᑦ ᐊᕐᕌᒍᒧᑦ ᒫᑦᓯ 21, 2010 

ᐃᓱᓕᓪᓗᒍ. ᑖᒃᑯᐊ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᑲᑎᓪᓕᒋᑦ, $7,814,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᓚᒋᐊᕈᑎᔅᓴᐃᑦ 

ᑮᓇᐅᔭᑦ $7,814,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐅᑎᕐᓗᑕ 4-ᒧᑦ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᓚᒐᓂ 5. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᓚᖓ 6. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᐃᓚᖓ 7. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᑕᐃᒪ ᐊᖏᖅᐱᑖ ᑖᓐᓇ 

ᒪᓕᒐᒃᓴᖅ 39 ᐱᐊᓂᒃᓯᒪᒻᒫᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᑖᒃᑯᐊ 62(2) ᒪᓕᒐᖅ 

ᒪᓕᓪᓗᒋᑦ ᑖᒃᑯᐊ ᒪᓕᒐᒃᓴᖅ 39 

ᐃᓕᔭᐅᒍᓐᓇᖅᓯᕗᑦ ᑲᑎᒪᔾᔪᑎᔅᓴᑎᓐᓄᑦ ᐱᖓᔪᐊᓂ 

ᐅᖃᓕᒫᖅᑕᐅᓂᐊᖅᑎᓪᓗᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᒥᓂᔅᑕ ᐲᑕᓴᓐ 

ᒪᑐᒍᑎᔅᓴᖃᑉᐹ ᒪᓕᒐᒃᓴᖅ 39 ᐱᔾᔪᑎᒋᓪᓗᒍ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᖅᐸᒃᑲᓗ ᑲᑎᒪᔨᐅᔪᑦ 

ᐊᐱᖅᓱᑦᑎᐊᖅᑲᐅᒻᒪᑕ ᐅᕙᓐᓂ ᑖᒃᑯᐊ ᒪᓕᒐᒃᓴᖅ 

39 ᐱᔾᔪᑎᒋᓪᓗᒍ ᐱᓕᕆᐊᕆᖅᑲᐅᔭᖅᐳᑦ. ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᐃᓱᒫᓗᒍᑎᒋᔭᔅᓯᓐᓂ 

ᐱᓕᕆᐊᖃᕐᓂᐊᖅᐳᑦ.  

 

ᑕᐃᒪᑦᑕᐅᖅ ᐅᒃᐱᕈᓱᒃᑲᒪ ᑖᓐᓇ ᒥᔅᑕ ᑰᓕ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᓴᖅᑭᑎᔅᓯᓂᐊᕆᓪᓗᓂ ᑖᒃᑯᓂᖓ ᑎᑎᖅᑲᓂᑦ, 

ᑕᒻᒪᖅᓯᒪᔪᖅᓯᐅᑎᓕᕆᔨᒃᑯᓐᓄᑦ 

ᐅᓂᒃᑳᖅᓯᒪᔭᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

40, ᐃᓚᒋᐊᕈᑎᔅᓴᐃᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ 3,  2010-2011. ᒥᓂᔅᑕ  

ᑮᓇᐅᔭᓕᕆᓂᕐᒧᑦ, ᐊᑏ, ᒪᑐᐃᖅᓯᒍᓐᓇᖅᓯᕗᖅ 

ᒪᓕᒐᒃᓴᖅ 40 ᐱᔾᔪᑎᒋᓪᓗᒍ.  

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2010-2011 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᑲᑎᒪᔨᐅᔪᓪᓗ. ᖁᕕᐊᓱᒃᐳᖓ ᑖᒃᑯᐊ 

ᒪᓕᒐᒃᓴᖅ 40, ᐃᓚᒋᐊᕈᑎᔅᓴᑦ ᑮᓇᐅᔭᑦ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ, ᒪᓕᒐᖅ 3, 2010-

2011. 

 

ᒪᓕᒐᒃᒃᓴᖅ 40 ᑮᓇᐅᔭᖅᑎᑦᑎᓂᐊᖅᐳᖅ 

$34,893,000-ᓂᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐊᑐᖅᑐᔅᓴᓂᑦ. ᑖᒃᑯᐊ ᐅᑯᐊ 

ᑮᓇᐅᔭᖅᑖᖅᑎᑕᐅᓂᐊᖅᑐᑦ: 

 

 $28,500,000 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᔨᒃᑯᓄᓪᓗ, ᑕᒪᒃᑯᐊ ᑮᓇᐅᔭᐃᑦ 

ᐊᑭᔅᓴᓚᐅᕐᓂᖏᑦ ᐱᔾᔪᑎᒋᓪᓗᒋᑦ 

ᐱᓕᕆᐊᖏᓐᓄᑦ; 

 

 $2,500,000 ᒪᓕᒐᓕᕆᔨᒃᑯᓐᓄᑦ 

ᐃᑲᔪᖅᑕᐅᑲᓐᓂᖁᓪᓗᒋᑦ ᑖᒃᑯᐊ 

ᒪᓕᒐᑎᒍᑦ ᑮᓇᐅᔭᑎᒍᑦ 

ᐃᑲᔪᖅᑕᐅᒋᐊᖃᖅᐸᑦᑐᓄᑦ.  

 

 $2,500,000 ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᑦ 

ᑖᒃᑯᐊ ᐊᒥᒐᖅᓯᒪᒻᒪᑕ ᑮᓇᐅᔭᑦ 

ᐃᑲᔪᕈᑕᐅᖃᑦᑕᖅᑐᑦ ᓄᓇᕗᒻᒥ 

ᐃᓕᓐᓂᐊᖅᑐᓄᑦ; 

 

 $530,000 ᒪᓕᒐᓕᐅᖅᑎᒃᑯᑦ 

ᐊᓪᓚᕝᕕᖓᓄᑦ ᑮᓇᐅᔭᓂᑦ 

ᐱᑕᖃᕈᓐᓇᖁᓪᓗᒋᑦ ᑲᑎᒪᔩᑦ 

ᓄᖅᑲᑐᖅᓯᐅᑎᔅᓴᖏᓐᓄᑦ; 

 

 $300,000 ᐊᕙᑎᒥᐅᑕᓕᕆᔨᒃᑯᓐᓄᑦ 

ᓄᑦᑎᖅᑕᐅᓯᒪᓂᖏᑦ Vote 2-ᒥᑦ, 

ᑕᒪᒃᑯᐊ ᐊᑐᒃᑲᓐᓂᕈᓐᓇᖅᑐᑦ ᐱᖁᑏᑦ  

ᐱᔾᔪᑎᒋᓪᓗᒋᑦ. ᑕᒪᒃᑯᐊ 

ᐊᒥᕋᖅᓯᓂᐊᕐᖓᑕ ᐊᕙᑎᒥᐅᑕᓕᕆᔨᒃᑯᑦ  

ᐊᐅᓚᕐᓂᕐᒧᑦ ᐋᖅᑭᐅᒪᓂᕐᒧᓪᓗ 

ᑮᓇᐅᔭᖁᑎᖏᓐᓂ; 

 

 $295,000 ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ 

ᑮᓇᐅᔭᖅᑎᑕᐅᖁᓪᓗᒋᑦ ᐅᖂᑕ 

ᐊᖏᕐᕋᖃᓐᖏᑦᑐᓄᑦ. ᐊᒻᒪᓗᑦᑕᐅᖅ ᓯᕗᒧᑦ 

ᐊᖏᕐᕋᖃᓐᖏᑦᑐᓄᑦ ᐃᖃᓗᓐᓂ; 

 

 $280,000 ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᑯᓄᓪᓗ ᓂᐅᕕᕈᓐᓇᖁᓪᓗᒋᑦ 

ᑕᒪᒃᑯᓂᖓ ᑮᓇᐅᔭᓂᑦ; ᐊᒻᒪᓗ 

 

 $100,000 ᓄᑦᑎᖅᑕᐅᓂᐊᖅᑐᑎᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐃᓄᓕᕆᔨᒃᑯᓂᓪᓗ, ᐊᐅᓚᑦᑎᔨᒃᑯᓐᓄᑦ 

ᐊᒻᒪᓗ ᒐᕙᒪᐅᖃᑎᒌᓕᕆᔨᒃᑯᓐᓄᑦ. 

ᑕᒪᓐᓇ ᓄᓇᕗᒻᒥ ᐊᔪᕈᑎᖃᖅᑐᑦ 

ᒪᑭᓇᓱᐊᖅᑏᑦ ᐃᑲᔪᖅᑕᐅᔪᓐᓇᖁᓪᓗᒋᑦ 

ᑐᓂᕐᕈᓯᐊᖁᓪᓗᒋᓪᓗ.  

 

ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐳᑦ ᐅᖃᐅᓯᔅᓴᒃᑲ. 

ᐊᐱᖅᓱᖅᑕᐅᒍᓐᓇᓂᐊᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᔅᓴᖃᖅᐹᑦ ᑲᑎᒪᔩᑦ 

ᒪᑐᐃᕈᑎᒋᖅᑲᐅᔭᖏᓐᓄᑦ? ᐊᐱᖅᑯᑎᔅᓴᑕᖃᓐᖏᒻᒪᑦ 

ᒪᒃᐱᒐᐃᑦ ᓇᓪᓕᒃᑭᑕᕐᓗᒋᑦ. ᒪᒃᐱᒐᖅ 4 ᐱᒋᐊᕐᓗᒍ. 

ᒪᓕᒐᓕᐅᕐᕕᐅᑉ ᐊᓪᓚᕕᖓ, ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᑦ, ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᑲᑎᓪᓗᒋᑦ ᒪᓕᒐᓕᐅᖅᑏᑦ ᑭᒡᒐᑐᕐᓗᒋᑦ $530,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 

ᐱᓕᕆᕝᕕᓕᒫᖓ ᐊᖏᖅᑕᐅᕙᒌᖅᓯᒪᓐᖏᑦᑐᑦ 

$530,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5-ᒨᕐᓗᑕ. 

ᓯᕗᓕᖅᑎᒃᑯᑦ ᒐᕙᒪᐅᖃᑎᒌᑦᑐᓂᓪᓗ ᐱᔨᑦᓯᕐᕕᒃ, 

ᐊᖏᖅᑕᐅᕙᒌᓚᐅᓐᖏᑦᑐᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$100,000 ᑖᒃᑯᐊ ᓲᕐᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐊᐅᓪᓛᖅᑎᑕᒥᓂᖅᔫᔮᕐᖓᑕ EIA-ᑯᓐᓂᑦ. 

ᓯᕗᓕᖅᑎᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 

ᐊᐅᓪᓛᖅᑎᑕᐅᖓᓕᕐᓂᖅᑐᓂ. ᒪᑯᐊ ᐃᓅᖃᑎᒌᓄᑦ 

ᑕᑎᒋᔭᐅᓂᐊᖅᑐᑦ ᐊᓪᓚᕝᕕᖓᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᐊᓕᐊᑦ ᐊᐱᕆᒐᕕᑦ. ᐄ, 

ᑕᐃᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᓕᖅᑐᖓ: ᖃᓄᖅ ᐱᔨᑦᓯᕈᑏᑦ 

ᖃᓄᐃᓕᖓᓂᐊᓕᖅᐸᑦ? 

ᑕᐃᒪᐃᓕᖓᑐᐃᓐᓇᓂᐊᖅᐹᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ 

ᐊᐱᖅᓱᕋᑖᕋᕕᑦ. ᑖᒃᑯᐊ ᑎᒥᒥᑎᒍᑦ ᐊᔪᕈᑎᓖᑦ 

ᓯᕗᓕᖅᑎᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᐱᔨᑦᓯᖅᑎᖏᓐᓄᑦ ᑲᒪᒋᔭᐅᓕᖅᐸᑦ ᐃᓄᓕᕆᓂᕐᒧᑦ  

ᓈᒻᒪᓈᖅᑕᖅᓯᒪᓂᖅᓴᐅᓂᐊᓕᖅᐸᓪᓚᐃᔪᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖃᓄᖅ ᓄᑦᑎᖅᑕᐅᓂᖓ 

ᑕᐃᑯᖓ ᓯᕗᓕᖅᑎᑯᓐᓄᑦ ᒐᕙᒪᐅᖃᑎᒌᑦᑐᓄᓪᓗ, 

ᖃᓄᖅ ᐊᐅᓪᓛᖅᑎᑕᐅᓂᐊᖅᐸ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ 

ᐊᐱᕆᒐᕕᑦ. ᐃᔅᓯᕙᐅᑖᖅ, ᒥᔅᑕ ᐃᐊᓕᐊᑦ 

ᑐᑭᓯᓇᓱᐊᖅᑕᖓ ᐃᓗᓕᖃᐅᕈᓘᔭᕐᒪᑦ 

ᐃᓄᓕᕆᓂᕐᒧᑦ ᑐᕌᖓᔪᓂᒃ, ᑐᖏᓕᕋ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ. ᓯᕗᓕᖅᑎᒧᖅᑲᐃ ᑐᕌᖓᔪᖅ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒃᑯᐊ ᐃᓚᒋᒻᒪᒋᑦ ᒪᓕᑦᑎᒌᑦᑎᐊᓕᕋᓱᐊᖅᑕᕗᑦ. 

ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᐅᓚᑕᐅᖃᑦᑕᓚᐅᕐᒪᑦ, ᑕᐃᒃᑯᐊ ᐊᑐᐊᒐᓕᕆᔪᓂᒃ 

ᐃᓄᓕᕆᓂᕐᒧᑦ ᐃᖅᑲᓇᐃᔭᖅᑎᖃᓕᕋᑦᑕ, 

ᐃᓅᖃᑎᒌᑦᑎᐊᓂᕐᒧᑦ ᖃᓄᐃᙱᑦᑎᐊᕋᓱᓐᓂᒧᓪᓗ 

ᐃᓅᖃᑎᒌᑎᒍᑦ ᐊᑕᒻᒪᑦ ᐃᓗᐊᓂ 

ᑕᐃᑯᙵᖅᑕᐅᓯᒪᕗᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ ᐅᐊᑦᑎᐊᕈ $100,000 

ᓲᕐᓗ ᐃᑲᔫᑎᐅᖃᑦᑕᓚᐅᕐᒪᑦ 

ᐊᑎᓕᐅᖅᑕᐅᑐᐃᓐᓇᖅᑐᓂ ᓄᓇᕗᑦ ᑐᙵᕕᒃᑯᓐᓄᑦ 

ᑕᐃᑯᙵᖅᑕᐅᓗᓂ. ᐊᒻᒪ ᐱᔨᑦᓯᖅᑕᐅᖃᑦᑕᖅᑐᑕ,  

ᐃᓛᒃ, ᐊᑐᖅᑕᐅᓗᑎᑐᒃ ᐱᔨᑦᓯᕈᑕᐅᓪᓗᑎᒃ ᓄᓇᕗᑦ 

ᑐᙵᕕᒃᑯᑎᒍᑦ ᑎᒥᒥᒍᑦ ᐊᔪᕈᑎᓕᓐᓄᑦ. 

 

ᑕᐃᒫᔅᓴᐃᓐᓇᐸᓘᕚ ᐋᖅᑭᓱᖅᓯᒪᓂᖓ. ᑕᐃᑲᓂ 

ᐋᖅᑭᑦᓯᒪᓂᐊᕐᓂᖓᓗ? ᐃᓄᓕᕆᓂᕐᒧᑦ ᐃᓄᐃᑦ  

ᑕᑎᖃᕐᕕᑦᓴᖓᓂ ᐊᓪᓚᕝᕕᒻᒥ ᐱᓕᕆᐊᖑᓂᐊᓕᕐᒪᑦ 

ᑎᒥᒥᒍᑦ ᐊᔪᕈᑎᓕᓐᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᐊᓕᐊᑦ 

ᐊᐱᕆᒐᕕᑦ. ᓯᕗᓕᖅᑎ ᑭᐅᖁᓂᐊᕋᒃᑯᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐊᕆᐊᒃ: ᐄ, ᐃᔅᓯᕙᐅᑖᖅ. ᐄ, 

ᑕᐃᒪᓐᓇᑎᒋᓪᓗᐊᖅ ᑮᓇᐅᔭᑦ, ᐃᓛ, 

ᐱᓯᒪᔭᐅᖃᑦᑕᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᓄᑦᑎᖅᑕᐅᑐᐃᓐᓇᕐᓂᐊᓕᖅᑐᖅ 

ᐊᐅᓚᓂᖓ ᓯᕗᓕᖅᑎᑯᓐᓄᑦ ᐃᓄᓕᕆᓂᕐᒧᑦ 

ᑐᕌᖓᓂᐊᕐᒪᑕ. ᒪᑯᐊ ᑎᒥᒥᒍᑦ ᐊᔪᕈᑎᖃᖅᑐᑦ 

ᐃᓗᓯᕐᓗᑐᓪᓗ ᐃᑲᔪᖅᑕᐅᒋᐊᖃᕐᓂᖏᓐᓄᑦ ᐃᒻᒥᒃᑯᑦ 

ᐊᓪᓚᕝᕕᖃᕆᐊᖃᕐᒪᑕ ᐱᓕᕆᐊᖃᕋᓱᐊᖅᑐᑎᒃ, 

ᐃᓛ, ᑭᒡᒐᖅᑐᐃᑦᑎᐊᕈᒪᒻᒪᑕ ᑕᖅᑲᒃᑯᓂᖓ 

ᐃᓅᖃᑎᑦᑎᓐᓂᒃ ᐃᑲᔪᖅᑕᐅᒋᐊᖃᓗᐊᙳᐊᖅᑐᓂᒃ. 

ᑖᓐᓇ ᑖᕗᖓᓕᒫᖅ ᐋᖅᑭᒐᓱᐊᖏᓐᓇᕋᑦᑎᒍ 

ᐱᔨᑦᓯᑦᑎᐊᕈᒪᓪᓗᑕ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᒪᓕᒐᓕᐅᖅᑎᐅᓪᓗᑕ 

ᐱᑦᑎᐊᑲᓐᓂᕐᓂᐊᖁᓪᓗᑕ ᐊᓪᓚᕕᑦᑎᓐᓄᑦ 

ᖃᐃᔪᖃᖅᐸᑦ ᑐᓴᕈᒪᓐᓂᖅᐸᑕ ᑎᒥᒥᒍᑦ ᐊᔪᕈᑎᓖᑦ 

ᐃᓗᓯᕐᓗᑐᓪᓗ ᐱᔾᔪᑎᒋᓪᓗᒋᑦ ᒪᑯᐊᓗ 

ᐊᑐᐃᓐᓇᖃᕆᐊᖃᕐᓂᖏᑦ ᑲᐃᓪᓗᐊᕐᕕᓐᓂᒃ; 

ᑕᐃᒪᓕ ᐅᐸᒍᑎᖃᑦᑕᕐᓂᐊᓕᖅᐱᑖ ᓯᕗᓕᖅᑎᒃᑯᑦ 

ᒐᕙᒪᐅᖃᑎᒌᑦᑐᓂᓪᓗ ᐱᔨᑦᓯᑎᒃᑯᓐᓂᒃ 

ᐊᐃᖃᑦᑕᓚᖓᓕᖅᑲᑦ ᑕᐃᑯᖓ?  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᔅᑕ ᐃᐊᓕᐊᑦ. ᓇᓗᓇᐃᖅᑐᖅᓯᒪᓪᓚᕆᑦᑐᒥᒃ 

ᐊᐱᕆᒻᒪᑦ. ᓯᕗᓕᖅᑎ ᐊᐱᕆᒃᑲᓐᓂᓕᕆᕙᕋ 

ᑭᐅᖁᓪᓗᒍ.  

 

ᓯᕗᓕᖅᑎ ᐄᕙ ᐋᕆᐊᒃ: ᒪᓕᑉᐸᒻᒥᔪᖅ ᑭᙴᒪᔭᑦ 

ᒪᓕᓪᓗᒋᑦ. ᑕᐃᒃᑯᐊ ᐱᔨᑦᓯᖅᑏᑦ ᐊᑐᐃᓐᓇᐅᒥᒻᒪᑕ 

ᑎᒥᒥᒍᑦ ᐊᔪᕈᑎᓖᑦ ᐃᒻᒥᒃᑯᑦ ᐃᓄᑦᑕᖏᑦ ᒪᓕᒃᑐᒋᑦ. 

ᐃᒻᒥᓂᖅᓱᖅᑐᒥᒃ ᑎᒥᒥᒍᑦ ᐊᔪᕈᑎᖃᖅᑐᓄᑦ 

ᐱᔨᑦᓯᖅᑎᖃᕐᒥᔪᖅ ᑲᒪᔨᑕᖃᕐᒥᔪᖅ. ᐊᒻᒪᑦᑕᐅᖅ 

ᑕᐃᒃᑯᐊ ᐃᓅᖃᑎᒌᓄᑦ ᑕᑎᒋᔭᐅᔪᑦ 

ᐅᐸᒐᐅᓂᐊᖅᑐᑦ ᐊᓪᓚᕕᑦᑎᓂ ᑕᐃᑯᖓ 

ᖃᐅᔨᒋᐊᖅᕕᐅᔪᓐᓇᖅᓯᔪᑦ ᖃᓄᑐᐃᓐᓇᖅ 

ᐊᐱᖅᑯᑎᖃᕐᓂᐊᖅᐸᑕ ᐃᓄᓕᕆᓂᕐᒨᖓᔪᓂᒃ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᐃᓅᖃᑎᒌᓄᑦ ᑕᑎᒋᔭᐅᓂᐊᖅᑐᑦ 

ᐊᑐᐊᒐᓕᐅᕐᓂᐊᓕᕋᐃᒻᒪᑕ ᖃᐅᔨᓴᒐᔅᓴᓂᓪᓗ 

ᕿᒥᕐᕈᓂᐊᓕᖅᐸᑕ ᐊᓪᓚᕕᒃᓯᓐᓂ, ᐅᕝᕙᓗ ᑕᐃᓐᓇ 

ᑲᒪᔨᐅᓂᐊᕐᓕᖅᑐᖅ ᐃᓅᖃᑎᒌᓄᑦ ᑕᑎᒋᔭᐅᓗᑎᒃ. 

ᐊᑕᐅᑦᓯᒦᓐᓂᐊᓕᖅᑳᑦ ᐊᓪᓚᕕᒻᒥ, ᐃᓪᓗᒥ? 

ᑕᐃᓐᓇᓗ ᑎᒥᒥᒍᑦ ᐊᔪᕈᑎᖃᑦᑐᑦ 

ᐃᖅᑲᓇᐃᔭᖅᑎᖓ, ᐅᕝᕙᓗ ᑕᐃᑲᓂ EIA-ᑯᑦ 

ᐊᓪᓚᒡᕕᖓᓃᓐᓂᐊᖅᐸ ᐅᕝᕙᓗ ᓯᐊᒻᒪᖅᓯᒪᕙᑦ 

ᓇᒥᕈᓘᔭᖅ? 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦᒥ ᑎᒥᒥᒍᑦ ᐊᔪᕈᑎᖃᑦᑐᑦ 

ᐃᒻᒥᓂᒃ ᐊᓪᓚᒡᕕᖃᒻᒪᑕ ᓯᕗᓕᖅᑎᒃᑯᑦ 

ᒐᕙᒪᐅᖃᑎᒌᓪᓗ ᐱᓕᕆᕕᖓᑕ ᓯᓚᑖᓂ. 

ᐃᖅᑲᓇᐃᔭᖅᑎᖃᑦᑐᑎᒃ ᐅᑯᐊᓕ ᐃᒻᒥᑰᑦᑐᑦ 

ᐊᓪᓚᒡᕕᖏᑦ ᐊᓪᓚᕕᑦᑎᓃᑦᑐᑦ  

ᐊᑐᐊᒐᓕᕆᔨᐅᖃᑦᑕᖅᑐᑦ ᐸᕐᓇᐅᑎᔅᓴᓕᕆᔩᓪᓗ. 

ᑕᐃᒃᑯᐊᓕ ᑎᒥᒥᒍᑦ ᐊᔪᕈᑎᓕᓐᓂᒃ ᐃᒻᒥᓂᖅᓱᕐᒥᔪᑦ 

ᐊᓪᓚᒡᕕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓪᓗᒋᑦ 

$100,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᑕᐅᖅ (ᑐᓵᔨᒃᑯᑦ): ᑲᑎᓪᓗᒋᑦ ᐱᓕᕆᕝᕕᖓᑦ. 

ᐊᖏᖅᑕᐅᕙᒌᓚᐅᖏᑦᑐᑦ $100,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ):… (ᑐᓴᖅᓴᐅᓐᖏᑦᑐᖅ)… 

ᐊᖏᖅᑕᐅᓯᒪᓐᖏᑦᑐᑦ $100,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᑦ 6, 

ᒪᓕᒐᓕᕆᔨᒃᑯᑦ ᐊᐅᓚᔾᔪᑎᖏᑦ 

ᐋᖅᑭᐅᒪᐃᓐᓇᕈᑎᖏᑦ ᐊᖏᖅᑕᐅᕙᒌᓚᐅᖏᑦᑐᑦ, 

$2,500,000. ᐊᖏᖅᐱᓰ? ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒍᒪᔭᕋ 

ᑖᓐᓇ ᒥᓂᔅᑑᔪᖅ: ᑖᒃᑯᐊ ᑎᒥᐅᔪᑦ ᐊᖏᔪᑲᓪᓚᒻᒥᒃ 

ᑐᓂᓯᔭᐅᕙᒻᒪᑕ ᐊᕐᕌᒍᑕᒫᑦ; ᑖᓐᓇᓗ 

ᐊᖏᔪᑲᓪᓚᐅᓂᐊᖅᑐᓂᒃ ᑐᓂᔭᐅᒃᑲᓐᓂᕈᒪᔪᖅ 

ᖄᖓᒍᑦ; ᓱᒻᒪᒃᑭᐊᖓᐃ ᑕᐃᒪᐃᒻᒪᑦ, 

ᐅᓄᖅᑐᐊᓗᐃᑦ ᐃᖅᑲᑐᖅᑕᐅᒋᐊᖃᕐᓂᖓᑕᖃᐃ? 

ᐅᕝᕙᓗ ᖃᓄᖅ? ᐅᓂᒃᑳᕆᐊᖅᑲᓐᓂᕈᓐᓇᖅᑲ ᑖᓐᓇ 

ᒥᓂᔅᑐ, ᖁᔭᒋᑐᐃᓐᓇᕋᔭᕐᒥᔭᕋᓗᐊᕐᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒥᔅᑕ ᐅᑲᓕᕐᓗ ᐊᐱᕆᒐᕕᑦ.  



ᐊᐃᑉᐱᖅ, ᐅᑐᐱᕆ 26, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᒪᐃᓕᐅᖃᑦᑕᓚᐅᖅᓯᒪᒻᒪᑕ 

ᒪᓕᒐᕐᓂᒃ ᓴᐳᓐᓂᐊᑎᒃᑯᑦ ᑲᑎᒪᔨᖏᓐᓄᑦ 

ᑮᓇᐅᔭᖅᑐᕈᑏᑦ ᐊᒥᒐᐃᓐᓇᖃᑦᑕᓚᐅᖅᓯᒪᒻᒪᑕ. 

1999-ᖑᑎᓪᓗᒍ ᓄᓇᑦᓯᐊᖅ ᐊᕕᒻᒪᑦ ᑕᐃᒃᑯᐊ 

ᓄᓇᑦᓯᐊᖅ ᓄᓇᕗᓪᓗ ᐊᕕᑦᑎᐊᓚᐅᖅᓯᒪᒻᒪᑕ 

ᐱᔭᒃᓴᖏᓐᓂᒃ. ᐊᒻᒪ ᑕᐃᒪᓐᖓᑦ 

ᐊᑭᑦᑐᐸᓪᓕᐊᓯᒪᓪᓚᕆᑦᑐᐊᒪᑕ 

ᐊᐅᓚᔾᔪᑎᒋᖃᑦᑕᖅᑕᖏᑦ ᐱᓕᕆᔾᔪᑏᓪᓗ ᓄᓇᕗᑦ 

ᒐᕙᒪᒃᑯᖏᑦ.  

 

ᐃᓛᒃ, ᒐᕙᒪᑐᖃᒃᑯᓐᓂᑦ ᐱᑎᑕᐅᕙᒻᒪᑕ ᐃᓚᖓᒍᑦ. 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᐃᓚᒋᐊᕆᒋᐊᖃᖅᓯᒪᔪᑦ ᐊᐅᓚᔪᓐᓇᐅᑎᓄᑦ 

ᑐᑭᓯᓂᐊᖅᕕᓄᑦ, ᒪᓕᒐᕐᓂᒃ ᑐᑭᓯᓂᐊᖅᕕᓄᑦ. 

ᐅᐱᓐᓇᕋᓂ ᒪᑯᐊ ᐃᓚᒌᓄᑦ ᐱᓂᕐᓗᐸᑦᑐᓪᓗ 

ᓴᐳᓐᓂᐊᑎᔅᓴᐃᑦ ᐃᓚᒋᐊᖃᖅᓯᒪᒐᑦᑎᒍ 

ᐊᑭᑐᔪᕐᔪᐊᕐᒪᕆᐊᓘᖃᑦᑕᕐᒪᑕ 

ᐃᖅᑲᑐᖅᑕᐅᔭᕆᐊᖃᓕᕋᐃᒻᒪᑕ ᐱᓂᕐᓗᒃᑐᕕᓃᑦ, 

ᐅᕝᕙᓘᓐᓃᑦ ᐃᓚᒌᓐᓂᕐᒧᑦ ᑐᕌᖓᔪᑦ 

ᐃᖅᑲᑦᑐᐃᕕᐅᑉ ᓵᖓᓄᐊᕆᐊᖃᑦᑎᓪᓗᒋᑦ. 

ᐱᓗᐊᖅᑐᒥᒃ, ᑕᐃᒃᑯᐊ ᕿᑐᓐᖓᐃᖅᑕᐅᓯᒪᔪᑦ 

ᐊᖏᔪᖅᑳᖏᑦ ᐅᑎᖅᑎᑦᑎᒐᓱᐊᑦᑎᓪᓗᒋᑦ 

ᕿᑐᓐᖓᒥᓂᒃ ᐃᖅᑲᑦᑐᐃᕕᐅᑉ 

ᓵᖓᓄᐊᕆᐊᖃᕐᖓᑕ. 150-ᒪᕆᐅᓕᕐᒪᑕ. 

 

ᒫᓐᓇ ᑭᖑᕙᖅᓯᒪᔪᑦ ᕿᑐᓐᖓᒥᓂᒃ 

ᐅᑎᖅᑎᑦᑎᒐᓱᐊᖅᑐᐃᑦ. ᐊᒻᒪ 

ᐊᒥᓱᕈᖅᐸᓪᓕᐊᓯᒪᒻᒪᑕᐃᓪᓛᒃ ᐊᕐᕌᒍᓂᒃ 

ᐊᓂᒍᖅᑐᓂᒃ ᐃᑲᔪᖅᑕᐅᒍᒪᖃᑦᑕᖅᑐᑦ 

ᓴᐳᓐᓂᐊᖅᑎᒧᑦ. ᓴᐳᓐᓂᐊᖅᑎᑖᕈᒪᔪᑦ 

ᐊᒥᓱᕈᖅᐸᓐᓕᐊᑐᐃᓐᓇᕐᖓᑕ ᖃᐅᔨᒪᓕᕋᒥᒃ 

ᐃᑲᔪᖅᑎᔅᓴᓂᒃ, ᓴᐳᓐᓂᐊᖅᑎᑖᕈᒪᕙᑦᑐᑎᒃ 

ᐊᓯᖏᓐᓂᓪᓗ ᐊᑭᓖᔭᕆᐊᖃᑉᐸᒃᑲᑦᑕ 

ᑮᓇᐅᔭᓕᐅᓗᐊᖏᑉᐸᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᖃᓄᐃᒋᓐᖏᑕᕋᓗᐊᕋ ᑭᓯᐊᓂ 

ᕿᒥᕐᕈᓇᓱᒋᐊᖃᕋᑦᑕᐃᓛᒃ ᖃᓄᒃᑲᓐᓂᖅ ᑕᒪᒃᑯᐊ 

ᐊᑐᖅᐸᑦᑕᕗᑦ ᓄᖑᔾᔫᒥᔪᓐᓇᕐᒪᖔᑕ.  

ᑖᓐᓇ ᑕᕝᕙ ᐃᓕᔾᔪᑕᐅᔪᓐᓇᖅᑐᖃᐃ ᑖᒃᑯᓄᖓ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ ᒪᓕᒐᓕᕆᔨᒃᑯᓐᓄᑦ? 

ᕿᓂᕋᓱᒋᐊᖃᕋᓗᐊᕋᑦᑕ 

ᐃᖅᑲᑦᑐᐃᕕᒃᑯᑐᐃᓐᓇᐅᓐᖏᑦᑐᖅ ᑕᒪᒃᑯᐊ 

ᐃᓚᒌᑯᓗᐃᑦ ᐊᔅᓱᕈᕐᓇᖅᑐᒦᖃᑦᑕᖅᑐᑦ ᒪᓕᒐᒃᑯᑦ 

ᐃᑲᔪᕋᓱᖔᕆᐊᖃᕋᓗᐊᕋᑦᑎᒍ 

ᐃᖅᑲᖅᑐᐃᕕᒃᑰᑐᐃᓐᓇᖏᓪᓗᑎᑦ ᐃᓄᐃᑦ 

ᐃᓕᖅᑯᓯᖓᓂ ᐊᑐᖅᔫᒥᓗᑎᑦ.  

 

ᑖᓐᓇ ᐅᖃᐅᓯᕆᑐᐃᓐᓇᕈᒪᕋᑖᖅᑕᕋ ᑖᔅᓱᒧᖓ 

ᐃᓕᔾᔪᑎᒋᒃᑲᓂᕐᓂᐊᕐᖓᒍ ᑖᒃᑯᓄᖓ 

ᐃᖅᑲᓇᐃᔭᖅᑎᖏᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᖅ. ᒥᔅᑕ ᐲᑕᓴᓐ 

ᓂᓪᓕᐅᑎᒋᒍᒪᒍᕕᐅᒃ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᑦᑎᐊᖅᑐᖓ ᒥᔅᑕ ᐅᑲᓕᐅᑉ 

ᐅᖃᐅᓯᖓᓂ ᐅᕝᕙᓗ ᐃᓱᒪᔅᓴᖅᓯᐅᕈᑎᖓᓂ 

ᕈᑕᐅᖁᔭᖓᓂ. ᑖᒃᑯᐊ ᒪᓕᒐᓕᕆᓂᕐᒧᑦ 

ᐃᖅᑲᖅᑐᐃᔨᕋᓛᑦ, ᐃᖅᑲᖅᑐᐃᔩᓪᓗ ᓄᓇᓕᓐᓃᑦᑐᑦ 

ᖃᓄᖅᑑᖏᓐᓇᐅᔭᕐᒪᑕ ᓇᓖᕌᕈᑎᔅᓴᓂᑦ 

ᐊᓄᓪᓚᓰᕕᓐᖏᖔᕐᓗᒋᑦ. ᑕᐃᒃᑯᐊ ᓄᓇᓕᓐᓂ 

ᐃᖅᑲᖅᑐᐃᔨᕋᓛᖑᓂᕋᖅᑕᐅᖃᑦᑕᖅᑐᑦ ᐅᕝᕙᓗ 

ᐃᑲᔪᕋᓱᑦᑏᑦ ᐃᖅᑲᖅᑐᐃᕕᓕᐊᓐᖏᖔᕐᓗᑎᑦ 

ᐊᒃᓱᕈᓪᓚᕆᑉᐸᒻᒪᑕ. 

 

ᐊᒻᒪ ᐃᓚᖏᑦ ᓴᐳᓐᓂᐊᖅᑎᓂᑦ 

ᐃᑲᔪᖅᑎᖃᕆᐊᖃᓕᖅᐸᒻᒪᑕ ᐱᓂᕐᓗᑦᑐᖃᕐᓂᖅᐸ 

ᐃᓄᐊᖅᑐᖃᖅᐸᑦ ᐅᕝᕙᓗ ᐱᕋᔭᑦᑐᖃᖅᐸᑦ. ᑕᕝᕙ 

ᑐᑭᓯᓂᐊᕐᕕᒃᑯᑦ ᐃᑲᔪᖅᑎᐅᓂᖏᑦ, ᒪᓕᒐᖅᑎᒍᑦ 

ᐃᑲᔪᖅᑏᑦ, ᓴᐳᓐᓂᐊᖅᑎᒋᔭᐅᓯᖃᑦᑕᕐᒪᑕ 

ᑕᐃᒪᐃᒍᒫᕐᓂᐊᕐᒪᑕ ᐊᒻᒪᑦᑕᐅᖅ ᐃᓚᒌᑦᑐᑦ 

ᓴᐳᓐᓂᐊᖅᑎᖏᑦ ᐃᑲᔪᕋᓱᐊᖃᑦᑕᖅᑐᑦ 

ᐱᔭᕆᐊᑐᔪᕈᓗᐋᓘᒻᒪᑕ. ᑕᐃᒃᑯᐊ 

ᕿᑐᕐᖓᐃᖅᑕᐅᓯᒪᔪᑦ ᓴᐳᓐᓂᐊᖅᑎᖃᓪᓚᕆᓗᑎᑦ 

ᑭᓯᐊᓂᐅᒻᒪᑕ ᕿᑐᕐᖓᓕᕆᓇᓱᐊᕐᓂᐊᖅᐸᑕ. 

ᐱᔭᕆᐊᑐᔫᓂᖓ ᐱᓪᓗᒍ ᓄᓇᓕᓐᓂ 

ᐱᓕᕆᖃᑎᖃᕋᓱᑦᑐᒍᑦ ᑕᐃᒃᑯᐊ 

ᐃᖅᑲᖅᑐᐃᔨᕋᓛᖑᖃᑦᑕᖅᑐᑦ ᐅᕝᕙᓗ  

ᒪᓕᒐᓕᕆᖃᑦᑕᖅᑐᑦ, ᓄᓇᓕᓐᓂ 

ᑲᑎᒪᔨᕋᓛᖅᑕᖃᐅᒻᒪᑕ ᐃᑲᔪᖃᑦᑕᖅᑐᓂᑦ 

ᐊᑐᕐᓂᖅᓴᓂᕆᒐᓱᖃᑦᑕᖅᑕᕋᓗᐊᕗᑦ.  

 

ᑭᓯᐊᓂ ᓱᓕ ᑕᐃᒃᑯᐊ ᕚᓐᑰᕗᒥ ᒪᓕᒐᓕᕆᔨᒻᒪᕇᑦ 

ᓄᓇᑦᓯᐊᕐᒥ, ᓄᓇᕗᒻᒥ, ᔫᑰᓐ-ᒥᓗ, ᖃᓪᓗᓈᓂᓪᓗ 

ᑲᑎᒪᓚᐅᕐᒪᑕ ᖃᓄᖅᑑᕈᑎᖃᕋᓱᐊᖅᑐᑕ 

ᓴᐳᓐᓂᐊᑎᒃᑯᑦ ᐃᑲᔪᕆᐊᖃᖅᐸᑦᑕᖏᑦ 

ᐱᔾᔪᑎᒋᓪᓗᒍ. ᑕᒫᓃ ᐊᔾᔨᐅᖏᑦᑐᓪᓚᕆᐅᒐᑦᑕ 

ᐊᑐᕆᐊᑯᑖᖅᑕᖃᕋᑕ ᓄᓇᓖᑦ 

ᑲᓱᕈᑎᒋᒍᓐᓇᖅᑕᖏᓐᓂ ᐊᑭᑐᔪᒻᒪᕆᐋᓘᒻᒪᑦ 

ᐃᖏᕐᕋᔾᔪᑎᕗᑦ.  

 

ᒥᔅᑕ ᐅᑲᓕᐅᑉ ᐅᖃᐅᓯᖏᑦ ᐅᔾᔨᕆᑦᑎᐊᐸᒃᑲ ᐊᒻᒪ 

ᐊᖏᔪᖅᑳᑎᓄᑦ ᓴᓐᖓᑎᒋᐊᕈᑎᒋᒃᑲᓂᐊᕐᒥᔭᕗᑦ 

ᓇᓗᓇᓐᖏᑦᑐᑦ ᐅᖃᐅᓯᖏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᓄᖅᑲᕈᒪᓕᕋᒪ ᓯᕿᓐᖑᔭᖅ 

ᓈᒻᒪᓯᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓕᕐᓂᕋᖅᑐᓂ 

ᐊᐃᕙᔾᔪᑕᐅᔪᓐᓇᕋᓂᓗ. ᓈᒻᒪᓴᖅᑐᑦ 

ᐱᖁᔨᕗᖔᕈᒻᒥᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᓇᖏᖅᓯᓂᐊᓕᖅᐳᖓ ᓄᖅᑲᕐᓂᐊᓕᕋᑦᑕ.  

 

ᒥᓂᔅᑕ ᐲᑕᓴᓐ, ᐃᖅᓱᒃᑎᒻᒧᑦ ᐊᓂᑎᑕᐅᒍᓐᓇᖅᑐᓯ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᒥᓗᑕ 

ᑲᑎᒪᔾᔪᑎᒃᓴᑦᑎᓐᓄᑦ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑲᑦ. ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᒪᓕᒐᒃᓴᐃᑦ 38, 39 

ᐊᒻᒪᓗ 40 ᐊᒻᒪᓗ ᓄᖅᑲᕈᒪᓕᖅᑐᑕ. ᐊᒻᒪᓗ 

ᒪᓕᒐᒃᓴᖅ 38 ᐊᒻᒪᓗ 39 

ᐅᖃᓕᒫᖅᑕᐅᔪᓐᓇᖅᓯᒻᒪᑎᒃ ᐱᖓᔪᐊᓐᓂᒃ. ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᕋᓛᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᖁᔨᕗᖔᖅᑐᖃᒻᒪᑦ ᑐᒡᓕᖅᑕᐅᓕ. ᒥᔅᑕ ᓂᓐᖓᖅ. 

ᑖᓐᓇ ᓈᒻᒪᑉᐳᖅ. ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᖅ ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᔪᒪᓪᓗᖓ ᖃᐅᑉᐸᑦ ᑲᑎᒪᓛᕐᒪᑕ 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒥᒃ 8:30-ᒧᐊᖅᐸᑦ. 

ᐊᑦᑑᐸ 27-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 27-3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ 

ᐱᖓᔪᐊᓐᓂᒧᑦ, ᐊᒃᑑᐸ 27. 1:30 ᐱᒋᐊᓛᕐᒥᔪᒍᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:02ᒧᐊᖅᑎᓪᓗᒍ



 

 

 


